
ᖃᓪᓗᓈᑎᑐᑦ ᑎᑎᕋᒃᓯᒪᓂᖏᑦ ᐱᔪᓐᓇᕐᓂᖃᓂᖅᓴᐅᕗᑦ 

ᑎᑎᕋᒃᓯᒪᓂᖏᑦ ᑖᔅᓱᒪᓂ ᐅᓂᒃᑳᓕᐊᕆᔭᐅᓯᒪᔪᒥᑦ. 
 

 
 

 

 

 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒥᒃ 

ᖃᐅᔨᓴᕐᓂᖅ – ᓇᐃᓈᖅᓯᒪᔪᖅ ᐅᓂᒃᑳᖅ 

ᑖᓐᓇ ᖃᐅᔨᓴᕐᓂᖅ ᐊᔪᕐᓇᕈᓐᓃᖅᑎᑕᐅᓚᐅᖅᑐᖅ 75% ᑮᓇᐅᔭᒃᓴᒥ ᑐᓂᔭᐅᓂᖓᓄᑦ 

ᐃᖏᕐᕋᔪᓕᕆᔨᒃᑯᓐᓂ ᑲᓇᑕᒥ ᑲᓇᑕᓕᒫᒥ ᓂᐅᕐᕈᑎᖃᕐᓂᕐᒧᑦ ᐃᑳᕐᕕᖏᓐᓄᑦ ᑮᓇᐅᔭᒃᓴᖏᒍᑦ. 

ᐋᖅᑭᒃᓱᖅᑕᐅᔪᖅ ᐆᒧᖓ: 

ᓄᓇᕗᒻᒥ ᒐᕙᒪᒃᑯᑦ 

ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ 

 

ᐱᕙᒌᔭᖅᑕᐅᔪᖅ ᐆᒧᖓ: 

Nunami Stantec Limited 

 

ᔪᓚᐃ 25, 2025 

ᐱᓕᕆᐊᒃᓴᐅᔫᑉ ᓈᓴᐅᑎᖓ: 144903275 

 

 

 



ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒥᒃ ᖃᐅᔨᓴᕐᓂᖅ – ᓇᐃᓈᖅᓯᒪᔪᖅ ᐅᓂᒃᑳᖅ 

ᔪᓚᐃ 25, 2025 

 

ᑭᒡᓕᐅᔪᑦ ᐊᒻᒪᓗ ᐊᑎᓕᐅᖅᑕᐅᓂᖅ 

ᑖᓐᓇ ᑎᑎᖅᑲᖅ ᐊᑎᖃᖅᑐᖅ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒥᒃ ᖃᐅᔨᓴᕐᓂᖅ – ᓇᐃᓈᖅᓯᒪᔪᖅ 

ᐅᓂᒃᑳᖅ−ᒥᒃ ᐋᖅᑭᒃᓱᖅᑕᐅᓚᐅᖅᑐᖅ Nunami Stantec Limited−ᒃᑯᓐᓄᑦ (“Nunami Stantec”) ᑭᒡᒐᖅᑐᐃᓪᓗᓂ 

ᓄᓇᕗᒻᒥ ᒐᕙᒪᒃᑯᓐᓂ, ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ (“ᐱᔨᑦᑎᕋᖅᑕᐅᔪᖅ”). ᑭᑭᑕᐅᓪᓗᓂ 

ᒫᓐᓇᓵᖅ ᐅᖃᐅᓯᐅᔪᒥ, ᑖᔅᓱᒥᖓ ᑎᑎᖅᑲᒥ ᑕᑎᖃᖅᑐᒥ ᐊᓯᖏᓐᓄᑦ ᐃᓚᐅᔪᓂ ᐅᕝᕙᓘᓐᓃᑦ ᐊᑐᖅᑕᐅᓗᓂ 

ᐊᓯᖏᓐᓄ ᐱᔾᔪᑕᐅᔪᓄᑦ ᐃᒪᓐᓇᒻᒪᕆᒃ ᐊᔪᖅᑎᑕᐅᔪᖅ. ᑎᑎᕋᖅᓯᒪᔪᖅ ᑕᑯᑎᑦᑎᔪᖅ Nunami Stantec−ᒃᑯᑦ 

ᓴᓇᔨᒻᒪᕆᑎᑐᑦ ᐃᓱᒪᒋᔭᖓᓂ ᖃᓄᐃᑦᑑᓂᖓ ᑕᑯᓪᓗᒍ, ᐊᑐᖅᑕᐅᔪᒃᓴᓕᐊᑦ ᐊᒻᒪᓗ ᐊᓯᖏᑦ ᑭᒡᓕᐅᔪᑦ ᐅᖃᖅᑕᐅᔪᑦ 

ᑕᕝᕙᓂ ᑎᑎᖅᑲᒥ ᐊᒻᒪᓗ ᑳᓐᑐᕌᒃᑎᖓ Nunami Stantec−ᒃᑯᑦ ᐊᒻᒪᓗ ᐱᔨᑦᑎᕋᖅᑕᐅᔫᑉ ᐊᑯᓐᓂᖓᓂ. 

ᑐᓴᐅᒪᔪᑎᒃᓴᐃᑦ ᐊᒻᒪᓗ ᐃᓱᒪᓕᐅᕆᔭᐅᔪᑦ ᑎᑎᖅᑲᒥ ᑕᑎᖃᖅᑐᑦ ᖃᓄᐃᓕᖓᓂᐅᔪᑦ ᑕᐃᒪᐃᓕᖓᓚᐅᕐᓂᖏᑦ 

ᑕᐃᔅᓱᒪᓂ ᑎᑎᖅᑲᖅ ᐅᖃᓕᒫᒐᙳᖅᑎᑕᐅᑎᓪᓗᒍ ᐊᒻᒪᓗ ᐃᓚᓕᐅᑎᙱᖦᖢᓂ ᑭᖑᓂᑦᑎᓐᓂ ᐊᓯᔾᔨᖅᑐᕕᓂᕐᓂ. 

ᑖᔅᓱᒥᖓ ᑎᑎᖅᑲᒥ ᐱᕙᒌᔭᖅᑎᓪᓗᒋ Nunami Stantec−ᒃᑯᑦ ᓇᓗᓇᐃᖅᓯᓚᐅᙱᑦᑐᑦ ᑐᓴᐅᒪᔾᔪᑎᒃᓴᓂ 

ᐱᔨᑦᑎᕋᖅᑕᐅᔪᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ ᑐᓂᔭᐅᔪᓄᑦ, ᑭᓯᐊᓂ ᓇᖕᒥᓂᖅ ᐅᖃᕐᓂᕈᑎᒃ ᑕᕝᕙᓂ ᑎᑎᖅᑲᒥ. ᐊᓯᖏᑦ 

ᐃᓚᐅᔪᑦ ᑖᔅᓱᒥᖓ ᑎᑎᖅᑲᒥ ᐊᑐᕈᑎᒃ ᐃᓚᐅᔪᑦ ᓇᖕᒥᓂᖅ ᑲᒪᒋᔭᖃᖅᑐᑦ ᐊᒻᒪᓗ ᐊᑦᑕᕐᓇᕐᓂᖏᑦ ᐃᓗᐊᓃᑦᑐᓂᑦ. 

ᐃᓚᐅᔪᖅ ᐊᑐᖅᑐᖅ ᐊᖏᖅᑐᖅ Nunami Stantec ᑲᒪᒋᔭᖃᔾᔮᙱᑦᑐᖅ ᐊᑭᓂᑦ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᓂᑦ 

ᓱᕋᒃᑐᕕᓂᕐᓂᑦ, ᐱᑕᖃᕈᓂ, ᐋᓐᓂᕈᑕᐅᔪᑦ ᑎᑎᖅᑲᖅ ᐱᔾᔪᑎᒋᓪᓗᒍ ᐅᕝᕙᓘᓐᓃᑦ ᐊᓯᖏᑦ ᐃᓚᐅᔪᖅ ᐃᓱᒪᓕᐅᕆᓂᖓ 

ᐅᕝᕙᓘᓐᓃᑦ ᖃᓄᐃᓕᐅᕐᓂᖓ ᐱᔾᔪᑎᒋᓪᓗᒍ ᑖᔅᓱᒥᖓ ᑎᑎᖅᑲᒥ ᑕᑎᖃᖅᑎᓪᓗᒋ. 

ᐱᕙᒌᔭᖅᑕᐅᔪᖅ ᐆᒧᖓ: _____________________________ ᕿᒥᕐᕈᔭᐅᔪᖅ ᐆᒧᖓ: _______________________________ 

(ᐊᑎᓕᐅᕈᓯᖅ) 

ᑲᕙᓐ ᕼᐋᔾᔨᔅ, FEC, FCSSE, P. Eng 

ᑐᓴᐅᒪᖃᑎᒌᒃᑐᓕᕆᔨᓂ ᐊᖓᔪᖅᑳᖅ, ᐊᖓᔪᖅᑳᓂ 

ᐊᖅᑯᑎᒐᓚᖕᓂᑦ ᐋᖅᑭᒃᓱᐃᔨᕐᔪᐊᖅ 

(ᐊᑎᓕᐅᕈᓯᖅ) 

ᐅᐊᑐ ᐅᐊ, P. Eng 

ᓯᕗᓕᖅᑎᓪᓗᐊᑕᖅ, ᐊᖓᔪᖅᑳᓂ ᐊᖅᑯᑎᒐᓚᖕᓂᑦ 

ᐋᖅᑭᒃᓱᐃᔨᕐᔪᐊᖅ 

 

ᐊᖏᖅᑕᐅᔪᖅ ᐆᒧᖓ: _______________________________ 

 

ᐊᖏᖅᑕᐅᔪᖅ ᐆᒧᖓ: _______________________________ 

(ᐊᑎᓕᐅᕈᓯᖅ) 

ᐅᐊᕋᓐ ᒪᒃᓚᐅᑦ, P. Eng, LEED Green Associate 

ᓯᕗᓕᖅᑎᓪᓗᐊᑕᖅ, ᓇᖕᒥᓂᖃᖅᑐᓄᑦ ᓴᓇᕝᕕᒃ ᐊᐅᓚᑦᑎᓂᕐᒥ 

ᓯᕗᓕᖅᑎ – ᐅᑭᐅᖅᑕᖅᑐᖅ ᑲᓇᑕᒥ 

(ᐊᑎᓕᐅᕈᓯᖅ) 

ᐊᐅᓚᓐ ᕚᔅᑐ, P. Eng 

ᓯᕗᓕᖅᑎᓪᓗᐊᑕᖅ, ᐱᓕᕆᔨᓄᑦ ᓯᕗᓕᖅᑎ – 

ᐊᐅᓚᔪᓐᓇᐅᑎᓕᕆᔨᒃᑯᑦ, ᐅᑭᐅᖅᑕᖅᑐᖅ ᑲᓇᑕᒥ 

 



ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒥᒃ ᖃᐅᔨᓴᕐᓂᖅ – ᓇᐃᓈᖅᓯᒪᔪᖅ ᐅᓂᒃᑳᖅ 

ᔪᓚᐃ 25, 2025 

ᑕᐃᒎᓯᐅᔪᑦ ᓇᐃᒡᓕᑎᓯᒪᔪᓄᑦ 

ᓇᐃᒡᓕᑎᓯᒪᔪᑦ ᐃᓗᐃᑦᑐᒥ ᓴᓇᓯᒪᔪᖅ ᖃᓄᐃᑦᑑᓂᖓ/ᐅᓂᒃᑳᖓ 

AASHTO American Association of State Highway and 

Transportation Officials (ᐊᒥᐊᓕᑲᒥ ᑲᑐᔾᔨᖃᑎᒌᑦ 

ᐊᕕᒃᑐᖅᓯᒪᔪᓂᑦ ᐊᖅᑯᑎᑯᑖᓄᑦ ᐊᒻᒪᓗ ᐃᖏᕐᕋᔪᓕᕆᔨᓄᑦ 

ᑲᒪᔨᒻᒪᕆᒃ) 

ᐊᑐᖅᑕᐅᔪᖅ ᑐᐊᐸᐅᑉ ᖄᖓᓄᑦ 

ᐱᒋᐊᕈᑎᒥ ᐊᖅᑯᑎᓂᑦ 

ᐋᖅᑭᒃᓱᖅᓯᒪᔪᓄᑦ ᒪᓕᒃᑕᐅᔭᕆᐊᓕᖕᓂ 

ᒪᓕᒃᖢᑎᒃ. 

CAD ᖃᕋᓴᐅᔭᒧᑦ ᐃᑲᔪᖅᑕᐅᔪᖅ ᐋᖅᑭᒃᓱᖅᓯᒪᔪᖅ ᐊᑐᖅᑕᐅᔪᖅ ᖃᕋᓴᐅᔭᑎᒍᑦ ᓄᓇᒥ 

ᐆᒃᑑᑎᓕᐅᕈᑎᐅᓪᓗᓂ ᐊᒻᒪᓗ 

ᑐᑭᓕᐊᖅᑐᓂ ᐋᖅᑭᒃᓱᖅᓯᒪᔪᓄᑦ. 

CCRA ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᐊᓐᓇᐅᒪᔪᓐᓇᕐᓂᕐᒧᑦ 

ᖃᐅᔨᓴᕐᓂᖅ 

ᖃᐅᔨᓴᖅᑐᖅ ᐊᐅᓚᔪᓐᓇᐅᑎᐅᔪᑦ 

ᖃᓄᑎᒋ ᓂᑲᒋᔭᐅᔭᕆᐊᖃᕐᓂᖏᑦ 

ᓯᓚᐅᑉ ᐅᓗᕆᐊᓇᕐᓂᖓ ᐱᔾᔪᑎᒋᓪᓗᒍ. 

CIRNAC Crown-Indigenous and Northern Affairs Canada 

(ᒐᕙᒪᑐᖃᒃᑯᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ 

ᐅᑭᐅᖅᑕᖅᑐᒥ ᐱᓕᕆᐊᖑᔪᑦ ᑲᓇᑕᒥ) 

ᒐᕙᒪᑐᖃᒃᑯᓐᓂ ᐱᔪᓐᓇᕐᓂᖃᖅᑐᖅ 

ᓄᓇᒥ ᐊᑐᕈᓐᓇᕐᓂᕐᒥ ᐊᒻᒪᓗ 

ᑐᐊᐸᒃᓴᓄᑦ ᐱᔪᓐᓇᐅᑎᓂᑦ. 

DEM ᖃᕋᓴᐅᔭᑎᒍᑦ ᖃᐅᔨᓴᕐᓂᕐᒧᑦ ᐆᒃᑑᑎ ᐊᑐᖅᑕᐅᔪᖅ ᓄᓇᒥ ᖃᐅᔨᓴᕐᓂᕐᒥ 

ᐊᒻᒪᓗ ᐊᖅᑯᑎᒃᓴᒧᑦ ᐸᕐᓇᖕᓂᕐᒧᑦ. 

EMP/W Geostudio Temp/W ᐆᓇᕐᓂᖓᓄᑦ ᐆᒃᑑᑎᓕᐅᕈᑎ 

ᖃᕋᓴᐅᔭᖅᓯᐅᑎ ᐊᑐᖅᑕᐅᔪᖅ ᒪᓂᕋᐅᑉ 

ᐆᓇᕐᓂᖓᓂ ᖃᐅᔨᓴᕐᓂᕐᒥ. 

GHG ᐳᔫᕐᓗᑐᖃᐃᑦ ᐳᔪᐃᑦ ᓇᑉᐸᖅᑎᕆᑎᓪᓗᒋ ᐊᒻᒪᓗ 

ᐊᐅᓚᑦᑎᓕᖅᑎᓪᓗᒋ ᐳᔪᖅᑕᐅᔪᓂᑦ 

ᓴᖅᑭᑦᑎᕙᓪᓕᐊᔪᑦ ᖃᐅᔨᓴᕐᓂᕐᒧᑦ. 

GN ᓄᓇᕗᒻᒥ ᒐᕙᒪᒃᑯᑦ ᐱᓕᕆᐊᖑᔪᒧᑦ ᐱᔨᑦᑎᕋᖅᑕᐅᔪᖅ 

ᐊᒻᒪᓗ ᐱᖁᔭᖅᑎᒍᑦ 

ᐱᔪᓐᓇᕐᓂᖃᖅᑐᖅ. 

ICHA ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ 

ᑐᑭᓕᐊᖅᓯᑎᑕᐅᓂᖓ 

ᐱᒋᐊᕈᑎᒥ ᐊᖅᑯᑎᒃᓴᒧᑦ 

ᑐᑭᓕᐊᖅᓯᑎᑕᐅᓂᖓᓂ 

ᐊᑐᖅᑕᐅᓪᓗᓂ ᐋᖅᑭᒃᓱᖅᓯᒪᓂᖓᓄᑦ 

ᐊᒻᒪᓗ ᖃᐅᔨᓴᕐᓂᕐᒧᑦ. 

ICVP ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᖁᒻᒧᒃᑕᖅᑑᑉ 

ᖃᓄᐃᑦᑑᓂᖓ 

ᐱᒋᐊᓕᓵᖅᑐᓄᑦ ᐊᖅᑯᑎᒃᓴᐅᑉ 

ᖁᒻᒧᒃᑕᕐᓂᖓ ᑐᑭᓕᐊᖅᓯᑎᑕᐅᓂᖓ. 

INFC Infrastructure Canada (ᐊᐅᓚᔪᓐᓇᐅᑎᓕᕆᔨᒃᑯᑦ 

ᑲᓇᑕᒥ) 

Climate Lens (ᓯᓚᒥ ᑕᐅᑐᒡᓗᓂ) 

ᐃᑲᔫᑎᐅᔪᑦ ᐳᔫᕐᓗᑐᖃᐃᑦ ᐳᔪᕐᓂ 

ᖃᐅᔨᔭᕈᑎᓂᑦ. 

ᓇᐃᒡᓕᑎᓯᒪᔪᑦ ᐃᓗᐃᑦᑐᒥ ᓴᓇᓯᒪᔪᖅ ᖃᓄᐃᑦᑑᓂᖓ/ᐅᓂᒃᑳᖓ 

KHFL ᑭᕙᓪᓕᕐᒥ ᐃᒪᕐᒥᑦ ᐆᒻᒪᖅᑯᑎᒧᑦ ᐅᐊᔭᓄᓪᓗ ᑲᑎᑎᕝᕕᒃ ᐃᓚᒋᔭᐅᔪᑦ ᐊᐅᓚᔪᓐᓇᐅᑏᑦ 

ᐱᓕᕆᐊᖑᔪᓂᑦ ᐸᕐᓇᒃᑎᓪᓗᒋ 

ᐃᓱᒪᒋᔭᐅᓚᐅᖅᑐᑦ. 

KICR ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎ ᐱᓕᕆᐊᖑᔪᖅ ᐱᒻᒪᕆᐅᓂᖅᐹᖅ 

ᒫᓐᓇᐅᔪᒥ ᖃᐅᔨᓴᖅᑕᐅᔪᖅ. 

KRLUP ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓ ᐊᕕᒃᑐᖅᓯᒪᔪᓂ ᓄᓇᒥ ᐊᑐᕐᓂᕐᒧᑦ 

ᐸᕐᓇᐅᑎ ᐃᑲᔫᑎᐅᔪᖅ 

ᐱᕙᓪᓕᐊᑎᑦᑎᓂᕐᒧᑦ. 

LIC ᑐᑭᓕᐊᖅᑐᓄᑦ ᐊᐅᓚᔪᓐᓇᐅᑎᓄᑦ ᐃᑳᕈᑎ ᑎᒃᑯᐊᖅᑕᐅᓯᒪᔪᑦ ᐊᑐᓕᖁᔭᐅᓯᒪᔪᒥ 

ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ 

ᐸᕐᓇᐅᑎᒥ. 

NLCA ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᐊᐅᓚᑦᑎᕙᒃᑐᖅ ᓄᓇᒥ ᐊᑐᕐᓂᕐᒥ 

ᐊᒻᒪᓗ ᐱᕙᓪᓕᐊᑎᑦᑎᓂᕐᒥ ᓄᓇᕗᑦ 

ᐃᓗᐊᓂ. 

NLUP ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ 

ᐸᕐᓇᐅᑎᐅᔪᖅ ᑎᑎᖅᑲᖅ. 

NIRB ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᕙᑎᓕᕆᔪᓂ ᑕᑯᓇᖃᑦᑕᖅᑐᖅ ᐊᒻᒪᓗ 

ᕿᒥᕐᕈᕙᒃᖢᓂ. 

NPC ᓄᓇᕗᑦᒥ ᐸᕐᓇᐃᔩᑦ ᕿᒥᕐᕈᕙᒃᑐᖅ ᓄᓇᒥᒃ ᐊᑐᕐᓂᕐᒥᒃ 

ᒪᓕᒃᑎᐊᕐᓂᖏᓐᓂᒃ ᐊᒻᒪᓗ 

ᐱᓕᕆᐊᖑᔪᓄᑦ ᑐᒃᓯᕋᖅᑕᐅᔪᓂᒃ. 

NUPPAA ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᕐᒥᒃ 

ᖃᐅᔨᓴᓂᕐᒧᑦ ᒪᓕᒐᖅ 

ᐊᐅᓚᑦᑎᕙᒃᑐᖅ ᐱᓕᕆᐊᖑᔪᓂᒃ 

ᐸᕐᓇᖕᓂᕐᒥ ᐊᒻᒪᓗ ᐱᖁᔭᖅᑎᒍᑦ 

ᐊᖏᖅᑕᐅᓂᖏᓐᓂ. 

O&M ᐊᐅᓚᑦᑎᓂᖅ ᐊᒻᒪᓗ ᐋᖅᑭᐅᒪᑎᑦᑎᓂᖅ ᐅᖃᐅᓯᖃᖅᑐᖅ ᐊᖅᑯᑎᐅᑉ 

ᑲᔪᓯᔪᒥᑦ ᑲᒪᒋᔭᐅᔭᕆᐊᖃᕐᓂᖓᓂ 

ᐊᒻᒪᓗ ᑎᑎᖅᑭᕆᓂᖓᓂ. 

PGC Polar Geospatial Center ᑐᑭᓯᒋᐊᕈᑎᑖᖑᔪᑦ 

ᖃᖓᑦᑕᖅᑎᑕᐅᓯᒪᔪᓂ ᐱᔭᐅᔪᑦ 

ᖃᕋᓴᐅᔭᑎᒍᑦ ᖃᐅᔨᓴᕐᓂᕐᒧᑦ 

ᐆᒃᑑᑏᑦ ᖃᐅᔨᔭᐅᓯᒪᔪᓂ. 

SSP5-8.5 ᐃᓄᓕᕆᓂᕐᒥᑦ ᑮᓇᐅᔭᓕᕆᓂᕐᒥᓪᓗ 

ᐃᓱᒪᖃᖃᑎᒌᒃᑐᑦ ᐊᖅᑯᑕᐅᔪᖅ 5 – ᐳᔪᖅᑕᐅᓂᖓ 

ᖁᕝᕙᓯᒃᑎᓪᓗᒍ ᐃᓱᒪᒋᔭᐅᙳᐊᖅᑐᖅ 

ᓯᓚᐅᑉ ᖃᓄᐃᓐᓂᕆᒐᔪᒃᑕᖓ 

ᐃᓱᒪᒋᔭᐅᙳᐊᖅᑐᖅ 

iv

ᓇᐃᒡᓕᑎᓯᒪᔪᑦ ᐃᓗᐃᑦᑐᒥ ᓴᓇᓯᒪᔪᖅ ᖃᓄᐃᑦᑑᓂᖓ/ᐅᓂᒃᑳᖓ 

ᐊᑐᖅᑕᐅᓪᓗᓂ ᐆᓇᕐᓂᖓᓄᑦ 

ᐆᒃᑑᑎᓄᑦ. 

TAC Transportation Association of Canada 

(ᐃᖏᕐᕋᔪᓕᕆᔨᒃᑯᑦ ᑲᑐᔾᔨᖃᑎᒌᑦ ᑲᓇᑕᒥ) 

ᑐᓂᓯᖃᑦᑕᖅᑐᖅ ᐋᖅᑭᒃᓱᖅᓯᒪᔪᓂ 

ᓈᒻᒪᒋᔭᐅᔪᓂ ᐊᖅᑯᑏᑦ 

ᑕᐅᑦᑐᖏᓐᓄᑦ. 

TIN ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ 

ᓄᓇᕗᒻᒥ 

ᓄᓇᕗᒻᒥ ᒐᕙᒪᒃᑯᑦ ᓴᓇᕝᕕᖓ 

ᐱᓕᕆᐊᖑᔪᒥᒃ ᑲᒪᒋᔭᖃᖅᑐᖅ. 

v



ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒥᒃ ᖃᐅᔨᓴᕐᓂᖅ – ᓇᐃᓈᖅᓯᒪᔪᖅ ᐅᓂᒃᑳᖅ 

ᔪᓚᐃ 25, 2025 

1 ᐱᓕᕆᐊᒃᓴᐅᑉ ᖃᓄᐃᑦᑑᓂᖓ 

1.1 ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒥᒃ ᖃᐅᔨᓴᕐᓂᐅᑉ ᐅᓂᒃᑳᖓ 

ᓄᓇᕗᒻᒥ ᒐᕙᒪᒃᑯᑦ (GN) ᑳᓐᑐᕌᒃᑎᑦᑎᓚᐅᖅᑐᑦ Nunami Stantec Limited (Nunami Stantec) 

ᐱᔭᕇᖅᓯᖁᔭᐅᓪᓗᑎᒃ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒥ ᖃᐅᔨᓴᕐᓂᕐᒥ ᐃᑲᔪᖅᓱᐃᖁᓪᓗᒋ ᐊᕐᕌᒍᓕᒫᒥ ᑕᒪᐃᓐᓂ 

ᐊᖅᑯᑎᒃᓴᒥ ᐱᕙᓪᓕᐊᑎᑦᑎᓂᕐᒥ ᐊᒻᒪᓗ ᐸᕐᓇᖕᓂᕐᒥ. 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ (KICR) ᐱᓕᕆᐊᖑᔫᑉ ᐃᓂᖓ ᑭᕙᓪᓕᕐᒥ ᐊᕕᒃᓯᒪᔪᒦᑦᑐᖅ ᓄᓇᕗᑦ 

ᐃᓗᐊᓂ ᐊᒻᒪᓗ ᑕᑭᓂᖃᖅᖢᓂ 725 km−ᒥ ᐅᑯᐊ ᓄᓇᓖᑦ ᐊᑯᓐᓂᖏᓐᓂ ᐊᕐᕕᐊᑦ, ᑎᑭᕋᕐᔪᐊᖅ, ᑲᖏᖅᖠᓂᖅ, 

ᐊᒻᒪᓗ ᐃᒡᓗᓕᒑᕐᔪᑦ, ᐃᓂᖃᖅᖢᓂ ᑕᓯᐅᔭᕐᔪᐊᖅ ᐅᐊᖕᓇᖓᓂ, ᐊᒻᒪᓗ ᖃᒪᓂ’ᑐᐊᒥ, ᐃᓂᖃᖅᖢᓂ 320 km−ᒥ 

ᓄᓇᕕᖕᒧᑦ ᑕᓯᐅᔭᕐᔪᐊᒥᙶᖅᖢᓂ. 

ᓇᓗᓇᐃᒃᑯᑕᖅ 1.1 ᐱᓕᕆᐊᖑᔫᑉ ᐃᓂᖓ 

ᓇᐃᒡᓕᒋᐊᖅᓯᒪᔪᖅ ᓄᓇᙳᐊᖅ

ᐱᓕᕆᔾᔪᑎᓪᓗᐊᑕᑦ

ᐱᒋᐊᕈᑎᓄᑦ ᓄᖅᑲᖅᑕᕐᕕᓕᐅᕐᓂᖅ (km) 

ᐃᓱᒪᒋᔭᐅᔪᖅ ᐃᑳᕈᑎ (10 km−ᒥ ᓯᓕᖕᓂᓕᒃ) 

ᐊᖅᑯᑎᒃᓴᓄᑦ ᓂᕈᐊᒐᒃᓴᐃᑦ

ᐊᕐᕕᐊᓂᑦ ᑎᑭᕋᕐᔪᐊᒧᑦ

ᑲᖏᖅᖠᓂᕐᒧᑦ ᑎᑭᕝᕕᐅᔪᖅ 

ᑲᖏᖅᖠᓂᕐᒥᑦ ᖃᒪᓂ’ᑐᐊᒧᑦ 

ᑲᖏᖅᖠᓂᕐᒥᑦ ᐃᒡᓗᓕᒑᕐᔪᖕᒧᑦ 

ᑎᑎᕋᖅᑕᐅᕙᓪᓕᐊᓕᓵᖅᑐᖅ 

ᑎᑭᕋᕐᔪᐊᒧᑦ ᑎᑭᕝᕕᐅᔪᖅ 

ᑎᑭᕋᕐᔪᐊᒥᑦ ᑲᖏᖅᖠᓂᕐᒧᑦ 

ᐃᓂᐅᔪᑦ  

ᐱᔪᒪᔭᐅᔪᑦ 

ᐱᓕᕆᐊᒃᓴᖅ ᐃᓚᖃᓚᐅᖅᑐᖅ ᖃᔅᓯᒐᓚᖕᓂ ᓇᓗᓇᐃᖅᓯᒪᔪᓂ ᐱᔭᒃᓴᓂ ᐊᒻᒪᓗ ᓴᖅᑭᑕᒃᓴᓂ ᐊᑖᓃᓗ 

ᑎᑎᕋᖅᓯᒪᓪᓗᑎᒃ: 

1.2 ᐱᓕᕆᐊᖑᓂᖓ I – ᖃᐅᔨᓴᕐᓗᓂ ᐱᓕᕆᔭᒃᓴᐅᓂᖓᓂᒃ ᐊᒻᒪᓗ 

ᐃᑲᔪᕐᓗᒍ ᐊᖏᖅᑕᐅᓇᓱᖕᓂᕐᒧᑦ ᐱᓕᕆᓂᐅᔪᒥᒃ 

Nunami Stantec ᐱᓕᕆᓚᐅᖅᑐᖅ ᖃᐅᔨᒪᔭᐅᕙᒌᖅᑐᓂ ᖃᐅᔨᓴᕐᓂᕐᒥ ᐊᖅᑯᑎᒃᓴᐅᑉ ᑐᑭᓕᐊᖅᓯᑎᑕᐅᓂᖓᓂ 

ᖃᐅᔨᓴᕐᓂᕐᒥ ᐃᑲᔪᖅᑕᐅᖁᓪᓗᒍ. ᖃᐅᔨᓴᕐᓂᖅ ᓇᓗᓇᐃᖅᓯᓚᐅᖅᑐᖅ ᐊᒃᑯᑎᒃᓴᖅ ᒪᑭᑕᔪᓐᓇᕐᓂᖓᓂ ᐊᒻᒪᓗ 

ᐱᓕᕆᔭᒃᓴᐅᓂᖓᓂ. ᐃᑲᔪᓚᐅᕐᒥᔪᖅ ᐸᕐᓇᖕᓂᕐᒥ ᐊᒻᒪᓗ ᐊᑐᓕᖅᑎᑦᑎᓂᕐᒥ ᐱᓕᕆᐊᖑᔫᒃ ᐊᖏᔫᑎᓂᑦ 

ᐱᓕᕆᐊᖑᓂᖏᓐᓂ, ᐊᒻᒪᑦᑕᐅᖅ ᖃᐅᔨᑎᑦᑎᓪᓗᓂ ᐱᒻᒪᕆᐅᔪᓂ ᓇᓗᓇᐃᖅᓯᔾᔪᑎᓂ 30% ᐊᖅᑯᑎᒃᓴᐅᑉ 

ᐋᖅᑭᒃᓱᖅᓯᒪᓂᖓᑕ ᐱᔭᒃᓴᖓᓂ. 

1.2.1 ᕿᒥᕐᕈᔭᐅᓂᖓᑕ ᐅᓂᒃᑳᖓ 

Nunami Stantec−ᒃᑯᑦ ᕿᒥᕐᕈᓂᕐᒥ ᐱᔭᕇᖅᓯᓚᐅᖅᑐᖅ ᑐᑭᓯᒋᐊᕈᑏᑦ ᐅᓂᒃᑳᖏᓐᓂ ᑐᒃᓯᕋᖅᑕᐅᔪᖅ ᐃᑳᕈᑎᐅᑉ 

ᒥᒃᓵᓄᑦ ᐊᑐᖅᖢᑎᒃ ᖃᐅᔨᔭᐅᓯᒪᔪᓂᑦ ᐊᑐᐃᓐᓇᐅᔪᓂ ᐊᒻᒪᓗ ᖃᐅᔨᔭᐅᓯᒪᔪᑦ ᓄᓇᕗᒻᒥ ᒐᕙᒪᒃᑯᓐᓂ ᑐᓂᔭᐅᔪᑦ. 

ᖃᐅᔨᔭᐅᓯᒪᔪᑦ ᐊᑐᖅᑕᐅᓚᐅᖅᑐᑦ ᐃᓚᖃᓚᐅᖅᑐᑦ ᐱᑕᖃᖅᑐᓂ ᓄᓇᓕᕆᔪᓂ ᓄᓇᙳᐊᓂ ᓴᐅᓯᒪᔪᓂ ᖃᐃᖅᓱᒑᓂ 

ᐊᒻᒪᓗ ᒪᓂᕋᒥ, ᖃᖓᑕᓪᓗᑎᒃ ᐊᔾᔨᓕᐅᖅᑕᐅᓯᒪᔪᑦ, ᖃᖓᑦᑕᖅᑎᑕᐅᓯᒪᔪᓂ ᐊᔾᔨᙳᐊᒐᓚᐃᑦ, LiDAR 

ᖃᐅᔨᔭᐅᓯᒪᔪᓂ, ᐊᒻᒪᓗ ᖃᕋᓴᐅᔭᑎᒍᑦ ᖃᐅᔨᓴᕐᓂᕐᒧᑦ ᐆᒃᑑᑎᑎᒍᑦ (DEM). 

1.2.2 ᖃᐅᔨᓴᕐᓂᖅ ᐊᖅᑯᑎᒃᓴᖅ ᑐᒃᓯᕋᖅᑕᐅᔪᖅ ᐱᓕᕆᔭᒃᓴᐅᓂᖓᓂ ᐱᓕᕆᔾᔪᑕᐅᔪᑦ 

ᐊᑐᖅᖢᒋᑦ 

ᑐᓴᐅᒪᔪᑎᒃᓴᐃᑦ ᓄᐊᑕᐅᔪᑦ ᐃᓚᒋᔭᐃᓚᐅᖅᑐᑦ ᐅᓂᒃᑳᖓᑕ ᕿᒥᕐᕈᔭᐅᓂᖏᓐᓄᑦ ᐱᓕᕆᔪᓐᓇᖁᓪᓗᒋ ᐱᒋᐊᓕᓵᖅᑐᒥ 

ᖃᐅᔨᓴᕐᓂᕐᒥ ᓄᓇᐅᑉ ᖃᓄᐃᓐᓂᕆᔭᖓᓂ ᐊᖅᑯᑎᒃᓴᖅ ᑐᒃᓯᕋᐅᑕᐅᔫᑉ ᕿᑎᖓᑕ ᐃᒡᓕᓂᒃᓴᖓᓂ ᐊᒻᒪᓗ 

ᐊᓯᒋᔪᓐᓇᖅᑕᖏᑦ ᓂᕈᐊᒐᒃᓴᓄᑦ. ᖃᐅᔨᓴᕐᓂᖅ ᐃᓚᖃᓚᐅᖅᑐᖅ ᓇᓗᓇᐃᖅᓯᓂᕐᒥ ᐱᒻᒪᕆᐅᔪᓂ ᓄᓇᐅᑉ 

ᖃᓄᐃᑦᑑᓂᖏᓐᓂ, ᐃᑳᕐᕕᒃᓴᐃᑦ ᐃᓂᖏᓐᓂ ᐊᒻᒪᓗ ᐊᖅᑯᑎᒃᓴᐅᑉ ᓯᓕᖕᓂᖏᓐᓂ, ᐱᓕᕆᑦᑎᐊᖅᓯᒪᔪᓂ ᓄᓇᙳᐊᓂ, 

ᐊᒻᒪᓗ ᐊᑦᑕᕐᓇᖅᑐᒦᑦᑐᑦ ᖁᐊᖑᐃᓐᓇᖅᑐᑦ ᓄᓇᐅᔪᑦ ᐃᓂᐅᔪᑦ. ᑕᖏᐅᔮᖅᑐᑦ ᐊᒻᒪᓗ ᖃᐃᖅᓱᒑᕌᓗᒃ ᖃᐃᖅᓱᐃᑦ 

ᐅᔭᕋᒃᑕᕐᕕᒃᓴᐅᒐᔭᖅᑐᑦ ᓇᓗᓇᐃᖅᑕᐅᓚᐅᖅᑐᑦ ᐃᑳᕈᑎᒥ ᑎᑎᖅᑲᙳᖅᑎᑕᐅᓚᐅᖅᑐᑦ. ᑖᒃᑯᐊ ᐅᔭᕋᒃᑕᕐᕕᒃᓴᐅᒐᔭᖅᑐᑦ 

ᖃᐅᔨᓴᖅᑕᐅᒃᑲᓐᓂᓚᐅᖅᑐᑦ ᐱᓕᕆᐊᖑᓂᖓ III−ᒥ ᐱᓕᕆᑎᓪᓗᒋ. 

ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓ (ICHA): Nunami Stantec−ᑯᑦ 

ᕿᒥᕐᕈᓚᐅᖅᑐᑦ ᐱᑕᖃᖅᐸᒌᖅᑐᖅ ᐊᖅᑯᑎᒃᓴᐅᑉ ᑐᑭᓕᐊᕐᓂᖏᓐᓂ ᐱᕙᒌᔭᖅᑕᐅᓯᒪᔪᓂ ᑭᖑᓂᑦᑎᓐᓂ 

ᖃᐅᔨᓴᕐᓂᐅᓚᐅᖅᑐᓂ ᐊᒻᒪᓗ ᐱᕙᒌᔭᓚᐅᖅᖢᑎᒃ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ 

ᑐᑭᓕᐊᖅᓯᑎᑕᐅᓂᖓᓂ (ICHA). ᐊᖅᑯᑎᒃᓴᐅᑉ ᑐᑭᓕᐊᖅᓯᑎᑕᐅᓂᖓ ᐋᖅᑭᒃᓱᖅᑕᐅᓚᐅᖅᑐᖅ ᐃᓱᒪᒋᔭᖃᓚᐅᖅᑐᖅ 

ᑭᖑᓂᑦᑎᓐᓂ ᖃᐅᔨᓴᖅᑕᐅᔪᕕᓂᕐᓂ, ᒫᓐᓇᐅᔪᒥ 10 km−ᒥ ᐃᔾᔪᓂᓕᖕᒥ ᐃᑳᕐᕕᖕᒥ ᑐᑭᓕᐊᖅᑐᒥ, ᐊᒻᒪᓗ 

ᐱᑕᖃᖅᐸᒌᖅᑐᑦ LiDAR−ᒥᑦ ᓄᓇᙳᐊᑦ ᐊᒻᒪᓗ ᐊᔾᔨᙳᐊᑦ. ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ 

ᑐᑭᓕᐊᖅᓯᑎᑕᐅᓂᖓ ᐃᓚᖃᓚᐅᖅᑐᖅ ᐊᑕᐅᓯᕐᒥ ᓂᕈᐊᒐᒃᓴᐃᑦ ᐅᖓᑖᓂ ᐃᓚᖏᓐᓂ ᐃᓂᐅᔪᓂ ᐃᓚᖃᖅᖢᑎᒃ 

ᑕᓰᑦ ᐊᖏᔪᐃᑦ ᐊᕙᓗᐊᒍ ᐊᖅᑯᑎᒃᓴᐅᒐᔭᖅᑐᖅ ᑐᕌᒐᕆᒐᔭᖅᑕᖏᑦ ᓇᓗᓇᖅᖢᑎᒃ ᓇᐅᒃᑰᕆᐊᖃᕋᔭᕐᓂᖏᓐᓂ 

ᒫᓐᓇᑲᐅᑎᒋ ᖃᐅᔨᓇᓚᐅᙱᑦᑐᖅ. ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓ 

ᐋᖅᑭᒃᓱᖅᑕᐅᔪᖅ ᑳᔅᓱᒥᖓ ᖃᐅᔨᓴᕐᓂᐅᔪᒥ ᑕᑭᖃᖅᑐᖅ ᑐᑭᓕᐊᕐᓂᖅᐹᖑᔪᒥ ᐊᖅᑯᑎᒃᓴᒥ, ᐊᑭᑭᓐᓂᖅᐹᖑᔪᒥ 

ᐊᓯᖏᑦ ᐊᔪᕈᑎᐅᔪᑦ ᐃᓱᒪᒋᔭᐅᓪᓗᑎᒃ. Nunami Stantec−ᒃᑯᑦ ᐃᓱᒪᒋᔭᖃᓚᐅᖅᑐᑦ ᓄᓇᒥ ᐊᐅᓚᔾᔮᙱᓐᓂᖅᐹᖑᔪᒥ 

ᐱᐅᓂᖅᐹᖑᔪᓂ ᐊᑐᐃᓐᓇᐅᔭᕌᖓᒥᑦ ᐊᒻᒪᓗ ᐊᔪᙱᑦᑕᕌᖓᒥ ᐊᒻᒪᓗ ᐃᒪᖅᓱᖕᒥ ᓱᖁᑎᒃᓴᖅᑕᐃᓕᒪᓪᓗᑎᒃ ᐊᒻᒪᓗ 

ᑭᑉᐹᕆᐸᓗᒃᑐᓂ ᐃᓗᑐᓂᖃᖅᑐᓂ ᐊᔪᙱᑦᑕᕌᖓᒥᑦ. ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ 

ᑐᑭᓕᐊᖅᓯᑎᑕᐅᓂᖓ ᓱᖁᑎᒃᓴᖅᑕᐃᓕᓚᐅᕐᒥᔪᖅ ᓄᓇᒥ ᐊᔾᔨᒌᙱᓐᓂᖃᖅᑐᓂ ᖃᖅᑲᒐᓚᖕᓂ ᖁᒻᒧᑦ ᐊᒻᒪᓗ ᐊᒻᒧᑦ 

ᒪᓂᕋᖃᖅᑐᓂ ᐊᒻᒪᓗ ᐃᒪᕐᒥ ᐃᑳᕐᕕᐅᔪᓂ (ᑰᕋᓛᑦ ᐊᒻᒪᓗ ᑰᑦ) ᐃᓂᐅᔪᓂᑦ ᐱᐅᓂᖅᐹᖑᓂᕋᖅᑕᐅᔪᓂ ᐊᖅᑯᑎᐅᑉ 

ᖃᓄᐃᑦᑑᓂᖓ ᐃᓱᒪᒋᔭᐅᓪᓗᓂ. Nunami Stantec ᐃᒪᕈᔪᖕᓂ ᐅᖓᓯᒃᓴᕋᓱᖃᑦᑕᓚᐅᖅᑐᖅ 50 m 

ᐅᖓᓯᖕᓂᖃᖅᑐᒥ ᐊᖅᑯᑎᒃᓴᐅᑉ ᕿᑎᒋᓂᐊᖅᑕᖓᓂ ᐱᔪᓐᓇᕌᖓᒥᑦ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ 

ᑐᑭᓕᐊᖅᓯᑎᑕᐅᓂᖓ ᐱᕙᓪᓕᐊᑎᑕᐅᑎᓪᓗᒍ ᐊᒻᒪᓗ ᐋᖅᑭᒃᑕᐅᓯᒪᔪᓄᑦ ᒪᓕᒋᐊᖃᖅᑐᓂ ᒪᓕᖕᓂᖃᓚᐅᖅᑐᑦ 

ᐱᔪᒪᔭᐅᔪᒥᑦ ᐊᒻᒪᓗ ᐊᑦᑎᖕᓂᖅᐹᒥ ᓴᓂᒨᖓᔪᑦ ᓴᖑᕕᐊᓃᑦᑑᑦ ᕿᑎᕋᖅᓯᒪᔪᖓᑕ ᑕᑭᓂᖓᓂ. ᐃᑳᕈᑎᒥ ᖃᐅᔨᓴᖅᑐᖅ 

ᐱᕙᓪᓕᐊᑎᑕᐅᓚᐅᖅᑐᖅ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓᓄᑦ ᐊᑐᖅᑕᐅᓚᐅᖅᑐᖅ 

ᓄᓇᕐᔪᐊᓕᕆᓂᕐᒥ ᐊᒻᒪᓗ ᓄᓇᐅᑉ ᐋᖅᑭᒃᐸᓪᓕᐊᓂᖓᓂ, ᐊᕙᑎᓕᕆᔨᒃᑯᑦ, ᐊᒻᒪᓗ ᐃᑳᕈᑎᓕᕆᔩᑦ ᐃᑲᔪᖅᑎᒌᖏᓐᓂ. 

1.2.3 ᐆᒃᑑᑎ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᕐᒥ (ICHA): ᐊᕐᕕᐊᓂᑦ ᑎᑭᕋᕐᔪᐊᒧᑦ STA. 0+000−ᒥᑦ 4+050−ᒧᑦ 

 

  

ᐋᖅᑭᒋᐊᖅᑕᐅᓂᖓ 

ᑐᓂᔭᐅᔪᖅ 

ᐱᔪᓐᓇᐅᑎ/ᑎᑎᖅᑲᖅ ᐱᓕᕆᔾᔪᑎᓪᓗᐊᑕᑦ ᖃᐅᔨᒪᔾᔪᑏᑦ 

ᐱᒋᐊᕈᑎᓄᑦ ᓇᑉᐸᖅᑎᕆᓂᕐᒧᑦ 

ᐊᑑᑎᙱᑦᑐᖅ 
ᐱᔪᓐᓇᐅᑎᓅᙱᑦᑐᖅ, ᐊᑭᖏᑦ ᐅᕝᕙᓘᓐᓃᑦ 

ᐊᓯᖏᓐᓂᑦ ᐱᒻᒪᕆᐅᔪᓄᑦ ᐱᓕᕆᔭᐅᙱᑦᑐᑦ. ᑖᓐᓇ 

ᑎᑎᖅᑲᖅ ᐱᔭᕇᖅᓯᒪᙱᑦᑐᖅ ᐅᕝᕙᓘᓐᓃᑦ 

ᐊᖏᖅᑕᐅᙱᖦᖢᓂ ᐊᒻᒪᓗ ᑕᒪᐃᓐᓄᑦ 

ᑐᓴᐅᒪᔪᑎᒃᓴᐅᓪᓗᓂ ᐅᕝᕙᓘᓐᓃᑦ 

ᐅᖃᐅᓯᒃᓴᓂᒡᕕᐅᓪᓗᓂ. 

 ᐱᔨᑦᑎᕋᖅᑕᐅᔪᖅ/ᐱᓕᕆᐊᖑᔪᖅ 

 
ᓄᓇᕗᒻᒥ ᒐᕙᒪᒃᑯᑦ 

 

 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑏᑦ 

 

ᓄᓇᕗᑦ 

ᑕᐃᒎᓯᖓ 

 ARWC 

 ᐊᕐᕕᐊᓂᑦ ᑎᑭᕋᕐᔪᐊᒧᑦ ᐃᓂᖓ 0+000−ᒥᑦ 

 4+050−ᒧᑦ 

ᐱᓕᕆᐊᒃᓴᐅᔫᑉ ᓈᓴᐅᑎᖓ 

 

ᐊᖏᓂᖓ 

 

ᐋᖅᑭᒋᐊᖅᑕᐅᓂᖓ 

 

ᑎᑎᕋᕐᕕᒃ 

 
1−ᒥ 1−ᒧᑦ 

ᑎᑎᕋᐅᔭᖅᓯᒪᓂᖓᑕ ᓈᓴᐅᑎᖓ 

ᐱᔨᑦᑎᕋᖅᑕᐅᔪᒧᑦ/ᐱᓕᕆᐊᖑᔪᒧᑦ 

ᑕᖅᓴᖅ 

4



ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒥᒃ ᖃᐅᔨᓴᕐᓂᖅ – ᓇᐃᓈᖅᓯᒪᔪᖅ ᐅᓂᒃᑳᖅ 

ᔪᓚᐃ 25, 2025 

1.2.4 ᐱᖁᔭᖅᑎᒍᑦ ᐃᑲᔪᖅᑕᐅᓂᖅ ᓄᓇᕗᑦᒥ ᐸᕐᓇᐃᔨᒃᑯᓐᓂ 

Nunami Stantec−ᒃᑯᑦ ᑕᑯᑎᑦᑎᓚᐅᖅᑐᑦ ᐃᑳᕈᑎᒥᒃ ᓄᓇᕗᑦᒥ ᐸᕐᓇᐃᔨᒃᑯᓐᓄᑦ (NPC). ᑕᐅᑐᒃᑎᑦᑎᓂᐅᑉ 

ᐱᔾᔪᑎᒋᓚᐅᖅᑕᖓ ᓄᓇᕗᑦᒥ ᐸᕐᓇᐃᔨᒃᑯᑦ ᐃᓱᒪᒃᓴᖅᓯᐅᖁᓪᓗᒋᑦ ᐃᑳᕈᑎ ᐃᓚᓕᐅᑎᔭᐅᓗᓂ ᑎᑎᕋᖅᑕᐅᕐᖓᖅᓯᒪᔪᖅ 

ᓄᓇᕗᒻᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᒧᑦ. 

1.3 ᐱᓕᕆᐊᖑᓂᖓ II – ᑐᓴᐅᒪᖃᑎᒌᖕᓂᖅ ᐃᓚᖃᖅᖢᓂ 

ᖃᐅᔨᒋᐊᒃᑲᓐᓂᕐᓂᕐᒥ 

ᐱᓕᕆᖃᑎᒌᖕᓂᕐᒥ ᐱᓕᕆᓚᐅᖅᑕᕗᑦ ᓄᓇᓕᖕᓂ ᐊᑕᖐᑦᑎᐊᖅᑐᓂᑦ ᑐᓴᐅᒪᖃᑎᒌᖕᓂᐅᔪᓂᑦ ᖃᓄᐃᓕᐅᕐᓂᐅᔪᓂᑦ 

ᐅᑯᓂᖓ ᖃᒪᓂ’ᑐᐊᖅ, ᑲᖏᖅᖠᓂᖅ, ᑎᑭᕋᕐᔪᐊᖅ, ᐊᕐᕕᐊᑦ, ᐊᒻᒪᓗ ᐃᒡᓗᓕᒑᕐᔪᒃ. ᑖᓐᓇ ᑐᓴᐅᒪᖃᑎᒌᖕᓂᕐᒧᑦ 

ᐅᖃᐅᓯᕆᔭᖓ ᐊᒻᒪᓗ ᑕᑯᒃᓴᐅᑎᑦᑎᓂᖓ ᐊᔾᔨᒌᒃᑑᓚᐅᖅᑐᑦ ᑕᒪᐃᓐᓂ ᓄᓇᓕᖕᓂ ᐅᐸᒃᑕᐅᔪᓂ ᑭᓯᐊᓂᓕ 

ᓄᓇᓕᖕᓂ ᐃᓱᒫᓘᑕᐅᔪᑦ ᐊᔾᔨᒌᓚᐅᙱᑕᖏᑦ ᑕᐃᒃᑯᓄᖓ ᓄᓇᓕᖕᓄᑦ ᐱᓕᕆᐊᖑᔫᑉ ᖃᓂᒋᔭᙱᓐᓃᑦᑐᓄᑦ 

ᐳᓛᖅᑕᐅᔪᓄᑦ. ᑐᓴᐅᒪᖃᑎᒌᖕᓂᐅᑉ ᐱᓕᕆᔾᔪᓯᖓ ᐃᓚᖃᓚᐅᖅᑐᖅ ᐊᔾᔨᒌᙱᕈᓘᔭᖅᑐᓂ ᒪᓕᒃᑕᐅᔭᕆᐊᓕᖕᓂ 

ᑐᓴᒐᒃᓴᓂ ᓄᐊᑦᑎᓂᕐᒥ (ᐃᑭᐊᖅᓯᕕᒃᑎᒍ, ᐃᓄᖕᓂ ᐅᐸᒃᓯᒪᓪᓗᓂ, ᐊᐱᖅᓱᕐᓂᑎᒍᑦ, ᐊᒻᒪᓗ ᑕᑯᒃᓴᐅᑎᑦᑎᓂᑎᒍᑦ); 

ᐊᒻᒪᓗ ᐃᔨᖅᓯᒪᑎᑦᑎᙱᖦᖢᑎᒃ, ᑐᑭᓯᓇᖅᖢᑎᒃ, ᐊᒻᒪᓗ ᖃᓪᓗᓈᑎᑐᑦ ᐊᒻᒪ ᐃᓄᒃᑎᑐᑦ ᑐᓴᐅᒪᑎᑦᑎᓪᓗᑎᒃ. 

ᑐᓴᐅᒪᖃᑎᒌᖕᓂᕐᒧᑦ ᐱᓕᕆᓂᐅᔪᑦ ᑕᑯᑎᑦᑎᓚᐅᖅᑐᖅ ᐃᓱᒫᓘᑎᓂ ᐊᒻᒪᓗ ᑐᓗᖅᑕᕈᑎᓂ ᓄᓇᓕᖕᒥᐅᑕᓂ, 

ᐱᖁᔭᓕᕆᔨᓂ, ᐊᒻᒪᓗ ᓇᖕᒥᓂᖃᖃᑕᐅᔪᑦ ᐃᓱᒪᒋᓚᐅᕐᓂᖏᓐᓂ ᓄᑖᒥ ᐊᖅᑯᑎᒃᓴᒥ ᐱᕙᓪᓕᐊᑎᑦᑎᓂᕐᒥ ᐊᒻᒪᑦᑕᐅᖅ 

ᐱᕕᒃᓴᓂ ᓴᖅᑭᑎᑦᑎᔪᓐᓇᕐᓂᖓᓂ ᑮᓇᐅᔭᓕᐅᕐᓂᕐᒥ ᐊᒻᒪᓗ ᖃᑕᙳᑎᒌᑦ ᑲᑎᙵᓂᖏᓐᓂ. 

1.3.1 ᓄᓇᓕᖕᓂ ᐊᒻᒪᓗ ᓇᖕᒥᓂᖃᖃᑕᐅᔪᓄᑦ ᑐᓴᐅᒪᖃᑎᒌᖕᓂᖅ – ᐱᕙᒌᔭᕐᓂᖓ 

Nunami Stantec−ᒃᑯᑦ ᓄᓇᕗᒻᒥ ᒐᕙᒪᒃᑯᓐᓂ ᓴᓇᖃᑎᖃᓚᐅᖅᑐᑦ ᐋᖅᑭᒃᓱᐃᖁᓪᓗᒋ ᐱᓕᕆᖃᑎᒌᖕᓂᕐᒥ 

ᐸᕐᓇᐅᑎᒥ ᐱᔾᔪᑎᖃᖅᖢᑎᒃ ᓇᓗᓇᐃᖅᓯᓂᕐᒥ ᐱᔪᒪᔭᐅᔪᓂ ᖃᓄᐃᓕᔪᕕᓂᕐᓂ, ᓇᓗᓇᐃᖅᓯᒪᔪᓂ ᑐᓴᐅᒪᖃᑎᒌᓄᑦ 

ᐱᓕᕆᔾᔪᓯᓂ, ᑐᓴᐅᒪᔾᔪᑎᒃᓴᓂ ᐱᑕᖃᕆᐊᖃᖅᑐᓂ, ᐃᑲᕐᕋᐅᔪᓂ, ᐊᒻᒪᓗ ᐃᓂᒃᓴᖅᑖᕐᓂᕐᒥ. ᖃᓄᐃᓕᕐᓃᑦ 

ᐸᕐᓇᒃᑕᐅᓚᐅᖅᑐᑦ ᐊᖑᓇᓱᖕᓇᖅᑐᒥ ᓱᖁᓯᖅᓯᖁᓇᒋ. ᑕᒪᐃᓐᓂ ᖃᓄᐃᓕᐅᕐᓂᐅᔪᑦ ᐃᓚᖃᓚᐅᖅᑐᑦ 

ᑲᑎᒪᔭᖅᑐᖅᑐᓄᑦ ᐱᕕᒃᓴᖃᕐᓗᑎᒃ ᐱᓕᕆᖃᑕᐅᓂᕐᒥ ᐊᐱᖅᑯᑏᑦ ᐊᒻᒪᓗ ᑭᐅᔾᔪᑏᑦ ᐱᓕᕆᔭᐅᑎᓪᓗᒋ. 

Nunami Stantec−ᒃᑯᑦ ᓇᓗᓇᐃᖅᓯᓚᐅᖅᑐᑦ ᓇᖕᒥᓂᖃᖃᑕᐅᔪᓂᑦ ᐃᓚᖃᖅᖢᑎᒃ ᐊᖑᓇᓱᒃᑐᓕᕆᔨᒃᑯᑦ ᑲᑎᙵᔪᓂ, 

ᓄᓇᓕᖕᓂ ᑲᑐᔾᔨᖃᑎᒌᓂ, ᓄᓇᓕᖕᓂ ᓇᖕᒥᓂᕆᔭᐅᔪᓂ, ᑲᓇᑕᒥ ᒐᕙᒪᑐᖃᒃᑯᓐᓂ ᐊᒻᒪᓗ ᓄᓇᕗᒻᒥ ᒐᕙᒪᒃᑯᓐᓂ, 

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᓄᓇᕗᑦᒥ ᐸᕐᓇᐃᔨᒃᑯᓐᓂ, ᐅᔭᕋᖕᓂᐊᕐᓂᒃᑯᑦ ᑲᑐᔾᔨᖃᑎᒌᖓᓂ, ᐊᒻᒪᓗ 

ᐅᔭᕋᖕᓂᐊᕐᓂᕐᒧᑦ ᕿᓂᖅᑎᐅᔪᓄᑦ ᓇᖕᒥᓂᐅᔪᓂ. ᐱᓕᕆᖃᑎᒌᖕᓂᕆᔭᕗᑦ ᐃᓚᖃᓚᐅᖅᑐᖅ 25−ᓂᒃ 

ᓄᓇᓕᖕᓂᙶᖅᑐᓂᒃ ᓇᖕᒥᓂᖃᖃᑕᐅᔪᓂᒃ ᑕᓪᓕᒪᐅᔪᓂᑦ ᓄᓇᓕᖕᓂᑦ ᐃᓚᖃᖅᖢᑎᒃ ᐸᕗᓕ ᐊᒻᒪ ᖃᒪᓂᕐᔪᐊᖅ 

ᑐᒃᑐᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓂ ᐊᒻᒪᓗ 15−ᓂ ᓄᓇᓕᖕᓂᙶᙱᑦᑐᓂ ᓇᖕᒥᓂᖃᖃᑕᐅᔪᓂᑦ. Nunami 

Stantec−ᒃᑯᑦ ᑐᓴᕋᓱᓚᐅᖅᑐᑦ ᐱᒻᒪᕆᐅᔪᓂ ᓇᖕᒥᓂᖃᖃᑕᐅᔪᓂᑦ ᑲᑎᒪᕝᕕᒃᓴᐅᑉ ᑐᖔᓂ ᓇᓗᓇᐃᖁᓪᓗᒋ 

ᐱᒻᒪᕆᐅᔪᑦ ᐅᖃᐅᓯᒃᓴᐃᑦ, ᐃᓱᒫᓘᑕᐅᔪᑦ, ᐊᒻᒪᓗ ᐱᕕᒃᓴᐅᔪᑦ. ᐱᓕᕆᖃᑎᒌᖕᓂᕐᒥ ᐸᕐᓇᐅᑎ ᕿᒥᕐᕈᓚᐅᖅᑐᖅ 

ᐱᕕᒃᓴᓂ ᐊᒻᒪᓗ ᐱᕚᓪᓕᕈᑎᒃᓴᓂᑦ ᐃᓚᓕᐅᑎᓂᕐᒥ ᐊᖅᑯᑎᒥ ᐃᑳᕈᑎᒃᓴᒧᑦ ᐱᓕᕆᐊᖑᔪᒥᑦ ᑭᕙᓪᓕᕐᒥ ᐃᒪᕐᒥᑦ 

ᐆᒻᒪᖅᑯᑎᒧᑦ ᐅᐊᔭᓄᓪᓗ ᑲᑎᑎᕝᕕᐅᔪᒧᑦ. 

1.3.2 ᓄᓇᓕᖕᓂ ᑐᓴᐅᒪᖃᑎᒌᖕᓂᖅ ᐊᕐᕕᐊᑦ, ᖃᒪᓂ’ᑐᐊᖅ, ᐃᒡᓗᓕᒑᕐᔪᒃ, ᑲᖏᖅᖠᓂᖅ 

ᐊᒻᒪᓗ ᑎᑭᕋᕐᔪᐊᖅ 

Nunami Stantec−ᒃᑯᑦ ᐱᓕᕆᓚᐅᖅᑐᑦ ᐃᓄᖕᓂ ᐅᐸᒃᓯᒪᓪᓗᒋ ᓄᓇᓕᖕᓂ ᑐᓴᐅᒪᖃᑎᒌᖕᓂᕐᒥ ᐅᓄᕐᓂᖅᐹᓂ 

ᐃᓄᖕᓂ ᑐᓴᕐᕕᖃᕈᓐᓇᖁᓪᓗᑕ. ᑐᓵᔩᑦ ᑲᑎᒪᔪᓃᓚᐅᖅᑐᑦ ᖃᓄᐃᓕᕐᓂᖃᖅᑎᓪᓗᒋ ᐊᒻᒪᓗ ᑕᒪᕐᒥ ᑐᓴᒐᒃᓴᓕᐊᑦ ᐊᒻᒪ 

ᑕᐅᑐᒃᑎᑦᑎᕐᓂᕐᒧᑦ ᐅᖃᓕᒫᒐᐃᑦ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᐱᑕᖃᖅᑎᑕᐅᓚᐅᖅᑐᑦ. Nunami Stantec−ᒃᑯᑦ 

ᑲᑎᒪᖃᑎᖃᓚᐅᖅᑐᑦ ᐅᓄᖅᑐᓂ ᓄᓇᓕᐅᔪᓂᑦ ᒪᐃᔭᓂᑦ ᐊᒻᒪᓗ ᕼᐋᒪᓚᒃᑯᑦ ᑲᑎᒪᔨᖏᓐᓂ. 

1.3.3 ᑐᓴᐅᒪᖃᑎᒌᖕᓂᕐᒥ ᑐᓴᕋᓱᒃᑲᓐᓂᕐᓂᕐᒧᑦ ᑐᓴᐅᒪᖃᑎᒌᒍᑏᑦ 

ᐱᓕᕆᖃᑎᒌᖕᓂᐅᔪᑦ ᐱᔭᕇᓚᐅᖅᑎᓪᓗᒋ, Nunami Stantec−ᒃᑯᑦ ᐅᖃᐅᓯᐅᔪᕕᓂᕐᓂ ᓇᐃᒡᓕᑎᕆᓚᐅᖅᑐᑦ ᑭᓱᓂ 

ᑐᓴᓚᐅᖅᐱᑕ ᐅᓂᒃᑳᒥ. ᐅᓂᒃᑳᖑᔪᖅ ᑕᑯᑎᑕᐅᓚᐅᖅᑐᖅ ᑎᑎᕋᖅᑕᐅᓕᓵᖅᑐᒥ ᐃᓱᒪᒃᓴᖅᓯᐅᕈᑕᐅᖁᓪᓗᒍ ᓄᓇᕗᒻᒥ 

ᒐᕙᒪᒃᑯᓐᓄᑦ. Nunami Stantec−ᒃᑯᑦ ᐃᓚᓕᐅᑎᓚᐅᖅᑐᑦ ᐅᖃᐅᓯᕆᔭᐅᔪᓂᑦ ᑎᑎᕋᖅᑕᐅᓕᓵᖅᑐᒥ ᑭᖑᓪᓕᖅᐹᕈᑎᓄᑦ 

ᑭᓱᓂ ᑐᓴᓚᐅᖅᐱᑕ ᐅᓂᒃᑳᒥ. ᐅᓂᒃᑳᖑᔪᒥ. 

1.4 ᐱᓕᕆᐊᖑᓂᖓ III – ᑕᐅᑦᑐᑎᒍᑦ ᖃᐅᔨᓴᕐᓂᖅ ᐊᒻᒪᓗ ᐋᖅᑭᒃᓱᐃᓂᖓ 

1.4.1 ᓄᓇᕐᔪᐊᓕᕆᓂᕐᓂ ᖃᐅᔨᓴᕐᓂᖅ 

ᑎᑎᕋᑦᑎᐊᖅᓯᒪᔪᑦ ᓄᓇᐅᔪᑦ ᓄᓇᙳᐊᓕᐊᖑᔪᑦ ᐱᔭᕇᖅᑕᐅᓚᐅᖅᑐᑦ 1 km−ᒥ ᐃᔾᔪᓂᓕᖕᒥ ᐃᑳᕈᑎᒥ 

ᑐᑭᓕᐊᖅᓯᓯᒪᔪᒥ ᐊᖅᑯᑎᒃᓴᖅ ᑐᒃᓯᕋᖅᑕᐅᔪᓂ ᑐᑭᓕᐊᖅᓯᑎᑕᐅᓂᖓᑕ ᐃᓗᐊᓂ, ᐊᒻᒪᓗ 3 km−ᒥ ᐃᔾᔪᓂᓕᖕᒥ 

ᐃᑳᕈᑎᒥ ᐊᖏᔪᒥ ᐃᒪᖃᖅᑐᒥ ᐃᑳᕐᕕᖕᓂ ᐃᓂᐅᔪᓂᑦ. ᓄᓇᙳᐊᓕᐅᕐᓂᖅ ᓴᖑᓯᒪᓪᓗᓂ ᐊᒻᒪᓗ ᐋᖅᑭᒃᓯᓪᓗᓂ 

ᓄᓇᓂ ᐊᔾᔨᒌᖑᔪᓂ ᑲᑎᙵᔪᓂ ᑕᑎᖃᖅᖢᓂ ᒪᓂᕋᒦᑦᑐᓂ ᓱᓇᒃᑯᑖᓂ, ᒪᓂᕋᐅᑉ ᐃᓕᖅᑯᓯᖓᓂ, ᓄᓇᐅᑉ 

ᐋᖅᑭᒃᐸᓪᓕᐊᓂᖓᑕ ᐱᓕᕆᔾᔪᓯᖏᓐᓂ, ᐊᒻᒪᓗ ᖃᐃᖅᓱᒑᒧᑦ ᑎᑭᓐᓇᓱᖕᓂᖓᑕ ᐃᓗᑐᓂᖓ. ᐱᒻᒪᕆᐅᔪᒥ 

ᐅᔾᔨᖅᓱᓚᐅᖅᑐᑦ ᖃᐃᖅᓱᒑᑦ ᐃᒪᖃᖅᑐᒥ ᐃᑳᕐᕕᖕᓂ ᐃᓂᐅᔪᓂᑦ ᐅᓄᕐᓂᖏᓐᓂ ᐊᒻᒪᓗ ᖃᓄᐃᑦᑑᓂᖏᓐᓂ, 

ᐊᒻᒪᑦᑕᐅᖅ ᓴᖑᓪᓗᑎᒃ ᓄᓇᒧᑦ ᐊᔪᕈᑎᖃᕐᓂᖅ ᐱᔾᔪᑎᒋᓪᓗᒍ (ᓲᕐᓗ ᖁᐊᖑᐃᓐᓇᖅᑐᑦ ᓄᓇᐃᑦ ᐊᑦᑕᕐᓇᖅᑐᒦᑦᑐᑦ) 

ᐊᒻᒪᓗ ᓄᓇᒥ ᐅᓗᕆᐊᓇᖅᑐᑦ (ᓲᕐᓗ ᓄᓇ ᑎᓱᓂᖓ) ᐊᖅᑯᑎᒃᓴᒥ ᓇᑉᐸᖅᑎᕆᓂᕐᒥ ᐊᒻᒪᓗ ᐊᐅᓚᑦᑎᓂᕐᒥ 

ᐊᒃᑐᐃᓂᖃᑐᐃᓐᓇᕆᐊᖃᕐᓂᖓᓂ. 

ᓄᓇᒥ ᓄᓇᙳᐊᓕᐅᕐᓂᖅ ᑕᑯᑎᑕᐅᔪᖅ ᖃᔅᓯᒐᓚᖕᓂ ᓄᓇᙳᐊᒐᓚᖕᓂᑦ ᑐᒃᓯᕋᖅᑕᐅᔫᑉ ᑐᑭᓕᐊᖅᓯᑎᑕᐅᓂᖓᑕ 

ᐃᒡᓕᓂᒃᓴᖓᓂ. ᑕᖏᐅᔮᖅᑐᑦ ᐊᒻᒪᓗ ᖃᐃᖅᓱᒑᕌᓗᒃ ᖃᐃᖅᓱᐃᑦ ᐅᔭᕋᒃᑕᕐᕕᒃᓴᐅᒐᔭᖅᑐᓂ ᕿᓂᖅᑐᑦ 

ᓇᓗᓇᐃᖅᑕᐅᓚᐅᖅᑐᑦ ᐱᓕᕆᐊᖑᓂᖓ I ᐃᓚᒋᓪᓗᓂᐅᒃ ᕿᒥᕐᕈᔭᐅᓚᐅᖅᑐᑦ, ᐊᒻᒪᓗ ᓄᑖᑦ ᕿᓂᖅᑕᐅᔪᑦ 

ᓇᓗᓇᐃᖅᑕᐅᒋᓪᓗᑎᒃ ᓄᓇᒥ ᓄᓇᙳᐊᓕᕆᑎᓪᓗᒋ. ᐃᓂᐅᔪᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᐅᑉ ᐋᖅᑭᒃᓯᒪᓂᖏᑦ 

ᐃᓱᒪᒋᔭᐅᔪᑦ ᕿᓂᖅᑐᓄᑦ ᐊᑦᑕᕐᓇᕈᓐᓇᕐᓂᖏᓐᓂ ᓴᖑᑎᑕᐅᓚᐅᖅᑐᑦ ᐊᑐᓂ ᑭᑉᐹᕆᐸᓗᒃᑑᓪᓗᑎᒃ, ᐊᒻᒪᓗ 

ᑎᑎᕋᖅᑕᐅᓯᒪᔪᑦ ᕿᓂᖅᑐᓂ ᐱᐅᓂᖅᐹᖑᓂᕋᖅᑕᐅᔪᓂ ᑎᑎᖅᑲᒐᓚᖕᓂ ᐃᓚᓕᐅᑎᓯᒪᔪᖅ. 

ᓇᓗᓇᐃᒃᑯᑕᖅ 1.4.1a ᐆᒃᑑᑏᑦ ᖃᐃᖅᓱᒑᕌᓗᒃ ᖃᐃᖅᓱᐃᑦ ᐅᔭᕋᒃᑕᕐᕕᒃᓴᐅᒐᔭᖅᑐᓄᑦ 

 

ᐃᑳᕐᕕᐅᖃᑦᑕᖅᑐᑦ ᐱᑕᖃᓕᒪᔪᑦ ᐊᕕᒃᑐᖅᑕᐅᓯᒪᓂᐅᔪᑦ ᐆᒃᑑᑎᓕᐊᖑᓚᐅᖅᑐᑦ (ᐊᑐᖅᖢᑎᒃ Geostudio Temp/W−ᒥ 

ᐆᓇᕐᓂᖓᓂ ᐆᒃᑑᑎᓕᐅᕈᑎᒥ ᖃᕋᓴᐅᔭᖅᓯᐅᑎᒥ) ᓄᓇᐃᑦ ᐊᔾᔨᒌᙱᑦᑐᑦ ᑭᒡᒐᖅᑐᕋᔭᖅᑑᑉ ᖁᓛᒍ 

ᓇᓗᓇᐃᖅᓯᖁᓪᓗᒋ ᐃᑳᕐᕕᐅᖃᑦᑕᖅᑐᑦ ᐃᔾᔪᓂᕆᔭᖓᓂ ᐱᑕᖃᕆᐊᖃᖅᑐᓂ ᖁᐊᖑᐃᓐᓇᖅᑐᒥ ᐊᖅᑯᑎᒃᓴᐅᑉ 

ᐊᑖᓃᑦᑐᒥ ᐃᑳᕐᕕᐅᖃᑦᑕᖅᑐᒥᑦ, ᐃᓱᒪᒋᔭᖃᖅᖢᑎ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᒃᑐᐃᓂᕆᔭᖓᓂ 

ᐊᖅᑯᑎᒃᓴᐅᒐᔭᖅᑑᑉ ᓴᓇᓯᒪᓂᖓᑕ ᐊᑐᖅᑕᐅᔪᓐᓇᕐᓂᖓᓂ. 

ᐱᓕᐊᓕᓵᖅᑐᓄᑦ ᑐᐊᐸᖕᒥ ᖄᖃᖅᑐᖅ ᓇᑉᐸᖓᔪᖅ ᐋᖅᑭᒃᓱᖅᓯᒪᔪᖅ ᓴᓇᔭᐅᓚᐅᖅᑐᖅ ᐊᑐᓂ ᐱᐅᓂᖓᓂ 

ᐊᑦᑎᖕᓂᖅᓴᐅᔪᓂ ᖃᓄᐃᑦᑑᓂᖏᓐᓂ (ᐃᓱᒪᒋᔭᖃᖅᖢᑎ ᑎᓴᒪᓂ ᖃᓄᐃᓕᖓᔪᓂ ᖁᑦᑎᓛᖑᓪᓗᑎ) ᐃᑲᔪᖁᓪᓗᒋ 

30% ᓄᓇᒥ ᖃᐅᔨᓴᕈᑎᓂ ᐊᖅᑯᑎᒃᓴᐅᑉ ᐋᖅᑭᒃᓱᖅᓯᒪᓂᖓᓄᑦ, ᐃᓱᒪᒋᔭᖃᖅᖢᑎ ᓇᓚᐅᑦᑖᖅᑕᐅᔪᒥ 

ᐃᖏᕐᕋᕝᕕᐅᖃᑦᑕᕐᓂᐊᖅᑐᒥ ᐃᓚᓕᐅᑎᔭᐅᔪᓂ ᓇᓗᓇᐃᖅᑕᐅᓪᓗᓂ ᐃᖏᕐᕋᔪᓕᕆᔨᓄᑦ ᐋᖅᑭᒃᓱᖅᑕᐅᓯᒪᔪᓄᑦ 

ᐃᓚᒌᖑᔪᓄᑦ. ᓄᓇᕐᔪᐊᓕᕆᓂᕐᒥ ᐋᖅᑭᒃᓱᐃᔨᕐᔪᐊᑦ ᐃᓚᓕᐅᑎᔭᐅᓂᖓ ᑐᓂᔭᐅᓚᐅᕐᒥᔪᖅ ᑕᒪᐃᓐᓄᑦ 

ᐅᔭᕋᒃᑕᕐᕕᒃᓴᐅᒐᔭᖅᑐᑦ ᓱᓇᒃᑯᑖᑦ ᖃᓄᐃᑦᑑᓂᖏᑦ ᐊᐅᓚᔾᔮᙱᓐᓂᖓᑕ, ᓄᓇᕐᔪᐊᓕᕆᓂᕐᓄᑦ ᑐᓗᖅᑕᕈᑕᐅᔪᑦ ᓄᓇᒥ 

ᓄᓇᙳᐊᓕᐅᕐᓂᕐᒥ, ᐊᒻᒪᓗ ᐱᒋᐊᓕᓵᖅᑐᓄᑦ ᐊᖅᑯᑎᒃᓴᐅᑉ ᐋᖅᑭᒃᓯᒪᓂᖓᓂ. 

9 

ᓇᓗᓇᐃᒃᑯᑕᖅ 1.4.1b ᐆᒃᑑᑏᑦ ᓄᓇᐅᑉ ᐆᓇᕐᓂᖓᓂ ᖃᐅᔨᓴᕐᓂᕐᒥ EMP/W ᖃᐅᔨᔭᐅᔪᒥ 

ᐊᑎᖓ ᐆᓇᕐᓂᖓᓄᑦ ᓱᓇᒃᑯᑖᒃ 

ᐆᒃᑑᑎ 

ᐆᓇᕐᓂᖓᓂ 

ᐃᖏᕐᕋᓂᖓᑕ 

ᐊᐅᓚᓂᖓ (K Fn) (K 

vs. T) 

ᐃᓚᓕᐅᑎᓯᒪᔪᖅ ᐃᒪᖅ ᖁᐊᖑᙱᑦᑑᑉ 

ᐃᓗᓕᖓᑕ ᐊᐅᓚᓂᖓ 

ᖁᐊᖑᙱᑦᑐᖅ 

ᐆᓇᕐᓂᖓᓂ 

ᐃᖏᕐᕋᔪᓐᓇᖅᑐᖅ 

(J/d/m/°C) 

ᖁᐊᖑᔪᖅ 

ᐆᓇᕐᓂᖓᓂ 

ᐃᖏᕐᕋᔪᓐᓇᖅᑐᖅ 

(J/d/m/°C) 

ᖁᐊᖑᙱᑦᑑᑉ 

ᐃᓗᓕᖓᓂ ᐆᓇᕐᓂᖓᑕ 

ᐃᓗᓕᕆᔪᓐᓇᖅᑕᖓ 

(J/m³/°C) 

ᖁᐊᖑᔫᑉ ᐃᓗᓕᖓᓂ 

ᐆᓇᕐᓂᖓᑕ 

ᐃᓗᓕᕆᔪᓐᓇᖅᑕᖓ 

(J/m³/°C) 

ᐃᓗᓕᖓ 

ᐅᕿᖏᓐ

ᓂᖓ/ᐃ

ᓗᓕᕆᔪᓐ

ᓇᖅᑕᖓ 

ᖃᐃᖅᓱᒑᕌᖅ (ᖃᐃᖅᑐᖅ) 

ᑕᖏᐅᔮᖅᑐᓂ 

ᐃᑳᕐᕕᐅᖃᑦᑕᖅᑑᑉ ᐃᓗᓕᖓ 

ᓂᓚᖕᒥᒃ ᐱᑕᖃᑦᑎᐊᙱᑦᑐᖅ 

ᓵᑦᑐᐱᐊᑦ (ᐊᕕᒃᓯᒪᔪᖅ 2) 

ᑲᔪᕈᔪᒃ 

ᐱᔭᕐᓂᖅᓯᑎᑕᐅᔪᖅ ᐆᓇᕐᓂᖓ 

ᐃᓗᐃᑦᑐᖅ ᐆᓇᕐᓂᖓ 

ᐃᓗᐃᑦᑐᖅ ᐆᓇᕐᓂᖓ 

ᐃᓗᐃᑦᑐᖅ ᐆᓇᕐᓂᖓ 

K(T)_embankment_fill 

K(T)_class_2 

K(T)_peat Nagare 

normalized_unfrozen_wc_2 

normalized_unfrozen_wc_embankment_fill 

ᐆᓇᕐᓂᖅᓯᐅᑦ

ᐃ
ᑎ
ᓂ
ᖓ

 
(m

)ᑦ
 

ᐅᖓᓯᖕᓂᖓ ᐊᖅᑯᑎᐅᑉ ᕿᑎᐊᓃᑦᑐᒥ (m) 

ᓇᓗᓇᐃᒃᑯᑕᖅ A.1: ᐃᔾᔫᑉ ᐊᕕᒃᓯᒪᓂᖓ 2 – 1.8 m ᐃᑳᕐᕕᐅᖃᑦᑕᖅᑐᒥᑦ (ᓯᓚᐅᑉ ᐆᓇᖅᓯᕙᓪᓕᐊᓂᖓ), 5−ᓄᑦ ᐊᕐᕌᒍᓄᑦ + 275 ᐅᓪᓗᓄᑦ ᐅᓪᓗᖓ: 05/08/2025 

ᐱᓕᕆᐊᒃᓴᐅᔫᑉ ᓈᓴᐅᑎᖓ: 144907325 ᓴᖅᑭᑕᐅᔪᖅ ᐅᑯᓄᖓ: ᓇᑐᕆᔅ, ᕙᐃ/ᖃᐅᔨᓴᖅᑕᐅᓪᓗᓂ ᐆᒧᖓ: ᐱᐊᒻᓴᓖ, ᐃᐅᕋᓐ ᐊᖏᓂᖓ:  

ᐊᖏᓂᓪᓚᕆᐅᙱᑦᑐᖅ

1.4.2 30% ᓄᓇᒥ ᖃᐅᔨᓴᕈᑎᓂ ᐊᖅᑯᑎᒃᓴᐅᑉ ᐋᖅᑭᒃᓯᒪᓂᖓ 

ᓄᓇᒥ ᖃᐅᔨᓴᕈᑎᓂ ᐋᖅᑭᒃᓯᒪᓂᖓᓄᑦ ᐃᓚᒌᖑᔪᑦ ᐋᖅᑭᒃᓯᓚᐅᖅᑐᑦ ᓈᒻᒪᒃᑐᓂ ᐋᖅᑭᒃᓯᒪᓂᖓᓄᑦ ᒪᓕᒃᑕᐅᔪᒃᓴᓂᑦ 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ ᐱᓕᕆᐊᖑᔪᒧᑦ. ᐋᖅᑭᒃᓯᒪᓂᖓᓄᑦ ᒪᓕᒃᑕᐅᔪᒃᓴᑦ ᐃᓚᖃᓚᐅᖅᑐᖅ 

ᐋᖅᑭᒃᓯᒪᓂᖓᓄᑦ ᓇᓗᓇᐃᒃᑯᓯᖅᓯᓂᖓᓄᑦ ᐊᑐᖅᖢᑎᒃ ᐃᖏᕐᕋᔪᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᑲᓇᑕᒥ (TAC) 

ᓈᒻᒪᒋᔭᐅᔪᖏᓐᓂ; ᐋᖅᑭᒃᓯᒪᓂᖓᑕ ᓱᒃᑲᓂᖓ, ᓴᓂᒨᖓᔪᑦ ᐊᒻᒪᓗ ᖁᒻᒧᑦ ᑐᑭᓕᐊᕐᓂᐅᔪᓄᑦ ᐱᑕᖃᕆᐊᖃᖅᑐᓄᑦ 

ᐊᒃᑐᐃᓂᖓ; ᓱᓇᒃᑯᑖᑦ ᐊᕕᒃᑐᖅᓯᒪᓂᖏᑦ ᐃᓚᖃᖅᖢᑎᒃ ᐃᖏᕐᕋᕕᐅᑉ ᐊᐃᑉᐸᖓᑕ ᓯᓕᖕᓂᖓᓂ, ᓴᓂᒧᑦ 

ᐅᕕᖓᓂᖓᓄᑦ ᐱᐅᓕᕇᖑᔪᑦ, ᐊᑦᑎᖕᓂᖅᐹᖓ ᐃᑳᕐᕕᐅᖃᑦᑕᖅᑑᑉ ᖁᕝᕙᓯᖕᓂᖓᓂ, ᑕᖏᐅᔮᖅᑐᓄᑦ ᖄᖑᒐᔭᖅᑑᑉ 

ᐃᔾᔪᓂᖓ, ᒪᑭᑕᔾᔪᑎᒃᓴᒧᑦ ᐊᒻᒪᓗ ᐆᓇᕐᓂᖓᑕ ᐱᓕᕆᓂᖓᓂ ᐱᑕᖃᕆᐊᖃᖅᑐᓄᑦ; ᐊᒻᒪᓗ ᐊᔾᔨᒌᙱᑦᑐᑦ 

ᐃᑳᕐᕕᐅᖃᑦᑕᖅᑑᑉ ᖁᕝᕙᓯᖕᓂᖓᓂ ᐊᔾᔨᒌᙱᑦᑐᓄᑦ ᓄᓇᐅᑉ ᖃᓄᐃᑦᑑᓂᖏᓐᓂ ᐊᒻᒪᓗ ᖃᓄᐃᓕᖓᓂᖏᓐᓂ. 

ᐃᑳᕐᕕᖕᓂ ᓇᓗᓇᐃᖅᓯᓂᖅ: Nunami Stantec−ᒃᑯᑦ ᐱᕙᒌᔭᖅᓯᓚᐅᖅᑐᑦ ᑎᑎᖅᑲᒥ ᐊᖏᔪᓂ, ᕿᑎᕋᖅᑐᓂ ᐊᒻᒪᓗ 

ᐊᖏᓗᐊᙱᑦᑐᓂ ᐃᑳᕐᕕᖕᓂ ᓇᓗᓇᙱᑦᑐᓂ LiDAR−ᒥᑦ ᐊᔾᔨᙳᐊᓂ ᐊᒻᒪᓗ ᓄᓇᙳᐊᓂ. 

ᖃᕋᓴᐅᔭᑎᒍᑦ ᓄᓇᒥ ᐆᒃᑑᑎ: Nunami Stantec−ᒃᑯᑦ ᐊᑐᓚᐅᖅᑐᑦ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ 

ᑐᑭᓕᐊᖅᓯᑎᑕᐅᓂᖓ ᐃᑳᕈᑎᖓᓂ ᐱᕙᒌᔭᖁᓪᓗᒋ ᖃᕋᓴᐅᔭᑎᒍᑦ ᓄᓇᒥ ᐆᒃᑑᑎᒥ ᐱᒋᐊᓕᓵᖅᑐᓄᑦ 

ᖃᓄᐃᑦᑑᓂᖓᓂ ᓇᓗᓇᐃᖅᓯᓂᕐᒥ ᐱᕙᒌᔭᖁᓪᓗᒋ. ᖃᕋᓴᐅᔭᑎᒍᑦ ᓄᓇᒥ ᐆᒃᑑᑎ ᐊᕕᒃᑐᖅᓯᒪᒃᑲᓐᓂᓚᐅᖅᑐᖅ 

ᑐᑭᓕᐊᖅᑐᓄᖅ ᑭᑉᐹᕆᒃᑐᓄᑦ ᐱᔪᓐᓇᖁᓪᓗᒋ ᓴᓇᕝᕕᐅᔪᓐᓇᖅᑐᒥ CAD ᑐᖅᑯᕐᕕᐊᓄᑦ ᐊᖏᓂᖓᓂ. ᑖᒃᑯᐊ 

ᐋᖅᑭᒃᑕᐅᓚᐅᖅᑐᑦ ᐊᖏᓂᖅᐹᖃᖅᖢᑎᒃ 5 km−ᒥ x 1 km−ᒥ ᐃᓗᓕᖃᖅᑐᒥ ᑭᑉᐹᕆᒃᑐᒥ. Nunami Stantec−ᒃᑯᑦ 

ᐊᑐᓚᐅᖅᑐᑦ ᖃᕋᓴᐅᔭᑎᒍᑦ ᓄᓇᒥ ᓄᓇᙳᐊᓕᐅᕐᓂᕐᒧᑦ ᑭᑉᐹᕆᒃᑐᓂ ᐱᕙᒌᔭᖁᓪᓗᒋ ᓄᓇᒥ ᖃᓄᐃᑦᑑᓂᑐᖃᖏᓐᓂ 

ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓᓂ ᑕᒪᐃᓐᓄᓕᒫᖅ ᐊᖅᑯᑎᒃᓴᒧᑦ ᐊᒻᒪᓗ 

ᐊᖅᑯᑎᒃᓴᒧᑦ ᓂᕈᐊᒐᒃᓴᓂ. 

ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᖁᒻᒧᒃᑕᖅᑑᑉ ᑐᑭᓕᐊᖅᓯᑎᑕᐅᓂᖓ: Nunami Stantec−ᒃᑯᑦ ᐱᕙᒌᔭᓚᐅᖅᑐᑦ 

ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᖁᒻᒧᒃᑕᖅᑑᑉ ᖃᓄᐃᑦᑑᓂᖓᓂ (ICVP) ᑕᒪᐃᓐᓄᓕᒫᖅ ᐊᖅᑯᑎᒃᓴᒧᑦ ᐊᑐᖅᖢᓂ 

ᒪᓂᕋᐅᑉ ᖃᓄᐃᑦᑑᓂᑐᖃᖏᓐᓂ. ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᖁᒻᒧᒃᑕᖅᑑᑉ ᖃᓄᐃᑦᑑᓂᖓᓂ 

ᐋᖅᑭᒃᓱᖅᑕᐅᓚᐅᖅᑐᖅ ᐊᑐᕆᐊᓕᖕᓂ ᐊᑐᑦᑎᐊᖁᓪᓗᒋ ᖁᑦᑎᓛᓄᑦ ᓯᖃᓕᓯᒪᔪᓄᑦ, ᖁᕝᕙᓯᖕᓂᖓ ᐊᒻᒪᓗ 

ᓴᖑᓯᒪᓂᖓᑕ ᐊᒻᒧᒃᐸᓪᓕᐊᓂᖓᑕ K ᓈᓴᐅᑎᖏᑦ, ᖁᒻᒧᒃᑕᖅᑑᑉ ᓴᖑᓯᒪᓂᖓᑕ ᑕᑭᓂᖓ. 

1.4.3 ᓇᑉᐸᖅᑎᕆᓂᕐᒧᑦ ᐅᓄᕐᓂᖏᓐᓄᑦ ᓇᓚᐅᑦᑖᖑᔪᑦ ᐊᒻᒪᓗ ᐊᑭᖏᓐᓄᑦ ᓇᓚᐅᑦᑖᖑᔪᑦ 

ᑲᔪᓯᔪᒧᑦ ᐊᕐᕌᒍᑕᒫᑦ ᑎᑎᕋᓕᕆᓂᕐᒧᑦ, ᐊᒻᒪᓗ ᐊᐅᓚᑦᑎᓂᕐᒧᑦ ᐊᒻᒪᓗ 

ᐋᖅᑭᐅᒪᑎᑦᑎᓂᕐᒧᑦ 

ᐱᓕᕆᔭᒃᓴᐅᔪᓄᑦ ᐃᓚᒌᖁᑎᕗᑦ ᐱᔭᕇᖅᓯᓚᐅᖅᑐᑦ ᐃᓱᐊᓂᑦ ᐃᓱᐊᓄᑦ ᐅᓄᕐᓂᐅᔪᓂ ᓇᓚᐅᑦᑖᖅᓯᒪᔪᓂ. 

ᐋᖅᑭᒃᓯᓚᐅᖅᑐᒍᑦ ᖁᓕᕇᓂᑦ C−ᒥ ᐊᑭᖏᓐᓂ ᓇᓚᐅᑦᑖᖅᓯᒪᔪᓂ ᐃᑳᕈᑎᒥ ᓇᑉᐸᖅᑎᕆᓂᕐᒥ. ᐊᑭᖓᓂ 

ᓇᓚᐅᑦᑖᖅᓯᒪᔪᑦ ᐃᓱᒪᒋᕙᖃᓚᐅᖅᑐᑦ ᑭᖑᓪᓕᖅᐹᒥ ᐋᖅᑭᒃᓯᒪᔪᒥ, ᓇᑉᐸᖅᑎᕆᓂᕐᒥ, ᐊᒻᒪᓗ ᐊᖏᓂᖓᑕ 

ᐱᓕᕆᓂᕆᔭᖓᑕ ᓇᓚᐅᑦᑖᖑᔪᓂᑦ ᐊᑭᒋᔭᐅᒐᔭᖅᑐᓄᑦ ᑲᔪᓯᔪᒧᑦ ᐊᕐᕌᒍᑕᒫᑦ ᑎᑎᕋᓕᕆᓂᕐᒧᑦ, ᐊᐅᓚᑦᑎᓂᕐᒧᑦ ᐊᒻᒪᓗ 

ᐋᖅᑭᐅᒪᑎᑦᑎᓂᕐᒧᑦ. ᐊᑭᐅᔪᑦ ᐃᓱᒪᒋᔭᖃᓚᐅᖅᑐᑦ ᑕᒪᕐᒥ ᐊᖅᑯᑎᒃᓴᒥ ᐊᒻᒪᓗ ᐊᖅᑯᑎᒃᓴᐅᑉ ᒪᑭᑕᔾᔪᑎᒃᓴᖏᓐᓂ. 

Nunami Stantec−ᒃᑯᑦ ᓇᓗᓇᐃᖅᓯᓚᐅᖅᑐᑦ ᐊᑭᖏᑕ ᓇᓚᐅᑦᑖᖅᓯᒪᔭᖏᓐᓂ ᓂᐅᕕᕐᕕᖃᕐᕕᐅᑉ 

ᖃᓄᐃᑉᐸᓪᓕᐊᓂᖓᓂ ᒪᓕᒃᖢᑎᒃ ᐊᒻᒪᓗ ᑐᓴᕐᕕᖃᖅᖢᑎᒃ ᐊᖅᑯᓯᐅᖅᑎᓂ ᐊᒻᒪᓗ ᐊᖅᑯᑎᓂ ᐊᖏᔫᑎᓂᒡᓗ 

ᓴᓇᔨᐅᔪᓂ ᑳᓐᑐᕌᒃᑎᐅᔪᓂ ᓇᓗᓇᐃᖅᓯᖁᓪᓗᒋ ᐊᑭᖏᓐᓂ ᐅᓂᒃᑳᓕᐅᕐᓂᕐᒥ. 

1.4.4 ᐳᔫᕐᓗᑐᖃᐃᑦ ᐳᔪᓂᑦ ᖃᐅᔨᓴᕐᓂᖅ 

Nunami Stantec−ᒃᑯᑦ ᐱᔭᕇᖅᓯᓚᐅᖅᑐᑦ ᐳᔫᕐᓗᑐᖃᐃᑦ ᐳᔪᓂ (GHG) ᐳᔫᖅᑕᐅᔪᓂ ᖃᐅᔨᓴᕐᓂᕐᒥ (ᖃᐅᔨᓴᕐᓂᖅ), 

ᐳᔫᕐᓗᑐᖃᐃᑦ ᐳᔪᐃᑦ ᐳᔪᖅᑕᐅᔪᑦ ᑕᑯᓇᒃᖢᒋ ᓇᑉᐸᖅᑎᕆᓂᐅᑉ, ᐋᖅᑭᐅᒪᑎᑦᑎᓂᐅᑉ, ᐊᒻᒪᓗ ᑲᔪᓯᔪᒥᑦ 

ᐊᑐᖅᑕᐅᓂᖓ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎ ᑐᒃᓯᕋᖅᑕᐅᔪᖅ ᓇᖕᒥᓂᖃᖅᑐᓄᑦ ᐱᓕᕆᑐᐃᓐᓇᖅᑐᓄᑦ 

ᓇᓚᐅᑦᑖᖅᑕᐅᔪᓂᑦ ᐳᔫᖅᑕᐅᔪᓄᑦ (ᑭᒡᓕᒋᔭᐅᔪᖅ) ᑕᑎᖃᖅᖢᓂ ᐊᐅᓚᔪᓐᓇᐅᑎᓕᕆᔨᒃᑯᑦ ᑲᓇᑕᒥ Climate Lens 

(ᓯᓚᒥ ᑕᐅᑐᒡᓗᓂ) – ᑕᒪᐃᓐᓄᑦ ᐃᑲᔫᑎᒥ (ᐃᑲᔫᑎ). ᐳᔫᕐᓗᑐᖃᐃᑦ ᐳᔪᓂ ᐳᔫᖅᑕᐅᔪᑦ ᑕᒪᐃᓐᓂ ᐱᓕᕆᐊᖑᔪᒥ 

ᐊᒻᒪᓗ ᑭᒡᓕᒋᔭᐅᔪᒥ ᐃᓱᒪᒋᔭᐅᔪᑦ ᐃᓚᖃᖅᑐᑦ ᑕᕝᕙᑲᐅᑎᒋ ᐳᔫᖅᑕᐅᔪᓂ ᐱᒋᐊᕐᕕᐅᔪᓂ (ᑐᕌᒐᖅ 1), ᐊᒻᒪᓗ 

ᑕᕝᕙᑲᐅᑎᒋᐅᙱᑦᑐᖅ ᐆᒻᒪᖁᑎᓄᑦ ᐳᔫᖅᑎᑕᐅᔪᓄᑦ ᐱᒋᐊᕈᑕᐅᔪᑦ (ᑐᕌᒐᖅ 2). 

1.4.5 ᓯᓚᐅᑉ ᐊᓐᓇᐅᒪᔪᓐᓇᕐᓂᖓᓂ ᖃᐅᔨᓴᕐᓂᖅ 

Nunami Stantec−ᒃᑯᑦ ᖃᐅᔨᓴᓚᐅᖅᑐᑦ ᐱᓕᕆᐊᖑᔫᑉ ᐊᐅᓚᔪᓐᓇᐅᑎᖏᓐᓂ ᐊᑦᑕᕐᓇᖅᑐᒦᓐᓂᖏᓐᓂ ᐊᒻᒪᓗ 

ᐃᓗᓕᖏᓐᓂ ᓯᓚ ᖃᓄᐃᓕᖅᑎᓪᓗᒍ ᑕᑎᖃᖅᖢᑎᒃ ᐋᖅᑭᒃᓯᒪᓂᐅᔪᓄᑦ ᓈᒻᒪᒋᕙᐅᔪᓂ, ᓯᕘᕋᒋᔭᐅᔪᓂ 

ᐋᖅᑭᐅᒪᑎᑦᑎᓂᕐᒥᑦ, ᐊᒻᒪᓗ ᖃᓄᐃᖅᑰᓂᖏᓐᓂ, ᐱᑕᖃᒐᔪᖕᓂᖓᓂ, ᐊᒻᒪᓗ ᓯᓚᒥ ᖃᓄᐃᓕᐅᖅᑐᑦ 

ᐊᒃᓱᕈᕐᓂᕆᔭᖏᓐᓂ. 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᐊᓐᓇᐅᒪᔪᓐᓇᕐᓂᕐᒧᑦ ᖃᐅᔨᓴᕐᓂᖅ ᑐᕌᒐᕆᔭᕗᑦ ᒪᓕᓚᐅᖅᑐᖅ ᐱᒻᒪᕆᐅᔪᓂ 

ᐱᓕᕆᔾᔪᓯᓂ ISO 31000 Risk Management (ᐊᑦᑕᕐᓇᖅᑐᓂ ᐊᐅᓚᑦᑎᓂᕐᒥ) ᓈᒻᒪᒋᔭᐅᔪᓂ ᐊᒻᒪᓗ ᑲᓇᑕᒥ 

Climate Lens (ᓯᓚᒥ ᑕᐅᑐᒡᓗᓂ). ᐃᓚᖃᖅᖢᓂ ᑕᒪᐃᓐᓂ ᒫᓐᓇᐅᔪᒥ ᐊᒻᒪᓗ ᓯᕗᓂᑦᑎᓐᓂ ᓯᓚᐅᑉ 

ᖃᓄᐃᓐᓂᕆᒐᔭᖅᑕᖓᓂ ᐊᒻᒪᓗ ᐊᒃᑐᐃᓂᐅᔪᓂ ᖃᐅᔨᓴᕐᓂᐅᑉ ᐃᓗᐊᓂ. 

ᖃᐅᔨᓴᕐᓂᕗᑦ ᐊᒻᒪᓗ ᑕᑯᓇᒃᑕᕗ ᐃᓚᖃᓚᐅᖅᑐᑦ ᕿᒥᕐᕈᓂᕐᒥ ᐅᓂᒃᑳᓂ ᑎᑎᖅᑲᓂ ᐊᒻᒪᓗ ᓯᓚᐅᑉ ᒥᒃᓵᓄᑦ 

ᖃᐅᔨᔭᐅᓯᒪᔪᓂ (ᐊᑐᖅᓯᒪᔪᓂ ᖃᓄᐃᓕᕙᓪᓕᐊᕗᓂ ᐊᒻᒪᓗ ᓯᕗᓂᑦᑎᓐᓂ ᓯᓚᒥ ᓇᓚᐅᑦᑖᕐᓂᕐᒥ). 

1.5 ᐊᑕᖐᑦᑎᐊᖅᑐᓂ ᐸᕐᓇᐅᑎ/ᐅᓂᒃᑳᖅ 

ᐊᔾᔨᒌᙱᑦᑐᑦ ᐱᔭᒃᓴᐃᓂᑦ ᐱᓕᕆᔭᕆᐊᓕᖕᒥ ᐱᔭᕇᓚᐅᖅᑎᓪᓗᒋ Nunami Stantec−ᒃᑯᑦ ᑖᔅᓱᒥᖓ ᐅᓂᒃᑳᒥ 

ᑐᓂᓯᓚᐅᖅᑐᑦ ᐱᔭᕇᖅᓯᓚᐅᖅᑐᑦ ᑐᓴᐅᒪᔪᑎᒃᓴᓂ ᓄᐊᑦᑎᓯᒪᓪᓗᓂ ᐊᒻᒪᓗ ᑲᑎᑎᑦᑎᓯᒪᔪᓂ ᐊᑐᖅᖢᑎᒃ 

ᐊᑕᖐᑦᑎᐊᖅᑐᒥ ᑎᑎᖅᑲᒥ. ᑖᓐᓇ ᑎᑎᖅᑲᖅ ᐃᓚᖃᖅᑐᖅ ᓇᐃᒡᓕᑎᓯᒪᔪᓂ ᑐᓴᐅᒪᖃᑎᒌᖕᓂᕐᒥ ᑲᑎᒪᓂᐅᔪᓂᑦ 

ᐊᒻᒪᓗ ᐃᓚᓕᐅᑎᓪᓗᓂ ᑐᓴᐅᒪᔾᔪᑎᓂ ᐋᖅᑭᒃᓱᖅᑕᐅᔪᓂ ᓄᓇᕗᒻᒥ ᒐᕙᒪᒃᑯᑦ ᐱᖁᔭᓕᕆᓂᕐᒥ ᐃᑲᔪᖅᑕᐅᖁᓪᓗᒋ 

ᓄᓇᕗᑦᒥ ᐸᕐᓇᐃᔨᒃᑯᓐᓂ. ᐅᓂᒃᑳᖅ ᑕᑯᑎᑦᑎᔪᖅ ᓄᓇᐅᑉ ᐋᖅᑭᒃᐸᓪᓕᐊᓂᖓᓂ ᖃᐅᔨᔭᐅᓯᒪᔪᓂ, ᓄᓇᕐᔪᐊᓕᕆᓂᕐᒥ 

ᐃᓕᓐᓂᐊᕐᓂᐅᔪᓂ, ᐊᒻᒪᓗ ᐊᖅᑯᑎᒃᓴᖅ ᑐᑭᓕᐊᖅᓯᑎᑕᐅᓂᖓᓂ. ᐊᑕᖐᑦᑎᐊᖅᑐᓂ ᐸᕐᓇᐅᑎ/ᐅᓂᒃᑳᖅ 

ᐃᑲᔪᖅᓱᖅᑕᐅᔪᖅ ᐊᔾᔨᒌᙱᑦᑐᓂ ᐊᔾᔨᙳᐊᓂ ᐊᒻᒪᓗ ᑎᑎᕋᐅᔭᖅᓯᒪᔪᓂ ᑕᑯᑎᑦᑎᔪᓂ ᖃᐅᔨᔭᐅᔪᓂ ᐊᒻᒪᓗ 

ᐃᓕᓐᓂᐊᕐᓂᐅᔪᓄᑦ ᐊᑐᓕᖁᔭᐅᔪᓂ. ᐊᑕᖐᑦᑎᐊᖅᑐᓂ ᐅᓂᒃᑳᖅ ᐃᓚᖃᖅᑐᖅ ᐅᖃᓕᒫᒐᐅᑉ ᐊᕕᒃᑐᖅᓯᒪᔭᖓᓂ 

ᓇᓗᓇᐃᖅᓯᔪᒥ ᐱᖁᔭᑎᒍᑦ ᐊᖏᖅᑕᐅᓂᐅᔪᓂ ᓯᕘᕋᒋᔭᐅᔪᓂ ᐊᒻᒪᓗ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒥᑦ 

ᐊᖅᑯᖅᓯᐅᕐᓂᐅᑉ ᐃᑲᕐᕋᒃᓴᕆᓂᐊᖅᑕᖏᓐᓂ. ᑖᓐᓇ ᐅᓂᒃᑳᖅ ᐃᓚᖃᓚᐅᖅᑐᖅ ᐱᒋᐊᓕᓵᖅᑐᓂ ᓇᓗᓇᐃᖅᓯᓂᕐᒥ 

ᐅᑯᓂᖓ ᐃᓱᒪᒃᓴᖅᓯᐅᕈᑎᓂ ᓲᕐᓗ ᐊᒃᑐᐃᓂᐅᔪᑦ ᐱᓗᐊᖅᑎᑦᑕᐃᓕᒪᑎᓐᓇᓱᒡᓗᒋ ᐆᒪᔪᓂᑦ, ᓂᕿᒃᓴᓂᒐᓱᖕᓂᕐᒥ 

ᐊᒻᒪᓗ ᐱᖅᑯᓯᑐᖃᑎᒍᑦ ᓄᓇᒥ ᐊᑐᕐᓂᕐᒥ. 

1.6 ᖃᕋᓴᐅᔭᑎᒍᑦ ᐅᖃᐅᓯᑎᒍᑦ ᑕᑯᒃᓴᐅᑎᑦᑎᓃᑦ 

Nunami Stantec−ᒃᑯᑦ ᐃᓂᒃᓴᓕᐅᓚᐅᖅᑐᑦ ᐱᖓᓱᓂ ᖃᕋᓴᐅᔭᑎᒍᑦ ᑲᑎᒪᓂᐅᔪᓂᑦ ᓯᕗᓕᖅᑎᐅᖁᓪᓗᒋ ᑭᕙᓪᓕᕐᒥ 

ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒥᒃ ᖃᐅᔨᓴᕐᓂᐅᑉ ᒥᒃᓵᓄᑦ ᖃᐅᔨᔭᐅᔪᑦ ᐅᖃᐅᓯᕆᔭᐅᓗᑎᒃ. 

1.7 ᐱᓕᕆᐊᖑᓂᖓ I – ᖃᐅᔨᓴᕐᓗᓂ ᐱᓕᕆᔭᒃᓴᐅᓂᖓᓂᒃ ᐊᒻᒪᓗ 

ᐃᑲᔪᕐᓗᒍ ᐊᖏᖅᑕᐅᓇᓱᖕᓂᕐᒧᑦ ᐱᓕᕆᓂᐅᔪᒥᒃ 

1.7.1 ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᓄᑦ ᐱᓕᕆᐊᖑᔫᑉ ᐅᓂᒃᑳᖓ 

ᐱᓕᕆᐊᖑᓂᖓ I ᐃᓚᖃᓚᐅᖅᑐᖅ ᖃᐅᔨᓴᕐᓂᕐᒥ ᐊᒻᒪᓗ ᕿᒥᕐᕈᓂᕐᒥ ᐱᓕᕆᐊᖑᔫᑉ ᐱᓕᕆᔭᒃᓴᐅᓂᖓᓂ. 

ᐃᓚᖃᓚᐅᕐᒥᔪᖅ ᕿᒥᕐᕈᓂᕐᒥ ᐊᖏᖅᑕᐅᔾᔪᑎᓂ ᐱᑕᖃᕆᐊᖃᖅᑐᓂ ᒪᓕᒐᓕᕆᔨᒃᑯᓐᓂᙶᖅᑐᑦ ᐱᑕᖃᕆᐊᓕᖁᑎᖏᑦ 

ᐃᖅᑲᓇᐃᕈᓐᓇᖁᓪᓗᒋ. 

1.7.2 ᐅᓂᒃᑳᓂ ᖃᐅᔨᔭᐅᓯᒪᔪᓂᑦ ᓄᐊᑦᑎᓂᖅ ᐊᒻᒪᓗ ᕿᒥᕐᕈᔭᐅᓂᖏᑦ 

ᐱᒋᐊᕈᑎᐅᔪᑦ ᖃᐅᔨᔭᐅᓯᒪᔪᑦ ᐊᑐᐃᓐᓇᐅᓚᐅᖅᑐᑦ ᐊᒻᒪᓗ ᐊᑐᖅᑕᐅᓚᐅᖅᑐᑦ ᑖᔅᓱᒧᖓ ᖃᐅᔨᓴᕐᓂᕐᒧᑦ ᐅᑯᓂᖓ 

ᐃᓚᖃᓚᐅᖅᑐᖅ: 

i. ᐊᔾᔨᙳᐊᑦ ᖃᖓᑦᑕᖅᑎᑕᐅᓯᒪᔪᓂ ᐊᔾᔨᓕᐅᖅᑕᐅᖃᑦᑕᓚᐅᖅᑐᑦ 2010−ᒥᑦ 2021−ᒧᑦ (ESRI Service 

Layer) 

ii. 2018 ᖃᖓᑦᑕᖅᑎᑕᐅᓯᒪᔪᒥ ᐱᔭᐅᓯᒪᔪᑦ 2 m−ᓂ ᖃᕋᓴᐅᔭᑎᒍᑦ ᖃᐅᔨᓴᕐᓂᕐᒧᑦ ᐆᒃᑑᑎᒥ (DEM) ᐅᑯᓇᙵ 

Polar Geospatial Center (https://www.pgc.umn.edu/data/arcticdem/) 

iii. ᓄᓇᒥᒃ ᓇᖕᒥᓂᖃᕐᓂᓕᕆᓂᕐᒧᑦ ᖃᐅᔨᔭᐅᓯᒪᔪᑦ ᐊᒻᒪᓗ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑏᑦ (ᓄᓇᕗᑦᒥ ᐸᕐᓇᐃᔩᑦ, 

2021) 

iv. ᐃᑲᔫᑏᑦ ᑎᑎᖅᑲᐃᑦ (CSA S501:14; CSA PLUS 4011:19) 

ᐱᓕᕆᐊᖑᓂᖓ I ᐱᔭᕇᖅᑕᐅᔪᓐᓇᓚᐅᖅᑐᖅ ᑖᒃᑯᐊ ᖃᐅᔨᔭᐅᓯᒪᔪᑦ ᑎᑎᖅᑲᐃ ᐃᓱᒪᒋᔭᐅᓚᐅᖅᑐᑦ ᓈᒻᒪᒋᔭᐅᓕᕋᒥᒃ 

(ᖃᐅᔨᓴᕐᓂᖅ ᐱᓕᕆᐊᖑᔫᑉ ᐱᓕᕆᔭᒃᓴᐅᓂᖓᓂ ᐊᒻᒪᓗ ᐃᑲᔪᕐᓂᕐᒥ ᐊᖏᖅᑕᐅᔾᔪᑎᓄᑦ ᐱᓕᕆᔾᔪᓯᓄᑦ) 

ᐱᓕᕆᐊᖑᔫᑉ ᐃᓗᓕᖓᑕ ᐃᓚᖓᓂ. 

1.7.3 ᐊᖅᑯᑎᒃᓴᒥᒃ ᓂᕈᐊᕐᓂᖅ 

ᐊᖅᑯᑎᒃᓴᒥᒃ ᓂᕈᐊᖅᓯᓂᕐᒥ ᐱᔭᒃᓴᖅ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒧᑦ ᐃᓚᖃᓚᐅᖅᑐᖅ 

ᓇᓗᓇᐃᖅᓯᓂᕐᒥ ᐊᖅᑯᑎᒃᓴᒥ ᐅᕝᕙᓘᓐᓃᑦ ᐊᖅᑯᑎᒃᓴᓂ ᑲᑎᑎᑦᑎᔪᓂ ᑕᓪᓕᒪᓂ ᓄᓇᓕᖕᓂ ᑖᔅᓱᒥᖓ 

ᐊᕕᒃᑐᖅᓯᒪᔪᒥ, ᓈᒻᒪᖕᓂᖅᐹᖑᔪᒥ ᐊᒻᒪᓗ ᐱᓕᕆᑦᑎᐊᕐᓂᖅᐹᖑᔪᒥ. 

ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓ ᐊᑐᖅᑕᐅᓚᐅᖅᑐᖅ ᐱᓕᕆᐊᖑᔫᑉ 

ᖃᐅᔨᓴᖅᑕᐅᓂᖓᑕ ᐃᑳᕈᑎᒃᓴᖓ ᓇᓗᓇᐃᖅᑕᐅᖁᓪᓗᒍ, ᑕᕝᕙᓂᓗ ᑭᖑᓪᓕᖅᐹᒥ ᐊᑐᓕᖁᔭᐅᔪᖅ ᐊᒃᑯᑎᒃᓴᖅ 

ᐋᖅᑭᒃᓱᖅᑕᐅᓪᓗᓂ. 

ᓯᓚᓯᐅᑎᒥ ᐊᖅᑯᑎᒥ ᐋᖅᑭᒃᓱᐃᓂᕐᒧᑦ ᒪᓕᒃᑕᐅᔪᒃᓴᑦ 

ᐊᑕᐅᓯᖅ ᐱᒻᒪᕆᐅᓂᖅᐹᖑᖃᑕᐅᔪᖅ ᐋᖅᑭᒃᓱᐃᓂᕐᒧᑦ ᒪᓕᒃᑕᐅᔪᒃᓴᓂ ᓇᓗᓇᐃᖅᑕᐅᓚᐅᖅᑐᖅ ᐊᖅᑯᑎᒃᓴᖅ 

ᐋᖅᑭᒃᓱᖅᑕᐅᖅᑳᖅᑎᓐᓇᒍ ᐅᓇᐅᔪᖅ ᓇᓗᓇᐃᖅᓯᓂᖅ ᐊᖅᑯᑎᒃᓴᒥ ᓱᒃᑲᓂᕆᔭᐅᔪᓐᓇᖅᑑᑉ ᐋᖅᑭᒃᓯᓂᖓᓂ. 

ᓱᒃᑲᓂᕆᔭᐅᔪᓐᓇᖅᑐᓄᑦ ᐋᖅᑭᒃᓱᐃᓂᐅᔪᑦ ᐊᖏᔪᒥᒃ ᐊᒃᑐᐃᓂᖃᖅᑐᑦ ᑎᕆᖅᑯᐊᑕ ᕿᑎᐊᓂᙶᖅᑑᑉ ᑕᑭᓂᖓᓂ, 

ᓯᕕᖓᑕ ᖁᑦᑎᖕᓂᖅᐹᖓᓂ, ᐊᒻᒪᓗ ᖃᓄᑎᒋ ᐅᖓᓯᒃᑎᒋᔪᒥ ᐊᖁᑎᐅᔪᖅ ᑕᑯᔪᓐᓇᕐᓂᖓᓂ ᖃᖅᑲᐅᑉ 

ᐅᖓᑖᓃᑦᑐᓂ, ᐊᓯᖏᑦᑕᐅᖅ ᒥᑭᑦᑑᔪᑦ ᐊᒃᑐᐃᓂᖃᕐᒥᔪᑦᑕᐅᖅ. 

1.7.4 ᐱᒋᐊᓕᓵᖅᑐᓂ ᓄᓇᒥ ᖃᐅᔨᓴᕐᓂᐅᔪᑦ 

ᐱᓕᕆᐊᖑᓂᖓ I ᐱᔭᒃᓴᐅᑉ ᐱᖓᔪᖓ ᐱᓕᕆᐊᖑᔪᒥ ᐃᓗᓕᖃᓚᐅᖅᑐᖅ ᐱᒋᐊᓕᓵᖅᑐᓂ ᓄᓇᒥ ᖃᐅᔨᓴᕐᓂᕐᒥ 

ᐆᒥᖓ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓ ᐊᒻᒪᓗ ᐊᓯᐊᓂ ᓂᕈᐊᒐᒃᓴᒥ. 

ᐱᒋᐊᓕᓵᖅᑐᓂ ᓄᓇᒥ ᖃᐅᔨᓴᕐᓂᐅᔪᖅ ᖃᓄᐃᓕᐅᕐᓂᐅᔪᖅ ᐊᑐᓚᐅᖅᑐᖅ ᖃᐅᔨᒪᔪᒻᒪᕆᖕᓂ ᐃᓱᒪᓕᐅᕆᔭᐅᔪᒥ, 

https://www.pgc.umn.edu/data/arcticdem/

ᐊᑐᖅᑕᐅᓯᒪᔪᕕᓂᕐᓂ ᐊᒻᒪᓗ ᐃᓕᓐᓂᐊᕐᓂᕐᒥ ᓇᓗᓇᐃᖅᓯᓂᕐᒥ ᐊᒻᒪᓗ ᓴᖑᕙᓪᓕᐊᓯᒪᔪᑦ ᓄᓇᐅᑉ 

ᐋᖅᑭᒃᐸᓪᓕᐊᓂᕕᓂᖏᑦ ᓄᓇᐅᔪᑦ ᐊᒻᒪᓗ ᖃᓄᐃᓕᐅᕐᓂᐅᔪᑦ ᑕᑯᒃᓴᐅᔪᑦ ᓄᓇᐅᑉ ᖄᖓᓃᑦᑐᓂ. ᐱᒋᐊᓕᓵᖅᑐᓂ 

ᓄᓇᒥ ᖃᐅᔨᓴᕐᓂᐅᔪᖅ ᐱᔭᕇᖅᑕᐅᓚᐅᖅᑐᖅ ᐊᑕᐅᑦᑎᒃᑰᖃᑎᖃᖅᖢᓂ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ 

ᑐᑭᓕᐊᖅᓯᑎᑕᐅᓂᖓᓂ ᐊᒻᒪᓗ ᐊᓯᒋᔭᐅᔪᓐᓇᖅᑐᑦ ᐊᖅᑯᑎᒃᓴᐃᑦ ᓂᕈᐊᒐᒃᓴᐅᔪᑦ. ᐱᓕᕆᔭᐅᓚᐅᖅᑐᖅ 

ᖃᖓᑦᑕᖅᑎᑕᐅᓯᒪᔪᓂ ᐊᔾᔨᙳᐊᓂ ᐊᑐᐃᓐᓇᐅᔪᓂ ᐊᒻᒪᓗ ᖃᕋᓴᐅᔭᑎᒍᑦ ᖃᐅᔨᓴᕐᓂᕐᒧᑦ ᐆᒃᑑᑏᑦ ᖃᐅᔨᔭᐅᓯᒪᔪᑦ 

ᑐᑭᓕᐅᕆᔭᐅᓪᓗᑎᒃ. 

i. ᑐᖅᓯᕋᖅᑕᐅᔪᖅ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓ ᐊᕐᕕᐊᓂᑦ ᑎᑭᕋᕐᔪᐊᒧᑦ

ᐊᑯᓐᓂᖓᓂ ᐊᖅᑯᑎᒃᓴᖅ ᐃᓗᓕᖃᖅᑐᖅ 201.39 km−ᒥ ᑐᑭᓕᐊᖅᓯᑎᑕᐅᔪᒥ, ᐊᒻᒪᓗ ᐃᓗᓕᖃᖅᖢᓂ

13−ᓂ ᐊᓯᒋᔭᐅᔪᓐᓇᖅᑐᓂ ᐊᖅᑯᑎᒃᓴᓂ ᓂᕈᐊᒐᒃᓴᓂ, ᐊᒻᒪᓗ 2−ᓂ ᐊᓯᒋᔭᐅᔪᓐᓇᖅᑐᓂ ᐊᖅᑯᑎᒃᓴᓂ

ᓂᕈᐊᒐᒃᓴᓂ ᑲᑎᖦᖢᒋ ᑕᑭᓂᖃᖅᑐᑦ 113.86 km−ᓂ ᐊᒻᒪᓗ 6.14 km−ᓂ, ᐊᑐᓂ.

ii. ᑐᖅᓯᕋᖅᑕᐅᔪᖅ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓ ᑎᑭᕋᕐᔪᐊᒧᑦ

ᑎᑭᑕᐅᕝᕕᒃᓴᖓ ᐃᓗᓕᖃᖅᑐᖅ 48.65 km−ᒥ ᑐᑭᓕᐊᖅᓯᑎᑕᐅᔪᒥ, ᐊᒻᒪᓗ ᐃᓗᓕᖃᖅᖢᓂ 3−ᓂ

ᐊᓯᒋᔭᐅᔪᓐᓇᖅᑐᓂ ᐊᖅᑯᑎᒃᓴᓂ ᓂᕈᐊᒐᒃᓴᓂ ᑲᑎᖦᖢᒋ 27.14 km−ᓂ ᑕᑭᓂᖃᖅᑐᒥ.

iii. ᑐᖅᓯᕋᖅᑕᐅᔪᖅ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓ ᑎᑭᕋᕐᔪᐊᒥᑦ

ᑲᖏᖅᖠᓂᕐᒧ ᐊᑯᓐᓂᖓᓂ ᐊᖅᑯᑎᒃᓴᖅ ᐃᓗᓕᖃᖅᑐᖅ 95.43 km−ᒥ ᑐᑭᓕᐊᖅᓯᑎᑕᐅᔪᒥ, ᐊᒻᒪᓗ

ᐃᓗᓕᖃᖅᖢᓂ 8−ᓂ ᐊᓯᒋᔭᐅᔪᓐᓇᖅᑐᓂ ᐊᖅᑯᑎᒃᓴᓂ ᓂᕈᐊᒐᒃᓴᓂ ᑲᑎᖦᖢᒋ 29.69 km−ᓂ

ᑕᑭᓂᖃᖅᑐᒥ.

iv. ᑐᖅᓯᕋᖅᑕᐅᔪᖅ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓ ᑲᖏᖅᖠᓂᕐᒥᑦ

ᐃᒡᓗᓕᒑᕐᔪᖕᒧᑦ ᐊᑯᓐᓂᖓᓂ ᐊᖅᑯᑎᒃᓴᖅ ᐃᓗᓕᖃᖅᑐᖅ 110.48 km−ᒥ ᑐᑭᓕᐊᖅᓯᑎᑕᐅᔪᒥ, ᐊᒻᒪᓗ

ᐃᓗᓕᖃᖅᖢᓂ 7−ᓂ ᐊᓯᒋᔭᐅᔪᓐᓇᖅᑐᓂ ᐊᖅᑯᑎᒃᓴᓂ ᓂᕈᐊᒐᒃᓴᓂ ᑲᑎᖦᖢᒋ 76.67 km−ᓂ

ᑕᑭᓂᖃᖅᑐᒥ.

v. ᑐᖅᓯᕋᖅᑕᐅᔪᖅ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓ ᑲᖏᖅᖠᓂᕐᒥᑦ

ᖃᒪᓂ’ᑐᐊᒧᑦ ᐊᑯᓐᓂᖓᓂ ᐊᖅᑯᑎᒃᓴᖅ ᐃᓗᓕᖃᖅᑐᖅ 267.40 km−ᒥ ᑐᑭᓕᐊᖅᓯᑎᑕᐅᔪᒥ, ᐊᒻᒪᓗ

ᐃᓗᓕᖃᖅᖢᓂ 13−ᓂ ᐊᓯᒋᔭᐅᔪᓐᓇᖅᑐᓂ ᐊᖅᑯᑎᒃᓴᓂ ᓂᕈᐊᒐᒃᓴᓂ ᑲᑎᖦᖢᒋ 136.02 km−ᓂ

ᑕᑭᓂᖃᖅᑐᒥ.

1.7.5 ᓇᓗᓇᐃᖅᓯᓂᖅ ᖃᐃᖅᓱᒑᕌᓗᒃ ᖃᐃᖅᓱᐃᓂᑦ ᐅᔭᕋᒃᑕᕐᕕᒃᓴᐅᒐᔭᖅᑐᓂ 

ᐊᑐᕐᓂᖅ ᓄᓇᓕᖕᓂᙶᖅᑐᓂ ᑐᐊᐸᒃᓴᐅᒐᔭᖅᑐᓂ ᐱᒻᒪᕆᐅᔪᖅ ᐱᔾᔪᑕᐅᔪᖅ ᐊᑦᑎᒃᓯᑎᑦᑎᓂᕐᒥ ᑕᒪᐃᓐᓂ 

ᓇᑉᐸᖅᑎᕆᓂᐅᔪᒥ ᐊᒻᒪᓗ ᐋᖅᑭᐅᒪᑎᑦᑎᓂᐅᑉ ᐊᑭᖏᓐᓂ. ᑐᐊᐸᒃᓴᐃᑦ ᑐᔪᖅᑕᐅᔭᕆᐊᖃᕈᑎᒃ ᐅᖓᓯᒃᑐᒧᑦ, 

ᓇᑉᐸᖅᑎᕆᓂᐅᑉ ᐊᒻᒪᓗ ᐋᖅᑭᐅᒪᑎᑦᑎᓂᐅᑉ ᖁᕝᕙᕆᐊᕐᓂᐊᖅᑐᑦ. 

ᐃᒪᐃᒐᔪᒃᑐᖅ, ᑐᐊᐸᒃᓴᐃᑦ ᐅᔭᕋᒃᑕᕐᕕᐅᔪᑦ ᐱᔭᐅᖃᑦᑕᖅᑐᑦ ᓯᕐᒥᓖᑦ ᑎᒫᓃᑦᑐᓂ, ᐃᒪᕐᒦᑦᑐᓂ, ᑰᒡᕕᐅᓯᒪᔪᓂ, ᐊᒻᒪᓗ 

ᐃᓛᓐᓂᒃᑯᑦ ᓵᑦᑐᐱᐊᓂ; ᓇᖕᒥᓂᐅᔪᑦ JD Mollard and Associates−ᒃᑯᑦ (2003, 2006) ᑭᖑᓂᑦᑎᓐᓂ 

ᖃᐅᔨᓴᖅᑕᕕᓂᖏᓐᓂ ᐃᓚᒋᔭᐅᓪᓗᑎᒃ ᖃᑦᑎᖕᓂᑯᑖᑦ ᐊᒻᒪᓗ ᓯᒡᔭᒥ ᐃᓐᓈᕈᐃᑦ ᐱᓇᔪᒃᑕᐅᓪᓗᐊᑕᓚᐅᖅᑐᑦ. 

ᖃᐃᖅᓱᒑᑦ ᑐᐊᐸᒃᑕᕐᕕᒃᓴᐃᑦ ᐅᔭᕋᖃᕆᐊᖃᖅᑐᑦ ᐅᔭᕋᐅᑉ ᐃᓗᓕᖏᑦ ᐊᔾᔨᒌᒃᑑᓗᑎᒃ ᖃᓄᐃᑦᑑᓂᖏᓐᓂ 

ᓈᒻᒪᒋᔭᐅᔪᓂ ᒪᓕᑦᑎᐊᖅᑐᓂ ᑐᐊᐸᒃᓴᐃᑦ ᑐᐊᐸᙳᖅᑎᓚᐅᑎᓂᖏᓐᓂ ᐃᓚᖃᖅᑐᓂ. 

300 ᐅᖓᑖᓃᑦᑐ ᖃᐃᖅᓱᒑᕌᓗᒃ ᖃᐃᖅᓱᐃᓂᑦ ᐅᔭᕋᒃᑕᕐᕕᒃᓴᐅᒐᔭᖅᑐᓂ, ᑐᐊᐸᒃᓴᐃᑦ ᐅᕝᕙᓘᓐᓃᑦ ᖃᐃᖅᓱᒑᓂ, 

ᓇᓗᓇᐃᖅᑕᐅᓯᒪᔪᑦ 5 km−ᓂ ᐅᖓᓯᖕᓂᖃᖅᑐᓂ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ 

ᑐᑭᓕᐊᖅᓯᑎᑕᐅᓂᖓᑕ ᐃᓗᐊᓂ. 

1.7.6 ᓄᓇᒥ ᖃᐅᔨᓴᕈᑎᓂ ᐋᖅᑭᒃᓯᒪᓂᖓ 

ᑖᓐᓇ ᓯᕗᓪᓕᖅᐹᖑᒐᔭᖅᑐᖅ ᐃᓄᓕᒫᓄᑦ ᐊᖅᑯᑎᑯᑖᒥ ᐊᖅᑯᓯᐅᕐᓂᖅ ᑕᐃᒪᓐᓇ ᑕᑭᑎᒋᔪᒥ ᓄᓇᕗᑦ ᐃᓗᐊᓂ, ᑖᓐᓇ 

ᐊᖅᑯᓯᐅᕐᓂᕐᒧᑦ ᖃᐅᔨᓴᕐᓂᖅ ᐅᖃᐅᓯᒃᓴᓂᒃᓯᒪᔪᖅ ᓈᒻᒪᒋᔭᐅᔪᓂ ᐊᖅᑯᑎᑯᑖᓂ ᑕᐃᒪᓐᓇ ᐊᔾᔨᖃᐸᓗᒃᑐᓂ 

ᓄᓇᑦᓯᐊᖅ ᐊᖅᑯᑎᑯᑖᖏᓐᓂ ᓇᑉᐸᖅᑎᖅᑕᐅᓯᒪᔪᓂ ᐅᖓᓯᒃᑐᒦᑦᑐᑦ ᓂᒡᓕᓇᖅᑑᑉ ᐊᕙᑎᖓᑕ ᐊᔾᔨᐸᓗᖓᓂ. ᑖᒃᑯᐊ 

ᐃᓚᖃᖅᑐᑦ ᐃᓅᕕᖕᒥᑦ ᑐᒃᑐᔮᖅᑑᒧᑦ ᐊᖅᑯᑎᑯᑖᒃ (ITH), 2017−ᒥ ᐱᔭᕇᖅᑕᐅᓚᐅᖅᑐᖅ, Tli Cho ᐊᕐᕌᒍᓕᒫᖅᓯᐅᑎ 

ᐊᖅᑯᑎ (TASR) ᐊᒻᒪᓗ ᒫᓐᓇᐅᔪᒥ ᐊᖅᑯᑎᑯᑖᒃ ᑕᒃᖠᒋᐊᖅᑕᐅᓂᖓ ᐱᓕᕆᐊᖑᔪᖅ ᓄᓇᑦᓯᐊᒥ Mackenzie 

Valley−ᐅᑉ ᐊᖅᑯᑎᑯᑖᖓᓂ. ᐃᓱᒪᒋᓯᒪᖕᒥᔭᕗᑦ ᒪᓕᒃᑕᐅᔪᒃᓴᐃᑦ ᐊᑐᖅᑕᐅᔪᑦ Grays ᓯᒡᔭᖓ ᐊᖅᑯᑎ ᐊᒻᒪᓗ 

ᑐᓚᒃᑕᕐᕕᒃ ᐱᓕᕆᐊᖑᔪᖅ ᕿᑎᕐᒥᐅᑦ ᐊᕕᒃᑐᖅᓯᒪᔪᒥ ᓄᓇᕗᑦ ᐃᓗᐊᓂ. 

ᐋᖅᑭᒃᓯᒪᓂᖏᓐᓄᑦ ᓈᒻᒪᒋᔭᐅᔪᑦ 

ᐱᒻᒪᕆᐅᓂᖅᐹ ᐊᖅᑯᑎᑯᑖᒃ ᐋᖅᑭᒃᓯᒪᓂᖓᓄᑦ ᒪᓕᒃᑕᐅᔪᒃᓴᐃᑦ ᐅᑯᐊᖑᔪᑦ: ᓴᓐᓂᒨᖓᔫᑉ ᐋᖅᑭᒃᓯᒪᓂᖓ, 

ᐊᖅᑯᑎᑯᑖᒃ ᓇᒥ ᐃᓂᖃᕐᓂᖓ, ᐊᒻᒪᓗ ᓴᓂᒧᑦ ᑐᕌᖓᓂᖓᑕ ᖃᓄᐃᑦᑑᓂᖓ. ᐊᖅᑯᑎᑯᑖᑦ ᑐᑭᓕᐊᖅᑐᑦ ᐊᖅᑯᑎᐅᔪᑦ 

ᐊᕕᒃᑐᖅᓯᒪᔪᑦ, ᑲᑎᑕᐅᓯᒪᓪᓗᑎᒃ ᑎᕆᖅᑯᓄᑦ. ᐊᖅᑯᑎᑯᑖᑦ ᐋᖅᑭᒃᓯᒪᓂᖏᓐᓂ ᐱᓕᕆᔨᐅᔪᓄᑦ ᑐᑭᓕᐊᖅᑐᑦ 

ᐊᖅᑯᑎᑯᑖᑦ ᑕᐃᔭᐅᔪᑦ tangent−ᓂᒃ (ᑐᑭᓕᐊᖓᔪᑦ), ᐊᒻᒪᓗ ᑎᕆᖅᑯᖏᑦ ᑕᐃᔭᐅᓪᓗᑎᒃ curve−ᓂᒃ 

(ᐊᖕᒪᓗᖅᓯᓕᖅᑐᑦ). ᐊᖅᑯᑎᑯᑖᒃ ᓱᒃᑲᓂᕆᔭᐅᔪᓐᓇᖅᑐᓄᑦ ᐋᖅᑭᒃᓱᐃᓂᐅᔪᑦ ᓱᒃᑲᓂᖅᓴᐅᒃᐸᑦ, ᑎᕆᖅᑯᐊᓂ 

ᐊᖕᒪᓗᖅᓯᓕᖅᑐᑦ ᕿᑎᐊᓂ ᐃᓱᐊᓄᑦ ᑕᑭᓂᖓ ᐊᖏᓂᖅᓴᐅᔭᕆᐊᖃᖅᑐᖅ ᐃᖏᕐᕋᔾᔪᑏᑦ ᐊᑦᑕᕐᓇᙱᑦᑐᒥ 

ᐃᖏᕐᕋᖁᓪᓗᒋ ᐊᖕᒪᓗᖅᓯᓕᖅᑐᓂ ᑖᔅᓱᒥᖓ ᓱᒃᑲᓂᕆᔭᐅᔪᓐᓇᖅᑐᒥ. 

ᓴᓂᒨᖓᔫᑉ ᐋᖅᑭᒃᓯᒪᓂᖓ ᐊᒃᓱᒻᒪᕆᒃ ᐊᑭᖓᓂ ᐊᒃᑐᐃᓂᖃᕈᓐᓇᖅᑐᖅ. ᑕᑭᓂᖅᓴᐃᑦ ᓴᓂᒨᖓᔪᑦ ᑐᑭᓕᐊᖅᓯᑎᓯᒪᔪᑦ 

ᐊᑭᑐᓂᖅᓴᐅᒐᔪᒃᑐᑦ ᓇᐃᓐᓂᖅᓴᐃᑦ ᑐᑭᓕᐊᖅᓯᑎᓯᒪᔪᑦ ᓴᓂᐊᓂ. ᑭᓯᐊᓂ, ᑕᑭᓂᖅᓴᐃᑦ ᑐᑭᓕᐊᖅᓯᑎᓯᒪᔪᑦ 

ᓂᕋᐊᖅᑕᐅᒐᔪᖕᓂᖅᓴᐅᔪᑦ ᐱᐅᙱᓐᓂᖅᓴᖅ ᓄᓇ ᑐᙵᕕᒃᓴᐅᔪᖅ ᐊᑐᖅᑕᐃᓕᖁᓪᓗᒍ. ᐋᖅᑭᐅᒪᑎᑦᑎᓂᕐᒧᑦ ᐊᑭᖏᑦ 

ᐃᓱᒪᒋᓪᓗᒋ ᐊᒻᒪᑦᑕᐅᖅ ᐊᑭᑐᔫᑏᑦ ᐊᑭᖏᑦ, ᑕᑭᓂᖅᓴᖅ ᐊᖅᑯᑎ ᐊᑯᓂᐅᔪᒥ ᐊᑐᖅᑕᐅᔪᓐᓇᕐᓂᖓ ᑕᑯᓪᓗᒍ 

ᐊᑭᑭᓐᓂᖅᓴᐅᔪᖅ ᐊᖅᑯᑎ ᓇᐃᓐᓂᖅᓴᐅᑉ ᓴᓂᐊᓂ ᑕᑯᓪᓗᒍ. 

ᒪᕐᕉᖕᓂ ᐃᖏᕐᕋᕕᖃᖅᑐᒥ ᐊᖅᑯᑎᒥ ᑐᐊᐸᖕᒥ ᐊᑐᕐᓗᓂ. ᐊᖅᑯᑏᑦ ᐊᔾᔨᐸᓗᖏᑦ ᓄᓇᑦᓯᐊᕐᒥ ᐊᒻᒪᓗ ᔫᑳᓐᒥ 

ᓴᓇᔭᐅᓯᒪᒐᔪᒃᑐᑦ ᐊᖅᑯᑎᐅᑉ ᖄᖓ 8.5 m−ᒥ ᓯᓕᖕᓂᖃᖅᑐᒥ. 

ᐅᑭᐅᖅᑕᖅᑐᒥ ᐊᖅᑯᑎᑯᑖᒃ ᐅᐸᒃᑕᐅᒐᔪᙱᑦᑐᒥ, ᐃᑳᕐᕕᐅᖃᑦᑕᖅᑐᑦ ᐳᖅᑐᓯᑎᑕᐅᓯᒪᓂᖏᑦ ᖃᔅᓯᒐᓚᖕᓂ 

ᐱᔾᔪᑎᖃᖅᑐᑦ: 

1. ᐃᖏᕐᕋᔾᔪᑎᐅᑉ ᐅᓯᖃᑦᑕᖅᑕᖏᓐᓄᑦ ᐃᑲᔪᖃᑦᑕᖅᑐᑦ ᑐᙵᕕᖃᖅᑎᑕᐅᓪᓗᑎᒃ. 

2. ᐊᖅᑯᑎ ᐳᖅᑐᓯᑎᑕᐅᕙᒃᑐᖅ ᓄᓇᐅᑉ ᐊᕙᓗᐊᓃᖦᖢᓂ ᐃᑲᔪᖅᑕᐅᖁᓪᓗᒍ ᐊᓄᕆᒧᑦ ᐊᐳᑕᐃᔭᖅᑕᐅᓂᕐᒥ. 

3. ᐆᓇᕐᓂᖓᓂ ᓴᐳᒻᒥᖃᑦᑕᖅᑐᖅ ᓄᓇᐅᑉ ᐊᑖᓃᑦᑑᑉ ᖁᐊᖑᐃᓐᓇᖅᑐᖅ ᓄᓇ ᓱᖁᓯᖅᑕᐃᓕᖁᓪᓗᒍ. 

ᐃᑳᕐᕕᐅᖃᑦᑕᖅᑐᑦ ᓇᑉᐸᖅᑎᖅᑕᐅᓪᓗᐊᖅᑐᑦ ᓈᒻᒪᒃᑐᒥ ᐃᓗᑐᓂᐅᔪᒥ ᑐᙵᕕᖕᓄᑦ ᐊᑐᖅᑕᐅᔭᕆᐊᖃᖅᑐᑦ 

ᐃᖅᑲᓇᐃᖁᓪᓗᒋ ᖁᓛᒍᓪᓗ ᐊᐳᑎᒥ ᐅᖃᓗᕋᐅᔭᐃᑦ ᐊᒃᑐᐃᓂᖏᑦ ᐊᑦᑎᒃᓯᒋᐊᖁᓪᓗᒋ. 

ᖁᐊᖑᐃᓐᓇᖅᑑᑉ ᐆᓇᕐᓂᖓ ᖃᓄᐃᓕᕙᓪᓕᐊᓂᖓ ᐊᒃᑐᖅᑕᐅᓗᐊᖁᓇᒍ ᑐᐊᐸᒃᓴᒥ ᐊᖏᔪᒥ 

ᐳᖅᑐᓯᑎᓯᒪᔭᕆᐊᖃᖅᑐᖅ, ᐊᒻᒪᓗ ᖃᓄᐃᓕᖓᕈᓘᔭᖅᑐᒥ ᖃᐅᔨᓴᕐᓂᖃᕐᓗᓂ ᑎᑎᕋᑦᑎᐊᖅᓯᒪᔪᒥ ᐋᖅᑭᒃᓯᒪᔪᑦ 

ᐃᓗᐊᓂ. ᐊᓯᖏᑦ ᐱᓕᕆᐊᖑᔪᑦ ᐊᔾᔨᐸᓗᖏᑦ ᓲᕐᓗ ᐃᓅᕕᖕᒥᑦ ᑐᒃᑐᔮᖅᑑᒧᑦ ᐊᖅᑯᑎᑯᑖᒃ ᐊᑐᓚᐅᖅᑐᑦ 

ᐃᑳᕐᕕᐅᖃᑦᑕᖅᑐᑦ ᐳᖅᑐᓂᖏᑦ ᐊᑦᑎᓛᖑᔪᓂ 1.7−ᒥᑦ 1.9−ᒧᑦ m, 3.5 m−ᒥ ᐳᖅᑐᓂᖃᖅᖢᑎ ᓂᓚᖃᒐᔪᒃᑐᓂ 

ᑭᑉᐹᕆᒃᑐᐸᓗᖃᖅᑐᓂ ᐃᓂᐅᔪᓂ. ᑖᓐᓇ ᑐᓗᖅᑕᕈᑎ ᐊᐅᓚᑦᑎᒐᔪᒃᑐᖅ ᐃᑳᕐᕕᐅᖃᑦᑕᖅᑐᑦ ᐊᑦᑎᖕᓂᖅᐹᖓᑕ 

ᐳᖅᑐᓂᖓᓂ ᐊᔾᔨᐸᓗᖏᓐᓂ ᐱᓕᕆᐊᖑᔪᓂ ᐅᑭᐅᖅᑕᖅᑐᒥ ᖁᐊᖑᐃᓐᓇᖅᑐᒥ ᐃᓕᖅᑯᓯᖃᖅᑐᓂ. 

1.7.7 ᐃᑳᕐᕖᑦ ᐊᒻᒪᓗ ᐃᑳᕈᑏᑦ 

ᐱᓕᕆᐊᖑᔫᑉ ᑐᑭᓕᐊᖅᓯᑎᓯᒪᓂᓪᓗᐊᑕᖏᑦ 725 km ᑕᑭᓂᖃᖅᑐᑦ. ᑕᔅᓱᒪ ᐃᓗᐊᓂ 37 ᐃᑳᕐᕕᒃᓴᐃᑦ ᐃᑳᕈᑎᐅᔪᑦ 

ᓇᓗᓇᐃᖅᑕᐅᓯᒪᔪᑦ. 15−ᖑᔪᑦ ᐊᖏᔫᓪᓗᑎᒃ ᐃᑳᕈᑎᐅᔪᑦ 50 m−ᒥ ᑕᑭᓂᖅᓴᓂ ᓯᓕᖕᓂᖃᖅᖢᑎᒃ, ᐊᒻᒪᓗ 22−ᖑᔪᑦ 

ᒥᑭᓐᓂᖅᓴᐃᑦ ᐃᑳᕈᑎᐅᔪᑦ ᓯᓕᖕᓂᖏᑦ 50 m−ᒥ ᓇᐃᓐᓂᖅᓴᐅᓪᓗᑎᑦ. 

ᑖᒃᑯᐊ ᐃᑳᕐᕖᑦ ᓇᓗᓇᐃᖅᑕᐅᓚᐅᖅᑐᑦ ᐱᓕᕆᑦᑎᐊᖅᑐᒥ ᑕᐅᑦᑐᒃᑯᑦ ᖃᖓᑦᑕᖅᑎᑕᐅᓯᒪᔪᑦ ᐊᔾᔨᙳᐊᑦ ᐊᑐᐃᓐᓇᐅᔪᑦ 

ᕿᒥᕐᕈᓂᑎᒍ. ᑭᖑᓂᑦᑎᓐᓂ ᐱᓕᕆᐊᖑᔪᑦ ᐊᔾᔨᐸᓗᖏᑦ ᓲᕐᓗ ᐃᓅᕕᖕᒥᑦ ᑐᒃᑐᔮᖅᑑᒧᑦ ᐊᖅᑯᑎᑯᑖᒃ ᖃᐅᔨᓯᒪᔪᑦ 

ᐊᑕᐅᓯᕐᒥ ᐃᑳᕈᑎᑕᖃᖅᐸᑦ 5−ᓂᑦ 10−ᓄᑦ ᒥᑭᓐᓂᖅᓴᓂ ᑰᒃᑕᖃᕐᓂᐊᖅᑐᖅ ᓱᓪᓗᓕᖕᓂ ᑯᕕᕕᖕᓂ 

ᐱᑕᖃᕆᐊᖃᖅᑎᑦᑎᓗᓂ ᓱᓪᓗᓂ ᐊᖏᓂᖅᓴᐅᔪᓂ ᑕᐃᒃᑯᐊ ᒥᑭᓐᓂᖅᓴᐅᔪᑦ ᑯᕕᕕᐅᖃᑦᑕᖅᑐᑦ ᓱᓪᓗᓖᑦ ᑯᕕᕕᐅᔪᑦ 



ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒥᒃ ᖃᐅᔨᓴᕐᓂᖅ – ᓇᐃᓈᖅᓯᒪᔪᖅ ᐅᓂᒃᑳᖅ 

ᔪᓚᐃ 25, 2025 

17 

ᓴᓂᐊᓂ ᑕᑯᓪᓗᒋ. ᐱᓕᕆᐊᖑᔫᑉ ᑕᒪᐃᓐᓂ ᑲᑎᓕᒫᖅᖢᒍ ᑕᑭᓂᖓ ᐃᓚᖃᕐᓂᐊᖅᑐᖅ 200 ᐊᒻᒪᓗ 500 

ᐊᑯᓐᓂᖓᓂ ᐃᑳᕐᕕᖕᓂ, ᑕᒪᐃᓐᓂᐸᓗᒡᓗ ᓇᓗᓇᐃᖅᑕᐅᓂᐊᖅᖢᑎᒃ ᐋᖅᑭᒃᓱᐃᓂᐅᑉ ᐱᓕᕆᐊᖑᓂᖓᓂ 

ᐊᖅᑯᓯᐅᖅᑎᓪᓗᒋ. 

ᐊᖏᓂᖅᓴᓄᑦ ᑰᓄᑦ ᐃᑳᕐᕕᐅᔪᑦ ᓇᓗᓇᐃᖅᑕᐅᔪᓂ ᐊᖅᑯᑎᒃᓴᒥ ᐸᕐᓇᖕᓂᕐᒧᑦ ᐱᓕᕆᐊᖑᓂᖓᑕ ᐱᓕᕆᐊᖑᔪᖅ 

ᐃᓗᐊᓂ Nunami Stantec−ᒃᑯᑦ ᕿᒥᕐᕈᓚᐅᖅᑐᑦ ᐊᑐᕐᓗᑎᒃ ᐊᑕᐅᓯᕐᒥ ᐃᖏᕐᕋᕕᖕᒥ ᐅᕝᕙᓘᓐᓃᑦ ᒪᕐᕉᖕᓂ 

ᐃᖏᕐᕋᕕᖕᓂ ᐃᑳᕈᑎᓂᑦ. ᑎᑎᖅᑕᐅᓚᐅᖅᑐᖅ ᑐᐊᓐᓂᖅᓴᖅ ᒪᕐᕉᖕᓂ ᐃᖏᕐᕋᕕᖃᖅᑐᖅ ᐃᑳᕈᑎ ᐱᔪᓐᓇᖅᑎᑦᑎᔪᖅ 

ᒪᕐᕉᖕᓂ ᐊᖅᑯᑎᑯᑖᓄᑦ ᐃᖏᕐᕋᕐᔪᑏᑦ ᐊᑐᓂ ᐹᖃᑦᑕᐅᑎᔪᓐᓇᕐᓗᑎᒃ ᓱᒃᑲᓂᖓ ᑲᑦᑐᖓᓗᓂ, ᓯᓕᖕᓂᖅᓴᕐᓕ ᐃᑳᕈᑎ 

ᓱᒃᑲᓂᖓᓂ ᑲᑦᑐᓯᔭᕆᐊᖃᙱᑦᑐᖅ. ᐊᑕᐅᓯᕐᒥ ᐃᖏᕐᕋᕕᖃᖅᑐᑦ ᐃᑳᕈᑏᑦ ᓈᒻᒪᒃᑑᔪᓐᓇᖅᑐᑦ ᐊᒻᒪᓗ 

ᐊᑦᑕᕐᓇᙱᖦᖢᑎᒃ ᐊᖅᑯᑎᓄᑦ ᐊᑐᖅᑕᐅᒐᔪᙱᑦᑐᓄᑦ. ᑐᓗᖅᑕᕈᑎᖃᕐᒥᔪᑦᑕᐅᖅ ᑭᓯᐊᓂ ᐋᖅᑭᒃᓯᓗᓂ ᐊᑦᑕᕐᓇᙱᑦᑐᒥ 

ᐊᖅᑯᑎᑯᑖᖕᒥ ᐊᑕᐅᓯᕐᒥ ᐃᖏᕐᕋᕕᖃᖅᑐᒥ ᐃᑳᕈᑎᓂ. 

1.7.8 ᐃᓚᐃᓐᓇᖏᑦ ᐊᑐᓕᖁᔭᐅᔪᑦ 

1. Nunami Stantec−ᒃᑯᑦ ᐊᑐᓕᖁᔨᓚᐅᖅᑐᑦ 90 km/h ᓱᒃᑲᓂᓕᖕᒥ ᐊᑐᕐᓗᑎᒃ ᓱᒃᑲᓂᖓᑕ

ᐋᖅᑭᒃᓯᒪᓂᖓᓄᑦ ᑖᔅᓱᒧᖓ ᐱᓕᕆᐊᖑᔪᒧᑦ. ᑖᓐᓇ ᐃᒪᐃᓕᒐᔭᖅᑐᖅ ᐊᖅᑯᑎᒥ ᑎᑎᖅᑲᒥ

ᓇᑉᐸᖅᓯᒪᔪᖃᕐᓗᓂ 80 km/h−ᒥᑦ ᓱᒃᑲᓂᖓᓂ ᑭᒡᓕᖃᖅᑐᒥ, 10 km/h−ᒥᑦ ᓱᒃᑲᐃᓐᓂᖅᓴᐅᓗᓂ

ᓱᒃᑲᓂᖓᑕ ᐋᖅᑭᒃᓯᒪᓂᖓᓂ. ᐅᓄᕐᓂᖅᓴᐃᑦ ᐊᖁᑎᐅᔪᑦ ᓱᒃᑲᓂᖅᓵᕐᔪᖕᒥ ᐃᖏᕐᕋᖃᑦᑕᖅᑐᑦ ᑎᑎᖅᑲᐅᑉ

ᓱᒃᑲᓂᖓᑕ ᑭᒡᓕᐊᑕ ᐅᖓᑖᓂ, ᑖᓐᓇ ᐊᖅᑯᑎᒥ ᐊᑦᑕᕐᓂᙱᑎᑦᑎᕚᓪᓕᖅᑐᖅ ᑕᒪᐃᓐᓄ ᐊᖁᑎᓄᑦ

ᐃᖏᕐᕋᔪᓄᑦ.

2. Nunami Stantec−ᒃᑯᑦ ᐊᑐᓕᖁᔨᓚᐅᖅᑐᑦ ᐃᑳᕈᑎ ᖃᐅᔨᓴᖅᑕᐅᔪᖅ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ

ᐊᖅᑯᑎᒃᓴᓄᑦ ᐱᓕᕆᐊᖑᔪᖅ ᑕᑎᖃᕐᓗᓂ 2022−ᒥ Nunami Stantec−ᑯᑦ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ

ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓ (ICHA) ᓯᕗᓪᓕᐅᔪᖅ ᐊᒻᒪᓗ ᐃᓇᖏᖅᑐᒃᓴᑦ ᑐᑭᓕᐊᖅᓯᑎᓯᒪᔪᓂ.

3. Nunami Stantec−ᒃᑯᑦ ᐊᑐᓕᖁᔨᓚᐅᖅᑐᑦ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ

ᑐᑭᓕᐊᖅᓯᑎᑕᐅᓂᖓ ᓯᕗᓪᓕᐅᔪᖅ ᐊᒻᒪᓗ ᐃᓇᖏᖅᑐᒃᓴᑦ ᑐᑭᓕᐊᖅᓯᑎᓯᒪᔪᖅ ᐊᖅᑯᑎᒋᔭᐅᓕᕐᓗᓂ 1 km

ᐃᑳᕈᑎᐅᑉ ᐋᖅᑭᒃᓯᒪᓂᖓᓂ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᓄᑦ.

4. Nunami Stantec−ᒃᑯᑦ ᐊᑐᓕᖁᔨᓚᐅᖅᑐᑦ ᓴᓂᒨᖓᓂᖓᑕ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᐅᑉ

ᐊᖏᑎᒋᓂᖓ ᑐᑭᓕᐊᖅᑐᒥ ᑕᒪᐃᓐᓂ ᓯᒡᔭᓃᑦᑐᓂ ᐱᓕᕆᐊᖑᔪᓂ (ᓄᖅᑲᖅᑕᕐᕕᓕᐅᕐᓂᖅ) ᐱᒋᐊᕐᓗᓂ

ᓄᖅᑲᖅᑕᕐᕕᒃ 0−ᒥ ᐊᕐᕕᐊᑉ ᓯᓚᑎᐊᓃᑦᑐᒥ.

5. Nunami Stantec−ᒃᑯᑦ ᐊᑐᓕᖁᔨᓚᐅᖅᑐᑦ ᓄᖅᑲᖅᑕᕐᕕᓕᐅᕐᓂᖅ ᖃᒪᓂ’ᑐᐊᒥ ᑭᕙᓪᓕᕐᒥ ᓄᓇᓖᑦ

ᐊᑯᓐᓂᖏᓐᓂ ᐊᖅᑯᑎᒥ ᐱᒋᐊᕐᓗᓂ ᓄᖅᑲᖅᑕᕐᕕᒃ 0−ᒥ ᖃᒪᓂ’ᑐᐊᑉ ᓯᓚᑎᐊᓃᑦᑐᒥ

6. Nunami Stantec−ᒃᑯᑦ ᐊᑐᓕᖁᔨᓚᐅᖅᑐᑦ ᐊᔾᔨᒌᒃᑑᑎᑦᑎᓗᓂ, ᑕᒪᐃᓐᓂ ᐱᓕᕆᐊᖑᔪᒧᑦ 

ᓄᖅᑲᖅᑕᕐᕕᓕᐅᕐᓂᐅᔪᑦ ᑕᑎᖃᓪᓗᐊᖅᑐᑦ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ 

ᑐᑭᓕᐊᖅᓯᑎᑕᐅᓂᖓ ᐱᓕᕆᐊᖑᔪᒥ ᓄᖅᑲᖅᑕᕐᕕᓕᐅᕐᓂᒧᑦ. 

1.7.9 ᐊᕙᑎᓕᕆᓂᕐᒧᑦ ᐱᖁᔭᑎᒍᑦ ᐊᖏᖅᑕᐅᔾᔪᑎᓄᑦ ᐃᑲᔪᖅᑕᐅᓂᖅ 

1.7.9.1 ᐱᖁᔭᑎᒍᑦ ᕿᒥᕐᕈᔭᐅᓂᖓᑕ ᐱᔾᔪᑎᖏᑦ 

ᓄᓇᕗᒻᒥ ᒐᕙᒪᒃᑯᑦ (GN), ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ (TIN), ᖃᐅᔨᓴᕐᓂᕐᒥ ᐱᓕᕆᔪᖅ 

ᐊᖅᑯᑎᐅᒐᔭᖅᑐᒥ ᓄᓇᓕᖕᓂ ᑕᓪᓕᒪᓂ ᑲᑎᑎᑦᑎᔪᓂ ᑭᕙᓪᓕᕐᒥᑦ ᐊᕕᒃᑐᖅᓯᒪᔪᒥ ᓄᓇᕗᑦ ᐃᓗᐊᓂ (“ᑭᕙᓪᓕᕐᒥ 

ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ [KICR] ᐱᓕᕆᐊᖑᔪᖅ”). ᑖᓐᓇ 725 km ᐊᖅᑯᑎᒃᓴᖅ ᐊᖅᑯᑕᐅᒐᔭᖅᑐᖅ ᐅᑯᐊ 

ᐊᑯᓐᓂᖏᓐᓂ ᐊᕐᕕᐊᑦ, ᑎᑭᕋᕐᔪᐊᖅ, ᑲᖏᖅᖠᓂᖅ, ᐊᒻᒪᓗ ᐃᒡᓗᓕᒑᕐᔪᒃ ᑕᓯᐅᔭᕐᔪᐊᑉ ᐅᐊᖕᓇᖓᓂ ᐊᒻᒪᓗ 

ᑲᖏᖅᖠᓂᕐᒥ ᖃᒪᓂ’ᑐᐊᒧᑦ, ᐃᓂᖃᖅᑐᖅ 320 km−ᒥ ᓄᓇᐃᓐᓇᕐᒥ. 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ ᐱᓕᕆᐊᖑᔪᖅ ᐅᑯᓂᖓ ᐃᓚᖃᖅᑐᖅ: 

1. ᒪᕐᕉᖕᓂ ᐃᖏᕐᕋᕕᖃᖅᑐᖅ ᑐᐊᐸᒃ ᐊᖅᑯᑎ ᐊᕐᕌᒎᑉ ᐃᓗᐊᓂᓕᒫᖅ ᐊᑐᖅᑕᐅᖃᑦᑕᕐᓂᐊᖅᑐᖅ 

2. 37−ᓂ ᐃᑳᕈᑎᓂ ᐃᑳᕐᕕᖕᓂ (15 ᐃᑳᕈᑏᑦ 50 m−ᓂ ᓴᓂᒧᑦ ᑕᑭᓂᖃᖅᖢᑎᒃ ᐊᒻᒪᓗ 22 ᒥᑭᓐᓂᖅᓴᐃᑦ 

ᐃᑳᕈᑏᑦ) 

3. 200−ᓂᑦ 500−ᓄᑦ ᑯᕕᕖᑦ ᑰᒐᕐᓄᑦ ᐃᑳᕐᕕᐅᔪᑦ 

4. 300 ᐅᖓᑖᓃᑦᑐᑦ ᐅᔭᕋᒃᑕᕐᕕᐅᔪᓐᓇᖅᑐᑦ ᐊᒻᒪᓗ ᖃᐃᖅᓱᒑᕌᓗᒃ ᖃᐃᖅᓱᐃᓂᑦ ᐅᔭᕋᒃᑕᕐᕕᒃᓴᐅᒐᔭᖅᑐᑦ, 

ᑐᐊᐸᐃᑦ ᐅᕝᕙᓘᓐᓃᑦ ᖃᐃᖅᓱᒑᓂ, ᓇᓗᓇᐃᖅᑕᐅᓯᒪᔪᑦ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ 

ᑐᑭᓕᐊᖅᓯᑎᑕᐅᓂᖓᓂ 5 km ᐃᓗᐊᓂ. 

ᓇᐃᒡᓕᒋᐊᖅᓯᒪᔪᖅ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ ᐱᓕᕆᐊᖑᔫᑉ ᐃᓂᒃᓴᖓ ᑕᑯᒃᓴᐅᔪᖅ 

ᓇᓗᓇᐃᒃᑯᑕᖅ 1.1−ᒥ. 

1.7.9.2 ᐱᖁᔭᑎᒍᑦ ᐊᖏᖅᑕᐅᔾᔪᑏᑦ 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ ᐱᓕᕆᐊᖑᔫᑉ ᓇᑉᐸᖅᑎᕆᓂᖓ ᐊᒻᒪᓗ ᐊᐅᓚᑦᑎᓂᖓ ᐃᓱᒪᒋᔭᐅᔫᒃ 

ᒪᓕᒋᐊᖃᕐᓗᓂ ᐊᔾᔨᒌᙱᑦᑐᓂ ᒪᓕᒐᕐᓂ ᐊᒻᒪᓗ ᐱᖁᔭᕐᓂ, ᐊᒻᒪᓗ ᐊᖏᖅᑕᐅᓂᕐᒥ ᐅᕝᕙᓘᓐᓃᑦ 

ᐱᔪᓐᓇᖅᓯᑎᑕᐅᓂᕐᒥ ᐱᖁᔭᓕᕆᔨᓄᑦ ᐱᑕᖃᕆᐊᖃᕐᓗᓂ, ᓇᐃᒡᓕᒋᐊᖅᓯᒪᓪᓗᑎᒃ ᑎᑎᕋᖅᓯᒪᔪᖅ 1.7.9.2−ᒥ. 

ᐊᖏᖅᑕᐅᔾᔪᑏᑦ ᐱᑕᖃᕆᐊᖃᖅᑐᑦ ᑕᑎᖃᕐᓂᐊᖅᑐᑦ ᐱᓕᕆᐊᖑᔫᑉ ᑭᖑᓪᓕᖅᐹᒥ ᐋᖅᑭᒃᓯᒪᓂᖓᓂ, ᐃᓚᖃᖅᖢᓂ 

ᕼᐋᒪᓚᒃᑯᑦ ᓄᓇᖁᑎᖏᓐᓂ. 

ᑎᑎᕋᖅᓯᒪᔪᖅ 1.7.9.2 ᐊᑑᑎᖃᕈᓐᓇᖅᑐᑦ ᒪᓕᒐᓕᐊᖑᓯᒪᔪᑦ ᐊᒻᒪᓗ ᐊᖏᖅᑕᐅᔾᔪᑏᑦ ᑭᕙᓪᓕᕐᒥ ᓄᓇᓖᑦ 

ᐊᑯᓐᓂᖏᓐᓂ ᐊᖅᑯᑎᒃᓴᓂᒃ ᓇᑉᐸᖅᑎᕆᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ 

ᒪᓕᒐᓕᐊᖑᓯᒪᔪᖅ ᐱᔪᓐᓇᐅᑎᓕᒃ ᖃᓄᐃᓗᕈᑎ 

ᐱᔪᓐᓇᖅᑎᑕᐅᓂᖅ/

ᖃᓄᐃᓕᐅᕐᓃᑦ 

Nunavut Planning and 

Project Assessment 

Act (ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ 

ᐱᓕᕆᐊᕐᒥᒃ ᖃᐅᔨᓴᓂᕐᒧᑦ 

ᒪᓕᒐᖅ) (NUPPAA) 

ᓄᓇᕗᑦᒥ ᐸᕐᓇᐃᔩᑦ ᐱᓕᕆᐊᖑᔪᑦ ᓄᓇᕗᑦ 

ᐃᓗᐊᓂ ᐱᔪᓐᓇᖅᑎᑕᐅᓂᕐᒧᑦ 

ᒐᕙᒪᑐᖃᒃᑯᓐᓂ ᐅᕝᕙᓘᓐᓃᑦ 

ᓄᓇᕗᒻᒥ ᒐᕙᒪᒃᑯᓐᓂ 

ᒪᓕᑦᑎᐊᖅᑐᓄᑦ ᕿᒥᕐᕈᓂᕐᒥ 

ᐊᒻᒪᓗ ᖃᐅᔨᓴᖅᑕᐅᓂᕐᒧᑦ 

ᓇᓗᓇᐃᖅᓯᓂᖓᑕ 

ᐱᑕᖃᕆᐊᖃᕐᓂᖓ 

Nunavut Planning and 

Project Assessment 

Act (ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ 

ᐱᓕᕆᐊᕐᒥᒃ ᖃᐅᔨᓴᓂᕐᒧᑦ 

ᒪᓕᒐᖅ) (NUPPAA) 

ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ 

ᐱᓕᕆᐊᖑᔪᖅ ᑐᒃᓯᕋᖅᑕᐅᔪᖅ 

ᖃᐅᔨᓴᖅᑕᐅᓂᕐᒧᑦ 

ᑭᑭᑕᐅᓯᒪᙱᑦᑐᖅ 

ᖃᐅᔨᓴᖅᑕᐅᓂᕐᒧᑦ 

ᓇᓗᓇᐃᖅᑕᐅᓂᖓ 

Nunavut Waters and 

Surface Rights 

Tribunals Act (ᓄᓇᕗᒻᒥ 

ᐃᒪᕐᒧᑦ ᐊᒻᒪ ᓄᓇᒧᑦ 

ᐱᔪᓐᓇᐅᑎᓕᕆᔩᑦ 

ᐱᖁᔭᖅ) ᐊᒻᒪᓗ 

Nunavut Waters 

Regulations (ᓄᓇᕘᑉ 

ᐃᒪᕐᒧᑦ ᒪᓕᒐᕋᓛᖏᑦ) 

ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ ᐃᒪᕐᓂ ᐃᑳᕐᕖᑦ, ᐃᒪᕐᒥ 

ᐊᑐᕐᓂᖅ ᓇᑉᐸᖅᑎᕆᓂᕐᒧᑦ, 

ᐊᒻᒪᓗ ᐊᑐᕐᓂᑯᓂ 

ᐃᒋᐅᖅᑲᐃᓂᖅ ᐊᕙᑎᒧᑦ 

ᐱᔪᓐᓇᐅᑎᑦ A ᐃᒪᕐᒧᑦ 

ᓚᐃᓴ 

ᓄᓇᕗᒻᒥ ᐊᖏᕈᑏᑦ 

[NLCA] 

ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑦ 

ᓄᓇᒥ ᐊᑐᕐᓂᖅ, 

ᑐᓴᐊᐸᒃᑕᕐᓂᖅ, ᓄᓇᒥ 

ᓇᔪᕐᓂᖅ ᐃᓄᐃᑦ 

ᓇᖕᒥᓂᖁᑎᖏᑦ ᓄᓇᖏᓐᓂ 

ᓄᓇᒥ ᐊᑐᕐᓂᕐᒧᑦ ᓚᐃᓴ 

ᐊᒻᒪᓗ ᐊᓯᖏᑦ ᐱᓕᕆᔾᔪᓰᑦ 

ᐊᑯᓂᐅᔪᒧᑦ ᐱᕕᖃᖅᑐᑦ 

ᐊᑐᖅᑎᐅᔪᑦ ᓯᕗᓪᓕᐅᓗᑎᒃ 

ᐃᑳᕈᓐᓇᖅᑐᑦ 

ᓄᓇᕘᑉ ᓄᓇᒥ ᐊᑐᕐᓂᕐᒧᑦ 

ᒪᓕᒐᕋᓛᖏᑦ 

Crown-Indigenous and 

Northern Affairs Canada 

(ᒐᕙᒪᑐᖃᒃᑯᑦ−

ᓄᓇᖃᖅᑳᖅᓯᒪᔪᓕᕆᔨᒃᑯᑦ 

ᐊᒻᒪᓗ ᐅᑭᐅᖅᑕᖅᑐᒥ 

ᐱᓕᕆᐊᖑᔪᑦ ᑲᓇᑕᒥ) (CIRNAC) 

ᐊᐅᓪᓛᕐᕖᑦ, ᐃᓗᑦᑐᐃᓂᖅ, 

ᐱᖁᑎᓂᒃ ᐊᑐᕐᓂᖅ, 

ᖄᕈᑎᓂᒃ ᐊᑐᕐᓂᖅ 

ᓄᓇᒥ ᐊᑐᓂᕐᒧᑦ 

ᐱᔪᓐᓇᐅᑎ(ᑏᑦ) 

ᑐᐊᐸᒃᓴᓂᖕᓂᕐᒧᑦ 

ᒪᓕᒐᕋᓛᑦ 

CIRNAC ᑐᐊᐸᒃᓴᓂᖕᓂᕐᒧᑦ 

ᒐᕙᒪᑐᖃᒃᑯᑦ ᓄᓇᖁᑎᖓᓂ 

ᑐᐊᐸᒃᓴᓂᖕᓂᕐᒧᑦ 

ᐱᔪᓐᓇᐅᑏᑦ 

Aeronautics Act 

(ᖃᖓᑕᓕᕆᓂᕐᒧᑦ 

ᐱᖁᔭᖅ) 

Nav Canada ᓄᓇᒥ ᐊᑐᕐᓂᖅ ᒥᑦᑕᕐᕕᐅᑉ 

ᖃᓂᒋᔭᖓᓂ  

ᓄᓇᒥ ᐊᑐᕐᓂᕐᒥ 

ᓈᒻᒪᒃᓴᙱᑦᑐᑦ ᐱᑕᖃᙱᑦᑐᑦ 

Nunavut Scientists Act 

(ᓄᓇᕗᒻᒥ 

ᑭᓪᓕᓯᓂᐊᖅᑎᓄᑦ 

ᒪᓕᒐᖅ) 

ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᑭᒡᓕᓯᓂᐊᖅᑎᓄᑦ 

ᑐᓴᐅᒪᔪᑎᒃᓴᓂ ᓄᐊᑦᑎᓂᖅ 

(ᓲᕐᓗ ᐃᒪᐅᑉ ᐱᐅᓂᖓᓐᓂ, 

ᐃᖃᓗᖕᓂ ᐊᒻᒪᓗ ᐃᖃᓗᖕᓄᑦ 

ᓇᔪᖅᑕᐅᕙᒃᑐᐃᑦ, 

ᐱᕈᖅᑐᕕᓃᑦ, ᐊᓯᖏᓪᓗ) 

ᑭᒡᓕᓯᓂᐊᕐᓂᕐᒧᑦ 

ᖃᐅᔨᓴᕈᑎᓄᑦ ᓚᐃᓴ 

ᒪᓕᒐᓕᐊᖑᓯᒪᔪᖅ ᐱᔪᓐᓇᐅᑎᓕᒃ ᖃᓄᐃᓗᕈᑎ 

ᐱᔪᓐᓇᖅᑎᑕᐅᓂᖅ/

ᖃᓄᐃᓕᐅᕐᓃᑦ 

Fishery (General) 

Regulations 

(ᐃᖃᓗᓕᕆᓂᕐᒧᑦ 

[ᑕᒪᐃᓐᓄᑦ] ᒪᓕᒐᕋᓛᑦ) 

Fisheries and Oceans 

Canada (ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ) 

ᐆᒪᔪᓄᑦ ᑐᓴᐅᒪᔪᑎᒃᓴᓂ 

ᓄᐊᖅᑎᓂᖅ  

ᓚᐃᓴᑖᕐᓗᓂ 

ᐃᖃᓗᒐᓱᒍᓐᓇᕐᓂᕐᒧᑦ 

ᑭᒡᓕᓯᓂᐊᕐᓂᕐᒧᑦ 

ᐱᔾᔪᑎᖃᖅᑐᓂ; 

ᖃᐅᔨᓴᕐᓂᕐᒧᑦ ᐱᔪᓐᓇᐅᑎ 

ᐊᒻᒪᓗ ᓂᕐᔪᑎᓂ ᐊᑐᓂᕐᒧᑦ 

ᒪᓕᒋᐊᖃᖅᑐᑦ 

Fisheries Act 

(ᐃᖃᓗᓕᕆᓂᕐᒧᑦ ᒪᓕᒐᖅ) 

Fisheries and Oceans 

Canada 

ᐋᓐᓂᕐᓇᖅᑐᓄᑦ 

ᖃᓄᐃᕐᓗᖕᓂᖅ, 

ᐱᐅᔪᓐᓃᖅᑎᑦᑎᓂᖅ 

ᐅᕝᕙᓘᓐᓃᑦ ᓱᕋᑦᑎᖅᓯᓂᖅ 

ᐃᖃᓗᖕᓂ ᐅᕝᕙᓘᓐᓃᑦ 

ᐃᖃᓗᖕᓄᑦ ᓇᔪᖅᑕᐅᕙᒃᑐᐃᑦ 

ᑐᒃᓯᕋᕐᓂᖅ 

ᕿᒥᕐᕈᖁᔨᓂᕐᒧᑦ/

ᐱᔪᓐᓇᐅᑎᑖᕈᑎᓄᑦ 

Nunavut 

Archaeological and 

Paleontological Sites 

Regulations (ᓄᓇᕗᒻᒥ 

ᐃᑦᑕᕐᓂᓴᖃᕐᕕᓐᓂᒃ 

ᐱᑐᖃᖃᖅᑐᓂᓪᓗ 

ᐊᑐᐊᒐᐃᑦ) 

ᓄᓇᕗᒻᒥ ᐃᓕᖅᑯᓯᓕᕆᔨᒃᑯᑦ ᑎᑎᖅᑲᐃᑦ ᐃᑦᑕᕐᓂᓴᖃᕐᕖᑦ 

ᐃᓂᖏᓐᓄᑦ ᐅᐸᒃᑕᐅᓯᒪᔪᒧᑦ; 

ᓱᖁᓯᖅᓯᙱᓪᓗᓂ 

ᐅᕝᕙᓘᓐᓃᑦ ᓄᐊᑦᑎᙱᓪᓗᓂ 

ᐆᒃᑑᑎᓂ 

ᖁᓕᕇᓂ 1 ᐱᔪᓐᓇᐅᑎ 

Nunavut 

Archaeological and 

Paleontological Sites 

Regulations 

ᓄᓇᕗᒻᒥ ᐃᓕᖅᑯᓯᓕᕆᔨᒃᑯᑦ ᑎᑎᖅᑲᐃᑦ 

ᐊᒻᒪᓗ/ᐅᕝᕙᓘᓐᓃᑦ 

ᓱᖁᓯᖅᓯᓂᖅ ᐱᖁᑎᖁᖃᓂ 

ᖁᓕᕇᓂ 2 ᐱᔪᓐᓇᐅᑎ 

ᐊᕐᕕᐊᑦ, ᑲᖏᖅᖠᓂᖅ, 

ᖃᒪᓂ’ᑐᐊᖅ, 

ᐃᒡᓗᓕᒑᕐᔪᒃ, ᑎᑭᕋᕐᔪᐊᖅ, 

ᓄᓇᖁᑎᓄᑦ ᒪᓕᒐᕋᓛᑦ 

ᐊᑐᓂ ᕼᐋᒪᓚᐃᑦ ᐊᒻᒪᓗ 

ᓄᓇᕗᒻᒥ ᓄᓇᓕᖕᓂ 

ᐱᔨᑦᑎᕋᖅᑎᒃᑯᑦ 

ᑭᓱᑐᐃᓐᓇᐃᑦ 

ᐱᕙᓪᓕᐊᑎᑕᐅᔪᑦ ᕼᐋᒪᓚᒃᑯᑦ 

ᓄᓇᖁᑎᖓᓂ 

ᐱᕙᓪᓕᐊᑎᑦᑎᓂᕐᒧᑦ 

ᐱᔪᓐᓇᐅᑏᑦ 

ᐊᕐᕕᐊᑦ, ᑲᖏᖅᖠᓂᖅ, 

ᖃᒪᓂ’ᑐᐊᖅ, 

ᐃᒡᓗᓕᒑᕐᔪᒃ, ᑎᑭᕋᕐᔪᐊᖅ, 

ᓄᓇᖁᑎᓄᑦ ᒪᓕᒐᕋᓛᑦ 

ᐊᑐᓂ ᕼᐋᒪᓚᐃᑦ ᐊᒻᒪᓗ 

ᓄᓇᕗᒻᒥ ᓄᓇᓕᖕᓂ 

ᐱᔨᑦᑎᕋᖅᑎᒃᑯᑦ 

ᐊᑑᑎᒍᑎᒃ – ᐱᓕᕆᐊᖑᔪᖅ 

ᐃᓂᖃᖅᑐᖅ ᓄᓇᖁᑎᒥ 

ᑕᐃᒪᐃᑦᑐᑦ 

ᐱᕙᓪᓕᐊᑎᑦᑎᓂᐅᔪᑦ 

ᒫᓐᓇᐅᔪᒥ 

ᐱᔪᓐᓇᖅᑎᑕᐅᙱᑦᑐᖅ  

ᕼᐋᒪᓚᒃᑯᓐᓄᑦ 

ᐊᖏᖅᑕᐅᓂᖅ 

1.7.9.3 ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓᓄᑦ ᐊᒻᒪᓗ ᐊᑐᓕᖁᔭᐅᓯᒪᔪᖅ ᓄᓇᕗᑦ ᓄᓇᖓᓂ 

ᐊᑐᕐᓂᕐᒧᑦ ᐸᕐᓇᐅᑎᒧᑦ (RNLUP) 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᕐᒥᒃ ᖃᐅᔨᓴᓂᕐᒧᑦ ᒪᓕᒐᖅ (NUPPAA) ᐱᑕᖃᕆᐊᖃᖅᑎᑦᑎᔪᖅ ᑕᒪᕐᒥ 

ᐱᓕᕆᐊᖑᔪᓄᑦ ᑐᒃᓯᕋᐅᑏᑦ ᓄᓇᕗᑦᒥ ᐸᕐᓇᐃᔨᒃᑯᓐᓄᑦ ᑐᓂᔭᐅᓗᑎᒃ ᐃᒪᐃᓕᐅᖁᓪᓗᒋ: (1) ᓇᓗᓇᐃᖅᓯᓗᑎᒃ 

ᐱᓕᕆᐊᖑᔪᒧᑦ ᑐᒃᓯᕋᐅᑎ ᒪᓕᑦᑎᐊᕐᓂᖓᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥ ᐊᑑᑎᔪᒥ; ᐊᒻᒪᓗ, (2) 

ᓇᓗᓇᐃᖅᓯᓗᑎᒃ ᐱᓕᕆᐊᖑᔪᒧᑦ ᑐᒃᓯᕋᐅᑎ ᑭᑭᑕᐅᓯᒪᓂᖓᓂ ᑕᑯᓇᖃᑦᑕᐅᓂᕐᒧᑦ. 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ ᐱᓕᕆᐊᖑᔫᑉ ᐃᓂᒋᓂᐊᖅᑕᖓ ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ 

ᐸᕐᓇᐅᑎᖓᑕ (KRLUP) ᐃᓗᐊᓃᑦᑐᖅ. ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓ ᓇᓗᓇᐃᖅᓯᔪᖅ 

ᐱᓪᓗᐊᑕᕆᔭᐅᔪᓂᑦ, ᐊᑐᓕᖁᔭᐅᔪᓂᑦ, ᐊᒻᒪᓗ ᐱᑕᖃᕆᐊᖃᖅᑐᓂ ᑕᒪᕐᒥ ᐱᓕᕆᐊᖑᔪᑦ ᑐᒃᓯᕋᖅᑕᐅᔪᑦ 

ᐊᕕᒃᑐᖅᓯᒪᔪᓄᑦ ᐸᕐᓇᐅᑎᓄᑦ ᐊᑑᑎᔪᓄᑦ, ᐃᓕᓴᖅᓯᓪᓗᑎᒡᓗ ᐱᔪᒪᔭᐅᔪᑦ ᐅᑯᓂᖓ, ᐊᒻᒪᓗ ᐃᑲᔫᑎᒃᓴᓂ 

ᑮᓇᐅᔭᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒥ, ᐊᒻᒪᓗ ᐊᑯᓂᐅᔪᒃᑯᑦ ᐱᕕᒃᓴᒥ ᐱᔪᒪᔭᐅᔪᓂ ᐊᐅᓚᔪᓐᓇᐅᑎᓂᑦ 

ᐱᕙᓪᓕᐊᑎᑦᑎᓂᕐᒥ ᑭᕙᓪᓕᕐᒥ ᓄᓇᓖᑦ ᑲᑎᖁᓪᓗᒋ ᑲᓇᑕᐅᑉ ᓂᒋᐊᓃᑦᑐᓄᑦ. 

ᐱᓕᕆᐊᖑᔪᖅ ᐃᒃᐱᒍᓱᑦᑎᐊᕆᐊᖃᖅᑐᖅ 2023−ᒥ ᐊᑐᓕᖁᔭᐅᓯᒪᔪᖅ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎᒥ 

(RNLUP) ᐋᖅᑭᒃᓱᖅᑕᐅᓚᐅᖅᖢᓂᓗ ᐅᑯᐊ ᒪᓕᒃᖢᒋ ᓄᓇᕗᒻᒥ ᐊᖏᕈᑎ ᐊᒻᒪᓗ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ 

ᐱᓕᕆᐊᕐᒥᒃ ᖃᐅᔨᓴᓂᕐᒧᑦ ᒪᓕᒐᕐᒥ. 

ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓ ᐅᑯᓂᖓ ᐱᒻᒪᕆᐅᔪᓂ ᐱᑎᑦᑎᔪᖅ: ᓄᓇᓕᖕᓂ ᐃᓂᐅᔪᑦ ᐊᑐᖅᑕᐅᔪᑦ; 

ᐊᕙᑎᓕᕆᓂᕐᒧᑦ ᓴᐳᑎᔭᐅᓂᖅ ᐊᒻᒪᓗ ᐆᒪᔪᓕᕆᓂᕐᒧᑦ ᐱᐅᖅᓱᐊᕐᓂᖅ; ᐅᔭᕋᖕᓂᐊᒐᒃᓴᓂ ᐊᒻᒪᓗ ᐅᖅᓱᐊᓗᖕᓂ 

ᕿᓂᕐᓂᑦ ᐊᒻᒪᓗ ᐱᕙᓪᓕᐊᑎᑦᑎᓂᖅ; ᐃᑦᑕᕐᓂᓴᐃᑦ ᐊᑐᖅᑕᐅᔪᓐᓇᖅᑐᑦ; ᐃᖏᕐᕋᔪᓕᕆᓂᖅ ᐊᒻᒪᓗ ᐊᕕᒃᑐᖅᓯᒪᔪᓄᑦ 

ᐊᐅᓚᔪᓐᓇᐅᑎᓄᑦ; ᐊᒻᒪᓗ ᑭᒡᓕᓯᓂᐊᕐᓂᕐᓃᑦ ᖃᐅᔨᓴᕐᓂᖏᓐᓄ. ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᐅᑉ 

ᐃᓚᖓ ᐃᓂᖃᖃᑎᖃᖅᑐᖅ ᓄᕐᕆᐅᕐᕕᖕᓂ ᐃᓂᐅᔪᓂᑦ ᖃᒪᓂᕐᔪᐊᖅ ᐊᒻᒪᓗ/ᐅᕝᕙᓘᓐᓃᑦ ᐸᕗᓕ ᓄᓇᐃᓐᓇᕐᒥ 

ᐃᓂᖃᖅᑐᑦ ᑐᒃᑐᐃᑦ ᑲᑎᕆᓂᕐᓂ, ᐊᒻᒪᓗ ᕼᐊᕐᕙᖅᑑᑉ ᐃᓂᖏᓐᓂ ᐃᑦᑕᕐᓂᓴᐃᑦ ᐊᑐᖅᑕᐅᔪᓐᓇᖅᑐᑦ 

ᓇᓗᓇᐃᖅᑕᐅᓯᒪᓪᓗᑎᒃ. 

ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓ ᒫᓐᓇᐅᔪᒥᑦ ᐊᔪᖅᑎᑦᑎᔪᖅ ᐱᕙᓪᓕᐊᑎᑦᑎᓂᕐᒧᑦ ᖃᓄᐃᓕᐅᕈᑎᓂᑦ 

ᑐᒃᑐᐃᑦ ᓄᕐᕆᐅᕐᕕᖏᑕ ᐃᓂᖏᓐᓂ ᑐᒃᑐᐃᑦ ᓄᕐᕆᐅᕐᕕᖓᑕ ᐱᕕᒃᓴᕆᑎᓪᓗᓂᐅᒃ, ᐊᒻᒪᓗ ᑐᒃᑐᐃᑦ ᑰᒐᓛᓂᑦ 

ᐃᑳᖅᓯᓂᖏᓐᓂ ᐃᓂᐅᔪᓂ, ᑐᒃᑐᓄᑦ ᓴᐳᔾᔨᓯᒪᓂᕐᒧᑦ ᐱᓕᕆᒋᐊᕈᑏᑦ ᒪᓕᒃᖢᒋᑦ. 

ᑖᓐᓇ ᐃᓚᖃᖅᑐᖅ ᐊᔪᖅᑎᑕᐅᓂᐅᔪᓂ ᐱᕕᒃᓴᐅᔪᓂ ᑐᒃᑐᐃᑦ ᓄᕐᕆᐅᖅᑎᓪᓗᒋ ᐊᒻᒪᓗ ᑐᒃᑐᐃᑦ ᐃᖏᕐᕋᑎᓪᓗᒋᑦ. 

ᑖᔅᓱᒥᖓ ᐅᓂᒃᑳᒥ ᑐᕌᒐᕆᔭᐅᙱᑦᑑᒐᓗᐊᖅ, ᑖᒃᑯᐊ ᐱᑕᖃᕆᐊᖃᖅᑐᑦ ᐊᑑᑎᒐᔭᖅᑐᑦ 

ᐱᒋᐊᖅᑎᑕᐅᒃᐸᑦ/ᐃᖏᕐᕋᔪᓕᕆᓂᕐᒧᑦ ᐃᑳᕈᑎᒥ ᐊᖏᖅᑕᐅᓐᓂᕈᓂ ᓇᑉᐸᖅᑎᕆᔪᓐᓇᖅᓯᓂᕐᒧ. 

ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓ ᓇᓗᓇᐃᖅᓯᔪᖅ ᑎᒃᑯᐊᖅᓯᒪᔪᓂ ᒪᓕᒋᐊᖃᖅᑐᓂ ᐱᑕᖃᕆᐊᓕᖕᓂ, 

ᐃᖅᑲᓇᐃᖅᑕᐅᔭᕆᐊᖃᖅᖢᑎᒃ ᑕᒪᕐᒥ ᐱᓕᕆᐊᖑᔪᓄᑦ ᑐᒃᓯᕋᐅᑎᓄᑦ ᐃᓂᐅᔪᓄᑦ ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ 

ᐸᕐᓇᐅᑎᖓᓄᑦ ᐊᑑᑎᔪᓄᑦ: 

ᐱᓕᕆᐊᖑᔪᖅ ᑐᒃᓯᕋᖅᑕᐅᔪᖅ ᒪᓕᑦᑎᐊᖅᑐᖅ ᑖᔅᓱᒧᐊ ᐸᕐᓇᐅᑎᒧᑦ ᐃᒪᐃᓕᐅᖅᐸᑦ:  

1. ᒪᓕᑦᑎᐊᖅᐸᑦ “ᒪᓕᒋᐊᓕᖕᓄᑦ ᐱᑕᖃᕆᐊᖃᖅᑐᓂ” ᓇᓗᓇᐃᖅᑕᐅᔪᓂ ᐅᖃᓕᒫᒐᖅ 6−ᒥ ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᕐᒥᒃ ᖃᐅᔨᓴᓂᕐᒧᑦ ᒪᓕᒐᖅ; ᐊᒻᒪᓗ  

2. ᐱᓕᕆᓂᖃᖅᖢᓂ ᓄᓇᒥ ᐊᑐᕐᓂᕐᒥ ᖃᓄᐃᑦᑑᓂᖓ  

a. ᐱᓕᕆᓯᒪᓂᑰᓪᓗᓂ ᐅᕝᕙᓘᓐᓃᑦ ᑭᖑᓂᑦᑎᓐᓂ ᓄᓇᓕᖕᓂ ᐊᒻᒪᓗ ᓄᓇᒥ ᐊᑐᕐᓂᕐᒧᑦ 

ᐱᔪᓐᓇᕐᓂᖃᖅᑐᓂ ᐃᓱᒪᒋᔭᐅᓯᒪᓪᓗᓂ ᑭᕙᓪᓕᕐᒥ ᐊᕕᒃᑐᖅᓯᒪᔪᒥ, ᐅᕝᕙᓘᓐᓃᑦ  

b. ᑭᖑᓂᑦᑎᓐᓂ ᐱᓕᕆᓯᒪᓂᑰᙱᖦᖢᓂ ᐅᕝᕙᓘᓐᓃᑦ ᐃᓱᒪᒋᔭᐅᓂᑰᙱᖦᖢᓂ, ᑭᓯᐊᓂᓕ 

ᑐᒃᓯᕋᐅᑎ ᐊᔾᔨᖃᖅᖢᓂ ᐱᓪᓗᐊᑕᕆᔭᐅᔪᓂᑦ ᓇᓗᓇᐃᖅᑕᐅᓯᒪᔪᓂ ᐃᓛᒃᑯᖅᑐᒧᑦ ᑕᕝᕙᓂ 

ᐅᖃᓕᒫᖅᑕᐅᓂᐊᓕᖅᑐᒥ [ᑕᐃᔭᐅᔪᖅ ᒪᒃᐱᖅᑐᒐᖅ 76, “Principles and Factors Guiding 

Interpretation” (ᐱᓪᓗᐊᑕᕆᔭᐅᔪᑦ ᐊᒻᒪᓗ ᐱᔾᔪᑕᐅᔪᑦ ᑐᑭᓕᐅᕆᓂᕐᒧᑦ ᐃᑲᔫᑏᑦ)]. 

ᒪᓕᒋᐊᓕᖕᓄᑦ ᐱᑕᖃᕆᐊᖃᖅᑐᑦ ᓇᓗᓇᐃᖅᓯᔪᒥᖅ ᐱᕙᓪᓕᐊᑎᑦᑎᓂᕐᒧᑦ ᐃᖏᕐᕋᔪᓕᕆᓂᕐᒥ ᐊᒻᒪᓗ ᐊᕕᒃᑐᖅᓯᒪᔪᓂ 

ᐊᐅᓚᔪᓐᓇᐅᑎᓂᑦ ᐃᓚᖃᖅᑐᓂᑦ ᑎᑎᕋᖅᓯᒪᔪᑦ ᐅᖃᓕᒫᒐᖅ 6−ᒥ: 

(5.4) ᐊᑦᑎᒃᑐᒥ ᖁᑦᑎᖕᓂᓖᑦ ᖃᖓᑕᓃᑦ ᐊᑐᖅᑕᐅᔾᔮᙱᑦᑐᑦ ᑭᓯᐊᓂ ᐊᑐᕆᐊᖃᒻᒪᕆᒃᑯᓂ. ᐊᑐᕆᐊᖃᕈᑎᒃ, 

ᖃᖓᑕᓲᖅᑏᖓ ᓱᖁᑎᒃᓴᕐᓂᕐᒥ ᐃᓄᖕᓂ ᐊᒻᒪᓗ ᐆᒪᔪᓂ ᐱᓕᕆᑦᑕᐃᓕᒋᐊᕐᓂᐊᖅᑐᖅ 

ᐱᔪᓐᓇᑐᐊᕌᖓᒥ. 

(5.6) ᑕᒪᕐᒥ ᐃᓚᐅᖃᑕᐅᔪᑦ ᐱᕙᓪᓕᐊᑎᑦᑎᓂᕐᒥ ᐃᖏᕐᕋᔪᓕᕆᓂᕐᒥ ᐊᒻᒪᓗ/ᐅᕝᕙᓘᓐᓃᑦ ᑐᓴᐅᒪᖃᑎᒌᒍᑎᓄᑦ 

ᐃᑳᕈᑎᓂ ᐱᕙᓪᓕᐊᑎᑦᑎᓂᕐᒥ ᑐᓂᓯᔭᕆᐊᖃᖅᑐᖅ ᓄᓇᕗᑦᒥ ᐸᕐᓇᐃᔨᒃᑯᓐᓄᑦ ᑎᑎᕋᑦᑎᐊᖅᓯᒪᔪᒥ 

ᑐᒃᓯᕋᐅᑎᒥ ᐋᖅᑭᒋᐊᕈᑎᒥ. [ᑐᓴᖅᑕᐅᔭᕆᐊᓕᒃ ᐃᓚᔭᐅᔪᖅ] ᑖᓇ ᑐᒃᓯᕋᐅᑎ ᐃᓚᖃᕆᐊᖃᖅᑐᖅ 

ᖃᐅᔨᓴᕐᓂᕐᒥ ᐊᖅᑯᑎᒃᓴᐃᑦ ᐃᓇᖏᖅᓯᓂᐊᖅᑐᑦ, ᖄᖓᒍᓪᓗ ᐃᓚᒃᑲᓐᓂᕈᑎᖏᑦ ᐊᒃᑐᖅᑕᐅᓂᖏᓐᓄᑦ 

ᐊᖅᑯᑎᒃᓴᒧᑦ ᐱᔪᒪᔭᐅᓂᖅᓴᐅᔪᒧᑦ. ᐊᑐᐃᓐᓇᐅᑎᑦᑎᓛᖅᑐᑦ ᐱᔾᔪᑎᑦᑎᐊᕙᖕᓂ ᓂᕈᐊᒐᒃᓴᓂ ᐊᓯᖏᓐᓄᑦ 

ᓇᓗᓇᐃᖅᑕᐅᔪᓐᓇᖅᑐᓄᑦ ᐃᖏᕐᕋᔪᑎᓕᕆᓂᕐᓄᑦ ᐊᒻᒪᓗ ᐆᒻᒪᖅᑯᑎᓕᕆᓂᕐᒧᑦ ᐃᒡᓗᖁᑎᖏᓐᓄ. 

ᐱᓗᐊᖅᑐᒥ, ᑖᓐᓇ ᑐᒃᓯᕋᐅᑎ ᑐᓂᓯᓯᒪᔭᕆᐊᖃᖅᑐᖅ ᑐᓴᐅᒪᔾᔪᑎᓂ ᐱᑕᖃᕆᐊᖃᖅᑐᓂ 

ᐋᖅᑭᒃᓱᖅᓯᒪᔪᒥ ᐃᓚᓕᐅᔾᔭᐅᓯᒪᔪᖅ I−ᒥ. 

(5.7) ᓄᓇᕗᑦᒥ ᐸᕐᓇᐃᔩᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᑦ 

ᐱᓕᕆᔪᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ 12.4.7 ᐃᓗᐊᑕ ᐊᑖᓂ ᐃᓄᓕᒫᖑᓗᑎᒃ 

ᕿᒥᕐᕈᓂᐊᖅᑐᑦ ᑐᒃᓯᕋᖅᑕᐅᔪᖅ ᐃᑳᕈᑎ ᓇᓗᓇᐃᖅᓯᖁᓪᓗᒋ ᑐᒃᓯᕋᐅᑎ ᓈᒻᒪᒃᑐᒥ ᐃᖅᑲᓇᐃᖅᓯᓂᖓᓂ 

ᐃᓚᓕᐅᔾᔭᐅᓯᒪᔪᖅ I−ᒥ ᐱᑕᖃᕆᐊᖃᖅᑐᓂ ᐊᒻᒪᓗ ᐃᑲᔫᑎᓂ ᐃᓚᓕᐅᔾᔭᐅᓯᒪᔪᖅ J−ᒥ. 

ᓇᓗᓇᐃᖅᑕᐅᒃᐸᑦ ᑐᒃᓯᕋᐅᑎ ᐃᖅᑲᓇᐃᖅᓯᓂᖓᓂ ᐃᑲᔫᑎᓂ, ᓄᓇᕗᑦᒥ ᐸᕐᓇᐃᔩᑦ ᑐᒃᓯᕋᕈᓐᓇᖅᑐᖅ 

DIAND−ᒃᑯᑦ ᒥᓂᔅᑕᖓᓄᑦ ᐋᖅᑭᒋᐊᖅᓯᓂᕐᒥ ᐸᕐᓇᐅᑎᒥ ᑐᓯᓇᕋᕐᓗᓂ ᓄᑖᖑᔪᖅ ᐃᖏᕐᕋᔪᓕᕿᓂᕐᒧᑦ 

ᐃᑳᕈᑎᒥ ᐃᓚᓕᐅᑎᖁᔨᓗᓂ. 

ᑕᐃᒪᐃᒻᒪ, ᑐᒃᓯᕋᐅᑎ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ ᐱᓕᕆᐊᖑᔪᖅ ᓯᕗᒻᒧᒋᐊᖁᓗᒍ 

ᑐᓂᓯᔭᕆᐊᖃᕋᔭᖅᑐᖅ ᑐᓴᐅᒪᔪᑎᒃᓴᓂᑦ ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓᓂ ᐃᓚᓕᐅᔾᔭᐅᓯᒪᔪᖅ I−ᒥ 

ᐱᑕᖃᕆᐊᖃᖅᑐᓂ ᐃᑲᔪᖅᑕᐅᖁᓪᓗᒍ ᐸᕐᓇᐅᑎᒧᑦ ᐊᓯᔾᔨᕆᐊᖅᓯᔾᔪᑎ ᐃᓗᐊᓃᑦᑐᖅ 59(1)−ᒥ ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᕐᒥᒃ ᖃᐅᔨᓴᓂᕐᒧᑦ ᒪᓕᒐᖅ ᐊᒻᒪᓗ ᐸᕐᓇᖕᓂᕐᒧᑦ ᐃᑲᔫᑏᑦ ᒪᓕᒃᖢᒋ ᐃᓚᓕᐅᔾᔭᐅᓯᒪᔪᖅ 

J−ᒥ ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓᓂ ᑐᒃᓯᕋᐅᑎᒥ ᑐᓂᓯᒍᑎᒃ ᓄᓇᕗᑦᒥ ᐸᕐᓇᐃᔨᒃᑯᓐᓄᑦ 

ᐋᖅᑭᒋᐊᖅᓯᓂᕐᒧᑦ ᐸᕐᓇᐅᑎᒥ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎ ᐱᓕᕆᔭᐅᔪᓐᓇᖁᓪᓗᒍ. ᐃᓗᐊᓂ 82−ᒥ 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᕐᒥᒃ ᖃᐅᔨᓴᓂᕐᒧᑦ ᒪᓕᒐᕐᒥ ᐱᔪᓐᓇᖅᑎᑦᑎᖕᒥᔪᖅ ᐃᖏᕐᕋᔪᓕᕆᔨᒃᑯᑦ 

ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ, ᑐᒃᓯᕋᖅᑎᐅᓗᓂ, ᓂᕈᐊᕈᓐᓇᕐᓗᓂ ᒥᓂᔅᑕᒧᑦ ᑐᒃᓯᕋᕐᓗᓂ 

ᑭᑭᑕᐅᔪᓐᓇᕐᓂᖓᓂ ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓᓄᑦ. 

ᓇᐃᓈᖅᓯᒪᔪᑦ ᖃᓄᖅ/ᓇᒥᓗ ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓᓄᑦ ᒪᓕᒋᐊᓕᖕᓄᑦ ᐱᑕᖃᕆᐊᖃᖅᑐ 

ᐅᖃᐅᓯᐅᔪᑦ ᐅᕝᕙᓘᓐᓃᑦ ᐅᖃᐅᓯᐅᙱᑦᑐᑦ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒧᑦ ᑎᑎᕋᖅᓯᒪᔪᖅ 2.1.9.3 

A−ᒥ ᐃᓚᓕᐅᑎᓯᒪᔪᑦ. 

ᑭᓯᐊᓂᓕ, ᐊᒻᒪᓗ ᐱᒻᒪᕆᐅᔪᒥ ᐃᓱᒪᒃᓴᖅᓯᐅᕐᓂᒃᑯᑦ, ᑕᐃᒪᙵᓂ ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓ (2000) 

ᑭᖑᓪᓕᖅᐹᒥ ᑎᑎᖅᑲᖅ ᓴᖅᑭᑕᐅᓚᐅᖅᑎᓪᓗᒍ, ᓄᓇᕗᑦᒥ ᐸᕐᓇᐃᔩᑦ ᐋᖅᑭᒃᓱᐃᕙᓪᓕᐊᓯᒪᔪᖅ ᓄᓇᕘᑉ ᐃᓗᐊᓂᓕᒫᖅ 

ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᒥ (ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎ [NLUP]) ᐃᓇᖏᖅᓯᓇᔭᖅᖢᓂ 

ᐊᕕᒃᑐᖅᓯᒪᔪᓄᖅ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᓂᑦ, ᓲᕐᓗ ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓᓂ. ᑖᓐᓇ 

ᐊᑑᑎᔪᖅ, ᓲᖃᐃᒻᒪ ᒫᓐᓇᐅᔪᖅ ᑎᑎᕋᖅᓯᒪᔪᖅ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎ − ᐊᑐᓕᖁᔭᐅᓯᒪᔪᖅ 

ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎ − (ᓄᓇᕗᑦᒥ ᐸᕐᓇᐃᔩᑦ, 2023a) ᐅᖃᑦᑎᐊᖅᖢᓂ ᓇᓗᓇᐃᖅᓯᔪᖅ 

ᑐᒃᓯᕋᖅᑕᐅᔪᖅ ᓄᑖᖅ ᓄᓇᒥ ᐊᑐᕐᓂᕐᒧᑦ ᑎᒃᑯᐊᖅᑕᐅᓯᒪᔪᖅ ᑐᑭᓕᐊᖅᑐᓄᑦ ᐊᐅᓚᔪᓐᓇᐅᑎᓄᑦ ᐃᑳᕈᑎᓄᑦ (LIC), 

ᐃᓚᖃᖅᖢᓂ ᐊᑕᐅᓯᕐᒥ ᑕᐃᒪᐃᑦᑐᒥ ᐃᑳᕈᑎᒥ ᑭᕙᓪᓕᕐᒥ ᐊᕕᒃᑐᖅᓯᒪᔪᒥ. 

ᓄᓇᕗᑦᒥ ᐸᕐᓇᐃᔩᑦ ᐃᓚᓕᐅᑎᑎᑦᑎᓚᐅᖅᑐᑦ ᑖᔅᓱᒥᖓ ᓄᑖᒥ ᑎᒃᑯᐊᖅᑕᐅᓯᒪᔪᒥ ᓂᕈᐊᒐᒃᓴᐅᖁᓪᓗᒍ 

ᑐᓴᐅᒪᖃᑎᒌᒃᑎᓪᓗᒋ ᐅᖃᐅᓯᐅᔪᑦ ᑲᒪᒋᔭᐅᖁᓪᓗᒋ ᑭᖑᓂᑦᑎᓐᓂ ᑎᑎᕋᖅᑕᐅᓚᐅᖅᑐᒥ ᑎᑎᕋᖅᑕᐅᕐᖓᖅᓯᒪᔪᖅ 

ᓄᓇᕗᒻᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎ ᐊᒃᑐᖅᑕᐅᓯᒪᔪᓄᑦ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖑᔪᓂ, 

ᓄᓇᖃᖅᑳᖅᓯᒪᔪᑦ ᒐᕙᒪᓂ, ᒐᕙᒪᑐᖃᒃᑯᑦ ᓴᓇᕝᕕᖏᓐᓂ, ᓄᓇᕗᒻᒥ ᒐᕙᒪᒃᑯᑦ, ᕼᐋᒪᓚᒃᑯᑦ, ᓴᓇᕝᕕᒐᓚᐃᑦ, ᐊᒻᒪᓗ 

ᐃᓄᓕᒫᑦ. ᑕᒪᐃᒪᐃᒻᒪ, ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓ ᒥᓂᔅᑕᒧᑦ ᑭᑭᑕᐅᓂᖅ ᐱᔾᔪᑎᖃᕈᓐᓇᖅᑐᖅ ᐊᒻᒪᓗ 

ᓄᓇᕗᑦᒥ ᐸᕐᓇᐃᔩᑦ ᐅᖃᓪᓚᖃᑎᒋᔭᐅᒃᑲᓐᓂᓪᓗᐊᖅᑐᑦ. ᓱᓕᒃᑲᓐᓂᖅ, ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ 

ᐱᓕᕆᐊᖑᔪᖅ ᐋᖅᑭᒋᐊᕆᐊᖃᕋᔭᖅᑐᖅ ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓᓄᑦ (ᐸᕐᓇᐅᑏᑦ ᐊᓯᖏᑦ 

ᒫᓐᓇᐅᔪᒥ ᐊᖏᖅᑕᐅᙱᑉᐸᑕ), ᑐᓴᐅᒪᔾᔪᑏᑦ ᐱᑕᖃᕆᐊᖃᖅᑐᑦ ᑕᐃᒪᓐᓇᑎᒋ ᐋᖅᑭᒋᐊᖅᓯᓂᕐᒥ ᑐᒃᓯᕋᖅᑐᓄᑦ 

ᓈᒻᒪᒋᔭᐅᒐᑲᐅᑎᒋᒐᔭᖅᑐᖅ, ᐃᓚᖓᒍᓪᓘᓐᓃᑦ, ᓄᓇᕗᑦᒥ ᐸᕐᓇᐃᔨᒃᑯᓐᓄᓪᓘᓐᓃᑦ, ᐱᕙᓪᓕᐊᑎᑦᑎᑎᓪᓗᒋ 

ᐊᑐᓕᖁᔭᐅᓯᒪᔪᒥ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎᒥ. ᐱᓗᐊᖅᑐᒥ: 

1. ᓄᓇᕗᑦᒥ ᐸᕐᓇᐃᔩᑦ ᓇᓗᓇᐃᖅᓯᓯᒪᔪᖅ ᓄᑖᒥ ᑐᒃᓯᕙᐅᑎᒥ ᑐᑭᓕᐊᖅᑐᓄᑦ ᐊᐅᓚᔪᓐᓇᐅᑎᓄᑦ

ᐃᑳᕈᑎᒥ ᓄᓇᒥ ᐊᑐᕐᓂᕐᒧᑦ ᑎᒃᑯᐊᖅᑕᐅᓯᒪᔪᒥ.

2. ᑭᕙᓪᓕᖅ−ᒫᓂᑑᐸ ᑐᑭᓕᐊᖅᑐᓄᑦ ᐊᐅᓚᔪᓐᓇᐅᑎᓄᑦ ᐃᑳᕈᑎᐅᑉ ᐃᓂᖓ ᑕᒪᐃᓐᓂᓕᒫᖅ ᐃᓂᐅᔪᒥ

ᐃᓂᖃᖅᑐᖅ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᐅᑉ ᐊᖅᑯᑎᒃᓴᖓᓂ.

3. ᓄᓇᕗᑦᒥ ᐸᕐᓇᐃᔩᑦ ᑕᐃᒪᓐᓇ ᐃᑳᕈᑎᐅᑉ ᒥᒃᓵᓄᑦ ᐃᓱᒪᓕᐅᕆᓯᒪᔪᑦ ᑐᓴᐅᒪᖃᑎᒌᖕᓂᒃᑯᑦ

ᑐᓴᖅᑎᑕᐅᕈᓘᔭᕐᓂᒃᑯᑦ, ᑕᑯᑎᑕᐅᓯᒪᓪᓗᓂᓗ ᑎᑎᕋᖅᑕᐅᕐᖓᖅᓯᒪᔪᒥ ᓄᓇᕗᒻᒥ ᓄᓇᒥ ᐊᑐᕐᓂᕐᒧᑦ

ᐸᕐᓇᐅᑎᒥ.1

ᐃᓱᒪᒃᓴᖅᓯᐅᕐᓂᕐᒥ ᓄᑖᒥ ᑐᑭᓕᐊᖅᑐᓄᑦ ᐊᐅᓚᔪᓐᓇᐅᑎᓄᑦ ᐃᑳᕈᑎᓂᑦ ᐊᑐᓕᖁᔭᐅᓯᒪᔪᖅ ᓄᓇᕗᑦ ᓄᓇᖓᓂ 

ᐊᑐᕐᓂᕐᒧᑦ ᐸᕐᓇᐅᑎᐅᑉ ᐃᓗᐊᓂ ᐃᓚᓕᐅᑎᔭᐅᓚᐅᖅᑐᖅ ᒪᓕᒋᐊᓕᖕᓄᑦ ᐱᑕᖃᕆᐊᖃᖅᑐᓄᑦ ᑕᑯᑎᑕᐅᔪᓂ 

ᑎᑎᕋᖅᓯᒪᔪᖅ 2.1.9.3 A−ᒥ, ᐊᒻᒪᓗ ᐃᑲᔫᑎᓂ ᑕᑯᑎᔭᐅᔪᓂ ᑎᑎᕋᖅᓯᒪᔪᖅ 2.1.9.3 B−ᒥ. 

1 ᐆᒃᑑᑎᒋᓗᒍ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖓ ᐃᑲᔪᖅᓱᐃᓚᐅᖅᑐᖅ ᐃᓚᓕᐅᑎᑎᑦᑎᓂᕐᒥ ᑭᕙᓪᓕᖅ−ᒫᓂᑑᐸ ᐊᖅᑯᑎᒥ, 

ᑕᑎᖃᖅᖢᓂ ᐊᖅᑯᑎᒃᓴᐃᑦ ᐃᓇᖏᖅᓯᒐᔭᖅᑐᓂ ᖃᐅᔨᓴᕐᓂᕐᒥ, 2016-05-04. ᓄᓇᕗᑦᒥ ᐸᕐᓇᐃᔩᑦ ᐊᑎᓕᐅᕐᕕᖓᑕ #14-182E 

ᑎᑎᕋᖅᓯᒪᔪᖅ 2.1.9.3 A ᒪᓕᒋᐊᓕᖕᓄᑦ ᐱᑕᖃᕆᐊᖃᖅᑐᑦ ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓᓄᑦ 

ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓᓂ 

ᐱᑕᖃᕆᐊᖃᖅᑐᑦ  

ᖃᓄᖅ/ᓇᒥ ᑲᒪᒋᔭᐅᔪᑦ ᑲᒪᒋᔭᐅᙱᑦᑐᑦ 

1. ᐃᑳᕈᑎ ᑐᒃᓯᕋᖅᑕᐅᔫᑉ ᐅᓂᒃᑳᖓ,

ᐃᓚᖃᖅᖢᓂ ᐊᑐᖅᑕᐅᓂᖓᓂ,

ᐃᒡᓕᓂᒃᓴᖓ, ᐊᕙᑎᒥ ᐊᒻᒪᓗ

ᐃᓄᓕᕆᓂᕐᒥ ᐊᒃᑐᐃᔪᓐᓇᕐᓂᖓ, ᐊᒻᒪᓗ

ᑭᓱᑐᐃᓐᓇᐃᑦ ᐊᕐᕌᒎᑉ ᐃᓗᐊᓂ

ᐃᓱᒪᒃᓴᖅᓯᐅᕈᑏᑦ ᓈᒻᒪᒃᑑᒐᔭᖅᑐᑦ.

• Nishi-Khon/SNC-Lavalin (2007)

• Nunami Stantec−ᒃᑯᑦ ᐱᓕᕆᐊᖑᓂᖓ I

ᐅᓂᒃᑳᖓ; ᐃᓗᐊᓂ 3 – “Route Selection”

(ᐃᒡᓕᓂᒃᓴᒥ ᓂᕈᐊᖅᖠᕐᓂᖅ) (Nunami

Stantec, 2023)

• ᐊᑐᓕᖁᔭᐅᓯᒪᔪᖅ ᓄᓇᕗᑦ ᓄᓇᖓᓂ

ᐊᑐᕐᓂᕐᒧᑦ ᐸᕐᓇᐅᑎᐅᑉ ᓄᓇᙳᐊᖅ A−ᖓ

(ᓄᓇᕗᑦᒥ ᐸᕐᓇᐃᔩᑦ 2023a)

• ᐊᕙᑎᒥ ᐊᒻᒪᓗ

ᐃᓄᓕᕆᓂᕐᒥ

ᐊᒃᑐᐃᔪᓐᓇᕐᓂᖓ,

ᐊᒻᒪᓗ ᑭᓱᑐᐃᓐᓇᐃᑦ

ᐊᕐᕌᒎᑉ ᐃᓗᐊᓂ

ᐃᓱᒪᒃᓴᖅᓯᐅᕈᑏᑦ

2. ᐊᔾᔨᐅᔪᒃᑯᑦ ᑕᑯᑎᑕᐅᓃᑦ ᐊᖅᑯᑎᒃᓴᒥ

ᑐᒃᓯᕋᖅᑕᐅᔪᒥ ᐃᓇᖏᖅᑐᒃᓴᐅᒐᔭᖅᑐᓂ

ᐊᖅᑯᑎᒃᓴᓂᒡᓗ ᐊᕙᑎᒥ ᐊᒻᒪᓗ

ᐃᓄᓕᕆᓂᕐᒥ ᐱᔾᔪᑎᖃᖅᑐᓂᑦ

ᐊᒻᒪᑦᑕᐅᖅ ᐱᓕᕆᔾᔪᑎᑎᒍᑦ ᐊᒻᒪᓗ

ᐊᑭᓄᑦ ᐃᓱᒪᒃᓴᖅᓯᐅᕈᑎᓄᑦ.

• ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎ 10

km ᓯᓕᖕᓂᖃᖅᑐᒥ ᐃᑳᕈᑎᐅᑉ ᐃᓗᐊᓃᑦᑐᖅ,

ᑐᑭᓯᐅᒪᔭᐅᓪᓗᓂᓗ ᓄᓇᕗᒻᒥ ᒐᕙᒪᒃᑯᓐᓄᑦ

ᓇᓗᓇᐃᖅᑕᐅᓯᒪᓂᖓᓂ ᑕᑎᖃᖅᖢᑎᒃ

ᑭᖑᓂᑦᑎᓐᓂ ᐊᖅᑯᑎᒃᓴᓂ ᐃᓇᖏᖅᑐᒃᓴᓂ

ᖃᐅᔨᓴᕐᓂᐅᔪᓂ (Nishi-Khon/SNC-Lavalin

[2007]; ᐃᓗᐊᓂ 3.1.1 Nunami

Stantec−ᒃᑯᑦ ᐅᓂᒃᑳᖓᓂ, 2023)

• ᒫᓂᑑᐸ−ᑭᕙᓪᓕᖅ ᑐᑭᓕᐊᖅᑐᓄᑦ

ᐊᐅᓚᔪᓐᓇᐅᑎᓄᑦ ᐃᑳᕈᑎ ᐊᑐᓕᖁᔭᐅᓯᒪᔪᒥ

ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎᒥ

ᑕᑯᑎᑕᐅᓚᐅᖅᑐᖅ ᖃᓄᐃᓕᓯᒋᐊᕐᓂᒃᑯᑦ

ᐃᓄᓕᒫᓄᑦ ᐱᔪᒪᔭᐅᓂᖓ ᒪᓕᒃᖢᒍ

ᑕᐃᒪᐃᑦᑐᒥ ᐃᑳᕈᑎᒥ ᐱᔾᔪᑎᓕᖕᒥ (ᓄᓇᕗᑦᒥ

ᐸᕐᓇᐃᔩᑦ 2023b).

• ᐱᓕᕆᔾᔪᑎᓄᑦ ᒪᓕᒃᑕᐅᔪᒃᓴᑦ ᐅᖃᐅᓯᐅᔪᑦ

ᐃᓗᐊᓂ 3−ᒥᑦ 6−ᒧᑦ Nunami Stantec−ᒃᑯᑦ

ᑎᑎᕋᖅᑕᖓ (2023)

• Nunami Stantec−ᒃᑯᑦ

ᐅᔾᔨᕈᓱᙱᑦᑐᑦ

ᑭᖑᓂᑦᑎᓐᓂ

ᐃᓱᒪᒃᓴᖅᓯᐅᕈᑕᐅᔪᓂ

ᐊᕙᑎᒥ ᐊᒻᒪᓗ

ᐃᓄᓕᕆᓂᕐᒥ

ᐱᔾᔪᑕᐅᔪᓂ

ᐊᖅᑯᑎᒃᓴᒥᑦ

ᓂᕈᐊᖅᓯᑎᓪᓗᒋ.

• ᐊᖅᑯᑎᒃᓴᖅ

ᐃᓇᖏᖅᑐᒃᓴᐅᒐᔭᖅᑑᑉ

ᐊᑭᖏᑦ

ᖃᐅᔨᓴᖅᑕᐅᓯᒪᙱᑦᑐᑦ.

3. ᖃᐅᔨᓴᕐᓂᖅ ᐃᑳᕈᑎᐅᑉ

ᓈᒻᒪᒃᑑᓂᕆᒐᔭᖅᑕᖓᓂ ᐃᓚᓕᐅᑎᓗᓂ

ᐊᓯᖏᓐᓂ ᑐᓴᐅᒪᔾᔪᑎᓂᑦ ᐊᒻᒪᓗ

ᐃᖏᕐᕋᔾᔪᑎᓄᑦ ᐱᒋᐊᖅᑕᐅᒐᔭᖅᑐᓂᑦ

ᐱᑕᖃᕈᓐᓇᖅᑐᓂ (ᐊᖅᑯᑏᑦ, ᐆᒻᒪᖅᑯᑎᒧᑦ

ᐅᐊᔭᐃᑦ, ᓱᓪᓗᓖ, ᐊᓯᖏᓪᓗ). ᑖᓐᓇ

ᖃᐅᔨᓴᕐᓂᖅ ᐃᓚᖃᓪᓗᐊᖅᑐᖅ:

− ᐊᕙᑎᒥ, ᐃᓄᓕᕆᓂᕐᒥ ᐊᒻᒪᓗ ᓄᓇᒥ

ᐋᖅᑭᒃᓱᐃᔨᒻᒪᕆᑎᒍᑦ ᖃᓄᐃᓕᔪᓐᓇᖅᑐᑦ,

ᐊᒻᒪᓗ ᐃᓚᒃᑲᓐᓂᕈᑎᖏᑦ

ᐊᒃᑐᖅᑕᐅᓂᖏᓐᓄᑦ ᐱᓕᕆᐊᖑᔪᖅ

ᐱᔾᔪᑎᒋᓪᓗᒍ, ᐊᒻᒪᓗ ᐱᓕᕆᐊᖑᔪᖅ

− ᐊᕙᑎᒥ ᐊᒻᒪᓗ ᐃᓄᓕᕆᓂᕐᒥ

ᐊᒃᑐᐃᓂᖓᓂ ᓄᓇᓖᑦ

ᖃᓂᒋᔭᖏᓐᓃᑦᑐᓂ ᐅᕝᕙᓘᓐᓃᑦ

ᐃᖏᕐᕋᔾᔪᑏᑦ ᐋᖅᑭᒃᓯᒪᔪᑦ ᐅᕝᕙᓘᓐᓃᑦ

ᑐᒃᓯᕋᖅᑕᐅᔪᑦ ᖃᓂᒋᔭᖏᓐᓂ

• ᑭᕙᓪᓕᕐᒥ ᐃᒪᕐᒥᑦ ᐆᒻᒪᖅᑯᑎᒧᑦ ᐅᐊᔭᓄᓪᓗ

ᑲᑎᑎᕝᕕᒃ (ᓄᑭᒃ ᐊᐅᓚᑦᑎᔩᑦ) ᖃᐅᔨᔭᐅᓯᒪᔪᖅ

ᐃᓂᖃᕐᓂᖓᓂ ᑕᕝᕙᓂᑦᑕᐃᓐᓇᖅ ᑭᕙᓪᓕᕐᒥ

ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ

ᐱᓕᕆᐊᖑᔫᑉ ᐃᑳᕈᑎᖓᓂ. ᑐᑭᓯᐅᒪᔭᐅᔪᖅ

ᐊᕙᑎᓕᕆᓂᕐᒧᑦ ᖃᐅᔨᓴᕐᓃᑦ ᑖᔅᓱᒧᖓ

ᐱᓕᕆᐊᖑᔪᒧᑦ ᐱᒋᐊᖅᐸᓪᓕᐊᔪᑦ.

• Nunami Stantec−ᒃᑯᑦ ᐅᔾᔨᕈᓱᙱᑦᑐᑦ

ᐊᕙᑎᒥ ᐊᒻᒪᓗ ᐃᓄᓕᕆᓂᕐᒥ ᐊᒃᑐᐃᓂᐅᔪᓂᑦ

ᖃᐅᔨᓴᕐᓂᕐᒥ ᐱᔭᕇᖅᑕᐅᓯᒪᔪᓂ ᑖᔅᓱᒧᖓ

ᐱᓕᕆᐊᖑᔪᒧ.

• ᐊᕙᑎᒥᒃ

ᑕᑯᓇᒃᑕᐅᓂᕐᒧᑦ

ᐱᓕᕆᓂᐅᔪᑦ

ᖃᐅᔨᓴᕐᓃᑦ

ᑎᑎᕋᖅᓯᒪᔪᖅ 2.1.9.3 B ᐃᖏᕐᕋᔪᓕᕆᓂᖅ ᐊᒻᒪᓗ ᑐᓴᐅᒪᔾᔪᑎᓕᕆᓂᖅ ᐃᑳᕈᑎᒥ ᐃᑲᔫᑏᑦ 

ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓᓂ 

ᐱᑕᖃᕆᐊᖃᖅᑐᑦ 

ᖃᓄᖅ/ᓇᒥ ᑲᒪᒋᔭᐅᔪᑦ 

1. ᐃᑳᕈᑎᐅᑉ ᓯᓕᖕᓂᖓ ᐱᓕᕆᓂᖃᕆᐊᖃᖅᑐᖅ ᐃᒪᓐᓇ: 

ᐃᒡᓗᖁᑎᐅᔪᑦ  

− ᐅᓄᕐᓂᖏᑦ ᐊᒻᒪᓗ ᖃᓄᐃᑦᑑᓂᖏᑦ ᓇᓗᓇᐃᖅᑕᐅᔪᑦ 

ᐃᑳᕈᑎᐅᑉ ᐃᓂᐊᓂ; ᑕᐅᑦᑐᖓᑕ ᐊᒻᒪᓗ  

− ᐆᒪᔪᐃᑦ ᑕᐅᑦᑐᖓᑕ ᖃᓄᐃᓕᖓᓂᖏᑦ;  

− ᐱᑕᖃᕐᓂᖏᑦ ᑎᑎᕋᑦᑎᐊᖅᓯᒪᔪᑦ ᐋᖅᑭᒃᓱᐃᔨᒻᒪᕆᒃᑯᓐᓄᑦ 

ᖃᐅᔨᒪᔭᐅᓯᒪᔪᓂᑦ ᐊᑕᐅᓯᕐᒧᑦ ᐅᕝᕙᓘᓐᓃᑦ ᐅᓄᖅᑐᑦ 

ᐃᖏᕐᕋᔾᔪᑏᑦ ᐊᑐᖅᑕᐅᖃᑦᑕᖅᑐᑦ ᐃᑳᕈᑎᐅᑉ ᐃᓂᐊᓂ;  

− ᐊᑦᑕᕐᓇᙱᑦᑐᑦ ᐅᖓᓯᖕᓂᖏᑦ ᐊᔾᔨᒌᙱᑦᑐᑦ ᐃᒡᓗᖁᑏᑦ 

ᐊᑯᓐᓂᖏᓐᓂ ᐃᑳᕈᑎᐅᑉ ᐃᓗᐊᓂ;  

− ᑕᑯᒥᓇᐅᑏᑦ 

2. ᐃᑳᕈᑏᑦ ᐃᒪᐃᑦᑕᕆᐊᖃᖅᑐᑦ:  

− ᐊᑦᑎᒃᓯᑎᑦᑎᓗᑎᒃ ᐱᐅᙱᑦᑐᓂᑦ ᐊᒃᑐᐃᓂᐅᔪᓂᑦ 

ᓄᓇᓖᑦ ᐃᓕᖅᑯᓯᖏᓐᓂ;  

− ᐱᐅᓯᑎᓪᓗᒋ ᐱᔪᓐᓇᖅᓯᓂᕐᒥ ᐊᓯᖏᓐᓂ 

ᐊᑐᖅᑕᐅᔪᓐᓇᖅᑐᓂ ᖁᕝᕙᓯᒃᑐᒥ ᐱᕙᓪᓕᐊᑎᑦᑎᓂᕐᒥ 

ᐱᓕᕆᑎᑦᑎᔪᓐᓇᖅᑐᓂ, ᐅᖓᓯᖕᓂᖓᓂ 

ᖃᓂᑦᑑᓂᖅᐹᖑᑎᓐᓇᓱᒡᓗᒍ ᐊᑐᖅᑕᐅᔪᓐᓇᖅᑐᓂᑦ 

ᐱᑖᕐᕕᐅᔪᓐᓇᖅᑐᑦ ᐃᓂᖓᓂ ᐊᒻᒪᓗ ᐃᖏᕐᕋᕖᑦ 

ᑐᔪᕐᕕᖏᑕ ᐃᓂᖏᓐᓂ;  

− ᐋᖅᑭᒃᓯᒪᓗᓂ ᒪᓕᒃᑐᓂᑦ ᐱᑕᖃᖅᑐᓂ ᐊᒻᒪᓗ 

ᓯᕗᓂᑦᑎᓐᓂ ᐱᑕᖃᕐᓂᐊᖅᑐᓂ ᓄᓇᒥᑦ ᐊᑐᕐᓂᕐᒥ 

ᐱᓕᕆᔪᓐᓇᖅᑐᓂ ᐃᓚᖃᖅᖢᓂ ᒪᓂᕋᕐᒥ, ᐃᔾᔪᖅ, 

ᖁᐊᖑᐃᓐᓇᖅᑐᖅ ᐊᒻᒪᓗ ᐆᒪᔪᓂᑦ;  

− ᐋᖅᑭᒃᓯᒪᓗᓂ ᒪᓕᒃᑐᒥ ᐊᑐᐃᓐᓇᐅᔪᓂᑦ ᑕᖏᐅᔮᖅᑐᓂ 

ᐅᔭᕋᒃᑕᕐᕕᖕᓂ 

3. ᒪᓕᑦᑎᐊᖁᓪᓗᒋ ᐱᑕᖃᖅᑐᓂ ᒪᓕᒐᓕᕆᓂᒃᑯᑦ ᐊᒻᒪᓗ 

ᒪᓕᒐᓕᐅᖅᑎᑎᒍᑦ ᐱᑕᖃᕆᐊᖃᕐᓂᖏᓐᓂ, ᐃᓚᖃᖅᖢᓂ 

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ, ᐃᑳᕈᑏᑦ 

ᐱᐅᙱᑦᑐᒥ ᐊᒃᑐᐃᓂᖃᕐᓂᐊᙱᑦᑐᑦ ᐅᑯᓂᖓ:  

− ᓄᓇᓕᖕᓂ ᓇᖕᒥᓂᐅᔪᓂ, ᓄᓇᖃᖅᑐᓂ ᐊᒻᒪᓗ 

ᐃᓱᒪᒋᔭᐅᔪᖅ ᐊᖏᒡᓕᒋᐊᕐᕕᐅᓂᐊᖅᑐᓂ ᐃᓂᐅᔪᓂ;  

− ᐱᒻᒪᕆᐅᔪᑦ ᐃᖃᓗᖕᓄᑦ ᐊᒻᒪᓗ ᐆᒪᔪᓄᑦ 

ᓂᕿᒃᓴᓂᒡᕕᖕᓄᑦ ᐃᓂᐅᔪᓂ;  

− ᐱᒻᒪᕆᐅᔪᑦ ᓇᔪᖅᑕᐅᕝᕕᐅᔪᑦ ᐃᖃᓗᖕᓄᑦ ᐊᒻᒪᓗ 

ᐆᒪᔪᓄᑦ ᐆᒪᔫᖃᑎᒌᓄᑦ, ᐱᓗᐊᖅᑐᒥ ᐃᓂᐅᔪᓂᑦ 

ᓄᖑᓕᒑᓕᖅᑐᓄᑦ ᐆᒪᔫᖃᑎᒌᓄᑦ;  

− ᐃᓂᐅᔪᑦ ᑲᔾᔮᕐᓇᖅᑐᖃᐅᖅᑐᑦ, ᖃᓄᐃᓕᐅᕐᓂᑯᕕᓃᑦ, 

ᐊᒻᒪᓗ ᐃᓕᖅᑯᓯᒧᑦ ᐊᒻᒪᓗ ᐃᑦᑕᕐᓂᓴᖃᕐᕕᖕᒧᑦ 

ᐱᒻᒪᕆᐅᔪᓂ 

• ᓄᓇᕗᑦᒥ ᐸᕐᓇᐃᔩᑦ ᓇᓗᓇᐃᖅᓯᓚᐅᖅᑐᑦ ᑐᑭᓕᐊᖅᑐᓄᑦ 

ᐊᐅᓚᔪᓐᓇᐅᑎᓄᑦ ᐃᑳᕈᑎᒥ ᑭᖑᓪᓕᖅᐹᒥ ᓄᓇᕗᑦ 

ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎᐅᑉ ᒥᒃᓵᓄᑦ 

ᑎᑎᕋᖅᑕᐅᓯᒪᔪᒥ (ᓄᓇᕗᑦᒥ ᐸᕐᓇᐃᔩᑦ 2023a) 

• ᖃᐅᔨᓇᙱᑦᑐᖅ ᓄᓇᕗᑦᒥ ᐸᕐᓇᐃᔩᑦ ᐃᓂᖓ 

ᑐᑭᓕᐊᖅᑐᓄᑦ ᐊᐅᓚᔪᓐᓇᐅᑎᓄᑦ ᐃᑳᕈᑎᓄᑦ 

ᐱᔾᔪᑎᖃᕐᓂᖓᓂ. ᑖᓐᓇ ᐃᓱᒪᒋᔭᒃᓴᖅ ᐅᓂᒃᑳᕆᔭᑦᑕ 

ᐊᓯᐊᓂᑦ ᐱᓕᕆᓂᖃᓚᐅᖅᑐᖅ. 

• ᐱᓕᕆᐊᖑᔪᒧᑦ ᑐᕌᖓᔪᒥ ᐱᔭᕇᖅᓯᔪᖃᓚᐅᙱᑦᑐᖅ 

ᐊᕙᑎᓕᕆᓂᕐᒥ ᖃᐅᔨᓴᕐᓂᕐᒥ 

• ᓇᐃᒡᓕᒋᐊᖅᓯᒪᒧᑦ ᐅᖃᐅᓯᒃᓴᓕᐊᖑᔪᑦ ᑐᓂᔭᐅᔪᑦ 

ᐱᓕᕆᖃᖅᑎᓪᓗᒋ ᐃᓚᒌᓂᑦ 

ᐊᒃᑐᖅᑕᐅᑐᐃᓐᓇᕆᐊᖃᖅᑐᓂ, ᐃᓚᒋᔭᐅᔪᖅ ᑭᓱᓂ 

ᑐᓴᓚᐅᖅᐱᑕ ᐅᓂᒃᑳᒥ 

• ᐊᑐᓕᖁᔭᐅᓯᒪᔪᖅ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ 

ᐸᕐᓇᐅᑎ ᓇᓗᓇᐃᖅᓯᔪᖅ ᐃᓂᐅᔪᓂ ᐊᖏᔪᒥ ᐊᕙᑎᒥ 

ᐊᒻᒪᓗ ᐃᓄᓕᕆᓂᕐᒥ ᑮᓇᐅᔭᓕᕆᓂᕐᒥ 

ᐱᒻᒪᕆᐅᓂᖃᖅᑐᓂᑦ ᐊᒻᒪᓗ ᖃᓄᖅ ᑐᑭᓕᐊᖅᑐᓄᑦ 

ᐊᐅᓚᔪᓐᓇᐅᑎᓄᑦ ᐃᑳᕈᑎᒥ ᐃᓂᖃᖃᑎᖃᕐᓂᖏᓐᓂ. 

ᑖᓐᓇ ᑐᓴᐅᒪᔾᔪᑎ ᐊᑐᖅᑕᐅᔪᓐᓇᖅᑐᖅ ᑖᓐᓇ 

ᐱᑕᖃᕆᐊᓕᒃ ᐃᖅᑲᓇᐃᖁᓪᓗᒍ. 

ᑕᑎᖃᖅᖢᓂ ᑕᒪᐃᓐᓂ ᐊᑐᐃᓐᓇᐅᔪᓂ ᑐᓴᐅᒪᔾᔪᑎᓂ ᒪᓕᒃᖢᓂ ᑐᓴᐅᒪᔾᔪᑏᑦ ᐱᑕᖃᕆᐊᖃᖅᑐᑦ ᑭᕙᓪᓕᕐᒥ ᓄᓇᒥ 

ᐊᑐᕐᓂᕐᒧᑦ ᐸᕐᓇᐅᑎᖓᑕ ᓵᖓᓂ, ᐱᑕᖃᕆᐊᖃᕋᔭᖅᑐᖅ ᐊᕙᑎᒥ ᐊᒻᒪᓗ ᐃᓄᓕᕆᓂᕐᒥ ᑮᓇᐅᔭᓕᕆᓂᕐᒥ 

ᑐᓴᐅᒪᔾᔪᑎᒃᑲᓐᓂᕐᓂ ᑕᑕᑎᕆᐊᓕᒃ ᐃᑲᔪᖅᑕᐅᖁᓪᓗᒍ ᐸᕐᓇᐅᑎᒧᑦ ᐋᖅᑭᒋᐊᖅᓯᔾᔪᑎᓄᑦ. 

ᓄᓇᕗᑦᒥ ᐸᕐᓇᐃᔩᑦ ᐅᖃᓕᒫᒐᒥ ᓴᖅᑭᑦᑎᓚᐅᖅᑐᑦ ᐃᑲᔫᑎᒥ ᑎᑎᕋᖅᓯᒪᔪᒥ ᐱᓕᕆᔾᔪᑎᓂ ᐋᖅᑭᒋᐊᖅᓯᓂᕐᒥ ᓄᓇᒥ 

ᐊᑐᕐᓂᕐᒧᑦ ᐸᕐᓇᐅᑎᒥ: ᓄᓇᕗᑦᒥ ᐸᕐᓇᐃᔩᑦ. ᐱᓕᕆᔾᔪᓯᕆᔭᖓ ᐱᔭᒃᓴᖃᖅᑐᖅ ᓄᓇᕗᑦᒥ ᐸᕐᓇᐃᔨᒃᑯᓐᓄᑦ ᑐᓂᓯᓂᕐᒥ 

ᐋᖅᑭᒋᐊᖅᓯᓂᕐᒧᑦ ᑐᒃᓯᕋᐅᑎᒥ, ᐃᓄᓕᒫᓄᑦ ᕿᒥᕐᕈᓂᖓᓂ (ᐃᓚᖃᑐᐃᓐᓇᕆᐊᖃᖅᖢᓂ ᑐᓵᑎᑦᑎᓂᕐᒥ), ᓄᓇᕗᑦᒥ 

ᐸᕐᓇᐃᔨᒃᑯᓐᓄᑦ ᐊᑐᓕᖁᔭᐅᔪᓂᑦ ᐋᖅᑭᒋᐊᖅᓯᓂᕐᒧᑦ ᑐᒃᓯᕋᖅᑕᐅᔪᖅ ᑕᒪᐃᓐᓂ ᐅᕝᕙᓘᓐᓃᑦ ᐃᓚᖓᓂ 

ᐋᒃᑳᖅᑕᐅᓂᖓᓂ ᐅᕝᕙᓘᓐᓃᑦ ᐊᖏᖅᑕᐅᓂᖓᓂ, ᒪᓕᒃᑕᐅᓗᓂ – “ᐊᔪᕐᓇᕈᓐᓃᑐᐊᕈᓂ” – ᐃᓱᒪᓕᐅᕆᔭᐅᔪᖅ 

ᒐᕙᒪᑐᖃᒃᑯᓐᓄᑦ ᒥᓂᔅᑕᒧᑦ, ᓄᓇᕗᒻᒥ ᒥᓂᔅᑕᒧᑦ, ᐊᒻᒪᓗ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᒥ, ᐊᑐᓕᖁᔭᐅᔪᖅ 

ᐊᖏᖅᑕᐅᓪᓗᐊᕐᓂᐊᓂ ᐅᕝᕙᓘᓐᓃᑦ ᐋᒃᑳᖅᑕᐅᓗᓂ (ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᕐᒥᒃ ᖃᐅᔨᓴᓂᕐᒧᑦ 

ᒪᓕᒐᖅ, ᐃᓗᐊᓂ 62(1)). 

ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓ ᐱᓕᕆᔾᔪᓯᖓ ᐃᓱᒪᒋᓗᒍ ᐋᖅᑭᒋᐊᖅᓯᓂᕐᒥ ᐱᑕᖃᕆᐊᖃᕐᓂᖓᓂ 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᖅ ᐱᓕᕆᑎᑕᐅᔪᓐᓇᖁᓪᓗᒍ, ᐊᑑᑎᔪᖅ ᑭᕙᓪᓕᕐᒥ ᓄᓇᓖᑦ 

ᐊᑯᓐᓂᖏᓐᓂ ᐊᖅᑯᑎᒃᓴᐅᑉ ᐃᓂᒋᓪᓚᑦᑖᕐᓂᐊᖅᑕᖓ ᐃᓛᒃᑰᖅᓯᒪᙱᑦᑐᖅ ᓄᑖᒥ ᑐᒃᓯᕋᖅᑕᐅᔪᒥ ᑐᑭᓕᐊᖅᑐᓄᑦ 

ᐊᐅᓚᔪᓐᓇᐅᑎᓄᑦ ᐃᑳᕈᑎ ᐃᓗᐊᓃᓐᓂᖓᓂ ᐊᑐᓕᖁᔭᐅᓯᒪᔪᖅ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎᐅᑉ 

ᑎᑎᖅᑲᖏᓐᓂ. ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓᓂ, ᓄᓇᕗᑦᒥ ᐸᕐᓇᐃᔩᑦ ᑐᕌᒐᓂᑦ ᑐᓂᓯᓚᐅᖅᑐᑦ 

ᐃᒪᐃᖁᓪᓗᒋ: “ᐊᑐᓕᖅᑎᑕᐅᓗᓂ ᐃᖏᕐᕋᔪᓕᕆᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᑐᓴᐅᒪᔾᔪᑎᓕᕆᓂᕐᒧᑦ “ᐃᑳᕐᕕᒃ” 

ᐃᓱᒪᒋᔭᐅᔪᖅ ᓄᓇᒥ ᐊᑐᕐᓂᕐᒧᑦ ᐊᑐᐊᒐᐅᑎᑕᐅᓗᓂ ᑭᓱᓕᒫᓄᑦ ᑕᑕᑎᕆᐊᓕᖕᒥ ᐊᒻᒪᓗ ᑕᑕᑎᕆᓗᓂ ᓄᓇᒃᑯᑦ 

ᐊᒻᒪᓗ ᐃᒪᒃᑯᑦ ᐃᒡᓕᓂᒃᓴᓂ ᑭᕙᓕᐅᑉ ᓄᓇᖁᑎᓕᒫᖓᓂ, ᑕᑎᖃᖅᖢᓂ ᑎᑎᕋᖅᓯᒪᔪᓂ 5.6−ᒥ ᐊᒻᒪᓗ 5.7−ᒥ.” 

(ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓᓂ ᐅᖃᓕᒫᒐᖅ 6, ᑕᐃᒎᓯᖅ 5.4−ᒥ). ᓄᓇᕗᑦᒥ ᐸᕐᓇᐃᔩᑦ ᐊᓱᐃᓛᒃ 

ᑕᐃᒪᐃᓕᐅᓚᐅᖅᑐᑦ, ᓇᓗᓇᐃᖅᓯᓪᓗᑎᒃ ᓄᑖᒥ ᑐᑭᓕᐊᖅᑐᓄᑦ ᐊᐅᓚᔪᓐᓇᐅᑎᓄᑦ ᐃᑳᕈᑎᓂ ᓄᓇᒥ ᐊᑐᕐᓂᕐᒥ 

ᑎᒃᑯᐊᖅᑕᐅᓂᖓ ᐊᑐᓕᖁᔭᐅᓯᒪᔪᖅ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎᒥ (ᓄᓇᕗᑦᒥ ᐸᕐᓇᐃᔩᑦ, 2023a). 

ᑖᔅᓱᒥᖓ ᓄᑖᖅ ᑎᒃᑯᐊᖅᑕᐅᓯᒪᔪᖅ ᐊᑑᑎᖃᖅᑐᖅ, ᓲᖃᐃᒻᒪ ᒫᓐᓇᐅᔪᖅ ᓯᕗᓪᓕᖅᐹᒥ ᑎᒃᑯᐊᖅᑕᐅᒐᒥ ᑕᐃᒪᓐᓇ 

ᑎᑎᕋᖅᓯᒪᐃᓐᓇᖅᖢᓂᓗ ᑭᖑᓪᓕᖅᐹᒥ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎᒥ, ᑖᔅᓱᒧᖓ ᐸᕐᓇᐅᑎᒥ 

ᐋᖅᑭᒋᐊᖅᓯᓂᕐᒥ ᐱᑕᖃᕆᐊᖃᖅᑐᖅ ᐲᖅᑕᐅᒐᔭᖅᑐᖅ. ᑖᓐᓇ ᐃᓱᒪᒋᔭᐅᙳᐊᖅᑐᖅ ᐅᖃᐅᓯᐅᒃᑲᓐᓂᖅᑐᖅ 

ᑭᖑᓂᑦᑎᓐᓂ ᑕᐅᓇᓂᒃᑲᓐᓂᖅ ᑎᑎᕋᖅᓯᒪᔪᓂ. 

1.7.9.4 ᐊᑐᓕᖁᔭᐅᓯᒪᔪᖅ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎ 

“2023−ᒥ ᐊᑐᓕᖁᔭᐅᓯᒪᔪᖅ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎ” (ᓄᓇᕗᑦᒥ ᐸᕐᓇᐃᔩᑦ, 2023a) 

ᑐᓂᔭᐅᓚᐅᖅᑐᖅ ᒐᕙᒪᑐᖃᒃᑯᓐᓄᑦ ᑲᓇᑕᒥ, ᓄᓇᕗᒻᒥ ᒐᕙᒪᒃᑯᓐᓄᑦ, ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓᓄᑦ, 

ᐊᑎᓕᐅᖅᑎᐅᓪᓗᑎᒃ ᐃᓚᒌᖑᓪᓗᑎᒃ, ᔫᓂ 2023−ᒥ. ᑖᒃᑯᐊ ᑭᐅᔭᕆᐊᖃᕐᓂᖏᑦ ᖃᖓᒃᑯᑦ ᑭᒡᓕᖃᖅᑎᑕᐅᙱᑦᑐᑦ, 

ᐊᒻᒪᓗ ᑕᒪᕐᒥ ᐃᓚᒌᖑᔪᑦ ᑭᐅᓚᐅᙱᑦᑐᑦ ᓯᑎᐱᕆ 2024 ᑎᑭᖦᖢᒍ. ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎ 

ᑕᐃᒪᐃᒻᒪ ᐊᑑᑎᙱᑦᑐᖅ. 

ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎ ᐊᖏᖅᑕᐅᓐᓂᕈᓂ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᖅ 

ᓯᕗᒻᒧᒋᐊᖅᑳᖏᓐᓂᖓᓂ ᐱᖁᔭᑎᒍᑦ ᐱᓕᕆᔾᔪᓯᑎᒍᑦ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᕐᒥᒃ ᖃᐅᔨᓴᓂᕐᒧᑦ 

ᒪᓕᒐᕐᒥ ᒪᓕᒋᐊᓕᖕᓂ, ᐱᓕᕆᐊᖑᔪᖅ ᐃᓱᒪᒋᔭᖃᕆᐊᖃᕐᓂᐊᖅᑐᖅ ᑖᔅᓱᒪ ᓄᑖᖅ ᐸᕐᓇᐅᑎᒥ ᐱᑕᖃᕆᐊᖃᖅᑐᓂ. 

1.7.9.4.1 ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᐃᑦ ᑐᑭᓕᐊᖅᑐᓄᑦ ᐊᐅᓚᔪᓐᓇᐅᑎᓄᑦ 

ᐃᑳᕈᑎᐅᑉ ᐃᓗᐊᓃᑦᑐᑦ 

ᐊᑐᓕᖁᔭᐅᓯᒪᔪᖅ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎ ᐃᓚᖃᖅᑐᖅ ᐅᑯᓂᖓ ᑎᒃᑯᐊᖅᑕᐅᓯᒪᔪᓂᑦ: 

1. ᐱᕕᑭᑦᑐᓂ ᐊᑐᖅᑕᐅᓂᐅᔪᓂ ᐃᓂᐅᔪᓂ: ᓇᓗᓇᐃᖅᑕᐅᓪᓗᓂ ᐊᕐᕌᒍᓕᒫᖅ ᐊᔪᑦᑎᑦᑎᓂᕐᒥ ᐊᑕᐅᓯᕐᒥ

ᐅᕝᕙᓘᓐᓃᑦ ᐅᓄᖅᑐᓂ ᖃᓄᐃᓕᐅᖅᑐᓂ ᓄᓇᒥ ᐊᑐᕐᓂᐅᔪᓂ, ᒪᓕᒋᐊᓕᖕᓄᑦ ᐱᑕᖃᕆᐊᖃᖅᑐᓂ

ᐊᑐᕐᓗᑎᒃ

2. ᐱᖁᔭᖃᖅᑐᓂ ᐊᑐᖅᑕᐅᓂᐅᔪᓂ ᐃᓂᐅᔪᓂ: ᓇᓗᓇᐃᖅᑕᐅᓪᓗᓂ ᒪᓕᒋᐊᓕᖕᓄᑦ ᐱᑕᖃᕆᐊᖃᖅᑐᓄᑦ

3. ᐊᔾᔨᒌᙱᑦᑐᓂ ᐊᑐᖅᑕᐅᓂᔪᓂ ᐃᓂᐅᔪᓂ: ᐊᔪᖅᑎᑕᐅᓂᖃᙱᑦᑐᑦ ᐅᕝᕙᓘᓐᓃᑦ ᒪᓕᒋᐊᓕᖕᓄᑦ 

ᐱᑕᖃᕆᐊᖃᖅᑐᓂ ᐱᑕᖃᙱᑦᑐᑦ 

 

ᐊᑐᓕᖁᔭᐅᓯᒪᔪᖅ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎ ᐊᓱᐃᓛᒃ ᐃᓚᖃᖅᑐᖅ ᐊᐳᖃᑦᑕᐅᑎᔪᓂ, ᐃᓂᐅᔪᓪᓗ 

ᐅᖃᐅᓯᐅᔪᑦ ᖁᓛᓂ ᑎᒃᑯᐊᖅᑕᐅᓯᒪᔪᑦ ᐊᓯᔾᔨᕆᐊᖅᑕᐅᓪᓗᑎᒃ: 

1. ᐃᓄᐃᑦ ᓇᖕᒥᓂᖁᑎᖏᑦ ᓄᓇᖏᑦ: ᐱᕕᑭᑦᑐᓂ ᐊᑐᖅᑕᐅᓂᐅᔪᓂ ᐃᓂᐅᔪᑦ ᐊᓯᔾᔨᕆᐊᖅᑕᐅᔪᑦ; ᐃᓚᖏᑦ 

ᐊᑐᕐᓂᐅᔪᑦ ᐊᔪᖅᑎᑕᐅᔪᑦ ᑲᔪᓯᔪᓐᓇᖅᑐᑦ ᐃᑲᔪᖅᓱᖅᑕᐅᒍᑎᒃ ᑎᒃᑯᐊᖅᑕᐅᓯᒪᔪᓄᑦ ᐃᓄᐃᑦ ᑲᑐᔾᔨᖃᑎᒌᓄᑦ 

2. ᐱᑕᖃᖅᐸᒌᖅᑐᑦ ᐱᐅᖅᓱᐊᕐᓂᕐᒧᑦ ᐊᐅᓚᑦᑎᓂᖅ ᐃᓂᐅᔪᓂ: ᐃᓂᐅᔪᑦ ᐊᐅᓚᑕᐅᔪᑦ ᐊᓯᖏᓐᓄᑦ ᐱᖁᔭᑎᒍᑦ 

ᐱᔪᓐᓇᕐᓂᖃᖅᑐᓄᑦ 

3. ᑐᑭᓕᐊᖅᑐᓄᑦ ᐊᐅᓚᔪᓐᓇᐅᑎᓄᑦ ᐃᑳᕈᑏᑦ (LIC): ᐊᔪᖅᑎᑦᑎᔪᑦ ᑐᑭᓕᐊᖅᑐᓄᑦ ᐊᐅᓚᔪᓐᓇᐅᑎᓄᑦ 

ᐊᑑᑎᙱᑦᑐᑦ; ᒪᓕᒋᐊᓕᖕᓄᑦ ᐱᑕᖃᕆᐊᖃᖅᑐᑦ ᐊᑑᑎᔪᑦ 

 

ᓇᓗᓇᐃᒃᑯᑕᖅ 2.1.9.4.1 A ᑕᑯᑎᑦᑎᔪᖅ ᒫᓂᑑᐸ−ᑭᕙᓪᓕᖅ ᑐᑭᓕᐊᖅᑐᓄᑦ ᐊᐅᓚᔪᓐᓇᐅᑎᓄᑦ ᐃᑳᕈᑎᐅᑉ 

ᐃᓂᒃᓴᖓᓂ ᐊᓯᖏᑦ ᑎᒃᑯᐊᖅᑕᐅᓯᒪᔪᑦ ᑕᑯᓪᓗᒋ ᐊᑐᓕᖁᔭᐅᓯᒪᔪᖅ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎᒥ. 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᖅ ᑐᑭᓕᐊᖅᑐᓄᑦ ᐊᐅᓚᔪᓐᓇᐅᑎᓄᑦ ᐃᑳᕈᑎᐅᑉ ᐃᓗᐊᓃᑦᑐᖅ. 

ᓱᓕᒃᑲᓐᓂᖅ, ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎ ᐃᑳᖅᑐᖅ ᐃᓄᐃᑦ ᓇᖕᒥᓂᖁᑎᖏᑦ ᓄᓇᖏᓐᓂ 

ᑕᑯᑎᑕᐅᔪᖅ ᓇᓗᓇᐃᒃᑯᑕᖅ 2.1.9.4.1 B−ᒥ. 

ᓇᓗᓇᐃᒃᑯᑕᖅ 2.1.9.4.1 A – ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᐃᑦ ᐃᓂᖏᑦ ᑐᑭᓕᐊᖅᑐᓄᑦ 

ᐊᐅᓚᔪᓐᓇᐅᑎᓄᑦ ᐃᑳᕈᑎᐅᑉ ᐃᓗᐊᓂ 

ᑐᒃᑐᐃᑦ 

ᓄᕐᕆᐅᖅᑐᑦ 

ᖄᖏᖅᑎᓪᓗᒍ 

(28) 

ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᖃᒪᓂ’ᑐᐊᖅ 
ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᑐᒃᑐᐃᑦ ᓄᕐᕆᐅᖅᑐᑦ 

ᖄᖏᖅᑎᓪᓗᒍ (28) 

ᑐᒃᑐᐃᑦ ᓄᕐᕆᐅᖅᑐᑦ 

ᖄᖏᖅᑎᓪᓗᒍ (28) 

ᑐᒃᑐᐃᑦ 

ᓄᕐᕆᐅᖅᑐᑦ 

ᖄᖏᖅᑎᓪᓗᒍ (28) 

ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᑐᒃᑐᐃᑦ 

ᐃᒪᑦᑎᐊᕙᖕᒥ 

ᐃᑳᕐᕕᖏᑦ (29) 

ᑐᒃᑐᐃᑦ ᓄᕐᕆᐅᖅᑐᑦ 

ᖄᖏᖅᑎᓪᓗᒍ (28) 

ᑐᒃᑐᐃᑦ 

ᓄᕐᕆᐅᕐᕕᖏᑦ (26) 

ᑐᒃᑐᐃᑦ 

ᓄᕐᕆᐅᕐᕕᖏᑦ (26) 

ᑐᒃᑐᐃᑦ 

ᓄᕐᕆᐅᕐᕕᖏᑦ 

(26) 

ᑐᒃᑐᐃᑦ ᓄᕐᕆᐅᕐᕕᖏᑦ 

(26) 

ᐃᒡᓗᓕᒑᕐᔪᒃ 

ᓄᓇᓕᖕᓂ ᐃᓂᐅᔪᑦ 

ᐱᔪᒪᔭᐅᔪᑦ – Diana ᑰᖓ 

ᓂᓚᖕᒥ 

ᐃᖏᕐᕋᓂᕐᒧᑦ 

ᐊᖅᑯᑏᑦ 

ᓂᓚᖕᒥ ᐃᖏᕐᕋᓂᕐᒧᑦ 

ᐊᖅᑯᑏᑦ 

ᑎᑭᕋᕐᔪᐊᖅ 

ᖃᐅᔨᒪᔾᔪᑏᑦ 

1. ᓄᓇᙳᐊᑦ ᐃᓂᖃᕐᕕᖓ: NAD 1983 

UTM ᑭᒡᓕᖓ 15N 

2. ᖃᐅᔨᔭᐅᓯᒪᔪᑦ ᓇᑭᙶᕐᓂᖏᑦ: ᓄᓇᕗᒻᒥ

ᒐᕙᒪᒃᑯᑦ, ᑲᓇᑕᐅᑉ ᒐᕙᒪᖓ 

3. ᖃᖓᖅᑕᖅᓯᒪᔪᓂ ᐊᔾᔨᙳᐊᖅ: Microsoft 

ᐱᖁᑎᖓᓂ ᐊᔾᔨᓕᐅᖅᑕᐅᔪᖅ 

ᐸᐃᑉᐹᙳᖅᑎᑕᐅᓪᓗᓂ Microsoft Corp−ᒃᑯᓐᓂ

ᐊᖏᖅᑕᐅᖅᑳᖅᑎᓪᓗᒍ. 

ᓇᓄᐃᑦ 

ᓯᑎᒋᔭᖏᑕ 

ᐃᓂᖏᑦ 

ᓇᓄᐃᑦ 

ᓯᑎᒋᔭᖏᑕ 

ᐃᓂᖏᑦ 

ᓇᓄᐃᑦ 

ᓯᑎᒋᔭᖏᑕ 

ᐃᓂᖏᑦ 

ᓇᓄᐃᑦ 

ᓯᑎᒋᔭᖏᑕ 

ᐃᓂᖏᑦ 

ᓄᓇᓖᑦ 

ᐃᒪᖃᕐᕕᖓ 

ᐊᕐᕕᐊᑦ 
ᓄᕗᒃ ᑐᒃᓯᕋᖅᑕᐅᔪᖅ ᓄᓇᕗᒻᒥ 

ᒥᕐᖑᐃᖅᓯᕐᕕᒃ 

ᐱᓕᕆᔾᔪᑎᓪᓗᐊᑕᑦ 

ᑭᕙᓪᓕᕐᒥ ᐊᖅᑯᑎᒃᓴᒧᑦ ᐃᑳᕈᑎ 

ᐱᓪᓗᐊᑕᖅ ᑐᒃᓯᕋᖅᑕᐅᔪᖅ ᐃᑳᕈᑎ 

ᐃᓇᖏᖅᑐᒃᓴᑦ ᑐᒃᓯᕋᖅᑕᐅᔪᖅ ᐃᑳᕈᑎ 

ᑐᑭᓕᐊᖅᑐᑦ ᐊᐅᓚᔪᓐᓇᐅᑏᑦ – 

ᑭᕙᓪᓕᖅ−ᒫᓂᑑᐸ, ᒍᕇᔅ ᓯᒡᔭᖓ, 

ᕿᖓᐅᑦ ᐃᑳᕈᑎᖏᑦ 

ᒪᓕᒋᐊᖃᕐᓂᖃᕐᓗᑎᒃ ᐊᑐᖅᑕᐅᓂᖓ 

ᓄᓇᓕᖕᓂ ᐃᓂᐅᔪᑦ ᐱᔪᒪᔭᐅᔪᑦ 

ᐆᒪᔪᐃᑦ ᓇᔪᖃᑦᑕᖅᑕᖏᑦ – ᓇᓄᐃᑦ 

ᐆᒪᔪᐃᑦ ᓇᔪᖃᑦᑕᖅᑕᖏᑦ – ᑐᒃᑐᐃᑦ 

ᓄᕐᕆᐅᖅᑐᑦ ᖄᖏᖅᑎᓪᓗᒍ (28) 

ᑭᒡᓕᖃᕐᓗᓂ ᐊᑐᖅᑕᐅᓂᖓ 

ᓄᓇᓕᖕᓂ ᐃᓂᐅᔪᑦ ᐱᔪᒪᔭᐅᔪᑦ 

ᐃᒪᑦᑎᐊᕙᖃᕐᕕᒃ 

ᓯᕗᓂᑦᑎᓐᓂ ᓄᓇᕗᒻᒥ ᒥᕐᖑᐃᖅᓯᕐᕖᑦ 

ᐆᒪᔪᐃᑦ ᓇᔪᖃᑦᑕᖅᑕᖏᑦ – ᑐᒃᑐᐃᑦ 

ᓄᕐᕆᐅᕐᕕᖏᑦ (26) 

ᐆᒪᔪᐃᑦ ᓇᔪᖃᑦᑕᖅᑕᖏᑦ – ᑐᒃᑐᐃᑦ 

ᐃᒪᑦᑎᐊᕙᖕᒥ ᐃᑳᕐᕕᖏᑦ (29) 

(ᑎᑎᖅᑲᑐᖃᐅᑉ ᐊᖏᓂᖓ 8.5x11) 

ᐱᓕᕆᐊᒃᓴᐅᑉ ᓇᒦᓐᓂᖓ ᐱᕙᒌᔭᖅᑕᐅᔪᖅ ADC−ᒧᑦ 2024-10-03 ᐅᓪᓗᖓᓂ 

ᓄᓇᕗᑦ ᕿᒥᕐᕈᔭᐅᔪᖅ EB−ᒧᑦ 2024-10-03 ᐅᓪᓗᖓᓂ 

ᐱᔨᑦᑎᕋᖅᑕᐅᔪᖅ/ᐱᓕᕆᐊᖑᔪᖅ 

ᓄᓇᕗᒻᒥ ᒐᕙᒪᒃᑯᑦ 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒥᒃ ᖃᐅᔨᓴᕐᓂᖅ 

ᓇᓗᓇᐃᒃᑯᑕᖓᑕ ᓈᓴᐅᑎᖓ 

ᑕᐃᒎᓯᖓ 

ᑎᑎᕋᖅᑕᐅᕐᖓᖅᓯᒪᔪᖅ ᓄᓇᕗᒻᒥ ᓄᓇᒥ 

ᐊᑐᕐᓂᕐᒧᑦ ᐸᕐᓇᐅᑎ ᑎᒃᑯᐊᖅᑕᐅᓯᒪᔪᑦ 

ᒪᓕᒐᖅᑎᒍᑦ ᐊᑐᖅᑕᐅᔪᓐᓇᙱᑦᑐᖅ: ᑖᓐᓇ ᑎᑎᖅᑲᖅ ᐱᕙᒌᔭᖅᑕᐅᔪᖅ ᑕᑎᖃᖅᖢᓂ ᑐᓴᐅᒪᔪᑎᒃᓴᐃᑦ ᑐᓂᔭᐅᔪᑦ ᐊᓯᖏᓐᓄᑦ ᓇᓗᓇᐃᖅᓯᕕᐅᓪᓗᑎᒡᓗ ᑎᑎᖅᑲᐃᑦ ᐃᓗᓕᖏᓐᓂ. Stantec−ᒃᑯᑦ ᓇᓗᓇᐃᖅᓯᓯᒪᙱᑦᑐᑦ ᓇᓕᖅᑯᑦᑎᓯᒪᓂᖓᓂ ᑐᓴᐅᒪᔪᑎᒃᓴᐃᑦ ᐊᒻᒪᓗ/ᐅᕝᕙᓘᓐᓃᑦ 

ᐱᔭᕇᖅᓯᒪᓂᖏᓐᓂ ᐊᒻᒪᓗ ᐱᔭᒃᓴᖃᔾᔮᙱᖦᖢᓂ ᑕᒻᒪᖅᓯᒪᔪᓂ ᐅᕝᕙᓘᓐᓃᑦ ᐃᓚᒋᔭᐅᙱᑦᑐᓂ ᐃᓚᓕᐅᑎᔭᐅᑐᓐᓇᕆᐊᖃᖅᖢᑎᒃ ᖃᐅᔨᔭᐅᓯᒪᔪᓂ ᑕᕝᕙᙵ ᐱᒋᐊᕐᓗᒍ. Stantec−ᒃᑯᑦ ᐃᓱᒪᓕᐅᕆᔪᖅ ᐱᔭᒃᓴᖃᙱᓐᓂᖓᓂ ᖃᐅᔨᔭᐅᓯᒪᔪᓂ ᑐᓂᔭᐅᔪᑦ ᖃᕋᓴᐅᔭᑎᒎᖅᑐᓂ, 

ᐊᒻᒪᓗ ᑐᓂᔭᐅᔪᖅ ᐱᔭᒃᓴᖃᖅᖢᓂ ᑕᒪᐃᓐᓂ ᐸᓯᔭᒃᓴᐅᔪᓐᓇᕐᓂᖓᓂ ᓇᓕᖅᑯᑦᑎᓂᖓ ᓇᓗᓇᐃᖅᑐᐅᓂᖓᓂ ᐊᒻᒪᓗ ᖃᐅᔨᔭᐅᓯᒪᔪᑦ ᐱᔭᕇᖅᓯᒪᓂᖏᓐᓂ. 

ᓇᓗᓇᐃᒃᑯᑕᖅ 2.1.9.4.1 B – ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᐃᑦ ᐃᓂᖏᑦ ᐃᓄᐃᑦ 

ᓇᖕᒥᓂᖁᑎᖏᑦ ᓄᓇᖏᑕ ᐃᓗᐊᓂ 

ᖃᒪᓂ’ᑐᐊᖅ 

ᐃᒡᓗᓕᒑᕐᔪᒃ 

ᑲᖏᖅᖠᓂᖅ 

ᑎᑭᕋᕐᔪᐊᖅ 

ᐊᕐᕕᐊᑦ 

ᐱᓕᕆᔾᔪᑎᓪᓗᐊᑕᑦ 
ᑭᕙᓪᓕᕐᒥ ᐊᖅᑯᑎᒃᓴᒧᑦ ᐃᑳᕈᑎ 

ᐱᓪᓗᐊᑕᖅ ᑐᒃᓯᕋᖅᑕᐅᔪᖅ ᐃᑳᕈᑎ 

ᐃᓇᖏᖅᑐᒃᓴᑦ ᑐᒃᓯᕋᖅᑕᐅᔪᖅ ᐃᑳᕈᑎ 

ᐃᓄᐃᑦ ᓇᖕᒥᓂᖁᑎᖏᑦ ᓄᓇᖏᑦ 

ᕼᐋᒪᓚᒃᑯᑦ ᓄᓇᖁᑎᖓ 

ᖃᐅᔨᒪᔾᔪᑏᑦ 
1. ᓄᓇᙳᐊᑦ ᐃᓂᖃᕐᕕᖓ: NAD 1983 UTM ᑭᒡᓕᖓ 15N 

2. ᖃᐅᔨᔭᐅᓯᒪᔪᑦ ᓇᑭᙶᕐᓂᖏᑦ: ᓄᓇᕗᒻᒥ ᒐᕙᒪᒃᑯᑦ, ᑲᓇᑕᐅᑉ ᒐᕙᒪᖓ 

3. ᑭᖑᓂᐊᓃᑦᑐᖅ: ᓇᑭᙶᕐᓂᖏᑦ: Esri, HERE, Garmin, Intermap, Increment P Corp., 

GEBCO, USGS, FAO, NPS, NRCAN, GeoBase, IGN, Kadaster NL, Ordnance Survey, 

Esri Japan, METI, Esri China (Hong Kong), © OpenStreetMap ᐃᑲᔪᖅᑐᐃᔪᑦ, ᐊᒻᒪᓗ 

GIS ᓄᓇᓕᖕᓂ ᐊᑐᖅᑎᐅᔪᑦ © 2025 Microsoft Corporation Earthstar Geographics 

SIO 

4. ᖃᖓᖅᑕᖅᓯᒪᔪᓂ ᐊᔾᔨᙳᐊᖅ: Microsoft ᐱᖁᑎᖓᓂ ᐊᔾᔨᓕᐅᖅᑕᐅᔪᖅ

ᐸᐃᑉᐹᙳᖅᑎᑕᐅᓪᓗᓂ Microsoft Corp−ᒃᑯᓐᓂ ᐊᖏᖅᑕᐅᖅᑳᖅᑎᓪᓗᒍ. 

ᒪᓕᒐᖅᑎᒍᑦ ᐊᑐᖅᑕᐅᔪᓐᓇᙱᑦᑐᖅ: ᑖᓐᓇ ᑎᑎᖅᑲᖅ ᐱᕙᒌᔭᖅᑕᐅᔪᖅ ᑕᑎᖃᖅᖢᓂ ᑐᓴᐅᒪᔪᑎᒃᓴᐃᑦ ᑐᓂᔭᐅᔪᑦ ᐊᓯᖏᓐᓄᑦ ᓇᓗᓇᐃᖅᓯᕕᐅᓪᓗᑎᒡᓗ ᑎᑎᖅᑲᐃᑦ ᐃᓗᓕᖏᓐᓂ. Stantec−ᒃᑯᑦ ᓇᓗᓇᐃᖅᓯᓯᒪᙱᑦᑐᑦ 

ᓇᓕᖅᑯᑦᑎᓯᒪᓂᖓᓂ ᑐᓴᐅᒪᔪᑎᒃᓴᐃᑦ ᐊᒻᒪᓗ/ᐅᕝᕙᓘᓐᓃᑦ ᐱᔭᕇᖅᓯᒪᓂᖏᓐᓂ ᐊᒻᒪᓗ ᐱᔭᒃᓴᖃᔾᔮᙱᖦᖢᓂ ᑕᒻᒪᖅᓯᒪᔪᓂ ᐅᕝᕙᓘᓐᓃᑦ ᐃᓚᒋᔭᐅᙱᑦᑐᓂ ᐃᓚᓕᐅᑎᔭᐅᑐᓐᓇᕆᐊᖃᖅᖢᑎᒃ ᖃᐅᔨᔭᐅᓯᒪᔪᓂ ᑕᕝᕙᙵ ᐱᒋᐊᕐᓗᒍ. 

Stantec−ᒃᑯᑦ ᐃᓱᒪᓕᐅᕆᔪᖅ ᐱᔭᒃᓴᖃᙱᓐᓂᖓᓂ ᖃᐅᔨᔭᐅᓯᒪᔪᓂ ᑐᓂᔭᐅᔪᑦ ᖃᕋᓴᐅᔭᑎᒎᖅᑐᓂ, ᐊᒻᒪᓗ ᑐᓂᔭᐅᔪᖅ ᐱᔭᒃᓴᖃᖅᖢᓂ ᑕᒪᐃᓐᓂ ᐸᓯᔭᒃᓴᐅᔪᓐᓇᕐᓂᖓᓂ ᓇᓕᖅᑯᑦᑎᓂᖓ ᓇᓗᓇᐃᖅᑐᐅᓂᖓᓂ ᐊᒻᒪᓗ ᖃᐅᔨᔭᐅᓯᒪᔪᑦ 

ᐱᔭᕇᖅᓯᒪᓂᖏᓐᓂ. 

(ᑎᑎᖅᑲᑐᖃᐅᑉ ᐊᖏᓂᖓ 8.5x11) 

ᐱᓕᕆᐊᒃᓴᐅᑉ ᓇᒦᓐᓂᖓ ᐱᕙᒌᔭᖅᑕᐅᔪᖅ ADC−ᓄᑦ 2025-02-26 ᐅᓪᓗᖓᓂ 

ᓄᓇᕗᑦ ᕿᒥᕐᕈᔭᐅᔪᖅ EB−ᒧᑦ 2025-02-26 ᐅᓪᓗᖓᓂ 

ᐱᔨᑦᑎᕋᖅᑕᐅᔪᖅ/ᐱᓕᕆᐊᖑᔪᖅ 

ᓄᓇᕗᒻᒥ ᒐᕙᒪᒃᑯᑦ 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒥᒃ ᖃᐅᔨᓴᕐᓂᖅ 

ᓇᓗᓇᐃᒃᑯᑕᖓᑕ ᓈᓴᐅᑎᖓ 

ᑕᐃᒎᓯᖓ 

ᓄᓇᒥᒃ ᓇᖕᒥᓂᖃᕐᓂᖅ 

1.7.9.4.2 ᒪᓕᒋᐊᓕᖕᓄᑦ ᐱᑕᖃᕆᐊᖃᖅᑐᑦ ᐊᑑᑎᔪᑦ 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᐅᑉ ᐃᑳᕈᑎᖓ ᐃᓂᒃᓴᖓᓃᑦᑐᖅ ᐱᕕᑭᑦᑐᓂ ᐊᑐᖅᑕᐅᓂᐅᔪᓂ 

ᐃᓂᐅᔪᓂ ᐊᑐᓕᖁᔭᐅᓯᒪᔪᖅ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎᒥ: 

1. ᑐᒃᑐᐃᑦ ᓄᕐᕆᐅᕐᕕᖏᑦ (26)

2. ᑐᒃᑐᐃᑦ ᐃᒪᑦᑎᐊᕙᖕᒥ ᐃᑳᕐᕕᖏᑦ (29)

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᐅᑉ ᐃᑳᕈᑎᖓ ᐃᓂᒃᓴᖓᓃᑦᑐᖅ ᐱᖁᔭᖃᖅᑐᓂ ᐊᑐᖅᑕᐅᓂᐅᔪᓂ 

ᐃᓂᐅᔪᓂ ᐊᑐᓕᖁᔭᐅᓯᒪᔪᖅ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎᒥ: 

1. ᑐᒃᑐᐃᑦ ᓄᕐᕆᐅᖅᑐᑦ ᖄᖏᖅᑎᓪᓗᒍ ᐃᓂᖏᑦ (28)

ᓇᐃᓈᖅᑐᑦ ᐅᖃᓕᒫᒐᐃᑦ ᒪᓕᒋᐊᓕᖕᓄᑦ ᐱᑕᖃᕆᐊᖃᖅᑐᑦ ᒥᒃᓵᓄᑦ ᐃᓚᖃᖅᑐᑦ ᑖᒃᑯᓄᖓ ᐃᓂᐅᔪᓄᑦ ᑎᑎᕋᖅᓯᒪᔪᑦ 

ᑎᑎᕋᖅᓯᒪᔪᖅ 2.1.9.4.2−ᒥ. 

ᑎᑎᕋᖅᓯᒪᔪᖅ 2.1.9.4.2 ᑎᑎᕋᖅᓯᒪᔪᖅ ᒪᓕᒋᐊᓕᖕᓄᑦ ᐱᑕᖃᕆᐊᖃᖅᑐᓂ 

ᒪᓕᒋᐊᓕᖕᓄᑦ ᐱᑕᖃᕆᐊᖃᖅᑐᑦ (ᓄᓇᕗᑦᒥ ᐸᕐᓇᐃᔩᑦ 2023a) ᖃᐅᔨᒪᔾᔪᑏᑦ 

ᑐᒃᑐᐃᑦ ᓄᕐᕆᐅᕐᕕᖏᑕ ᐃᓂᖏᑦ (26) 

2.2.1-1 ᑐᒃᑐᐃᑦ ᓄᕐᕆᐅᕐᕕᖏᑕ ᐃᓂᖏᑦ ᑕᑯᑎᑕᐅᔪᑦ ᓄᓇᙳᐊᖅ A−ᒥ ᐱᕕᑭᑦᑐᓂ 

ᐊᑐᖅᑕᐅᓂᐅᔪᓂ ᐃᓂᐅᔪᑦ ᐅᑯᐊᖑᔪᓪᓗ ᐊᑐᕐᓂᐅᔪᑦ ᒪᓕᙱᑦᑐᑦ ᐊᔪᖅᑎᑕᐅᔪᑦ: 

(a) ᑭᓂᖅᑐᓂ ᐊᒻᒪᓗ ᐅᖅᓱᐊᓗᖕᓂ ᕿᓂᕐᓂᖅ ᐊᒻᒪᓗ ᓴᖅᑭᑎᑦᑎᓂᖅ;

(b) ᐅᔭᕋᖕᓂᐊᒐᒃᓴᓂ ᕿᓂᕐᓂᖅ ᐊᒻᒪᓗ ᓴᖅᑭᑎᑦᑎᓂᖅ;

(c) ᐅᔭᕋᒃᑕᕐᕖᑦ;

(d) ᐃᒪᕐᒥ ᐆᒻᒪᖅᑯᑎᓄᑦ ᐊᒻᒪᓗ ᐊᐅᓚᔪᓐᓇᐅᑏᑦ ᐊᔾᔨᐸᓗᖏᓐᓂ;

(e) ᐊᓄᕆᑐᖅᑐᑦ ᐆᒻᒪᖅᑯᑎᒥ ᓴᖅᑭᑎᑦᑎᓂᕐᒧᑦ ᖁᑦᑎᖕᓂᖃᖅᑐᑦ 15 m ᐅᖓᑖᓃᑦᑐᓂ

ᐊᒻᒪᓗ ᐊᐅᓚᔪᓐᓇᐅᑏᑦ ᐊᔾᔨᐸᓗᖏᓐᓂ; ᐊᒻᒪᓗ

(f) ᑐᑭᓕᐊᖅᑐᑦ ᐊᐅᓚᔪᓐᓇᐅᑏᑦ.

ᐊᑑᑎᙱᑦᑐᑦ ᑐᑭᓕᐊᖅᑐᓄᑦ 

ᐊᐅᓚᔪᓐᓇᐅᑎᓄᑦ ᐃᑳᕈᑎᐅᑉ 

ᐃᓂᒃᓴᖓᓃᑦᑐᓄᑦ 

2.2.1-2 ᐱᓕᕆᐊᖑᔪᓄᑦ ᓇᖕᒥᓂᖃᖅᑐᑦ ᓄᖅᑲᖅᑎᑦᑎᔭᕆᐊᖃᖅᑐᑦ ᑕᒪᕐᒥ ᐊᑐᕐᓂᐅᔪᓂ 

ᑖᒃᑯᓂᖓ ᐃᓂᐅᔪᓂ, ᖃᐅᔨᓴᕐᓂᕐᒧᑦ ᐊᒻᒪᓗ ᐳᓚᕋᓐᓂᕐᓄᑦ ᑐᒃᑐᓂ ᐱᐅᖅᓱᐊᕐᓂᕐᒥ 

ᐃᓚᖃᖅᑐᑦ ᓱᖁᑎᒋᔭᐅᙱᓪᓗᑎᒃ, ᐊᒻᒪᓗ ᐱᓕᕆᐊᖑᔪᒥ ᐊᐅᓚᔪᓐᓇᐅᑎᓂᑦ 

ᐋᖅᑭᐅᒪᑎᑦᑎᓂᕐᒧᑦ, ᐅᑯᐊ ᐅᓪᓗᐃᑦ ᐃᓗᐊᓂ ᓇᓗᓇᐃᖅᑕᐅᔪᓂ ᑎᑎᕋᖅᓯᒪᔪᖅ 2−ᒥ: 

ᑐᒃᑐᓕᕐᕆᓂᕐᒥ ᐃᓛᒃᑯᑦ ᐊᔪᕈᑎᐅᔪᑦ. 

ᖃᒪᓂᕐᔪᐊᖅ ᑲᑎᕆᓂᕐᓂᖏᑦ: 

ᔫᓂ 9−ᒥᑦ ᔪᓚᐃ 3−ᒧᑦ 

ᐸᕗᓕ ᑲᑎᕆᓂᕐᓂᖏᑦ: 

ᔫᓂ 6−ᒥᑦ ᔪᓚᐃ 8−ᒧᑦ 

2.2.1-3 ᐃᓛᒃᑯᑦ ᐊᔪᕈᑎᐅᔪᑦ ᐋᖅᑭᒃᓯᒪᔪᑦ ᐃᓗᐊᓂ 2.2.1-2−ᒥ ᐊᑑᑎᙱᑦᑐᑦ 

ᐅᔭᕋᒃᑕᖅᑐᓄᑦ ᐊᐅᓚᔪᓄᑦ ᐊᖏᖅᑕᐅᓯᒪᔪᓄᑦ ᐱᓕᕆᐊᖑᔪᓄᑦ ᐸᐃᑉᐹᖃᖅᖢᑎᒃ ᑐᒃᑐᓂᑦ 

ᓴᐳᑎᓂᕐᒥ ᖃᓄᐃᓕᐅᕐᓂᐅᔪᓂ ᐃᓗᓕᖃᖅᑐᓂ. 

– 

2.2.1-4 ᖁᓕᒥᒎᓖᑦ ᐊᒻᒪᓗ ᖃᖓᑕᓲᑦ ᖁᑦᑎᖕᓂᖓᓂ ᖁᑦᑎᖕᓂᖃᕆᐊᖃᖅᑐᑦ 300 m−ᒥ 

ᐅᑯᐊ ᐅᓪᓗᐃᑦ ᐃᓗᐊᓂ ᓇᓗᓇᐃᖅᑕᐅᔪᓂ ᑎᑎᕋᖅᓯᒪᔪᖅ 2−ᒥ: ᑐᒃᑐᓕᕐᕆᓂᕐᒥ ᐃᓛᒃᑯᑦ 

ᐊᔪᕈᑎᐅᔪᑦ, ᖃᖓᑕᓲᓄᑦ ᐊᑦᑕᕐᓇᙱᑦᑐᓄ ᐊᐅᓚᑦᑎᓂᕐᒥ ᐊᒻᒪᓗ ᓇᓗᓇᐃᖅᑕᐅᔪᒥ 

ᐊᐅᓚᑦᑎᓂᕐᒧᑦ ᐱᔾᔪᑎᖃᖅᑐᑦ, ᓲᕐᓗ ᖃᖓᑦᑕᕐᓃᑦ ᐊᒻᒪᓗ ᒥᑦᑕᖅᑐᕐᓃᑦ 

ᓱᖁᑎᒋᔭᐅᙱᓪᓗᑎᒃ. 

ᖃᒪᓂᕐᔪᐊᖅ ᑲᑎᕆᓂᕐᓂᖏᑦ: 

ᔫᓂ 9−ᒥᑦ ᔪᓚᐃ 3−ᒧᑦ 

ᐸᕗᓕ ᑲᑎᕆᓂᕐᓂᖏᑦ: 

ᔫᓂ 6−ᒥᑦ ᔪᓚᐃ 8−ᒧᑦ 

ᒪᓕᒋᐊᓕᖕᓄᑦ ᐱᑕᖃᕆᐊᖃᖅᑐᑦ (ᓄᓇᕗᑦᒥ ᐸᕐᓇᐃᔩᑦ 2023a) ᖃᐅᔨᒪᔾᔪᑏᑦ 

ᑐᒃᑐᐃᑦ ᓄᕐᕆᐅᖅᑐᑦ ᖄᖏᖅᑎᓪᓗᒍ ᐃᓂᖏᑦ (28) 

2.2.2-1 ᑐᒃᑐᐃᑦ ᓄᕐᕆᐅᖅᑐᑦ ᖄᖏᖅᑎᓪᓗᒍ ᐃᓂᖏᑦ ᑕᑯᑎᑕᐅᔪᑦ ᓄᓇᙳᐊᖅ A−ᒥ 

ᐱᖁᔭᖃᖅᑐᓂ ᐊᑐᖅᑕᐅᓂᐅᔪᓂ ᐃᓂᐅᔪᑦ ᐱᓕᕆᐊᖑᔪᒧᑦ ᓇᖕᒥᓂᖃᖅᑐᑦ 

ᓄᖅᑲᖅᑎᑦᑎᔭᕆᐊᖃᖅᑐᖅ ᑕᒪᕐᒥ ᖃᓄᐃᓕᐅᕐᓂᐅᔪᓂ, ᖃᐅᔨᓴᕐᓂᕐᒧᑦ ᐊᒻᒪᓗ 

ᐳᓚᕋᓐᓂᕐᓄᑦ ᑐᒃᑐᓂ ᐱᐅᖅᓱᐊᕐᓂᕐᒥ ᐃᓚᖃᖅᑐᑦ ᓱᖁᑎᒋᔭᐅᙱᓪᓗᑎᒃ, ᐅᑯᐊ ᐅᓪᓗᐃᑦ 

ᐋᖅᑭᒃᓯᒪᔪᑦ ᑎᑎᕋᖅᓯᒪᔪᖅ 2−ᒥ: ᑐᒃᑐᓕᕐᕆᓂᕐᒥ ᐃᓛᒃᑯᑦ ᐊᔪᕈᑎᐅᔪᑦ. 

ᖃᒪᓂᕐᔪᐊᖅ ᑲᑎᕆᓂᕐᓂᖏᑦ: 

ᔫᓂ 23−ᒥᑦ ᔪᓚᐃ 3−ᒧᑦ 

ᐸᕗᓕ ᑲᑎᕆᓂᕐᓂᖏᑦ: 

ᔫᓂ 20−ᒥᑦ ᔪᓚᐃ 8−ᒧᑦ 

2.2.2-2 ᐃᓛᒃᑯᑦ ᐊᔪᕈᑎᐅᔪᑦ ᐋᖅᑭᒃᓯᒪᔪᑦ ᐊᑑᑎᙱᑦᑐᑦ ᐅᔭᕋᒃᑕᖅᑐᓄᑦ ᐊᐅᓚᔪᓄᑦ 

ᐊᖏᖅᑕᐅᓯᒪᔪᓄᑦ ᐱᓕᕆᐊᖑᔪᓄᑦ ᐸᐃᑉᐹᖃᖅᖢᑎᒃ ᑐᒃᑐᓂᑦ ᓴᐳᑎᓂᕐᒥ 

ᖃᓄᐃᓕᐅᕐᓂᐅᔪᓂ ᐃᓗᓕᖃᖅᑐᓂ. 

– 

2.2.2-3 ᖁᓕᒥᒎᓖᑦ ᐊᒻᒪᓗ ᖃᖓᑕᓲᑦ ᖁᑦᑎᖕᓂᖓᓂ ᖁᑦᑎᖕᓂᖃᕆᐊᖃᖅᑐᑦ 300 m−ᒥ 

ᐅᑯᐊ ᐅᓪᓗᐃᑦ ᐃᓗᐊᓂ ᓇᓗᓇᐃᖅᑕᐅᔪᓂ ᑎᑎᕋᖅᓯᒪᔪᖅ 2−ᒥ: ᑐᒃᑐᓕᕐᕆᓂᕐᒥ ᐃᓛᒃᑯᑦ 

ᐊᔪᕈᑎᐅᔪᑦ, ᖃᖓᑕᓲᓄᑦ ᐊᑦᑕᕐᓇᙱᑦᑐᓄ ᐊᐅᓚᑦᑎᓂᕐᒥ ᐊᒻᒪᓗ ᓇᓗᓇᐃᖅᑕᐅᔪᒥ 

ᐊᐅᓚᑦᑎᓂᕐᒧᑦ ᐱᔾᔪᑎᖃᖅᑐᑦ, ᓲᕐᓗ ᖃᖓᑦᑕᕐᓃᑦ ᐊᒻᒪᓗ ᒥᑦᑕᖅᑐᕐᓃᑦ 

ᓱᖁᑎᒋᔭᐅᙱᓪᓗᑎᒃ. 

ᖃᒪᓂᕐᔪᐊᖅ ᑲᑎᕆᓂᕐᓂᖏᑦ: 

ᔫᓂ 23−ᒥᑦ ᔪᓚᐃ 3−ᒧᑦ 

ᐸᕗᓕ ᑲᑎᕆᓂᕐᓂᖏᑦ: 

ᔫᓂ 20−ᒥᑦ ᔪᓚᐃ 8−ᒧᑦ 

ᑐᒃᑐᐃᑦ ᐃᒪᑦᑎᐊᕙᖕᒥ ᐃᑳᕐᕕᖏᑦ (29) 

2.2.4-1 ᑐᒃᑐᐃᑦ ᐃᒪᑦᑎᐊᕙᖕᒥ ᐃᑳᕐᕕᖏᑦ ᑕᑯᑎᑕᐅᔪᑦ ᓄᓇᙳᐊᖅ A−ᒥ ᐱᕕᑭᑦᑐᓂ 

ᐊᑐᖅᑕᐅᓂᐅᔪᓂ ᐃᓂᐅᔪᑦ ᐅᑯᐊᖑᔪᓪᓗ ᐊᑐᕐᓂᐅᔪᑦ ᒪᓕᙱᑦᑐᑦ ᐊᔪᖅᑎᑕᐅᔪᑦ: 

(g) ᑭᓂᖅᑐᓂ ᐊᒻᒪᓗ ᐅᖅᓱᐊᓗᖕᓂ ᕿᓂᕐᓂᖅ ᐊᒻᒪᓗ ᓴᖅᑭᑎᑦᑎᓂᖅ;

(h) ᐅᔭᕋᖕᓂᐊᒐᒃᓴᓂ ᕿᓂᕐᓂᖅ ᐊᒻᒪᓗ ᓴᖅᑭᑎᑦᑎᓂᖅ;

(i) ᐅᔭᕋᒃᑕᕐᕖᑦ;

(j) ᐃᒪᕐᒥ ᐆᒻᒪᖅᑯᑎᓄᑦ ᐊᒻᒪᓗ ᐊᐅᓚᔪᓐᓇᐅᑏᑦ ᐊᔾᔨᐸᓗᖏᓐᓂ;

(k) ᐊᓄᕆᑐᖅᑐᑦ ᐆᒻᒪᖅᑯᑎᒥ ᓴᖅᑭᑎᑦᑎᓂᕐᒧᑦ ᖁᑦᑎᖕᓂᖃᖅᑐᑦ 15 m ᐅᖓᑖᓃᑦᑐᓂ

ᐊᒻᒪᓗ ᐊᐅᓚᔪᓐᓇᐅᑏᑦ ᐊᔾᔨᐸᓗᖏᓐᓂ; ᐊᒻᒪᓗ

(l) ᑐᑭᓕᐊᖅᑐᑦ ᐊᐅᓚᔪᓐᓇᐅᑏᑦ.

ᐊᑑᑎᙱᑦᑐᑦ ᑐᑭᓕᐊᖅᑐᓄᑦ 

ᐊᐅᓚᔪᓐᓇᐅᑎᓄᑦ ᐃᑳᕈᑎᐅᑉ 

ᐃᓂᒃᓴᖓᓃᑦᑐᓄᑦ 

1.7.9.4.3 ᐱᒻᒪᕆᐅᓂᖃᕐᓂᖏᑦ ᐃᓗᓕᐅᔪᑦ ᖃᐅᔨᓴᕐᓂᕐᒥ/ᕿᒥᕐᕈᓂᕐᒥ ᐃᓚᒋᔭᐅᓂᐊᖅᑐᑦ 

ᐅᑯᐊ ᐱᒻᒪᕆᐅᓂᖃᕐᓂᖏᑦ ᐊᕙᑎᐊᕈᓯᕐᒥ ᐊᒻᒪᓗ ᐃᓅᓯᓕᕆᓂᒃᑯᑦ ᑮᓇᐅᔭᓕᐅᕐᓂᕐᒧᑦ ᐃᓗᓕᐅᔪᑦ (VC) 

ᐃᓱᒪᒋᔭᐅᔭᕆᖃᕋᔭᖅᑐᑦ ᖃᐅᔨᓴᕐᓂᕐᒥ/ᕿᒥᕐᕈᓂᕐᒥ ᐱᓕᕆᑎᓪᓗᒋ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ 

ᐱᓕᕆᐊᖑᔪᒧᑦ ᑐᒃᓯᕋᐅᑎᒧᑦ, ᓄᓇᙳᐊᖅ B ᒪᓕᒃᖢᒍ ᐊᑐᓕᖁᔭᐅᓯᒪᔪᖅ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎᒥ. 

ᑖᒃᑯᐊ ᐃᓂᐅᔪᑦ ᐃᓂᖃᖃᑕᐅᔪᑦ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᐅᑉ ᐃᓚᖓᓂ: 

1. ᑰᒑᕐᔪᒃ ᐱᒻᒪᕆᐅᔪᓄᑦ ᑎᑭᑦᑕᖅᑐᓄᑦ ᑎᖕᒥᐊᑦ ᓇᔪᕐᕕᖓ (ᑎᑭᑦᑕᖅᑐᓄᑦ ᑎᖕᒥᐊᓄᑦ ᑎᖕᒥᐊᖃᕐᕕᐅᑉ ᓯᓚᑖᓂ)

2. ᑐᒃᑐᐃᑦ ᐅᑭᐅᒃᑯᑦ ᐃᓂᖏᑦ

3. ᑐᒃᑐᐃᑦ ᐊᐅᔭᒃᑯᑦ ᐃᓂᖏᑦ

4. ᑐᒃᑐᐃᑦ ᐃᖏᕐᕋᓂᖏᑦ

5. ᐃᓂᐅᔪᑦ ᐅᔭᕋᖕᓂᐊᒐᒃᓴᓄᑦ ᐱᑕᖃᑐᐃᓐᓇᕆᐊᖃᖅᑐᑦ

6. ᐃᑦᑕᕐᓂᓴᐃᑦ ᑰᖑᔪᑦ (ᕼᐊᕐᕙᖅᑑᖅ)

7. ᐃᖅᑭᓖᑦ ᑕᓇᐃ ᐃᓂᖏᑦ (Ghotelnene K'odtineh Dene ᐃᖅᑭᓖᑦ ᐱᔪᓐᓇᕐᓂᖏᓐᓂ ᐊᑐᖅᖢᑎᒃ

ᐃᓂᖃᖅᑐᑦ)

8. ᐃᓂᐅᔪᑦ ᐃᖃᓗᖃᐅᖅᑐᖅ

9. ᓯᕗᓪᓕᐅᑎᑕᐅᔪᑦ ᐃᓂᐅᔪᑦ ᓄᓇᓕᖕᓂ ᓇᓗᓇᐃᖅᑕᐅᔪᑦ 

10. ᐃᓂᐅᔪᑦ ᓇᓗᓇᐃᖅᑕᐅᔪᑦ ᐊᑐᖅᐸᒃᑐᓂ ᐊᒻᒪᓗ ᐃᓂᖃᖅᑐᓂ ᐊᐱᖅᓱᖅᑕᐅᔪᑦ 

ᐊᓯᖏᑦ ᐱᒻᒪᕆᐅᓂᖃᕐᓂᖏᑦ ᐃᓗᓕᐅᔪᑦ ᓂᕈᐊᖅᑕᐅᒐᔭᖅᑐᑦ ᑭᒡᓕᓯᓂᐊᕐᓂᕐᓄᑦ ᐱᑕᖃᕆᐊᖃᖅᑎᑕᐅᔪᑦ ᐊᒻᒪᓗ 

ᐱᓕᕆᖃᑎᒌᖕᓂᐅᔪᓂ. ᕿᒥᕐᕈᓂᖅ ᖃᐅᔨᔭᐅᓯᒪᔪᓂ ᐊᑐᐃᓐᓇᐅᔪᓂ ᖃᐅᔨᓴᕐᓂᐅᔪᓂ ᐊᒻᒪᓗ/ᐅᕝᕙᓘᓐᓃᑦ 

ᓄᓇᒦᑦᑐᓂ ᖃᐅᔨᓴᕐᓂᐅᔪᓂ ᐱᑕᖃᕆᐊᖃᖅᑐᖅ ᐃᑲᔪᖅᑕᐅᖁᓪᓗᒍ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ 

ᐱᓕᕆᐊᖑᔪᖅ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᕐᒥᒃ ᖃᐅᔨᓴᓂᕐᒧᑦ ᒪᓕᒐᖅ ᐱᑕᖃᕆᐊᖃᖅᑐᑎᒍᑦ ᑖᓐᓇ 

ᐃᓱᒪᒋᔭᒃᓴᖅ ᐅᓂᒃᑳᕆᔭᑦᑕ ᐊᓯᐊᓂᑦ ᐱᓕᕆᓂᖃᓚᐅᖅᑐᖅ. 

1.7.9.4.4 ᐊᖏᖅᑕᐅᓃᑦ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᕐᒥᒃ ᖃᐅᔨᓴᓂᕐᒧᑦ ᒪᓕᒐᐅᑉ ᐊᑖᓂ 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᖅ ᐱᑕᖃᕆᐊᖃᕋᔭᖅᑐᖅ ᐊᑕᐅᓯᕐᒥ ᐅᕝᕙᓘᓐᓃᑦ ᐅᓄᖅᑐᓂ 

ᐊᖏᖅᑕᐅᔾᔪᑎᓂ ᒐᕙᒪᑐᖃᒃᑯᓐᓂ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᓐᓂ (ᑎᑎᕋᖅᓯᒪᔪᖅ 2.9.1.2 ᒪᓕᒃᖢᒍ), 

ᑕᕝᕙᑲᐅᑎᒋ ᐱᒋᐊᖅᑎᑦᑎᓪᓗᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᕐᒥᒃ ᖃᐅᔨᓴᓂᕐᒧᑦ ᒪᓕᒐᕐᒥ ᐃᓛᒃᑯᑦ 4 

ᐃᑲᔫᑎᖓᓂ. ᐱᓕᕆᔪᓐᓇᕐᓂᕐᒥ ᐱᓕᕆᑎᓪᓗᒋ ᑎᑎᕋᐅᔭᖅᑕᐅᔪᑦ ᐊᒻᒪᓗ ᑎᑎᕋᑦᑎᐊᖅᓯᒪᔪᑦ, ᐱᓕᕆᔾᔪᓯᐅᔪᖅ 

ᐱᔭᐅᓯᒪᔪᖅ ᐱᖁᔭᑎᒍᑦ ᐊᖏᖅᑕᐅᔾᔪᑎᓂ ᐊᖏᖅᑕᐅᓃᑦ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᕐᒥᒃ ᖃᐅᔨᓴᓂᕐᒧᑦ ᒪᓕᒐᕐᒥ ᐱᑕᖃᕆᐊᖃᖅᑐᑦ 

ᐱᒋᐊᖅᑎᑕᐅᔪᓐᓇᖅᑐᑦ. ᒪᕐᕉᖕᓂ ᐱᖁᔭᓕᕆᔨᖃᖅᑐᑦ (ᐱᓕᕆᕝᕕᐅᔪᑦ ᐃᓄᓕᒫᓄᑦ ᒐᕙᒪᖃᕐᕖᑦ) ᐊᒻᒪᓗ ᐱᖓᓱᓂ 

ᐱᓕᕆᓂᐅᔪᓂᑦ, ᐊᑐᖅᐸᓪᓕᐊᔪᑦ ᐃᓚᖃᖅᑐᑦ ᐅᑯᓂᖓ: 

1. ᐱᓕᕆᐊᖑᔪᒧᑦ ᑐᒃᓯᕋᐅᑎᒥᑦ ᑐᓂᓯᑎᓪᓗᒋᑦ, ᓄᓇᕗᑦᒥ ᐸᕐᓇᐃᔩᑦ ᓇᓗᓇᐃᖅᓯᕙᒃᑐᑦ ᐱᓕᕆᐊᖑᔪᒧᑦ 

ᑐᒃᓯᕋᐅᑎ ᒪᓕᑦᑎᐊᕐᓂᖓᓂ ᐊᖏᖅᑕᐅᓯᒪᔪᒧᑦ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᒥ ᐊᒻᒪᓗ 

ᓇᓗᓇᐃᖅᓯᕙᒃᖢᓂ ᐱᓕᕆᐊᖑᔪᖅ ᖃᐅᔨᓴᖅᑕᐅᔭᕆᐊᖃᕐᓂᖓᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂ (NIRB). 

2. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᖃᑦᑕᖅᑐᖅ ᐃᓄᓕᒫᑎᒍᑦ ᖃᐅᔨᓴᕐᓂᕐᒥ ᐱᓕᕆᔾᔪᓯᒥ, 

ᐊᒻᒪᓗ ᐊᑐᓕᖁᔨᕙᒃᖢᓂ ᐱᓕᕆᐊᖑᔪᖅ ᑲᔪᓯᔪᓐᓇᕐᓂᖓᓂ, ᕿᒥᕐᕈᔭᐅᓂᕐᒥ 

ᐱᑕᖃᕆᐊᖃᒃᑲᓐᓂᕐᓂᖓᓂ, ᐅᕝᕙᓘᓐᓃᑦ ᐃᓱᒪᒋᔭᐅᒃᑲᓐᓂᕆᐊᖃᕐᓂᖓᓂ ᐅᕝᕙᓘᓐᓃᑦ 

ᐃᒃᓯᓐᓇᖅᑕᐅᓗᓂ. 

3. ᒥᓂᔅᑕ ᒐᕙᒪᑐᖃᒃᑯᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥ ᐱᓕᕆᐊᖑᔪᑦ ᑲᓇᑕᒥ 

(CIRNAC) ᐊᖏᖅᓯᖃᑦᑕᖅᑐᖅ ᐅᕝᕙᓘᓐᓃᑦ ᐋᒃᑳᖅᓯᕙᒃᖢᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᖃᐅᔨᓴᕐᓂᕐᒧᑦ ᐊᑐᓕᖁᔭᖓᓂ 

ᐋᖅᑭᒋᐊᖅᓯᓂᖅ ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓᓄᑦ ᐱᑕᖃᕆᐊᖃᖅᑐᖅ (ᓱᕐᓗ ᓄᓇᕗᑦ ᓄᓇᖓᓂ 

ᐊᑐᕐᓂᕐᒧᑦ ᐸᕐᓇᐅᑎ ᐊᒃᑐᖅᑕᐅᙱᑦᑐᖅ), ᐋᖅᑭᒋᐊᖅᓯᓂᖅ ᐱᓕᕆᔭᐅᔪᖅ ᐱᓕᕆᐊᖑᔪᒥ ᑐᒃᓯᕋᐅᑎᓂᕐᒥ 

ᑐᓂᓯᖅᑳᖅᑎᓐᓇᒋ. ᐱᓕᕆᔾᔪᓰᑦ ᐅᖃᐅᓯᐅᔪᑦ ᑕᕝᕙᓂ ᒪᓕᒃᑐᒃ ᓇᓕᐊᖕᓂᑐᐃᓐᓇᖅ:  

1. ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓ ᐋᖅᑭᒋᐊᖅᓯᓂᖓᑕ ᐱᓕᕆᑦᑎᐊᕐᓂᖓ; ᐅᕝᕙᓘᓐᓃᑦ  

2. ᐊᖏᖅᑕᐅᓂᖓ ᐊᑎᓕᐅᖅᑎᓄᑦ ᐃᓚᒌᓄᑦ, ᐊᒻᒪᓗ ᒪᓕᒐᓕᕆᔨ ᑲᑎᒪᔨᓄᑦ, ᓄᓇᕗᑦ ᓄᓇᖓᓂ 

ᐊᑐᕐᓂᕐᒧᑦ ᐸᕐᓇᐅᑎᒧᑦ ᐃᒪᐃᒃᑯᓂ ᑕᒪᐃᓐᓂ ᐱᔪᓐᓇᕐᓂᖃᕐᓗᓂ ᐊᒻᒪᓗ ᐊᑑᑎᑦᑎᐊᕐᓗᓂ. 

1.7.9.4.4.1 ᓄᓇᕗᑦᒥ ᐸᕐᓇᐃᔩᑦ 

ᖃᐅᔨᓴᖅᑕᐅᓂᐅᑉ ᐱᓕᕆᔾᔪᓯᐊ ᐱᒋᐊᖅᑕᐅᑎᓪᓗᒍ, ᓄᓇᕗᑦᒥ ᐸᕐᓇᐃᔩᑦ ᐱᓕᕆᐊᖑᔪᒧᑦ ᑐᒃᓯᕋᐅᑎᒥ 

ᑐᓂᔭᐅᓪᓗᓂ – ᐱᓕᕆᑦᑕᐊᖅᑐᒥ ᐊᒻᒪᓗ ᐱᓕᕆᑦᑎᐊᖅᑐᑦ ᑐᑭᓕᐊᖏᓐᓂ ᓇᐃᓈᖅᓯᒪᔪᓂᑦ ᐱᓕᕆᐊᖑᔪᒥ 

ᑐᒃᓯᕋᖅᑕᐅᔪᒥ, ᓇᓗᓇᐃᖅᓯᔪᒥ ᐱᔪᓐᓇᕐᓂᐅᔪᓂ ᑐᓂᓯᔪᓐᓇᖅᑐᓂ ᕿᓂᕐᒥᓂᕐᒥ ᐊᒻᒪᓗ ᐃᑲᔫᑕᐅᔪᑦ ᐱᓕᕆᓂᐅᔪᓄᑦ 

ᓄᓇᓕᖕᓂ ᐊᒃᑐᖅᑕᐅᒐᔭᖅᑐᓂ (ᑕᐃᔭᐅᔪᖅ “ᐱᓕᕆᖁᔭᐅᔪᖅ ᑐᓴᐅᒪᔾᔪᑎ”). ᑕᑯᑎᑦᑎᓪᓗᓂ ᒪᓕᑦᑎᐊᕐᓂᖓᓂ 

ᑭᕙᓪᓕᕐᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᖓᓂ ᐅᕝᕙᓘᓐᓃᑦ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎᒥ (ᐊᑑᑎᒍᓂ) 

ᐱᑕᖃᕆᐊᖃᖅᑐᖅ. ᓄᓇᕗᑦᒥ ᐸᕐᓇᐃᔩᑦ, ᐅᓪᓗᓄᑦ 7−ᓄᑦ, ᓇᓗᓇᐃᖅᓯᓂᐊᖅᑐᑦ ᑕᑕᑎᕆᐊᓕᒃ ᐱᔭᕇᖅᓯᒪᓂᖓᓂ. 

ᐊᓱᐃᓛᒃ ᐅᓪᓗᓄᑦ 45−ᓄᑦ ᐱᕕᒃᓴᖃᕐᓂᐊᖅᑐᖅ ᒪᓕᑦᑎᐊᕐᓂᖓᓂ ᓇᓗᓇᐃᖅᓯᓂᕐᒥ, ᐊᒻᒪᓗ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᓴᖅᑕᐅᔭᕆᐊᖃᕐᓂᖓᓂ ᐱᑕᖃᕆᐊᖃᕐᓂᖓᓂ. ᓇᖕᒥᓂᖃᑎᐅᔪᖅ 

ᑐᒃᓯᕋᕈᓐᓇᖅᑐᖅ ᐱᓕᕆᐊᖑᔪᖅ ᖃᐅᔨᓴᖅᑕᐅᓂᕐᒧᑦ ᐱᓕᕆᔭᐅᑲᐅᑎᒋᓗᓂ. 

1.7.9.4.4.2 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓇᓗᓇᐃᖅᑕᐅᒍᓂ ᖃᐅᔨᓴᖅᑕᐅᓂᖅ ᐱᑕᖃᕆᐊᖃᕐᓂᖓᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᖅᑯᐃᕕᖕᒥ 

ᒪᒃᐱᖅᓯᓂᐊᖅᑐᑦ ᐊᒻᒪᓗ ᖃᐅᔨᓴᕐᓗᑎᒃ ᐱᓕᕆᐊᖑᔪᒧᑦ ᑐᒃᓯᕋᐅᑎ ᐱᔭᕇᖅᓯᒪᓂᖓᓂ. ᐱᒻᒪᕆᐅᔪᖅ ᖃᐅᔨᔭᐅᔪᒪᔪᖅ 

ᖃᐅᔨᓴᖅᑕᐅᑎᓪᓗᒍ ᐱᓕᕆᐊᖑᔪᖅ ᐊᕙᑎᒥ ᐱᒻᒪᕆᐅᔪᒥ ᐊᒃᑐᖅᓯᔪᓐᓇᕐᓂᖓᓂ. ᑐᓴᐅᒪᔪᑎᒃᓴᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ ᐱᑕᖃᕆᐊᖃᖅᑐᑦ ᐱᓕᕆᐊᖑᔪᒧᑦ ᑐᒃᓯᕋᐅᑎᒧᑦ ᐃᓚᖃᖅᑐᖅ: 

1. ᐱᓕᕆᐊᖑᔪᒧᑦ ᑐᒃᓯᕋᖅᑕᐅᔫᑉ ᐅᓂᒃᑳᖓ, ᐃᓚᖃᖅᖢᓂ ᑕᒪᕐᒥ ᖃᓄᐃᓕᐅᕐᓂᓕᒫᑦ ᐃᓂᖏᓐᓂ, ᑕᒪᕐᒥ 

ᓴᓇᓂᐅᔪᑦ ᐊᒻᒪᓗ ᖃᓄᐃᓕᐅᕐᓂᐅᔪᑦ, ᐊᐅᓪᓛᕐᕖᑦ, ᐅᖅᓱᐊᓗᐃᑦ, ᐊᒃᑕᑯᐃᑦ, ᐊᒻᒪᓗ ᐃᖏᕐᕋᔾᔪᑏᑦ 

ᑎᑎᕋᑦᑎᐊᖅᓯᒪᓂᖏᑦ, ᐃᑲᔪᖅᓱᖅᑕᐅᓪᓗᑎᒃ ᓄᓇᙳᐊᓄᑦ. 

2. ᐅᖃᐅᓯᖃᕐᓂᖅ ᐃᓇᖏᖅᑐᒃᓴᓂ ᐊᒻᒪᓗ ᐊᓯᐊᒎᖅᑐᓂ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᓂᐅᓂᐊᖅᑐᓂ. 

3. ᐅᓂᒃᑳᓂ ᐆᒪᔪᐃᑦ ᑕᐅᑦᑐᖏᓐᓂ ᐊᕙᑎᖏᓐᓂᓗ ᐊᒃᑐᖅᑕᐅᔪᓐᓇᖅᑐᑦ ᐱᕙᓪᓕᐊᑎᑦᑎᓂᕐᒧᑦ. 

4. ᐅᓂᒃᑳᓂ ᐱᖅᑯᓯᑐᖃᑎᒍᑦ ᐊᒻᒪᓗ ᐊᓯᖏᑎᒍᑦ ᓄᓇᒥ ᐊᑐᕐᓂᐅᔪᓂ, ᓂᕿᒃᓴᓂᒡᕖᑦ ᐃᓂᖏᓐᓂ. 

5. ᑎᑎᕋᑦᑎᐊᖅᓯᒪᔪᒥ ᓇᐃᓈᖅᓯᒪᔪᓂ ᐱᓕᕆᖃᑎᒌᓂᐅᔪᓂ, ᐊᑲᐅᙱᓕᐅᕈᑎᓂ ᐊᒻᒪᓗ ᐃᓱᒫᓘᑕᐅᔪᓂᑦ 

ᐅᖃᐅᓯᐅᔪᓂᑦ ᐊᒻᒪᓗ ᖃᓄᖅ ᐱᓕᕆᐊᖑᔪᖅ ᐊᑲᐅᙱᓕᐅᕈᑎᓂ ᐊᒻᒪᓗ ᐃᓱᒫᓗᑎᓂ 

ᑲᒪᒋᔭᖃᕐᓂᖓᓂ. 

6. ᐅᓂᒃᑳᓂ ᖃᓄᖅ ᐱᖅᑯᓯᑐᖃᖅᑎᒍᑦ ᖃᐅᔨᒪᓂᐅᔪᑦ ᐊᑐᖅᑕᐅᓚᐅᕐᓂᖏᓐᓂ ᐱᓕᕆᐊᖑᔪᒧᑦ 

ᑐᒃᓯᕋᐅᑎᒥ. 

7. ᖃᐅᔨᓴᖅᑕᐅᓂᖅ ᐊᒃᓱᐊᓗᒃ ᐊᒃᑐᔪᓐᓇᖅᑐᓂ, ᐱᓗᐊᖅᑕᐃᓕᒪᔾᔪᑎᓂ ᐊᒻᒪᓗ ᖃᐅᔨᒪᔭᐅᙱᑦᑐᓂ 

ᐊᕙᑎᒥ ᐊᒃᑐᐃᓂᐅᔪᓂᑦ, ᑲᑎᖦᖢᒋᑦ ᐊᒃᑐᐃᓂᐅᔪᑦ, ᐃᓚᖃᖅᖢᑎᒃ ᐱᒻᒪᕆᐅᓂᖃᕐᓂᖏᑦ ᐃᓗᓕᐅᔪᑦ 

ᐊᒃᑐᐃᓂᖃᖅᑐᓂ ᐆᒪᔪᐃᑦ ᑕᐅᑦᑐᖏᓐᓂ ᐊᒻᒪᓗ ᐃᓄᓕᕆᓂᕐᒥ ᑮᓇᐅᔭᓕᕆᓂᕐᒥ ᐱᓕᕆᓂᐅᔪᓂᑦ. 

8. ᑐᒃᓯᕋᖅᑕᐅᔪᑦ ᐱᓗᐊᖅᑕᐃᓕᒪᔾᔪᑎᓄᑦ ᖃᓄᐃᓕᐅᕈᑏᑦ ᑲᒪᒋᔭᐅᖁᓪᓗᒋᑦ ᐊᒃᑐᐃᓂᐅᔪᓐᓇᖅᑐᑦ, 

ᐃᓚᖃᖅᑐᑎᒃ ᓯᕗᓪᓕᖅᐹᒥ ᐸᕐᓇᐅᑏᑦ ᓇᓗᓇᐃᖅᓯᔪᓂ ᖃᓄᐃᓕᐅᕐᓂᐊᕐᓂᖏᓐᓂ, ᓲᕐᓗ 

ᐊᕙᑎᓕᕆᓂᕐᒥ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐅᕝᕙᓘᓐᓃᑦ ᑎᑎᖅᑲᐃᑦ ᑕᐃᒪᐃᑦᑐᓂ ᐸᕐᓇᐅᑎᓂᑦ 

ᐊᕙᑎᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᓂ ᐱᓕᕆᐊᖑᔪᒧᑦ ᓴᓇᔭᐅᓯᒪᔪᒧᑦ. 

9. ᐃᓱᒪᒋᔭᐅᔪᑦ ᐸᕐᓇᐅᑏᑦ ᓴᓗᒻᒪᖅᓴᐃᓂᕐᒧᑦ, ᓄᓇᒥ ᐅᑎᖅᑎᑦᑎᓂᕐᒥ, ᐃᒋᑦᑎᓂᕐᒥ ᐊᒻᒪᓗ ᐅᕝᕙᓘᓐᓃᑦ 

ᐊᑐᕈᓐᓃᖅᑎᑕᐅᓂᖏᑦ ᐱᓕᕆᐊᖑᔫᑉ ᐊᔾᔨᒌᙱᑦᑐᑦ ᐃᓗᓕᖏᓐᓂ (ᐊᑑᑎᒍᓂ). 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᕐᓂᐊᖅᑐᖅ ᑐᓴᐅᒪᔪᑎᒃᓴᒃᑲᓐᓂᕐᓂ ᐱᓕᕆᐊᖑᔪᒧᑦ ᑐᒃᓯᕋᐅᑎ 

ᐃᓱᒪᒋᔭᐅᒍᓂ ᐱᔭᕇᖅᓯᒪᓂᖓᓂ. ᑕᐃᔅᓱᒪᓂ, 45−ᐅᓪᓗᓄᑦ ᐃᓄᓕᒫᓂ ᐅᖃᐅᓯᒃᓴᓂ ᐱᕕᒃᓴᖓ 

ᐱᒋᐊᖅᑎᑕᐅᓂᐊᖅᑐᖅ. ᐱᕕᒃᓴᕆᔭᐅᑎᓪᓗᒍ, ᐃᓄᓕᒫᑦ ᐊᐱᖅᓱᑐᐃᓐᓇᕆᐊᖃᖅᑐᑦ ᓇᖕᒥᓂᖃᖅᑐᒧᑦ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔭᐅᔪᓂᑦ ᑐᓂᓯᓯᒪᓕᖅᐸᑦ, ᒥᓂᔅᑕ ᒐᕙᒪᑐᖃᒃᑯᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ 

ᐊᒻᒪᓗ ᐅᑭᐅᖅᑕᖅᑐᒥ ᐱᓕᕆᐊᖑᔪᑦ ᑲᓇᑕᒥ (CIRNAC) 45−ᓄᑦ ᐅᓪᓗᓄᑦ ᐱᕕᒃᓴᖃᖅᑐᖅ ᑭᐅᓯᓗᓂ 

ᐃᓱᒪᓕᐅᕆᓯᒪᔪᒥᑦ, ᓂᕈᐊᕈᓐᓇᖅᖢᓂ 45−ᓄᑦ ᐅᓪᓗᒃᑲᓐᓂᕐᓄᑦ ᐱᕕᖃᒃᑲᓐᓂᕐᓂᕐᒥ. 

ᑖᓐᓇᑦᑕᐃᓐᓇᖅ ᐱᓕᕆᔾᔪᓯᖅ ᐊᑑᑎᒐᔭᖅᑐᖅ ᓇᓕᐊᖕᓄᑐᐃᓐᓇᖅ ᐊᑐᓂ ᐱᓕᕆᐊᖑᔪᒥ ᑭᕙᓪᓕᕐᒥ ᓄᓇᓖᑦ 

ᐊᑯᓐᓂᖏᓐᓂ ᐊᖅᑯᑎᒃᓴᐅᑉ ᑐᒃᓯᕋᐅᑎᖓᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒪᓇᖅᑐᖅ, ᐃᓄᓕᒫᓂᑦ 

ᐅᖃᐅᓯᐅᔪᑦ ᒪᓕᒃᖢᒋᑦ, ᓇᓗᓇᐃᖅᓯᒐᔭᖅᑐᑦ ᕿᒥᕐᕈᓂᕐᒥ ᐱᓕᕆᐊᖑᔪᒧᑦ ᐱᑕᖃᕆᐊᖃᕐᓂᖓᓂ ᑕᑎᖃᖅᖢᓂ 

ᐱᒻᒪᕆᐅᔪᒥ ᐊᒃᓱᐊᓗᒃ ᐊᒃᑐᐃᓂᐅᔪᓐᓇᖅᑐᒥ ᐅᕝᕙᓘᓐᓃᑦ ᐃᓄᓕᒫᓂᑦ ᐃᓱᒫᓘᑕᐅᔪᑦ ᐱᔾᔪᑎᒋᓪᓗᒋ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᕿᒥᕐᕈᓂᖅ ᐱᓕᕆᔭᕆᐊᖃᕈᓂ, ᐱᓕᕆᐊᖑᔪᒧᑦ ᐸᐃᑉᐹᒥ 

ᓴᖅᑭᑦᑐᖃᕋᔭᖅᑐᖅ, ᐊᖏᖅᑕᐅᓪᓗᓂ ᑲᔪᓯᔪᓐᓇᕐᓂᖓᓂ ᓇᑉᐸᖅᑎᕆᓂᕐᒧᑦ ᐱᔪᓐᓇᐅᑎᓂ ᐱᓕᕆᐊᖑᔪᒧᑦ. 

1.7.9.4.4.3 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᓂᕐᒧᑦ ᐅᖃᐅᓯᒃᓴᐃᑦ ᑐᕌᒐᕆᔭᐅᓂᐊᖅᑐᑦ 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᐅᑉ ᐃᓂᒃᓴᖓᓂ ᖃᔅᓯᒐᓚᖕᓂ ᐱᒻᒪᕆᐅᔪᓂ ᐃᓂᐅᔪᓂ ᓄᓇᐃᓐᓇᕐᒥ 

ᐃᓂᖃᖅᑐᑦ ᑐᒃᑐᓄᑦ (ᓄᕐᕆᐅᕐᕕᒃ, ᓄᕐᕆᐅᕐᕕᒃ ᖄᖏᖅᑎᓪᓗᒍ, ᐃᒪᕐᒥ ᐃᑳᕐᕖᑦ, ᐃᖏᕐᕋᕝᕖᑦ), ᑭᕙᓪᓕᕐᒥ ᓄᓇᓖᑦ 

ᐊᑯᓐᓂᖏᓐᓂ ᐊᖅᑯᑎᒃᓴᒧᑦ ᐱᓕᕆᐊᖑᔫᑉ ᐊᒃᑐᐃᓂᕆᒐᔭᖅᑕᖏᑦ ᑐᒃᑐᓂᑦ ᐃᓱᒪᒋᔭᐅᓪᓗᐊᖅᑐᖅ ᐅᖃᐅᓯᒃᓴᐅᓗᑎᒃ 

ᐱᒻᒪᕆᐅᓗᑎᒃ ᐅᕝᕙᓘᓐᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᓗᑎᒃ. ᐊᐃᑉᐸᖓᓂ, ᐊᖅᑯᑎᒃᓴᖅ 

ᐊᐅᓚᑦᑎᓂᐊᖅᑐᖅ ᐅᐸᖕᓂᐅᔪᓂᑦ ᐃᓂᐅᔪᓄᑦ ᐱᒻᒪᕆᐅᔪᓂ ᐅᔭᕋᖕᓂᐊᖅᑕᐅᔪᓐᓇᖅᑐᓄᑦ, ᐊᒻᒪᓗ ᐱᔪᒪᓂᖃᖅᑐᓂ 

ᐱᕙᓪᓕᐊᑎᑦᑎᓂᕐᒥ ᐅᐊᔭᒐᓚᖕᓂ ᐃᑳᕈᑎᒥ. ᑲᑎᓪᓗᒋᑦ ᐊᒃᑐᐃᓂᐅᔪᑦ ᓯᕗᓂᑦᑎᓐᓂ ᐱᕙᓪᓕᐊᑎᑕᐅᒐᔭᖅᑐᓄᑦ 

ᐱᒻᒪᕆᐅᔪᒥ ᐅᖃᐅᓯᒃᓴᐅᒐᔭᖅᑐᑦ ᕿᒥᕐᕈᑎᓪᓗᒋ. 

1.7.9.5 ᐱᔪᓐᓇᐅᑏᑦ ᓇᑉᐸᖅᑎᕆᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ 

ᐱᔪᓐᓇᐅᑏᑦ, ᓚᐃᓴᐃᑦ, ᐊᒻᒪᓗ ᐊᓯᖏᑦ ᐊᖏᖅᑕᐅᔾᔪᑏᑦ ᐱᑕᖃᕆᐊᖃᖅᑐᑦ ᓇᑉᐸᖅᑎᕆᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒥ ᐱᓇᔪᒃᑕᐅᑐᐃᓐᓇᕆᐊᓕᒃ ᐱᑕᖃᕆᐊᖃᖅᑐᑦ ᓄᓇᕗᒻᒥ ᐸᕐᓇᐃᓂᕐᒧᑦ 

ᐊᒻᒪ ᐱᓕᕆᐊᕐᒥᒃ ᖃᐅᔨᓴᓂᕐᒧᑦ ᒪᓕᒐᕐᒥ ᐃᖅᑲᓇᐃᖅᑕᐅᓚᐅᖅᑎᓪᓗᒋ, ᐊᒻᒪᓗ ᐱᓕᕆᐊᖑᔪᒧᑦ ᐸᐃᑉᐹᒥ 

ᑐᓂᔭᐅᖅᑳᖅᑎᓪᓗᒋ. ᐱᔪᓐᓇᐅᑏᑦ, ᓚᐃᓴᐃᑦ, ᐊᒻᒪᓗ ᐊᓯᖏᑦ ᐊᖏᖅᑕᐅᔾᔪᑏᑦ ᐱᑕᖃᕆᐊᖃᖅᑐᑦ ᒐᕙᒪᑐᖃᒃᑯᑦ 

ᓄᓇᖁᑎᖏᓐᓂ, ᐃᓄᐃᑦ ᓇᖕᒥᓂᖁᑎᖏᑦ ᓄᓇᖏᓐᓂᑦ ᐊᒻᒪᓗ ᕼᐋᒪᓚᒃᑯᑦ ᓄᓇᖁᑎᖏᓐᓂᐅᔪᒃᓴᐅᔪᖅ. 

ᐊᖏᖅᑕᐅᔾᔪᑏ ᐊᖏᖅᓯᒪᔭᕆᐊᖃᖅᑐᑦ ᑎᑎᕋᖅᓯᒪᔪᑦ ᑎᑎᕋᖅᓯᒪᔪᖅ 2.9.1.2−ᒥ. 

ᐱᓕᕆᔾᔪᓯᐅᔪᑦ ᑖᒃᑯᓂᖓ ᐊᖏᖅᑕᐅᔾᔪᑎᓂ ᐱᔪᓐᓇᐅᑎᒃᑲᓐᓂᕐᓂ ᐃᓱᒪᒋᔭᒃᓴᖅ ᐅᓂᒃᑳᕆᔭᑦᑕ ᐊᓯᐊᓂᑦ 

ᐱᓕᕆᓂᖃᓚᐅᖅᑐᖅ. 

1.7.9.6 ᓇᓗᓇᐃᔭᐃᕕᐅᓯᒪᔪᑦ 

1. Nishi-Khon/SNC-Lavalin. 2007. Nunavut-Manitoba Route Selection Study: Final Report 

[ᓄᓇᕗᑦ−ᒫᓂᑑᐸ ᐃᒡᓕᓂᒃᓴᒥ ᓂᕈᐊᖅᓯᓂᕐᒧᑦ ᖃᐅᔨᓴᕐᓂᖅ: ᒥ ᑭᖑᓪᓕᖅᐹ ᐅᓂᒃᑳᖅ]. ᑐᓂᔭᐅᔪᖅ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

2. ᓄᓇᕗᑦᒥ ᐸᕐᓇᐃᔩᑦ (NPC). 2023a. ᐊᑐᓕᖁᔭᐅᓯᒪᔪᖅ ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎ 

(ᔫᓂ 2023) 

3. ᓄᓇᕗᑦᒥ ᐸᕐᓇᐃᔩᑦ. 2023b. ᓄᓇᕗᑦ ᓄᓇᖓᓂ ᐊᑐᕐᓂᕐᒧᑦ ᐸᕐᓇᐅᑎ. Options and 

Recommendations Report [ᓂᕈᐊᒐᒃᓴᐃᑦ ᐊᒻᒪᓗ ᐊᑐᓕᖁᔭᐅᔪᑦ ᐅᓂᒃᑳᖅ]. 

ᑎᑎᕋᖅᑕᐅᕙᓪᓕᐊᓕᓵᖅᑐᖅ 

1.8 ᐱᓕᕆᐊᖑᓂᖓ II – ᑐᓴᐅᒪᖃᑎᒌᖕᓃᑦ 

ᓄᓇᓕᖕᓂ ᐱᓕᕆᖃᑐᒌᖕᓂᖅ ᐊᒻᒪᓗ ᑐᓴᐅᒪᖃᑎᒌᖕᓂᖅ ᑭᕙᓪᓕᕐᒥ ᐊᖅᑯᑎᒃᓴᒧᑦ ᐱᓕᕆᐊᖑᔪᒥ 

ᐃᓚᖃᓚᐅᖅᑐᖅ ᐱᓕᕆᑦᑎᐊᖅᑐᒥ ᐊᒻᒪᓗ ᐱᓪᓚᕆᐅᔪᒥ ᐱᓕᕆᖃᑎᒌᖕᓂᕐᒥ ᓄᓇᓕᖕᓂ ᐃᓚᒋᔭᐅᔪᓂ, 

ᐱᖁᔭᓕᕆᔨᓂ, ᓴᓇᕝᕕᒐᓚᖕᓂ, ᓄᓇᓕᖕᓂ ᓇᖕᒥᓂᐅᔪᓂ, ᒐᕙᒪᓂ, ᐃᓄᐃᑦ ᑲᑐᔾᔨᖃᑎᒌᓂᑦ ᐊᒻᒪᓗ 

ᐊᓯᖏᓐᓂ ᓇᖕᒥᓂᖃᖃᑕᐅᔪᓂ. 

ᓇᒧᑐᐃᓐᓇᖅ, ᐱᔾᔪᑎᒋᓗᐊᓚᐅᖅᑕᖓ ᐱᓕᕆᖃᑎᖃᕐᓂᒃᑯᑦ ᐱᓕᕆᐊᒃᓴᐅᑉ ᐅᑯᐊ ᐃᓱᒪᒋᔭᐅᓗᑎᒃ: 

1. ᑐᑭᓯᒋᐊᖅᑎᑦᑎᔪᒪᓂᖅ ᐱᓕᕆᐊᒃᓴᖅ ᐱᓪᓗᒍ 

2. ᑐᑭᓯᓇᓱᐊᕐᓗᑎᒃ ᐅᑯᓂᖓ: 

a. ᓄᓇᓕᕐᒥᐅᑕᓄᑦ ᐱᕚᓪᓕᕈᑎᒃᓴᐅᔪᓐᓇᖅᑐᓂᒃ ᐊᒻᒪ ᓄᓇᓕᕐᒥᐅᑕᓄᑦ ᐃᓱᒫᓘᑎᐅᔪᓂᒃ 

b. ᐊᒃᓱᕉᑎᐅᒐᔭᖅᑐᑦ ᓴᓇᔭᐅᕙᓪᓕᐊᓕᖅᐸᑦ ᑭᕙᓪᓕᖅ ᐊᑐᕆᐊᒃᓴᖅ ᐃᓗᐊᒍᑦ 

ᑐᑭᓕᐊᕐᕕᐅᔪᒪᔪᒃᑯᑦ 

c. ᑮᓇᐅᔭᓕᐅᕈᑎᐅᔪᓐᓇᑐᐃᓐᓇᕆᐊᓕᐅᔪᑦ ᐊᒻᒪ ᓄᓇᓕᕐᒥᐅᑕᐃᑦ ᓇᓪᓕᖏᑦ 

ᐊᖅᑯᑎᖃᕋᔭᕐᓂᖏᑦ 

d. ᐱᐅᓂᖏᑦ ᐊᒻᒪ ᐱᐅᙱᓐᓂᖏᑦ ᐊᖅᑯᑎᒃᓴᓄᑦ ᓇᓖᕌᕈᑎᒃᓴᑦ, ᐱᓗᐊᖅᑐᒥ ᖃᓂᒋᔭᖏᓐᓂ 

ᓄᓇᓕᐅᔪᑦ 

e. ᓄᓇᓕᕐᒥᐅᑕᐃᑦ ᐊᒻᒪ ᐱᖅᑯᓯᑐᖃᒃᑯᑦ ᖃᐅᔨᒪᔭᑐᖃᐅᔪᑦ ᐊᑑᑎᖃᕐᓂᖏᑦ ᐱᓕᕆᐊᒃᓴᒧᑦ 

f. ᓄᓇᐅᑉ ᐊᕙᑎᐊᓄᑦ ᐊᑦᑐᐃᔾᔪᑎᐅᑐᐃᓐᓇᕆᐊᓕᐅᔪᑦ ᐊᒻᒪ ᐱᓗᐊᔾᔭᐃᑯᑎᒃᓴᓂᒃ 

ᐱᓕᕆᐊᒃᓴᐃᑦ 

g. ᐱᕚᓪᓕᕈᑎᒃᓴᐅᔪᓐᓇᖅᑐᑦ ᑲᑎᑕᐅᓂᕈᑎᒃ ᐊᖅᑯᑎᐅᑉ ᐃᑳᕈᑎᖓᓄᑦ ᐱᓕᕆᐊᒃᓴᖅ ᐊᒻᒪ 

ᑭᕙᓪᓕᕐᒥ ᐃᒪᕐᒥᑦ ᐆᒻᒪᖅᑯᑎᒧᑦ ᐅᐊᔭᓄᓪᓗ ᑲᑎᑎᕝᕕᖕᒥᒃ 

ᐱᓕᕆᖃᑎᒌᖕᓂᕐᒥ ᐱᓕᕆᑎᓪᓗᒋᑦ, Nunami Stantec−ᒃᑯᑦ ᑲᑎᖃᑎᖃᓚᐅᖅᑐᑦ 240 ᐅᖓᑖᓂ ᐃᓄᖕᓂ 

ᐃᓚᖃᖅᖢᑎᒃ ᐅᑯᓂᖓ: 

1. ᓂᕈᐊᖅᑕᐅᓯᒪᔪᓂᑦ ᓯᕗᓕᖅᑎᓂᒃ ᐊᒻᒪ ᕼᐋᒪᓚᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

2. ᐊᖑᓇᓱᑦᑏᑦ ᐊᒻᒪ ᒥᑭᒋᐊᕐᓂᐊᖅᑏᑦ ᑲᑐᔾᔨᖃᑎᒌᑦ 

3. ᑭᒡᒐᖅᑐᐃᔨᓂᒃ ᐱᓯᒪᔪᓂᒃ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

4. ᓄᓇᓕᕐᒥᐅᑕᓂᑦ ᐊᒻᒪ ᓄᓇᓕᖃᕐᕕᓐᓄᑦ ᓇᖕᒥᓂᖃᕐᓂᒃᑯᑦ ᑭᒡᒐᖅᑐᐃᔨᐅᔪᓂᒃ 

5. ᑭᕙᓪᓕᖅ ᑲᑐᔾᔨᖃᑎᒌᖓᑦ ᑮᓇᐅᔭᓕᐅᕐᓂᕐᒧᑦ ᐊᒻᒪ ᓄᓇᕗᑦ ᑲᑐᔾᔨᖃᑎᒌᖓᑦ ᐅᔭᕋᕐᓂᐊᖅᑎᓂᒃ 

6. ᒪᓕᒐᓕᐅᖅᑎᓂᒃ ᐊᒻᒪ ᐊᔾᔨᒌᙱᑦᑐᓂᒃ ᐱᔨᑦᑎᕋᖅᑎᐅᔪᓂᒃ 

7. ᓄᓇᓕᕐᒥᐅᑕᓂᑦ ᐱᖃᓯᐅᔾᔭᐅᓗᑎᒃ ᒪᒃᑯᑦᑐᐃᑦ ᐊᒻᒪ ᐃᓐᓇᑐᖃᐃᑦ 

ᐃᓄᑑᖃᑎᖃᖅᐸᒃᑐᑎᒃ ᑲᑎᒪᖃᑎᖃᖅᐸᓚᐅᖅᑐᑦ ᑕᓪᓕᒪᓕ ᓄᓇᓕᓐᓂ. ᓇᓗᓇᐃᔭᖅᑕᐅᕙᓚᐅᖅᑐᑦ 

ᑐᓴᖅᑎᑦᑎᔾᔪᑎᒍᑦ ᑭᒃᑯᑐᐃᓐᓇᐃᑦ ᑲᑎᒪᑎᑕᐅᓂᐊᖅᑎᓪᓗᒋᑦ ᓄᓇᕘᓕᒫᒧᑦ ᓴᖅᑭᑕᐅᓗᑎᒃ ᐊᒻᒪ ᓄᓇᓕᓐᓂ 

ᐱᕙᓪᓕᐊᔪᓂᒃ ᐅᖃᓕᒫᒐᒃᑯᑦ, Facebook ᑐᓴᐅᒪᑎᑦᑎᔾᔪᑎᒍᑦ, ᓈᓚᐅᑎᒃᑯᑦ/ᑐᓴᐅᑎᒃᑯᑦ, ᐊᒻᒪ ᑎᑎᖅᑲᑎᒍᑦ 

ᓴᖅᑭᖅᑕᐅᕙᒃᑐᑎᒃ. 

ᐊᒻᒪᑦᑕᐅᖅ, ᐅᖓᑖᓃᓗᐊᖅᑐᑦ 190 ᑭᒡᒐᖅᑐᐃᔨᐅᔪᑦ ᐱᓯᒪᔪᑦ ᓄᓇᓕᓐᓂᒃ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐊᒻᒪ 

ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐃᕐᖐᓇᖅᑕᐅᑎᒃᑯᑦ ᑎᑎᕋᕐᕕᐅᕙᓚᐅᖅᑐᑦ ᐊᒻᒪ ᐅᖄᓚᕕᐅᕙᒃᑐᑎᒃ 

ᖃᐃᓛᖁᔭᐅᕙᒃᑐᑎᒃ ᐱᓕᕆᖃᑕᐅᓂᐊᖁᓪᓗᒋᑦ ᐱᓕᕆᔾᔪᑎᐅᔪᖅ ᐱᓪᓗᒍ. ᑲᑎᒪᖃᑕᐅᕙᓚᐅᖅᑐᑦ 

ᑐᓴᐅᒪᖃᑕᐅᒍᒪᓂᐊᖅᑐᑦ ᖃᕋᑕᐅᔭᒃᑯᑦ ᐊᒻᒪ ᐃᓄᑑᖃᑕᐅᓗᑎᒃ. 

ᐃᓱᒪᒋᔭᐅᕙᓚᐅᖅᑐᑦ ᓄᐊᑕᐅᕙᓚᐅᖅᑐᑦ ᑲᑎᒪᑎᓪᓗᒋᑦ ᑎᑎᕋᖅᐸᒃᑐᑎᒃ, ᖃᕋᑕᐅᔭᒃᑯᑦ ᖃᐅᔨᓴᖅᑐᑎᒃ 64−ᓄᑦ 

ᑭᐅᔭᐅᓚᐅᖅᑐᑎᒃ, ᖃᕋᑕᐅᔭᒃᑯᑦ ᐅᖃᐅᑎᒃᓴᓕᓐᓂᒃ ᑎᑎᕋᕐᕕᖃᖅᑐᑎᒃ, ᐊᒻᒪ ᐃᕐᖐᓇᖅᑕᐅᑎᒃᑯᑦ 

ᑎᑎᕋᖅᐸᒃᑐᑎᒃ. 

ᐱᓕᕆᖃᑎᖃᕐᓂᒃᑯᑦ ᑲᑎᒪᖃᑎᖃᖅᐸᓚᐅᖅᑐᑦ ᐱᒋᐊᖅᑐᑎᒃ ᓅᕕᐱᕆ 2023 ᑎᑭᒐᓱᓐᓂᖓᓄᑦ ᒫᕐᓯ 2024. 

ᐃᓄᑑᖃᑎᖃᖅᐸᒃᑐᑎᒃ ᓄᓇᓕᓐᓂ ᑲᑎᒪᕕᐅᕙᓚᐅᖅᑐᑦ ᐅᑯᐊ ᐅᑯᓇᓂ ᐅᓪᓗᕐᓂ: 

• ᐊᕐᕕᐊᑦ  ᔮᓄᐊᕆ 30, 2024 

• ᖃᒪᓂ’ᑐᐊᖅ  ᔮᓄᐊᕆ 31, 2024 

• ᐃᒡᓗᓕᒑᕐᔪᒃ  ᕕᕝᕗᐊᕆ 2, 2024 

• ᑎᑭᕋᕐᔪᐊᖅ ᕕᕝᕗᐊᕆ 5, 2024 

• ᑲᖏᖅᖠᓂᖅ ᕕᕝᕗᐊᕆ 6, 2024 

1.8.1 ᓄᓇᓕᖕᓂ ᐱᓕᕆᖃᑎᒌᖕᓂᐅᔪᑦ – ᓇᐃᒡᓕᒋᐊᖅᓯᒪᔪᑦ ᑭᓱᓂ ᑐᓴᓚᐅᖅᐱᑕ 

ᐱᓕᕆᖃᑎᒌᑉᐸᑎᓪᓗᒋᑦ, ᐊᐱᕆᕙᓚᐅᖅᑐᒍᑦ ᐊᐱᖅᑯᑎᓂᒃ ᐃᑲᔫᑎᒋᔪᒪᓪᓗᒋᑦ ᖃᓄᖅ ᐊᑐᕆᐊᒃᓴᖅ 

ᐊᑐᖅᑕᐅᔪᓐᓇᕋᔭᕐᒪᖔᖅ ᓯᕗᓂᑦᑎᓐᓂ ᐊᒻᒪ ᓇᓗᓇᐃᔭᐃᒍᒪᓪᓗᑕ ᐱᕚᓪᓕᕈᑎᐅᔪᓐᓇᑐᐃᓐᓇᕆᐊᓕᓐᓂᒃ, 

ᐅᓗᕆᐊᓇᕈᓐᓇᖅᑐᓂᒃ, ᐊᑦᑐᐃᔾᔪᑎᐅᔪᓐᓇᖅᑐᓂᒃ, ᐅᕝᕙᓘᓐᓃᑦ ᒪᕐᕈᕈᓯᐅᑎᐅᔪᓐᓇᖅᑐᓂᒃ 

ᐃᑉᐱᒋᔭᐅᑐᐃᓐᓇᕆᐊᓕᓐᓂᒃ ᐃᓱᒪᒃᓴᖅᓯᐅᕈᑎᐅᒋᐊᖃᕋᔭᕐᓂᖏᓐᓄᑦ ᐅᕝᕙᓘᓐᓃᑦ ᐅᖃᐅᓯᐅᓗᑎᒃ. 

1.8.1.1 ᐱᓪᓗᐊᑕᐃᑦ ᐃᓱᒪᒋᔭᐅᓗᐊᓚᐅᖅᑐᑦ 

ᑐᓴᖅᑕᐅᓚᐅᖅᑐᑦ ᐱᔾᔪᑎᐅᓗᑎᒃ ᐃᓄᑑᖃᑎᖃᖅᐸᒃᑐᑎᒃ ᐊᒻᒪ ᖃᕋᑕᐅᔭᒃᑯᑦ ᐱᓕᕆᖃᑎᒌᒍᑎᐅᓚᐅᖅᑐᑦ, 

ᐱᖓᓲᔪᖅᑐᓂᒃ ᐃᓱᒪᒋᔭᐅᓚᐅᖅᑐᓂᒃ ᓇᓗᓇᐃᕆᓚᐅᖅᑐᑦ: 

1. ᐃᓱᒪᐃᓐᓇᕐᓂᖅᓴᐅᓕᕐᓂᖏᑦ ᐊᒻᒪ ᖃᓄᖅᑑᕈᓐᓇᓕᕐᓂᕆᒐᔭᖅᑕᖏᑦ ᐊᑐᖅᑕᐅᔪᒪᔪᒃᑯᑦ 

ᐊᑐᕆᐊᖅ ᑭᒃᑯᑐᐃᓐᓇᕐᓂᒃ ᓇᓕᐊᓐᓄᕋᐅᑎᐅᔪᓐᓇᓕᕋᔭᖅᑐᖅ ᐃᖏᕐᕋᔾᔪᑎᒃᑯᑦ ᐊᑯᓐᓂᖏᒍᑦ 

ᓄᓇᓕᖃᕐᕕᐅᔫᑉ ᐃᓱᒪᐃᓐᓇᕐᓂᖅᓴᐅᓕᕐᓗᑎᒃ, ᑮᓇᐅᔭᐃᔭᖏᓂᖅᓴᐅᓕᕐᓗᑎᒃ, ᐊᒻᒪ ᐊᕐᕌᒎᑉ ᐃᓗᐊᓂ 

ᖃᖓᑐᐃᓐᓇᒃᑯᑦ ᐊᑲᐅᓂᖅᓴᐅᓕᕐᓗᓂ. 



ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒥᒃ ᖃᐅᔨᓴᕐᓂᖅ – ᓇᐃᓈᖅᓯᒪᔪᖅ ᐅᓂᒃᑳᖅ 

ᔪᓚᐃ 25, 2025 

37 

2. ᐱᕚᓪᓕᕐᓗᓂ ᐃᓅᖃᑎᒌᓐᓄᑦ ᑲᑎᓐᓂᖅᓴᐅᔪᓐᓇᓕᕐᓂᖏᑦ

ᐊᑐᕆᐊᖅ ᑲᑎᒃᑲᓐᓂᕈᑎᐅᒐᔭᖅᑐᖅ ᐃᓚᒌᓂᒃ ᐊᒻᒪ ᐱᖃᑎᒌᓂᒃ ᓄᓇᓕᐅᔪᓂᒃ

ᑕᕝᕙᓂᖅᓴᐃᓐᓇᐅᙱᑦᑐᖅ ᓄᓇᓕᖃᕐᕕᐅᑉ ᐃᓗᐊᓂ ᐊᒻᒪ ᓄᓇᓕᕐᒥᐅᑕᐃᑦ

ᐅᐸᒍᓐᓇᓂᖅᓴᐅᕙᓕᕐᓗᑎᒃ ᐃᓅᖃᑎᒌᑦ ᑲᑎᑦᑎᑕᐅᑎᓪᓗᒋᑦ, ᐃᓕᖅᑯᓯᓕᕆᔪᓄᑦ, ᐊᒻᒪ ᐱᙳᐊᓂᒃᑯᑦ

ᑲᑎᕝᕕᐅᕙᒃᑐᓄᑦ.

3. ᐃᓅᓇᓱᐊᕈᑎᓄᑦ ᐊᑭᓕᐅᑎᐅᕙᒃᑐᑦ ᒥᑭᓪᓕᑲᓐᓂᕈᓐᓇᖅᑐᑦ

ᐱᔾᔪᑎᐅᓗᓂ ᑕᑎᒋᔭᐅᓂᕆᕙᒃᑕᖏᑦ ᖃᖓᑕᓲᑦ ᐊᒻᒪ ᖃᖓᑦᑕᐅᑎᖏᓐᓄᑦ ᐊᑭᓕᕆᐊᖃᖅᐸᒃᑐᑦ,

ᐃᓅᓇᓱᐊᕈᑎᓄᑦ ᐊᑭᓕᐅᑎᐅᕙᒃᑐᑦ ᖁᕝᕙᓯᑦᑐᒻᒪᕆᐅᕙᒃᑐᑦ ᓄᓇᓕᖃᕐᕕᓐᓂ; ᐊᑐᕆᐊᓕᐅᕈᑎᒃ,

ᐃᓱᒪᒋᔭᐅᔪᑦ ᐃᓅᓇᓱᐊᕈᑎᓄᑦ ᐊᑭᓕᕆᐊᖃᖅᐸᒃᑐᑦ ᐊᒃᓯᓪᓕᒐᔭᕐᓂᖏᓐᓄᑦ ᐊᑭᓕᐅᑎᒃᓴᐅᔪᑦ

ᖃᖓᑦᑕᐅᑎᓄᑦ ᐊᒻᒪ ᓱᓇᑐᐃᓐᓇᕐᓄᑦ ᐃᓚᙵᕋᔭᕐᒪᑕ.

4. ᐱᐅᙱᑦᑐᒃᑯᑦ ᐊᑦᑐᐃᔾᔪᑎᐅᒐᔭᖅᑐᑦ ᑐᑦᑐᐃᑦ ᐱᓪᓗᒋᑦ

ᓴᓇᔭᐅᓕᖅᐸᑦ ᐊᒻᒪ ᐃᓄᖃᖅᐸᓐᓂᖓᓄᑦ ᐊᑐᕆᐊᓕᐊᑉ ᐱᐅᙱᑦᑐᒃᑯᑦ ᐊᑦᑐᐃᔪᓐᓇᖅᑐᑦ ᑐᑦᑐᐃᑦ

ᐱᓪᓗᒋᑦ ᐊᑐᕆᐊᒃᑰᕆᐊᖃᓕᕋᔭᕐᒪᑕ ᓄᓇᓕᐅᑉ ᐃᓗᐊᓂ ᓇᓕᐊᓐᓄᕋᓕᖅᑎᓪᓗᒋᑦ. ᓄᓇᒃᑰᔫᖅᑐᑦ

ᐊᑐᕆᐊᒃᑯᑦ ᓂᐱᖃᖃᑦᑕᕋᔭᕐᒥᔪᑦ, ᖃᐅᒪᑎᑦᑎᕙᓪᓗᑎ, ᐊᒻᒪ ᐳᔪᕐᓗᐊᕿᓕᕐᓗᓂ; ᐊᒻᒪ

ᐸᕝᕕᓴᑐᐃᓐᓇᕆᐊᖃᕐᒥᔪᑦ ᑐᒃᑐᐃᑦ ᓄᕐᕆᐅᕐᕕᖏᓐᓂᒃ ᐊᒻᒪ ᓄᕐᕆᐅᕐᕕᖏᓐᓂᒃ ᖄᖏᖅᑎᓪᓗᒍ.

5. ᐃᒥᐊᓗᖃᓕᐅᒥᒐᔭᖅᑐᖅ ᓄᓇᓕᓐᓂ

ᐊᑐᕆᐊᖅ ᐊᐅᓚᑦᑎᔾᔪᑎᐅᔪᓐᓇᓕᕋᔭᖅᑐᖅ ᐃᒥᐊᓗᓐᓂᒃ ᓄᓇᓕᓐᓅᖅᑕᐅᓇᓱᐊᖅᑐᓂᒃ

ᐱᑕᖃᑦᑕᐃᓕᒪᑎᑦᑎᔾᔪᑎᒍᑦ ᐅᕝᕙᓘᓐᓃᑦ ᑲᑎᒪᔨᕋᓛᑎᒍᑦ ᐃᒥᐊᓗᒃ ᐱᓪᓗᒍ

ᐱᑐᐃᓐᓇᐅᙱᔾᔪᑎᓕᐅᕐᓗᑎᒃ, ᑕᐃᒃᑯᓇᙵᑦ ᓄᓇᓕᓐᓃᖓᖅᑐᓂᒃ ᐱᑐᐃᓐᓇᐅᙱᔾᔪᑎᖃᙱᑦᑐᓂᒃ

ᐃᒥᐊᓗᓕᕆᕙᒃᑐᓂᒃ. ᐊᒻᒪᑦᑕᐅᖅ, ᐃᒥᐊᓗᑦᑐᑦ ᐊᒻᒪ ᓄᓇᒃᑰᔫᓕᖅᑐᑦ ᐊᑦᑕᓇᖅᑐᒦᑎᑦᑎᔪᓐᓇᕐᒪᑕ

ᐊᑐᖅᐸᒃᑐᓂᒃ.

6. ᐱᑕᖃᙱᓐᓂᖓ ᐊᓪᓚᐃᑦ ᓄᓇᖏᓐᓄᑦ ᑐᓴᐅᒪᑎᑦᑎᔾᔪᑎᐅᔪᒥᒃ ᑲᓇᑕᐅᑉ ᓂᒋᐊᓄᑦ

ᐊᕐᕌᒍᒐᓵᓗᓐᓂ ᐅᖃᒪᔭᐅᑎᐅᖏᓐᓇᑎᓪᓗᒍ ᐱᔾᔪᑎᐅᓗᓂ ᐅᓇ ᐊᑐᕆᐊᖅ, ᐊᓪᓚᐃᑦ

ᓄᓇᓕᖏᓐᓅᕆᐊᖅ ᑲᓇᑕᐅᑉ ᓂᒋᐊᓄᑦ, ᐱᓗᐊᖅᑐᒥ ᒫᓇᑑᐸᒧᑦ, ᓱᓕ ᓴᖅᑭᖁᔭᐅᓪᓚᕆᒃᑲᓗᐊᕐᒪᑦ

ᐱᔭᕆᐊᑭᓪᓕᖁᓪᓗᒍ ᐊᒻᒪ ᐊᑲᐅᓂᖅᓴᐅᓕᕐᓗᑎᒃ ᑎᑭᑎᑕᐅᓇᓱᐊᕐᓂᖏᑦ ᓱᓇᑐᐃᓐᓇᐃᑦ ᐊᒻᒪ

ᓂᐅᕐᕈᒍᒪᕙᒃᑐᓄᑦ ᑰᒡᔪᐊᕌᓗᖕᒥ ᐊᒻᒪ ᐅᐃᓂᐸᐃᒡ.

1.8.1.2 ᖃᓄᖅ ᐊᑐᕆᐊᖅ ᐊᑐᖅᑕᐅᒐᔭᕐᒪᖔᖅ. 

1. ᐊᐅᓪᓚᖅᑎᑕᐅᕙᓕᕋᔭᖅᑐᑦ ᓱᓇᑐᐃᓐᓇᐃᑦ ᐊᔾᔨᒌᙱᑦᑐᑦ ᐊᖏᓂᖏᒍᑦ, ᐊᕐᕌᒍᓕᒫᒥ ᐊᑐᖅᑕᐅᓗᓂ,

ᐊᑭᑭᓐᓂᖅᓴᐅᔪᓂᒃ.

a. ᕿᓚᒥᐅᓂᖅᓴᖅ, ᑕᑎᒋᔭᕐᓂᖅᓴᐅᓕᕐᓗᑎᒃ ᐃᖏᕐᕋᔾᔪᑎᒃᓴᐃᑦ ᐃᓘᓐᓇᖏᓐᓂᒃ

ᓱᓇᑐᐃᓐᓇᑦᑎᐊᑦ, ᐱᖃᓯᐅᔾᔭᐅᓗᑎᒃ ᓱᕋᒃᓴᕋᐃᑦᑐᑦ ᓱᓇᑐᐃᓐᓇᐃᑦ, ᓄᓇᓕᓐᓄᑦ.



ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒥᒃ ᖃᐅᔨᓴᕐᓂᖅ – ᓇᐃᓈᖅᓯᒪᔪᖅ ᐅᓂᒃᑳᖅ 

ᔪᓚᐃ 25, 2025 

38 

b. ᐊᐅᓪᓚᖅᑎᑕᐅᒍᓐᓇᓕᕐᓗᑎᒃ ᐃᒡᓗᒃᓴᐃᑦ ᓴᓇᓯᒪᓯᓐᓇᖅᑐᑦ ᐋᖅᑭᒃᓱᑐᐃᓐᓇᕆᐊᓕᓐᓂᒃ, 

ᑕᒪᒃᑯᐊ, ᐱᒋᐊᖅᑕᐅᓗᑎᒃ 2030, ᓴᓇᔭᐅᖃᑦᑕᓛᕐᓂᐊᖅᑐᑦ ᐊᕐᕕᐊᓂ ᐊᒻᒪ 

ᐊᐅᓪᓚᖅᑎᑕᐅᕙᓪᓗᑎᒃ ᓇᒧᑐᐃᓐᓇᖅ ᓄᓇᕘᑉ ᐃᓗᐊᓃᑦᑐᓄᑦ ᐃᓚᒋᔭᐅᔪᓄᑦ ᓄᓇᕗᑦ 

3000, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᒍᑎᒋᓯᒪᔭᖏᑦ. 

2. ᐊᑐᕈᓐᓇᓕᕐᓗᑎᒃ ᐱᔭᕆᐊᑭᓐᓂᖅᓴᓂᒃ ᐊᖅᑯᑎᓂᒃ ᐊᒻᒪ ᐊᑐᐃᓐᓇᖃᖅᐸᓕᕐᓗᑎᒃ/ᓂᐅᕕᐊᒃᓴᖃᕈᓐᓇᓕᕐᓗᑎᒃ 

ᓱᓇᑐᐃᓐᓇᕐᓂᒃ ᐅᕝᕙᓘᓐᓃᑦ ᐱᔨᑦᑎᕋᐅᑎᓂᒃ ᐊᓯᖏᓐᓂ ᓄᓇᓕᓐᓄᑦ. 

3. ᓅᑎᕆᓂᖅ ᖃᐅᔨᓴᐅᑎᒃᓴᓂᒃ ᐊᒻᒪ ᐅᔭᕋᕐᓂᐊᕈᑎᒃᓴᓂᒃ ᓱᓇᒃᑯᑖᓂᒃ. 

4. ᖃᓄᖅᑑᕈᑎᐅᔪᓐᓇᓕᖅᓴᐅᓕᕐᓗᑎᒃ ᐊᒻᒪ ᐊᑭᑭᓐᓂᖅᓴᐅᓕᕐᓗᑎᒃ ᖃᖓᑦᑕᐅᑎᒃᓴᐃᑦ: ᓂᐅᕐᕈᒍᒪᓂᐊᕐᓗᓂ 

ᐃᓚᒋᔭᕐᓄᑦ ᐊᒻᒪ ᐱᖃᓐᓂᕆᔭᓄᑦ, ᐅᐸᒍᓐᓇᓂᖅᓴᐅᓕᕐᓗᑎᒃ ᑲᑎᑦᑐᓄᑦ ᐅᕝᕙᓘᓐᓃᑦ ᖃᓄᐃᓕᐅᖅᑐᓄᑦ ᓲᕐᓗ 

ᐱᙳᐊᕕᕐᔪᐊᕐᕕᓐᓄᑦ ᐅᕝᕙᓘᓐᓃᑦ ᐃᓕᖅᑯᓯᓕᕆᔪᓄᑦ ᓇᓪᓕᐅᓂᖅᓯᐅᑎᑦᑎᔪᓄᑦ. 

5. ᐃᓚᒋᐊᕐᓗᑎᒃ ᐊᖅᑯᑎᒃᓴᐃᑦ ᐊᖑᓇᓱᕝᕕᓐᓄᑦ, ᐃᖃᓪᓕᐊᕐᕕᓐᓄᑦ, ᓄᓂᕙᒋᐊᕐᕕᓐᓄᑦ/ᐊᕝᕗᓂᐊᕐᕕᓐᓄᑦ, ᐊᒻᒪ 

ᐃᒡᓗᕋᓛᖃᕐᕕᐅᔪᓄᑦ. 

6. ᐅᐸᒋᐊᖃᖅᐸᓐᓂᐅᔪᖅ ᐋᓐᓂᐊᕕᓐᓄᑦ ᐅᕝᕙᓘᓐᓃᑦ ᐅᐸᒋᐊᖃᓪᓚᕆᑦᑐᓄᑦ ᐃᓂᒃᓴᓕᐅᕈᑎᐅᓯᒪᔪᓄᑦ. 

a. ᑕᐃᒃᑯᓄᖓ ᓇᖕᒥᓂᖅ ᐊᖁᑦᑐᓐᓇᙱᑦᑐᑦ, ᐊᐃᒃᓯᖅᑎᒥ ᐅᕝᕙᓘᓐᓃᑦ ᐹᓯᒥᒃ 

ᐱᑕᖃᕆᖃᕋᔭᖅᑐᒃᓴᐅᔪᖅ ᖃᖓᑕᓲᓄᑦ ᐱᔨᑦᑎᕋᖅᑏᑦ ᐱᕕᒃᓴᖏᑦ ᓄᖅᑲᖅᑎᑕᐅᒃᐸᑦ 

ᐅᕝᕙᓘᓐᓃᑦ ᐅᓄᕈᓐᓃᖅᑎᑕᐅᒍᑎᒃ. 

7. ᓄᓇᓕᓐᓅᖓᔪᒥᒃ ᐊᑐᕆᐊᕐᒥᒃ ᑕᑯᓐᓇᖅᑕᐅᒐᓗᐊᖅᑎᓪᓗᒍ ᐱᕚᓪᓕᕈᑎᐅᔪᓐᓇᕐᓂᖓᓄᑦ, ᓱᓕ 

ᑕᑯᔪᒪᓪᓚᕆᑦᑐᑦ ᓯᕗᓂᑦᑎᓐᓂ ᐅᐃᒍᔭᐅᑎᓪᓗᒍ ᐅᓇ ᐊᑐᕆᐊᒃᓴᖅ ᐊᓪᓚᐃᑦ ᓄᓇᖏᓐᓄᑦ, ᑲᓇᑕᐅᑉ 

ᓂᒋᐊᓄᑦ, ᐱᓗᐊᖅᑐᒥ ᒫᓇᑑᐸᒧᑦ. 

1.8.1.3 ᓱᓇᐅᒐᔭᕐᓂᖏᑦ ᐱᕚᓪᓕᕈᑎᐅᑐᐃᓐᓇᕆᐊᓕᐅᔪᑦ. 

1. ᐊᑐᕆᐊᖅ ᐊᑦᑐᐃᒐᔭᖅᑐᖅ ᓇᐅᒃᑯᑐᐃᓐᓇᑦᑎᐊᖅ ᓄᓇᓕᓐᓂ ᐃᓅᓯᐅᕙᒃᑐᓂᒃ, ᐱᐅᔪᓂᒃ ᐊᒻᒪ ᐱᐅᙱᑦᑐᓂᒃ. 

2. ᑕᒪᓐᓇ ᐃᓱᒪᐃᓐᓇᕿᓂᖅᓴᐅᓕᕈᑎᐅᔪᖅ ᐊᒻᒪ ᖃᓄᖅᑑᕈᑎᐅᔪᓐᓇᕋᔭᖅᑐᖅ ᓇᓪᓕᐊᓐᓄᕋᐅᑎᓂᒃ 

ᐊᓯᔾᔨᐅᑎᐅᔪᒻᒪᕆᐅᒐᔭᖅᑐᖅ ᓄᓇᓕᕐᒥᐅᑕᐃᑦ ᐃᓅᓯᕆᕙᒃᑕᖏᒍᑦ, ᐃᑉᐱᒋᔭᐅᙱᒋᐊᒃᓴᖅ ᐃᓱᒪᕙᒍᓐᓃᕐᓗᑎᒃ 

ᓄᓇᓕᑑᓂᑯᖏᓐᓄᑦ. 

a. ᐱᕚᓪᓕᕐᓗᓂ ᐃᓅᖃᑎᒌᓐᓄᑦ ᑲᑎᓐᓂᖅᓴᐅᔪᓐᓇᓕᕐᓂᖏᑦ. 

b. ᐃᓚᙵᓪᓗᐊᑐᐃᓐᓇᕆᐊᓕᐅᔪᑦ ᐊᕝᕕᐊᕈᑎᐅᕙᒃᑐᑦ ᐃᓱᒪᒃᓴᖅᓯᐅᕈᑎᖃᓕᖅᑐᓂ 

ᓅᒃᓴᕆᐊᒃᓴᖅ ᓄᓇᓕᐅᑉ ᐊᓯᐊᓄᑦ ᐃᓕᓐᓂᐊᕆᐊᕐᓗᑎᒃ ᐅᕝᕙᓘᓐᓃᑦ ᐃᖅᑲᓇᐃᔭᕆᐊᕐᓗᑎᒃ, 

ᐊᖅᑯᑎᖓ ᐱᔭᕆᐊᑭᓐᓂᖅᓴᐅᓕᕈᓂ ᐊᖏᕐᕋᒧᑦ ᓂᐅᕐᕈᖃᐃᓐᓇᖅᑐᖃᕈᒪᓐᓂᕈᓂ. 

c. ᖃᓄᖅᑑᕈᑎᐅᔪᓐᓇᓕᖅᓴᐅᓕᕐᓂᖓ ᐊᒻᒪ ᓇᓗᓇᙱᓂᖅᓴᐅᓕᕐᓂᖓ 

ᖃᓄᐃᓕᖓᒐᔭᕐᓂᖏᓐᓄᑦ ᓇᓕᐊᓐᓄᕋᐅᑎᒍᑦ ᓄᓇᓕᕐᒥᐅᑕᐃᑦ 

ᑕᑎᒋᔭᖃᙱᓂᖅᓴᐅᓕᕋᔭᕐᒪᑕ ᖃᖓᑕᓲᑦ ᑎᑭᕝᕕᒃᓴᖏᓐᓂᒃ ᐅᓪᓗᖅᓯᐅᑎᒍᑦ, 

ᑭᖑᕙᕆᐊᖅᑕᐅᕙᒃᑐᓂᒃ ᐊᒻᒪ ᖁᔭᓈᖅᑕᐅᕙᒃᑐᓂᒃ. 

3. ᓱᓇᑐᐃᓐᓇᐃᑦ ᖃᓄᑐᐃᓐᓇᑦᑎᐊᖅ ᐊᖏᓂᖃᕈᓐᓇᓕᕐᓗᑎᒃ ᐊᐅᓪᓚᖅᑎᑕᐅᒍᓐᓇᓕᕋᔭᖅᑐᑦ ᐊᒻᒪ 

ᐱᔭᐅᕙᓕᕐᓗᑎᒃ ᖃᖓᑐᐃᓐᓇᓯᐊᒃᑯᑦ ᐊᕐᕌᒎᑉ ᐃᓗᐊᓂ ᖃᓄᖅᑑᕈᑎᐅᔪᓐᓇᓂᖅᓴᐅᓕᕐᓗᑎᒃ ᐊᒻᒪ 

ᓇᓗᓇᙱᓂᖅᓴᐅᓕᕐᓗᑎᒃ ᐅᓪᓗᖅᓯᐅᑎᒍᑦ ᐋᖅᑭᑦᑕᐅᓯᒪᔪᑦ, ᐊᑭᑭᓐᓂᖅᓴᐅᓕᕐᓗᑎᒃ. 

a. ᐱᐅᓯᑎᒋᐊᕈᑎᐅᔪᖅ ᓇᓗᓇᙱᓂᖅᓴᐅᓕᕈᓐᓇᕐᓂᖏᒍᑦ ᐃᑲᔫᑎᐅᒐᔭᖅᑐᑦ ᑲᑐᔾᔨᖃᑎᒌᓄᑦ 

ᐸᕐᓇᐅᑎᖃᕈᓐᓇᓂᖅᓴᐅᓕᕐᓗᑎᒃ ᑮᓇᐅᔭᒃᑯᑦ ᐊᑐᖅᑐᒃᓴᖁᑎᒥᓂᒃ ᐊᒻᒪ ᑐᒃᓯᕋᕈᓐᓇᖅᓯᓗᑎᒃ 

ᐃᑲᔫᑎᒃᓴᓂᒃ ᓂᐅᕕᕈᓐᓇᖅᓯᒐᔭᕐᒪᑕ ᐊᕐᕌᒎᑉ ᐃᓗᐊᓂ ᖃᖓᑐᐃᓐᓇᓯᐊᒃᑯᑦ. 

4. ᐃᓅᓇᓱᐊᕈᑎᓄᑦ ᐊᑭᓕᐅᑎᐅᕙᒃᑐᑦ ᐊᒃᓯᓕᒋᐊᖁᒥᓇᕋᔭᖅᑐᑦ ᖃᖓᑦᑕᐅᑎᖏᑦ ᐊᑭᑭᓐᓂᖅᓴᐅᓕᕈᑎᒃ, ᐊᒻᒪ 

ᖃᖓᑕᓲᒃᑯᑦ ᓂᐅᕐᕈᓂᐅᔪᖅ ᑭᙴᒪᔭᐅᙱᓂᖅᓴᐅᓕᕐᓗᓂ. 

a. ᐃᓱᒫᓘᑎᖃᖅᐸᓚᐅᖅᑐᑦ ᓂᖀᑦ ᐊᑭᒃᓴᖏᒍᑦ ᐃᑲᔫᓯᐊᕈᑎᐅᖃᑦᑕᕋᔭᕐᒪᖔᑕ ᑕᐃᒪᐃᑉᐸᒻᒪᑕ 

ᒫᓐᓇᐅᔪᖅ, ᐊᑐᕆᐊᓕᐅᖅᑐᖃᑦᑕᓂᖅᐸᑦ. 

5. ᐱᔭᕆᐊᑭᓐᓂᖅᓴᐅᓗᓂ, ᐊᑲᐅᓂᖅᓴᐅᓕᕐᓗᓂ ᐊᑐᖅᑕᐅᔪᒪᕙᒃᑐᑦ ᐱᔭᐅᔪᓐᓇᕐᓂᖏᑦ ᐱᔨᑦᑎᕋᐅᑏᑦ 

ᐊᓯᖏᓐᓂᒃ ᓄᓇᓕᓐᓃᐸᒃᑐᑦ ᓲᕐᓗ ᐃᓗᓯᓕᕆᔨᒃᑯᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ. 

6. ᐅᐸᒍᓐᓇᓂᖅᓴᐅᓕᕐᓂᖅ ᐊᖑᓇᓱᕝᕕᓐᓄᑦ, ᐃᖃᓪᓕᐊᕐᕕᓐᓄᑦ, ᐊᒻᒪ ᓄᓂᕙᒋᐊᕐᕕᓐᓄᑦ/ᐊᕝᕗᒋᐊᕐᕕᓐᓄᑦ 

ᐱᔭᕆᐊᑭᓐᓂᖅᓴᐅᓕᕋᔭᖅᑐᖅ, ᐊᑲᐅᓂᖅᓴᐅᓕᕐᓗᓂ, ᐅᕝᕙᓘᓐᓃᑦ ᐊᑲᕐᕆᔮᕐᓂᖅᓴᐅᓕᕐᓗᑎᒃ. 

1.8.1.4 ᓱᓇᓂᖏᑦ ᓴᖅᑭᕈᓐᓇᑐᐃᓐᓇᕆᐊᓕᐅᔪᑦ. 

1. ᓄᑖᑦ ᐅᕝᕙᓘᓐᓃᑦ ᐱᐅᓯᑎᒋᐊᖅᑕᐅᓗᑎᒃ ᑮᓇᐅᔭᓕᐅᕈᑎᒃᓴᐅᔪᓐᓇᖅᑐᑦ ᓲᕐᓗ ᑕᐅᖅᓰᖃᑎᒌᒡᕕᒃᓴᑦ 

ᐃᑭᐊᖅᑭᕖᑦ ᐊᖏᓪᓕᒋᐊᖅᑕᐅᓗᑎᒃ ᐊᒻᒪ ᓄᑖᓂᒃ ᓴᓇᕕᒃᓴᓂᒃ ᓴᖅᑭᖅᑐᖃᑐᐃᓐᓇᕆᐊᖃᖅᑐᓂ (ᓲᕐᓗ 

ᓴᓂᕐᕙᐃᓯᒪᕕᒃᓴᑦ ᓱᓇᑐᐃᓐᓇᕐᓂᒃ, ᑭᒃᑯᑐᐃᓐᓇᕐᓂᒃ ᐃᖏᕐᕋᔾᔪᑎᓕᕆᓂᖅ, ᐊᑐᕆᐊᒥᒃ ᖃᐅᔨᓴᖅᑎᒃᓴᑦ, ᐊᒻᒪ 

ᓄᓇᒥᒃ ᕿᙴᓵᒃᑯᑦ ᖃᐅᔨᓴᖅᑎᒃᓴᑦ). 

2. ᓄᑖᑦ ᐃᖅᑲᓇᐃᔮᒃᓴᐃᑦ ᐊᒻᒪ ᐱᓕᒻᒪᓴᕐᕕᒃᓴᐃᑦ: 

a. ᐊᑐᕆᐊᓕᐊᖑᔪᖅ ᐱᔾᔪᑎᐅᓗᓂ (ᓲᕐᓗ ᖃᓄᖅ ᓴᓇᔭᐅᒐᔭᕐᓂᖓᓄᑦ, ᓴᓇᔭᐅᓂᖓᓄᑦ, ᐊᒻᒪ 

ᒪᑭᒪᑎᑕᐅᓂᖓᓄᑦ) ᐊᒻᒪ 

b. ᐊᓯᖏᒍᑦ ᓴᖅᑭᓚᕿᒐᔭᖅᑐᓄᑦ (ᓲᕐᓗ, ᒐᕙᒪᒃᑯᑦ ᐃᖅᑲᓇᐃᔮᒃᓴᓂᒃ ᓄᑖᒥ ᓄᓇᕗᒻᒥ ᒐᕙᒪᒃᑯᑦ 

ᐊᑐᕆᐊᓕᕆᔨᖏᓐᓂ, ᐃᓗᓯᓕᕆᕝᕕᓐᓂ, ᐅᒥᐊᕐᔪᐊᓕᕆᕝᕕᓐᓂ, ᓱᓇᑐᐃᓐᓇᕐᓂᒃ 

ᓂᐅᕋᐃᔨᓂᑦ/ᐃᑭᐅᕋᐃᔨᓂ, ᓱᓇᑐᐃᓐᓇᕐᓂᒃ ᓴᓂᕐᕙᐃᓯᒪᕕᒃᓴᓂ, ᐸᓖᓯᒃᑯᑦ 

ᐃᖅᑲᓇᐃᔭᖅᑎᖏᓐᓂ, ᐅᔭᕋᖕᓂᐊᕕᒃᓴᓂᒃ ᕿᓂᖅᑎᓂ, ᐊᒻᒪ ᐆᒪᔪᓂᒃ ᓂᕐᔪᑎᓂᒃ 

ᖃᐅᔨᓴᖅᑎᒃᓴᓂᒃ). 

3. ᑲᑐᔾᔨᖃᑎᒌᒍᑎᒃᓴᐃᑦ ᓴᖅᑭᑲᓐᓂᕋᔭᖅᑐᑦ ᐊᑐᖅᑕᐅᖁᓪᓗᒋᑦ ᐱᐅᓂᖅᐹᑦ ᐱᓕᕆᔾᔪᑎᐅᔪᑦ ᐊᒻᒪ 

ᐃᓕᓐᓂᐊᕈᑎᐅᔪᑦ ᐃᓕᑕᐅᓚᐅᖅᑐᑦ ᖃᓄᖅ ᓴᓇᔭᐅᓂᖓᓄᑦ ᖃᓄᐃᓕᖓᒐᔭᕐᓂᖓ ᐊᑐᕆᐊᑉ, 

ᓴᓇᔭᐅᑎᓪᓗᒍ, ᐊᐅᓚᑦᑎᔾᔪᑎᖏᒍᑦ, ᖃᐅᔨᓴᐅᑎᖏᒍᑦ, ᐊᒻᒪ ᒪᑭᒪᑎᑦᑎᔾᔪᐅᔪᓂᒃ ᐊᑐᕆᐊᕐᒥᒃ. 

ᐃᓱᒪᓕᐅᕆᔾᔪᑎᐅᕙᓚᐅᖅᑐᖅ ᖃᐅᔨᒋᐊᖁᔭᐅᓗᑎᒃ Agnico Eagle Mines ᐊᒻᒪ ᒐᕙᒪᒃᑯᑦ ᓄᓇᑦᓯᐊᕐᒧᑦ 

ᐊᒻᒪᓗ/ᐅᕝᕙᓘᓐᓃᑦ ᖃᓄᖅ ᓴᓇᔭᐅᒐᔭᕐᓂᖓᓄᑦ ᐊᑐᕆᐊᖅ ᓴᓇᔨᐅᓚᐅᖅᑐᓂᒃ ᐱᓕᕆᐊᖃᓚᐅᖅᑐᓂᒃ 

ᐃᓅᕕᖕᒥᑦ ᑐᒃᑐᔮᖅᑑᒧᑦ ᐊᖅᑯᑎᑯᑖᖕᒥᒃ. 

4. ᐱᐅᓯᑎᒋᐊᖅᑕᐅᓗᓂ ᐳᓚᕋᖅᑐᓕᕆᓂᕐᒨᖓᔪᖅ. 

5. ᑐᐊᕕᕐᓇᖅᑐᓄᑦ ᐅᐸᓗᖓᐃᔭᐅᑎᐅᔪᑦ ᐱᐅᓯᑎᒋᐊᖅᑕᐅᓗᑎᒃ ᓄᑖᓂᒃ ᓄᓇᓕᕆᔾᔪᑎᐅᔪᑦ ᓇᓖᕌᕈᑎᒃᓴᓂᒃ 

ᐊᒻᒪ ᐱᓕᕆᐊᒃᓴᓂᒃ ᐊᒥᖅᑲᖃᑎᒌᓐᓂᒃᑯᑦ ᓄᓇᓕᐅᔪᑦ (ᓲᕐᓗ, ᔭᓄᕋᐃᑐᒃᑯᑦ, ᐊᑭᓕᖅᓱᖅᑕᐅᒐᑎᒃ 

ᐃᑲᔪᖅᑎᐅᓂᒃᑯᑦ). 

6. ᓄᓇᓕᕐᒦᑦᑐᑦ ᐱᕈᖃᓯᐅᑎᒋᐊᖃᕋᔭᕐᒥᔪᑦ ᐊᑐᖅᑕᐅᔭᕆᐊᖃᕐᓂᐊᖅᑐᑦ ᓄᑖᓄᑦ ᓴᓇᔭᐅᕙᓐᓂᐊᖅᑐᓄᑦ ᓲᕐᓗ 

ᐊᖏᓪᓕᒋᐊᖅᑕᐅᓗᑎᒃ ᐱᔨᑦᓯᕋᐅᑏᑦ, ᐃᓚᔭᐅᓗᑎᒃ ᐃᒪᖃᐅᑎᐅᔪᑦ, ᐊᒻᒪ ᐊᓯᖏᓐᓂᒃ 

ᐊᒃᑕᕐᕕᓕᐅᕆᐊᖃᖅᐸᓕᕐᓗᑎᒃ. 

1.8.1.5 ᓱᓇᐅᒐᔭᕐᒪᖔᑕ ᐱᐅᖏᑦᑐᒃᑯᑦ ᐊᑦᑐᐃᔾᔪᑎᐅᑐᐃᓐᓇᕆᐊᓕᐅᔪᑦ. 

1. ᑐᑦᑐᐃᑦ ᐱᐅᙱᑦᑐᒃᑯᑦ ᐊᑦᑐᖅᑕᐅᑐᐃᓐᓇᕆᐊᓕᐅᔪᑦ. ᐊᑐᕆᐊᖃᓕᖅᐸᑦ ᐃᑳᖅᑕᐅᒋᐊᖃᓕᕋᔭᖅᑐᒥᒃ ᑐᑦᑐᐃᑦ 

ᓇᓕᐊᓐᓄᕋᖅᑎᓪᓗᒋᑦ ᐊᑦᑐᐃᒐᔭᖅᑐᑦ ᑕᒪᒃᑯᓂᖓ. ᐃᑳᕐᕕᖏᑦ ᐱᔭᕆᐊᑐᓂᖅᓴᐅᓕᕋᔭᕐᒪᑕ ᐱᔾᔪᑎᒋᓪᓗᒍ 

ᐊᑐᕆᐊᖅ ᐳᖅᑐᓯᒋᐊᕈᑎᐅᒐᔭᕐᓂᖓᓄᑦ ᓄᓇᒥᒃ ᐊᒻᒪ ᐅᔭᖅᑲᐃᑦ ᐱᔾᔪᑎᐅᓗᑎᒃ ᐊᑐᖅᑕᐅᒐᔭᖅᑐᑦ 

ᐊᑐᕆᐊᓕᐅᕐᓂᖏᓐᓂ. ᑎᐱᓖᑦ ᐱᓕᐅᒥᓗᑎᒃ, ᓂᐱᖃᓕᐅᒥᓗᓂ, ᖃᐅᒪᓕᐅᒥᓗᓂ, ᐊᒻᒪ ᐳᔪᕐᓗᒃᑯᑦ 

ᐸᕝᕕᓴᐅᑎᒃᓴᑦ ᐱᓕᕋᔭᖅᑐᑦ ᐱᐅᖏᑐᒃᑯᑦ ᐊᑦᑐᐃᓗᑎᒃ ᑐᑦᑐᐃᑦ ᓇᓕᐊᓐᓄᕋᐅᑎᖏᓐᓂᒃ. 

a. ᐃᓱᒪᒃᓴᖅᓯᐅᕈᑎᐅᑎᓪᓗᒋᑦ ᓇᓪᓕᖏᑦ ᐊᖅᑯᑎᒃᓴᐃᑦ ᓂᕈᐊᖅᑕᐅᔪᓐᓇᕐᒪᖔᑕ, ᑐᒃᑐᓄᑦ 

ᓄᕐᕆᐅᕐᕕᐅᔪᑦ ᐊᒻᒪ ᓄᕐᕆᐅᕐᕕᒃ ᖄᖏᖅᑎᓪᓗᒍ ᓴᐳᔾᔭᐅᓯᒪᒋᐊᖃᕐᓂᐊᖅᑐᑦ. 

b. ᑐᑦᑐᐃᑦ ᓇᓕᐊᓐᓄᕋᖅᑎᓪᓗᒋᑦ ᓄᓇᒃᑯᑦ, ᐊᑐᕆᐊᖅ ᒪᑐᐃᔭᐅᓯᒪᖃᑦᑕᕆᐊᖃᕐᓂᐊᖅᑐᖅ 

ᑐᑦᑐᐃᑦ ᐃᑳᕋᓱᓐᓂᖏᓐᓄᑦ ᐃᓱᒪᐃᓐᓇᑦᑎᐊᕐᓗᑎᒃ, ᑕᐃᒫᓪᓕ Agnico Eagle−ᒃᑯᑦ 

ᐅᔭᕋᕐᓂᐊᖅᑏᑦ ᒥᓕᐊᑏᓐ ᐊᑐᕆᐊᖓ ᐊᐅᓚᑕᐅᔪᖅ ᒫᓐᓇᒃᑯᑦ. 

c. ᐊᑐᕆᐊᖅ ᐊᖑᓇᓱᑦᑏᑦ ᐊᑐᐃᓐᓇᖃᕐᓂᖅᓴᐅᓕᕈᑎᒋᒐᔭᕐᒪᐅᒃ ᑐᑦᑐᓄᑦ 

ᐊᐅᓚᑕᐅᑦᑎᐊᕆᐊᖃᕐᓂᐊᖅᑐᖅ ᑐᑦᑐᐃᑦ ᐊᒥᓲᓗᐊᖅᑐᑦ ᑐᖁᑕᐅᖁᓇᒋᑦ. 

2. ᐊᑐᕆᐊᖅ ᐱᐅᙱᑦᑐᒃᑯᑦ ᐊᑦᑐᐃᒐᔭᖅᑐᖅ ᓄᓇᐅᑉ ᐊᕙᑎᐊᓂᒃ ᒪᐅᓇ: 

a. ᓯᐅᕋᖅᑕᓕᕈᑎᒃ ᐊᒻᒪ ᖄᖅᑎᑦᑎᖃᑦᑕᓕᕈᑎᒃ ᓱᓇᒃᑯᑖᒃᓴᓂᒃ ᓴᓇᔾᔪᑎᒃᓴᓂᒃ ᐊᒻᒪ 

ᒪᑭᒪᑎᑦᑎᔾᔪᑎᒃᓴᓂᒃ ᐊᑐᕆᐊᕐᒥᒃ, 

b. ᐳᔪᕐᔪᐊᓕᖅᓴᐅᓕᕐᓗᓂ, 

c. ᓄᓇᒃᑰᔫᓂᒃ ᐊᓂᐊᔪᑦ ᐳᔪᕈᔪᐃᑦ ᐊᓂᐊᓂᖅᓴᐅᓕᕐᓗᑎᒃ ᑕᒪᐅᖓᑐᐃᓐᓇᖅ, 

d. ᐃᒡᓗᕋᓛᓕᐅᒥᑐᐃᓐᓇᕆᐊᓕᐅᔪᑦ, 

e. ᑕᒪᐅᖓᑐᐃᓐᓇᖅ ᓴᓂᓕᐅᖅᐸᓪᓗᑎᒃ, ᐊᒻᒪ 

f. ᐸᕝᕕᓴᑦᑕᐅᓕᕐᓗᑎᒃ ᑲᓇᑕᐅᑉ ᑰᑐᖃᕆᔭᖏᑦ ᓴᓇᔭᐅᕙᓪᓕᐊᑎᓪᓗᒋᑦ ᐃᑳᕐᕕᐅᖃᑦᑕᕋᔭᖅᑐᑦ. 

3. ᓄᓇᓕᕋᓛᖑᓂᖅᓴᐃᑦ ᖃᐅᔨᑐᐃᓐᓇᕆᐊᓕᐅᔪᑦ ᓄᓇᖏᓐᓂ ᓅᑉᐸᓪᓕᐊᔪᓂᒃ ᓄᓇᓕᕐᒥᐅᑕᐃᑦ 

ᐅᐸᒍᓐᓇᓂᖅᓴᐅᓕᕐᓂᕈᑎᒃ ᐃᓄᖃᕐᓂᖅᓴᓄᑦ ᓄᓇᓕᓐᓄᑦ. 

4. ᓇᖕᒥᓂᖃᖅᑎᐅᔪᑦ ᓄᓇᓕᕋᓛᖑᓂᖅᓴᓂ ᐊᓯᐅᔨᑐᐃᓐᓇᕆᐊᓕᐅᔪᑦ ᓂᐅᕕᖅᑎᒋᕙᒃᑕᖏᓐᓂᒃ ᐱᔾᔪᑎᖃᕐᓗᑎᒃ 

ᐊᑭᕋᖅᑑᑎᐅᔪᑦ ᐱᓕᐅᒥᒐᔭᕐᓂᖏᓐᓄᑦ ᐊᓯᖏᓐᓃᑦᑐᑦ ᓄᓇᓕᐅᔪᑦ, ᐅᕝᕙᓘᓐᓃᑦ ᓵᙵᓕᐅᒥᓗᑎᒃ 

ᐊᐅᓚᑦᑎᔾᔪᑎᒃᓴᓄᑦ ᐊᑭᓕᕆᐊᓕᓐᓂᒃ, ᐊᒻᒪ ᒪᑐᔭᕆᐊᖃᓕᕐᓗᑎᒃ ᐱᒐᔭᖅᑐᑦ. 

5. ᐱᖅᑯᓯᑐᖃᑎᒍᑦ ᐃᓅᓯᐅᕙᒃᑐᖅ ᐱᐅᙱᑦᑐᒃᑯᑦ ᐊᑦᑐᖅᑕᐅᑐᐃᓐᓇᕆᐊᓕᒃ, ᓄᓂᕙᒋᐊᕐᕕᐅᕙᒃᑐᑦ 

ᐸᐅᕐᖓᖅᑕᕆᐊᕐᕕᐅᕙᒃᑐᑦ ᐊᒃᓱᕉᓴᖅᐸᓕᕐᓗᑎᒃ ᐅᕝᕙᓘᓐᓃᑦ ᐊᖑᓇᓱᒋᐊᕐᕕᐅᕙᒃᑐᑦ, ᐊᒻᒪ ᐃᒡᓗᕋᓛᓕᐅᖅᑐᑦ 

ᐊᒥᓱᕈᖅᐸᓪᓕᐊᑐᐃᓐᓇᕐᓗᑎᒃ. 

6. ᖃᖓᑕᓲᑦ ᐃᓚᙵᐃᑐᐃᓐᓇᕆᐊᓕᐅᔪᑦ ᖃᖓᑕᓲᓂᒃ ᖃᓄᑎᒋ ᓄᓇᓕᓐᓅᐸᓐᓂᖏᓐᓄᑦ ᖃᐅᑕᒫᑦ. 

ᓄᓇᓕᕐᒥᐅᑕᓄᑦ ᐊᒻᒪ ᓇᖕᒥᓂᖃᖅᑎᐅᔪᓄᑦ ᑕᑎᒋᔭᖃᖅᐸᒃᑐᓄᑦ ᑕᒪᒃᑯᓂᖓ ᖃᖓᑕᓲᓂᒃ, 

ᐱᐅᙱᑦᑐᐃᓐᓇᕆᐊᓕᐅᔪᖅ. 

1.8.1.6 ᓱᓇᐅᒻᒪᖔᑕ ᐅᓗᕆᐊᓇᑐᐃᓐᓇᕆᐊᓕᐅᔪᑦ. 

1. ᐊᖁᑉᐸᒃᑐᑦ ᐊᑦᑕᓇᖅᑐᒦᒋᐊᖃᙱᓐᓂᖏᓐᓄᑦ. 

a. ᐃᖏᕐᕋᔾᔪᑎᓄᑦ ᐱᕐᕈᓗᒃᑐᑦ ᐊᖅᑯᑎᑯᑖᑎᑐᑦ ᓱᒃᑲᓂᖃᖅᑐᓂ ᐊᒃᓱᐊᓗᒃ ᑲᑉᐱᐊᓇᕈᓐᓇᖅᑐᖅ 

ᐊᒻᒪᓗ ᑐᐊᕕᕐᓇᖅᑐᑦ ᐸᖅᓴᐃᔩᑦ ᐅᓄᙱᑦᑑᓪᓗᑎᒃ ᐊᒻᒪᓗ ᐋᓐᓂᐊᖅᑐᓂ ᑲᒪᔨᐅᔪᑦ 

ᐊᑐᖅᑕᐅᔪᓐᓇᖅᑐᑦ ᐊᑐᐃᓐᓇᐅᔪᑦ ᑲᒪᔭᖅᑐᕈᓐᓇᕐᓂᖏᑦ. 

b. ᓯᓚᕈᔪᒻᒪᕆᐅᑎᓪᓗᒍ ᐊᓯᔾᔩᔪᓐᓇᑐᒻᒪᕆᐅᒻᒪᑦ ᐊᑐᕆᐊᑦ ᖃᓄᐃᓕᖓᓂᖏᓐᓂᒃ ᐊᒻᒪ 

ᐱᖅᓯᕈᓐᓇᖅᑐᓂ ᐃᓛᓐᓂᒃᑯᑦ ᐅᓪᓗᓄᑦ ᑕᓪᓕᒪᓄᑦ. ᖃᓄᖅᑑᕈᑎᖃᕆᐊᖃᕋᔭᖅᑐᑦ 

ᒪᑐᔭᐅᒋᐊᖃᓕᕐᓂᖅᐸᑦ ᐊᑐᕆᐊᖅ ᐊᒻᒪ ᖃᓄᖅ ᑐᓴᐅᒪᔭᐅᔪᓐᓇᕋᔭᕐᒪᖔᑕ ᐅᓗᕆᐊᓇᖅᑐᑦ 

ᐊᖁᑉᐸᓂᐊᖅᑐᓄᑦ. 

c. ᐊᖁᑦᑐᑦ ᑕᒫᓂᖅᑭᓕᑐᐃᓐᓇᕆᐊᓕᐅᔪᑦ; ᐅᐸᓗᖓᐃᖅᓯᒪᑦᑎᐊᕐᓗᑎᒃ ᑭᓯᐊᓂᐅᕙᓪᓗᓂ 

ᓇᒧᙵᓕᕋᐃᒍᑎᒃ ᐊᑐᕆᐊᒃᑯᑦ ᖃᐅᔨᓴᖅᐸᓪᓗᑎᒃ ᒑᓯᖃᑦᑎᐊᕋᓗᐊᕐᒪᖔᑕ, ᐃᓚᖏᓐᓂᒃ 

ᖃᐅᔨᒪᑎᑦᑎᕙᓪᓗᑎᒃ ᐊᐅᓪᓚᓚᐅᙱᓐᓂᕐᒥᓂ, ᐊᒻᒪ ᓇᓗᓇᐃᖅᓯᒪᒋᐊᖅᐸᓪᓗᑎᒃ 

ᑐᐊᕕᕐᓇᖅᑐᑕᖃᓕᖅᐸᑦ ᐅᖄᓚᐅᑎᕋᓛᖃᑦᑎᐊᕋᓗᐊᕐᒪᖔᑕ ᐅᕝᕙᓘᓐᓃᑦ ᑐᐊᕕᕐᓇᑐᒃᑯᑦ 

ᑐᓴᐅᒪᑎᑦᑎᔾᔪᑎᖃᑦᑎᐊᕋᓗᐊᕐᒪᖔᑕ ᐃᖏᕐᕋᑎᓪᓗᒋᑦ. ᑐᐊᕕᕐᓇᖅᑐᑕᖃᓕᕐᓂᖅᐸᑦ 

ᐊᑐᖅᑕᐅᔪᒃᓴᓂᒃ ᐅᖅᑯᐃᕕᓕᐅᕆᐊᖃᕋᔭᖅᑐᑦ ᓱᑐᐃᓐᓇᕐᒥ ᐊᑐᕆᐊᕐᒥ. 

2. ᐊᑐᕆᐊᕐᒥᒃ ᐊᐅᓚᑦᑎᓂᖅ, ᒪᑭᒪᑎᑦᑎᓂᖅ ᐊᒻᒪ ᐊᑐᓕᖅᑎᑦᑎᓇᓱᐊᕈᑏᑦ. 

a. ᓄᓇᕗᒻᒥ ᒐᕙᒪᒃᑯᑦ ᒫᓐᓇᐅᔪᒥ ᐊᖅᑯᑎᑯᑖᓂᑦ ᐊᐅᓚᓂᕐᒥ ᓴᓇᕝᕕᖃᙱᑦᑐᑦ 

ᖃᐅᔨᒪᖁᓪᓗᒋᑦ ᓈᒻᒪᒋᔭᐅᔪᑦ ᐋᖅᑭᐅᒪᑎᑦᑎᓂᕐᒥ, ᐊᐅᓚᑦᑎᓂᕐᒥ ᐊᒻᒪᓗ ᐊᔭᐅᖅᑐᐃᓂᕐᒥ 

ᐱᑕᖃᕐᓂᖏᓐᓂ ᐊᒻᒪᓗ ᒪᓕᒃᑕᐅᓂᖏᓐᓂ. ᓄᓇᕗᒻᒥ ᒐᕙᒪᒃᑯᑦ ᐋᖅᑭᒃᓯᔭᕆᐊᖃᕐᓂᐊᖅᑐᑦ 

ᐊᑐᖅᑕᐅᔪᓐᓇᖅᑐᓂ ᐱᑕᖃᕆᐊᖃᖅᑐᓂ ᖃᐅᔨᒪᖁᓪᓗᒋ ᐊᖅᑯᑎᐅᔪᑦ ᐊᐅᓚᑕᐅᓂᖏᑦ, 

ᐋᖅᑭᐅᒪᑎᑕᐅᓂᖏᑦ, ᐊᒻᒪᓗ ᐊᔭᐅᖅᑐᐃᓂᖏᑦ ᐊᐅᓚᑕᐅᑦᑎᐊᕐᓂᖏᓐᓂ. 

b. ᐊᑐᕆᐊᖅ ᒪᑐᔭᐅᒋᐊᖃᐃᓐᓇᕋᔭᖅᑐᒃᓴᐅᔪᖅ ᓯᓚᕈᔫᓗᐊᓕᕋᐃᑉᐸᑦ, ᑐᑦᑐᐃᑦ 

ᓇᓕᐊᓐᓄᕋᓕᕋᐃᑉᐸᑕ, ᐊᒻᒪ ᐅᐱᕐᖓᓵᒃᑯᑦ ᓄᓇᐅᑉ ᖃᓄᐃᓐᓂᖓ ᒪᓕᑦᑐᒍ ᖄᖓ 

ᐊᑦᑕᓇᖅᓯᒐᐃᑉᐸᑦ. 

c. ᐊᑐᕆᐊᖅ ᖃᐅᔨᓴᖅᑕᐅᒋᐊᖃᕋᔭᕐᒥᔪᖅ ᓇᓗᓇᐃᖅᓯᒪᖁᓪᓗᒋᑦ ᐊᑐᕆᐊᒃᑯᑦ 

ᐊᑦᑕᓇᔾᔭᐃᖅᓯᒪᒐᓗᐊᕐᒪᖔᑕ ᐊᒻᒪ ᐊᑐᖅᑕᐅᓗᐊᖁᓇᒋᑦ ᐊᑲᐅᙱᓕᐅᕈᑎᐅᑐᐃᓐᓇᕆᐊᓖᑦ 

ᐅᕝᕙᓘᓐᓃᑦ ᐱᕐᕈᓗᐊᕿᔾᔪᑎᐅᑐᐃᓐᓇᕆᐊᓖᑦ. 

d. ᐊᖅᑯᑉᐸᓂᐊᖅᑐᑦ ᓚᐃᓴᖃᕆᐊᖃᖅᐸᓂᐊᖅᑐᑦ ᐊᒻᒪ ᐃᓕᓐᓂᐊᖅᓯᒪᑦᑎᐊᐸᓪᓗᑎᒃ ᖃᓄᖅ 

ᐊᖁᒋᐊᒥ ᐊᑐᕆᐊᒃᑯᑦ. 

e. ᐃᓘᓐᓇᑎᒃ ᓄᓇᒃᑰᔫᑦ ᐊᑐᕆᐊᒥ ᐊᑐᖅᑕᐅᕙᖕᓂᐊᖅᑐᑦ 

ᓇᓗᓇᐃᖅᓯᒪᑦᑎᐊᕆᐊᖃᖅᐸᓂᐊᖅᑐᑦ, ᓇᓪᓕᐅᒃᑯᒫᖃᑦᑎᐊᕐᓗᑎᒃ, ᐊᒻᒪ ᓱᕋᖅᓯᒪᕙᙱᓪᓗᑎᒃ 

ᓇᐅᒃᑯᑐᐃᓐᓇᖅ. 

f. ᐊᑐᕆᐊᒃᑯᑦ ᖃᓄᑎᒋ ᓱᒃᑲᓕᒋᐊᖃᕐᒪᖔᑕ ᑭᓪᓕᖃᖅᑎᑕᐅᒋᐊᖃᕐᓂᐊᖅᑐᑦ 

ᐊᑐᖅᑎᑕᐅᓇᓱᐊᖅᐸᓪᓗᑎᒃ. 

3. ᐱᓕᐅᒥᒐᔭᕐᓂᖏᑦ ᖃᓄᐃᒍᑎᐅᕙᒃᑐᑦ ᐃᒥᐊᓗᒃ ᐱᓪᓗᒍ. 

a. ᓄᓇᓕᐅᔪᑦ ᐱᑕᖃᕆᐊᖃᙱᑦᑐᑦ ᐅᕝᕙᓘᓐᓃᑦ ᐱᑐᐃᓐᓇᐅᙱᔾᔪᑎᓕᐅᔪᑦ 

ᐃᒥᐊᓗᓕᕆᔾᔪᑎᖏᓐᓂᒃ ᐊᒃᓱᕉᓴᑐᐃᓐᓇᕆᐊᓕᐅᔪᑦ ᐊᑐᖅᑎᑦᑎᓇᓱᐊᕐᓂᒃᑯᑦ 

ᐱᓕᕆᔾᔪᑎᐅᔪᒥᒃ, ᐱᓗᐊᖅᑐᒥ ᐃᒥᐊᓗᐃᑦ ᐃᓵᓕᐅᒥᒐᔭᕐᓂᖏᓐᓄᑦ ᓄᓇᓕᓐᓄᑦ ᐊᒻᒪ 

ᐱᐅᙱᑦᑐᒃᑯᑦ ᓴᖅᑮᒍᑎᐅᓕᕋᔭᕐᓗᑎᒃ ᐃᓗᓯᒃᑯᑦ, ᐃᓅᖃᑎᒌᓐᓂᒃᑯᑦ, ᐊᒻᒪ 

ᐊᑦᑕᓇᑦᑕᐃᓕᒪᔪᓕᕆᓂᒃᑯᑦ ᐊᑦᑐᐃᔾᔪᑎᒃᓴᓂᒃ. 

b. ᐃᒥᐊᓗᖃᓕᖅᐸᓪᓕᐊᑐᐃᓐᓇᕈᓂ ᓄᓇᓕᐅᔪᑦ ᐃᒥᐊᓗᖃᕆᐊᖃᙱᓐᓂᖏᓐᓄᑦ ᐅᕝᕙᓘᓐᓃᑦ 

ᐱᑐᐃᓐᓇᐅᙱᔾᔪᑎᓕᓐᓄᑦ ᐃᒥᐊᓗᓕᕆᔾᔪᑎᖏᒍᑦ, ᐱᑕᖃᓯᓐᓇᖅᑐᑦ ᐱᓕᕆᐊᒃᓴᐃᑦ ᐊᒻᒪ 

ᐱᓕᕆᕝᕖᑦ ᐱᓕᕆᔾᔪᑎᐅᓇᓱᐊᖅᑐᑦ ᐱᐅᙱᑦᑐᒃᑯᑦ ᐱᔾᔪᑎᐅᕙᒃᑐᓂᒃ ᐊᑦᑐᐊᔪᓂᒃ 

ᓱᕐᕋᓇᖅᑐᓄᑦ ᐊᒻᒪ ᐃᒥᐊᓗᒻᒥᒃ ᐊᑐᖅᐸᓂᕐᒧᑦ ᐊᖏᓪᓕᒋᐊᖅᑕᐅᔭᕆᐊᖃᕋᔭᖅᑐᒃᓴᐅᒻᒥᔪᑦ 

(ᓲᕐᓗ, ᑲᒪᒋᔭᐅᕝᕖᑦ ᐊᒻᒪ ᒪᒥᓴᕐᕖᑦ, ᐊᓂᕐᕋᒥᐅᖃᑎᒌᒃᑯᑦ ᐱᑦᑎᐊᖃᑦᑕᐅᑎᙱᑦᑐᓂᒃ 

ᐃᑲᔪᖅᓱᐃᕕᐅᔪᑦ, ᐸᓖᓯᓕᕆᔾᔪᑎᐅᔪᑦ). 

4. ᐊᑐᕆᐊᖅ ᓵᙵᖃᑦᑕᕋᔭᖅᑐᖅ ᓯᓚᕈᔪᒻᒪᕆᓐᓂᒃ ᐊᒻᒪ ᐊᒃᓱᕉᓴᓐᓇᖅᑐᓂᒃ ᓄᓇᓂᒃ, ᐊᒻᒪ ᐊᑐᖅᑕᐅᕙᓪᓗᓂ 

ᐊᔾᔨᒌᙱᑦᑐᓄᑦ ᓄᓇᒃᑰᔫᕈᑎᓄᑦ; ᓲᕐᓗ, ᓴᓇᔭᐅᑦᑎᐊᕐᓗᓂ ᐊᒻᒪ ᐃᑉᐱᒋᔭᐅᑦᑎᐊᕐᓗᓂ ᒪᑭᒪᑎᑕᐅᕙᓪᓗᓂ 

ᐊᑐᖅᑕᐅᒋᐊᖃᕋᔭᖅᑐᑦ. 

5. ᑮᓇᐅᔭᓕᐅᕈᑎᒍᑦ ᐱᕚᓪᓕᕈᑎᐅᔪᓐᓇᕋᔭᖅᑐᑦ ᑐᕌᖓᓗᐊᖅᑐᒃᓴᐅᒐᔭᖅᑐᑦ ᑲᒻᐸᓂᐅᔪᓄᑦ ᓯᓚᑖᓂ ᓄᓇᕗᑦ 

ᑐᙵᕕᓕᓐᓄᑦ, ᐱᓗᐊᖅᑐᒥ ᓄᓇᓕᕐᒥᐅᑕᐃᑦ ᐱᓕᒻᒪᓴᖅᑎᑕᐅᙱᒃᑯᑎᒃ ᐊᑐᖅᑕᐅᒋᐊᓕᓐᓂᒃ 

ᐱᖃᑕᐅᑦᑎᐊᕐᓂᐊᕈᑎᒃ ᐱᓕᕆᐊᒃᓴᒧᑦ ᑐᑭᖃᑦᑎᐊᑐᒃᑯᑦ. 

1.9 ᐱᓕᕆᐊᖑᓂᖓ III – ᑕᐅᑦᑐᑎᒍᑦ ᖃᐅᔨᓴᕐᓂᖅ ᐊᒻᒪᓗ ᐋᖅᑭᒃᓱᐃᓂᖓ 

1.9.1 ᓄᓇᕐᔪᐊᓕᕆᓂᕐᓂ ᖃᐅᔨᓴᕐᓂᖅ 

Nunami Stantec Limited (Nunami Stantec) ᐱᔭᕇᖅᓯᓚᐅᖅᑐᑦ ᓄᓇᕐᔪᐊᓕᕆᓂᕐᒥ ᖃᐅᔨᐅᓯᒪᔪᓂ 

ᖃᐅᔨᓴᕐᓂᕐᒥ ᐃᑲᔪᖅᑕᐅᖁᓪᓗᒋ ᐱᕙᓪᓕᐊᑎᑦᑎᓂᕐᒥ ᐊᒻᒪᓗ ᐸᕐᓇᖕᓂᕐᒥ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ 

ᐊᖅᑯᑎᒃᓴᒧᑦ (KICR) ᐱᓕᕆᐊᖑᔪᒥ. 

ᓄᓇᕐᔪᐊᓕᕆᓂᕐᒥ ᓄᓇᒥ ᖃᐅᔨᐅᓯᒪᔪᓂ ᖃᐅᔨᓴᕐᓂᖅ ᐃᓚᖃᓚᐅᖅᑐᖅ ᐅᑯᓂᖓ ᑐᕌᒐᐅᔪᓂ: 

1. ᑐᐊᐸᖕᒥᒃ ᖄᖓᓄᑦ ᐱᒋᐊᕈᑎᒥ ᐊᖅᑯᑎᓂ ᐋᖅᑭᒃᓱᖅᓯᒪᔪᑦ 

2. ᐆᓇᕐᓂᖓᓂ ᖃᐅᔨᓴᕐᓂᖅ ᓇᓗᓇᐃᖅᓯᖁᓪᓗᒍ ᐃᑳᕐᕕᐅᖃᑦᑕᖅᑑᑉ ᐃᔾᔪᓂᖓ ᐱᑕᖃᕆᐊᖃᖅᑐᖅ 

ᖁᐊᖑᐃᓐᓇᖅᑐᖅ ᐱᑕᖃᐃᓐᓇᖁᓪᓗᒍ ᐊᖅᑯᑎᐅᑉ ᐃᑳᕐᕕᐅᖃᑦᑕᖅᑑᑉ ᐊᑖᓃᑦᑐᖅ, ᐃᓱᒪᒋᔭᖃᖅᖢᓂ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᑕ ᐊᒃᑐᐃᓂᖏᓐᓂ ᐊᖅᑯᑎᐅᑉ ᐋᖅᑭᒃᓱᖅᓯᒪᓂᖓᑕ ᐊᑐᖅᑕᐅᔪᓐᓇᕐᓂᓕᒫᖓᓂ 

3. ᕿᒥᕐᕈᓂᖅ ᑐᙵᕕᖕᓄᑦ ᓂᕈᐊᒐᒃᓴᐅᒐᔭᖅᑐᓂ ᑰᖕᓄᑦ ᐃᑳᕐᕕᐅᒐᔭᖅᑐᓄᑦ ᑐᒃᓯᕋᖅᑕᐅᔫᑉ ᐊᖅᑯᑎᒃᓴᐅᑉ 

ᑐᑭᓕᐊᕐᓂᖓᓂ 

4. ᐊᑐᓕᖁᔭᐅᔪᑦ ᓯᕗᓂᑦᑎᓐᓂ ᓄᓇᓕᕆᓂᕐᒥ ᖃᐅᔨᓴᕐᓂᐅᔪᓄᑦ 

ᓄᓇᓕᕆᓂᕐᒥ ᖃᐅᔨᓴᕐᓂᐅᔪᑦ ᐃᓱᒪᒋᔭᐅᔪᑦ ᓄᓇᒥ ᖃᐅᔨᓴᕈᑎᓂ ᐋᖅᑭᒃᓯᒪᔪᑦ ᐊᒻᒪᓗ ᐃᑳᕐᕕᖕᓄᑦ ᑎᑎᕋᖅᓯᒪᔪᑦ 

ᓄᓇᒥ ᖃᐅᔨᓴᕈᑎᓄᑦ ᐋᖅᑭᒃᓯᒪᔪᑦ ᐅᓂᒃᑳᒥ. ᓄᓇᓕᕆᓂᕐᒥ ᓂᐅᖅᑐᐃᓂᕐᒥ ᐊᒻᒪᓗ ᐆᒃᑑᑎᑖᕐᓂᕐᒥ 

ᐱᓕᕆᔪᖃᓚᐅᙱᑦᑐᖅ ᑐᒃᓯᕋᖅᑕᐅᔪᒥ ᐊᖅᑯᑎᒥ ᑐᑭᓕᐊᖅᑐᒥ ᐃᓚᒋᔭᐅᔪᒥ ᑖᔅᓱᒧᖓ ᒫᓐᓇᐅᔪᒧᑦ ᖃᐅᔨᓴᕐᓂᐅᔪᒧᑦ. 

ᓄᓇᓕᕆᓂᕐᒧᑦ ᑐᓴᐅᒪᔾᔪᑏᑦ ᑐᒃᓴᕋᖅᑕᐅᔪᒥ ᐊᖅᑯᑎᒥ ᑐᑭᓕᐊᖅᑐᒥ ᐱᔭᐅᓯᒪᔪᑦ ᐃᓄᓕᒫᓄᑦ ᐊᑐᐃᓐᓇᐅᔪᓂ 

ᓄᓇᓕᕆᓂᕐᒥ ᑐᓴᐅᒪᔾᔪᑎᓂ (ᓲᕐᓗ ᓄᓇᓕᕆᓂᕐᒧᑦ ᐅᓂᒃᑳᑦ, ᖁᐊᖑᐃᓐᓇᖅᑐᓂ ᓄᓇᙳᐊᓕᐅᕐᓂᖅ) ᐊᒻᒪᓗ 

ᑕᐅᑦᑐᖏᓐᓂ ᖃᐅᔨᓴᕐᓂᖅ (ᓄᓇᒥ ᓄᓇᙳᐊᓕᐅᕐᓂᖅ) ᐅᓂᒃᑳᑦ ᐱᕙᒌᔭᖅᑕᐅᔪᑦ Nunami Stantec−ᒃᑯᓐᓄᑦ 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ ᐱᓕᕆᐊᖑᔪᒧᑦ. 

1.9.1.1 ᑐᐊᐸᖕᒥᒃ ᖄᖓᓄᑦ ᐱᒋᐊᕈᑎᒥ ᐊᖅᑯᑎᓂ ᐋᖅᑭᒃᓱᖅᓯᒪᔪᑦ 

ᑐᐊᐸᖕᒥᒃ ᖄᖓᓄᑦ ᐱᒋᐊᕈᑎᒥ ᐊᖅᑯᑎᓂ ᐋᖅᑭᒃᓱᖅᓯᒪᔪᑦ ᐋᖅᑭᒃᓱᖅᑕᐅᓚᐅᖅᑐᖅ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ 

ᐊᖅᑯᑎᒃᓴᒧᑦ ᐱᔾᔪᑎᖃᖅᖢᓂ. ᐋᖅᑭᒃᓯᒪᓂᖓ ᑕᑎᖃᖅᑐᖅ AASHTO−ᒃᑯᑦ ᐋᖅᑭᒃᓱᐃᓂᕐᒧᑦ ᒪᓕᒋᐊᓕᖕᓂ ᐊᑐᖅᖢᑎᒃ 

ᐃᓱᒪᒋᔭᐅᔪᓂᑦ ᐃᖏᕐᕋᕙᒃᑐᓄᑦ ᓴᓇᓂᒪᓂᖓᓂ ᐱᓕᕆᔾᔪᑎᓂ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒧᑦ. 

ᐱᖓᓱᐃᑦ ᐱᒋᐊᕈᑎᒥ ᐋᖅᑭᒃᓯᒪᓃᑦ ᓂᕈᐊᒐᒃᓴᐃᑦ ᑐᓂᔭᐅᓯᒪᔪᑦ ᐊᑖᓂ ᐃᓱᒪᒃᓴᖅᓯᐅᕈᑕᐅᓪᓗᑎᒃ ᐊᖅᑯᑎᒧᑦ 

ᐃᑳᕐᕕᐅᖃᑦᑕᖅᑐᒥᑦ ᓇᑉᐸᖅᑎᖅᑕᐅᓂᐊᕐᓂᖓᓂ ᑕᖏᐅᔮᖅᑐᓂ ᐊᒻᒪᓗ/ᐅᕝᕙᓘᓐᓃᑦ ᐅᔭᖅᑲᓂᑦ ᓯᖃᓕᓯᒪᔪᓂᑦ 

ᐊᑐᕐᓗᑎᒃ ᑕᑎᖃᖅᖢᓂ ᑐᐊᐸᒃᓴᐅᔪᓂᑦ ᓇᓗᓇᐃᖅᑕᐅᔪᓂ ᓄᓇᒥ ᓄᓇᙳᐊᓕᐅᕐᓂᕐᒥ ᐅᓂᑳᓕᐊᒥ: 

1. 525 mm ᑐᙵᕕᒃᓴᖅ ᓯᖃᓕᓯᒪᔪᖅ 500 mm ᐅᖓᑖᓂ ᑕᖏᐅᔮᖅᑐᓂ ᑕᑕᑎᖅᓯᒪᔪᖅ 

2. 490 mm ᑐᙵᕕᒃᓴᖅ ᓯᖃᓕᓯᒪᔪᖅ 250 mm ᐅᖓᑖᓂ ᐅᔭᖅᑲᓂ ᓯᖃᓕᓯᒪᔪᓂ ᑕᑕᑎᖅᓯᒪᔪᖅ 

3. 240 mm ᑐᙵᕕᒃᓴᖅ ᓯᖃᓕᓯᒪᔪᖅ 500 mm ᐅᖓᑖᓂ ᐅᔭᖅᑲᓂ ᓯᖃᓕᓯᒪᔪᓂ ᑕᑕᑎᖅᓯᒪᔪᖅ 

ᓇᓗᓇᐃᒃᑯᑕᖅ 1.9.1.1 ᐃᑳᕐᕕᐅᖃᑦᑕᖅᑐᖅ ᐱᑕᖃᒐᔪᒃᑐᖅ ᑕᐅᑦᑐᖓ ᐊᕕᒃᑐᖅᑕᐅᔪᖅ 

 

1.9.1.2 ᐆᓇᕐᓂᖓᓂ ᖃᐅᔨᓴᕐᓂᖅ ᐱᒋᐊᕈᑎᒥ ᐃᑳᕐᕕᐅᖃᑦᑕᖅᑐᒥᑦ ᐋᖅᑭᒃᓯᒪᓂᖓ 

ᐊᖅᑯᑎᑯᑖᒥ ᐃᑳᕐᕕᐅᖃᑦᑕᖅᑐᑦ ᐋᖅᑭᒃᓯᒪᓂᖏᑦ ᖁᐊᖑᐃᓐᓇᖅᑐᒥ ᐃᓂᐅᔪᓂ ᐃᓱᒪᒋᔭᖃᕆᐊᖃᖅᑐᑦ ᓯᓚᐅᑉ 

ᐆᓇᖅᓯᕙᓪᓕᐊᓂᖓᓂ ᐊᒻᒪᓗ ᓄᓇᕐᔪᐊᓕᕆᓂᕐᒥ ᐃᓱᒫᓘᑕᐅᔪᓂᑦ ᖁᐊᖑᐃᓐᓇᖅᑑᑉ ᐱᐅᔪᓐᓃᖅᐸᓪᓕᐊᓂᖓᓂ 

ᐃᓚᖃᖅᑐᓂ ᐃᑳᕐᕕᐅᖃᑦᑕᖅᑐᑦ ᐃᓗᐊᓂ ᐊᒻᒪᓗ ᑐᐊᐸᒃᓴᓂ ᐊᒻᒪᓗ ᒪᓂᖅᑲᒥ ᐱᔭᐅᔪᑦ ᓱᓇᒃᑯᑖᖏᓐᓂ. 

ᓄᓇᕐᔪᐊᓕᕆᓂᕐᒥ ᐃᓱᒫᓘᑕᐅᔪᓐᓇᖅᑐᑦ ᓇᓗᓇᐃᖅᑕᐅᔪᑦ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ 

ᐱᓕᕆᐊᖑᔪᖅ ᐅᑯᓂᖓ ᐃᓚᖃᖅᑐᖅ: 

1. ᑐᐊᐸᒃᓴᐃᑦ ᐅᕿᙱᓐᓂᖏᑦ ᐃᑳᕐᕕᐅᖃᑦᑕᖅᑑᑉ ᐋᖅᑭᒃᓯᒪᓂᖓᓂ ᐃᓂᓪᓚᒃᑐᑦ. 

2. ᒪᓂᕋᖅ ᐃᔾᔫᑉ ᐊᐅᖕᓂᖓ ᐊᖅᑯᑎᐅᑉ ᖄᖓᓂ ᐃᓂᓪᓚᒃᖢᓂ ᓇᑉᐸᖅᑎᕆᓚᐅᖅᑎᓪᓗᒋ. 

3. ᓴᓂᒨᖓᔪᑦ ᓄᑎᒃᐸᓪᓕᐊᔪᑦ ᐊᖅᑯᑎᐅᑉ ᑭᒡᓕᖓᓂ ᐊᐅᖕᓂᖓ ᐃᓂᓪᓚᓚᐅᖅᑎᓪᓗᒍ ᐃᑳᕐᕕᐅᖃᑦᑕᖅᑐᑦ 

ᐊᑖᓂ ᓴᓂᕌᓃᑦᑐᖅ ᐅᕕᖓᔪᒥ. 

4. ᐊᐅᖕᓂᖓ ᐃᓂᓪᓚᒃᑎᓪᓗᒍ ᖃᓄᐃᓕᔭᐅᓇᓱᙱᖦᖢᓂ ᐊᓯᔾᔨᕐᓂᐅᔪᒥ ᑰᓕᖅᖢᓂ (ᓲᕐᓗ ᑕᓯᕐᓄᑦ 

ᖃᓂᒋᔭᖓᓂ ᐃᓗᑦᑐᓕᖅᑐᓂ), ᖁᐊᖑᐃᓐᓇᖅᑐᒥ ᐊᐅᒃᑎᑦᑎᒃᑲᓐᓂᕈᓐᓇᖅᖢᓂ. 

5. ᖁᐊᖑᐃᓐᓇᖅᑐᖅ ᐃᔾᔪᖅ ᐊᐅᖕᓂᖓ ᐊᖅᑯᑎᑯᑖᒃ ᐃᑳᕐᕕᐅᖃᑦᑕᖅᑑᑉ ᐊᑖᓂ ᐊᖅᑯᑎᐅᑉ ᐋᖅᑭᒃᓯᒪᓂᖓᓂ 

ᐃᑳᕐᕕᐅᖃᑦᑕᖅᑐᒥᑦ ᐊᓯᐅᑎᑕᐅᔪᓐᓇᖅᑐᖅ, ᐊᒻᒪᓗ ᓴᓂᐊᓂ ᐅᕕᖓᔪᖓ ᐊᑦᑕᕐᓇᖅᓯᓗᓂ. 

6. ᖄᖓᓃᑦᑐᑦ ᑰᖕᓂᖏᑦ ᓱᖁᓯᖅᑕᐅᑎᓪᓗᒋ, ᐃᒪᕐᒥ ᑕᓯᙳᖅᑎᑦᑎᔪᓐᓇᖅᑐᑦ ᓯᕕᖓᔫᒃ ᓴᓂᐊᓂ 

ᐃᑳᕐᕕᐅᖃᑦᑕᖅᑐᒥ ᐊᒻᒪᓗ ᐆᓇᕐᓂᐅᔪᒥ ᓱᖁᓯᖅᑕᐅᔪᒥ ᐊᒃᑐᐃᓂᖃᕐᓗᓂ ᐃᑳᕐᕕᐅᖃᑦᑕᖅᑑᑉ ᓴᓂᐊᓂ. 

7. ᐋᖅᑭᐅᒪᑎᑕᐅᓂᖏᑦ ᐊᒻᒪᓗ ᐋᖅᑭᒃᓱᐃᓂᕐᒧᑦ ᐊᑭᖏᑦ ᐱᔮᕆᔭᐅᙱᑦᑐᒥ ᖁᐊᖑᐃᓐᓇᖅᑐᒥ 

ᐊᐅᒃᐸᓪᓕᐊᑎᓪᓗᒍ ᑕᐃᒪᐃᒻᒪ ᐊᑭᑐᔫᔪᓐᓇᖅᑐᖅ. 

ᖁᐊᖑᐃᓐᓇᖅᑐᖅ ᐃᔾᔪᖅ ᐊᐅᒃᐸᓪᓕᐊᓂᖓᑕ ᐊᒃᑐᐃᓂᖓ ᑕᑎᖃᖅᑐᖅ ᐊᐅᖕᓂᕐᒧᑦ ᐊᒃᑐᖅᑕᐅᓴᕋᐃᑦᑐᓂ 

ᐊᖅᑯᑎᒃᓴᑐᖃᐅᑉ ᐃᔾᔪᖓᓂ ᒪᓂᕋᕐᒦᑦᑐᓂ (ᓲᕐᓗ ᐊᐅᖕᓂᕐᒧᑦ ᐊᒃᑐᖅᑕᐅᓴᕋᐃᑦᑐᖅ ᑕᑯᖃᓯᐅᑎᓗᒍ ᐊᐅᖕᓂᕐᒧᑦ 

ᐊᐅᓚᔾᔮᙱᑦᑐᖅ). ᑕᐃᒪᐃᒻᒪ, ᐱᒋᐊᓕᓵᖅᑐᓄᑦ ᐃᑳᕐᕕᐅᖃᑦᑕᖅᑑᑉ ᓴᓇᓯᒪᓂᖓ ᐃᓱᒪᒋᔭᐅᔪᖅ ᐊᐅᖕᓂᕐᒧᑦ 

ᐊᒃᑐᖅᑕᐅᓴᕋᐃᑦᑑᓂᖓᓂ ᐊᔾᔨᒌᙱᑦᑐᓂ ᓄᓇᐅᔪᓂ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒧᑦ 

ᐊᖅᑯᑎᒋᔭᐅᓂᐊᖅᑐᒥ. ᓄᓇᐅᑉ ᖃᓄᐃᑦᑑᓂᖏᑦ ᑲᑎᑕᐅᓚᐅᖅᑐᑦ ᐅᑯᓂᖓ ᐃᔾᔪᕐᓂ ᐊᕕᒃᑐᖅᓯᒪᔪᓂ 1a, 1b, 2, 3, 

ᓄᓇᒧᑦ ᓵᑦᑐᐱᐊᓕᐊᑦ 

ᒪᓂᕋᖅ ᐱᑕᖃᖅᐸᒌᖅᑐᖅ 

ᑕᖏᐅᔮᖅᑐᓂ ᑐᙵᕕᖓᑕ ᓯᖃᓕᓯᒪᓂᖓ 200 mm 

ᐃᑳᕐᕕᐅᖃᑦᑕᖅᑐᑦ ᖁᕝᕙᓯᖕᓂᖓ 1.5 m ᐊᑦᑎᖕᓂᖅᐹᖅ 

ᓄᓇᒧᑦ ᓵᑦᑐᐱᐊᓕᐊᑦ 

ᐊᒻᒪᓗ 4 (ᐅᑯᐊ ᐃᓗᐊᓃᖦᖢᑎᒃ ᐊᐅᖕᓂᕐᒧᑦ ᐊᒃᑐᖅᑕᐅᓴᕋᐃᙱᑦᑐᒥ ᖁᑦᑎᖕᓂᖅᐹᒧᑦ ᑎᑭᖦᖢᒍ ᐊᐅᖕᓂᕐᒧᑦ 

ᐊᒃᑐᖅᑕᐅᓴᕋᐃᑦᑐᖅ ᖁᕝᕙᓯᖕᓂᖅᐹᒥ. 

ᐱᒋᐊᓕᓵᖅᑐᓄᖅ ᐆᓇᕐᓂᖓᓂ ᖃᐅᔨᓴᕐᓂᕐᒥ ᐱᓕᕆᔭᐅᓯᒪᔪᑦ ᓇᓗᓇᐃᖅᓯᖁᓪᓗᒋ ᐃᑳᕐᕕᐅᖃᑦᑕᖅᑑᑉ 

ᐃᔾᔪᓂᕆᓂᐊᖅᑕᖓᓂ ᐱᑕᖃᕆᐊᖃᖅᑐᒥ ᖁᐊᖑᐃᓐᓇᖅᑑᑉ ᖃᓄᐃᑦᑑᓂᖏᑦ ᓴᐳᑎᔭᐅᖁᓪᓗᒋ ᐊᖅᑯᑎᑯᑖᒃ 

ᐃᑳᕐᕕᐅᖃᑦᑕᖅᑑᑉ ᐊᑖᓃᑦᑐᓂ. ᐅᑯᐊ ᐱᖓᓱᐃᑦ ᐋᖅᑭᒃᓯᒪᓂᖏᑦ ᑐᕌᒐᐅᔪᑦ ᐊᑐᖅᑕᐅᓚᐅᖅᑐᑦ ᐱᒋᐊᓕᓵᖅᑐᓄᑦ 

ᐃᑳᕐᕕᐅᖃᑦᑕᖅᑐᒥᑦ ᐋᖅᑭᒃᓱᐃᓂᕐᒥ. 

1. ᐆᓇᕐᓂᕐᒧᑦ ᓴᐳᑎᓯᒪᙱᑦᑐᑦ: ᐊᐅᖕᓂᕐᒧᑦ ᐊᒃᑐᖅᑕᐅᓴᕋᐃᑦᑐᖅ (ᐊᐅᖕᓂᕐᒧᑦ ᐊᐅᓚᔾᔮᙱᑦᑐᖅ) ᐃᔾᔪᖅ 

ᐊᕕᒃᑐᖅᑕᐅᓯᒪᓂᖓ (ᓲᕐᓗ ᐊᕕᒃᑐᖅᓯᒪᔪᖅ 1a – ᖃᐃᖅᓱᒑᕌᓗᒃ), ᐆᓇᕐᓂᖓᓂ ᓴᐳᑎᔭᐅᓂᕐᒥ 

ᐱᓗᐊᖅᑕᐃᓕᒪᑎᑦᑎᓂᕐᒥᑦ ᐱᑕᖃᕆᐊᖃᙱᑦᑐᖅ ᐃᑳᕐᕕᐅᖃᑦᑕᖅᑑᑉ ᐋᖅᑭᒃᓯᒪᓂᖓᑕ ᐃᓚᒋᔭᖓᓂ. 

ᑭᓯᐊᓂᓕ ᐃᑳᕐᕕᐅᖃᑦᑕᖅᑑᑉ ᐃᔾᔪᓂᖓᑕ ᐋᖅᑭᒃᓯᒪᓂᖓᑕ ᐊᑦᑎᓛᖑᓂᖓᓂ ᐊᐅᓚᑕᐅᔪᖅ ᐅᓯᖏᓐᓄᑦ 

ᐱᔾᔪᑎᐅᔪᓄᑦ (ᓲᕐᓗ ᐃᑳᕐᕕᐅᖃᑦᑕᖅᑑᑉ ᐃᔾᔪᓂᖓᑕ ᐊᑦᑎᓛᖓ ᐊᖅᑯᑎᐅᑉ ᓇᑉᐸᖅᓯᒪᓂᖓᓂ, ᐊᑦᑎᓛᑦ 

ᐱᑕᖃᕆᐊᖃᖅᑐᑦ ᐊᐳᑎ ᑲᑎᑉᐸᓪᓕᐊᖁᓇᒍ, ᐃᖏᕐᕋᔾᔪᑎᓄᑦ ᑕᐅᑐᒃᑕᐅᔭᕆᐊᓖ% ᐃᓱᒪᒋᕙᐅᓗᑎᒃ, 

ᐊᓯᖏᓪᓗ). 

2. ᐃᓚᖓᒍᑦ ᐆᓇᕐᓂᕐᒧᑦ ᓴᐳᑎᓯᒪᔪᖅ: ᐃᔾᔪᖅ ᐊᕕᒃᑐᖅᓯᒪᓂᖏᓐᓂ ᐊᐅᖕᓂᕐᒧᑦ ᐊᒃᑐᖅᑕᐅᓴᕋᐃᓐᓂᖓ 

ᐊᑦᑎᒃᑐᒻᒪᕆᖕᒥ ᐊᑦᑎᒃᑐᒧ (ᓲᕐᓗ ᐃᔾᔪᖅ ᐊᕕᒃᑐᖅᓯᒪᓂᖏᑦ 1b ᐊᒻᒪᓗ 2), ᐃᓚᖓᒍᑦ ᐆᓇᕐᓂᕐᒧᑦ 

ᓴᐳᑎᓯᒪᔪᒥ ᐱᑕᖃᖅᑐᖅ ᐃᑳᕐᕕᐅᖃᑦᑕᖅᑑᑉ ᐊᑖᓂ, ᓄᑖᖅ ᖁᐊᖑᐃᓐᓇᖅᑐᖅ ᐋᖅᑭᐅᒪᑎᑕᐅᖏᓐᓇᖅᖢᓂ 

ᖁᐊᖑᐃᓐᓇᖅᑐᑐᖃᐅᑉ ᖄᖓᓃᑦᑐᖅ ᐃᓚᔭᐅᔪᖅ ᐊᐅᓚᑕᐅᓂᖓ ᐱᔾᔪᑎᒋᓪᓗᒍ (ᓇᑉᐸᖅᑎᕆᔪᓂ 

ᐱᓕᕆᖅᑳᖅᑎᓐᓇᒋ) ᑭᓯᐊᓂᓕ ᓄᓇᐅᑉ ᐊᑖᓃᑦᑑᑉ ᖃᓄᐃᓐᓂᖓ ᓱᖁᓯᖅᑕᐅᓇᓂ (ᓇᓚᐅᑦᑖᖅᑕᐅᔫᑉ 

ᐃᓂᐊᓂ ᐊᖅᑯᑎᐅᑉ ᖄᖓᑕ ᐊᑖᓃᑦᑐᒥ). 

3. ᐃᓗᐃᑦᑐᒥ ᐆᓇᕐᓂᕐᒧᑦ ᓴᐳᑎᓯᒪᔪᖅ: ᐃᔾᔪᖅ ᐊᕕᒃᑐᖅᓯᒪᓂᖏᓐᓂ ᖁᑦᑎᒃᑐᒻᒪᕆᖕᒥ ᐊᐅᖕᓂᕐᒧᑦ 

ᐊᒃᑐᖅᑕᐅᓴᕋᐃᑦᑐᖅ (ᓲᕐᓗ ᐃᔾᔪᖅ ᐊᕕᒃᑐᖅᓯᒪᓂᖏᑦ 3 ᐊᒻᒪᓗ 4), ᐃᓗᐃᑦᑐᒥ ᐆᓇᕐᓂᕐᒧᑦ ᓴᐳᑎᓯᒪᔪᒥ 

ᐱᑕᖃᖅᑐᖅ ᐃᑳᕐᕕᐅᖃᑦᑕᖅᑑᑉ ᐊᑖᓂ, ᖁᐊᖑᐃᓐᓇᖅᑐᖅ ᖁᒻᒧᒋᐊᖅᑎᑕᐅᓪᓗᓂ ᓄᓇᑐᖃᐅᑉ ᖄᖓᓂ 

ᐅᕝᕙᓘᓐᓃᑦ ᐃᑳᕐᕕᐅᖃᑦᑕᖅᑐᒥ ᖁᕝᕙᓯᖕᓂᖅᓴᐅᓪᓗᓂ (ᓇᓚᐅᑦᑖᖅᑕᐅᔫᑉ ᐃᓂᐊᓂ ᐊᖅᑯᑎᐅᑉ ᖄᖓᑕ 

ᐊᑖᓃᑦᑐᒥ), ᐊᒻᒪᓗ ᐋᖅᑭᐅᒪᑎᑦᑎᓪᓗᓂ ᖁᐊᖑᐃᓐᓇᖅᑐᒥ ᓄᓇᒥ ᐊᐅᖕᓂᕐᒧᑦ ᐊᒃᑐᖅᑕᐅᓴᕋᐃᑦᑐᓂ 

ᑐᐊᐸᒃᓴᒥ ᖁᐊᖑᔪᒥ ᒪᓂᕋᕐᒨᖅᑕᐅᔪᒥ. 

Nunami Stantec−ᒃᑯᑦ ᖃᐅᔨᓴᓚᐅᖅᑐᑦ ᐱᓕᕆᐊᖑᔫᑉ ᐊᐅᓚᔪᓐᓇᐅᑎᖏᓐᓂ ᐊᑦᑕᕐᓇᖅᑐᒦᓐᓂᖏᓐᓂ ᐊᒻᒪᓗ 

ᐃᓗᓕᖏᓐᓂ ᓯᓚ ᖃᓄᐃᓕᖅᑎᓪᓗᒍ ᑕᑎᖃᖅᖢᑎᒃ ᐋᖅᑭᒃᓯᒪᓂᐅᔪᓄᑦ ᓈᒻᒪᒋᕙᐅᔪᓂ, ᓯᕘᕋᒋᔭᐅᔪᓂ 

ᐋᖅᑭᐅᒪᑎᑦᑎᓂᕐᒥᑦ, ᐊᒻᒪᓗ ᖃᓄᐃᖅᑰᓂᖏᓐᓂ, ᐱᑕᖃᒐᔪᖕᓂᖓᓂ, ᐊᒻᒪᓗ ᓯᓚᒥ ᖃᓄᐃᓕᐅᖅᑐᑦ 

ᐊᒃᓱᕈᕐᓂᕆᔭᖏᓐᓂ. 

ᐆᓇᕐᓂᖓᓂ ᖃᐅᔨᓴᕐᓂᖅ ᐃᓚᓕᐅᑎᔭᐅᔪᖅ ᓇᓚᐅᑦᑖᖅᑕᐅᔪᓂ ᓯᓚᐅᑉ ᐆᓇᖅᓯᕙᓪᓕᐊᓂᖓᓂ (SSP5-8.5), 

ᑎᑎᕋᖅᑕᐅᓯᒪᓪᓗᓂ Nunami Stantec−ᒃᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᐊᓐᓇᐅᒪᔪᓐᓇᕐᓂᕐᒧᑦ ᖃᐅᔨᓴᕐᓂᕐᒧᑦ 

(CCRA) ᐅᓂᒃᑳᒥ, ᐅᓪᓗᖃᖅᑐᖅ ᔪᓚᐃ 31, 2024−ᒥ. 

ᐅᖃᐅᓯᐅᓂᐊᖅᑐᖅ ᐊᒻᒪᓗ ᐊᑐᓕᖁᔭᐅᔪᑦ ᐊᑖᓂ ᐃᑳᕐᕕᐅᖃᑦᑕᖅᑐᒧᑦ ᐋᖅᑭᒃᓯᒪᓂᖓᓂ ᑕᑎᖃᖅᑐᑦ ᐱᒋᐊᕈᑎᓂ 

ᐆᓇᕐᓂᖓᓂ ᐆᒃᑑᑏᑦ ᖃᐅᔨᔭᐅᓯᒪᔪᓂᑦ: 

1. ᐆᒃᑑᑏᑦ ᖃᐅᔨᔭᐅᓯᒪᔪᑦ ᐱᒋᐊᕈᑎᑐᐃᓐᓇᐅᔪᑦ. ᐊᑐᓕᖁᔭᐅᔪᑦ ᑕᕝᕙᓂ ᐱᒋᐊᕐᓗᒍ ᓄᑖᙳᖅᑎᑕᐅᓂᕐᒥ 

ᐱᑕᖃᕆᐊᕐᓂᐊᖅᑐᑦ ᓯᕗᓂᑦᑎᓐᓂ ᐱᓕᕆᔭᐅᔪᓂ ᐱᓕᕆᐊᖑᔪᒥ. ᒫᓐᓇᐅᔪᒥ ᐱᒋᐊᕈᑎᓄᑦ ᓄᓇᐅᑉ 

ᐆᓇᕐᓂᖓᓂ ᖃᐅᔨᓴᕐᓃᑦ, ᖃᐅᔨᔭᐅᓯᒪᔪᑦ ᖃᓄᐃᓕᐅᖅᑐᓂ ᑕᑎᖃᕐᓂᐊᖅᑐᑦ ᐊᖅᑯᑎᒃᓴᒥ ᓂᒋᐊᓃᑦᑐᒥ. 

2. ᓇᑉᐸᖅᑎᕆᓚᐅᖅᑎᓪᓗᒋ, ᐃᑳᕐᕕᐅᖃᑦᑕᖅᑑᑉ ᐃᓗᓕᖓ ᑕᒪᐃᓐᓂᐸᓗᒃ ᐅᕝᕙᓘᓐᓃᑦ ᑕᒪᕐᒥ 

ᐊᐅᒃᑎᑕᐅᖃᑦᑕᕐᓂᐊᖅᑐᖅ ᐊᕐᕌᒎᑉ ᐃᓚᖓᓂ ᐊᐅᖕᓇᖅᓯᑎᓪᓗᒍ. ᑖᓐᓇ ᑐᓴᖅᑕᐅᔭᕆᐊᖃᖅᑐᖅ ᓲᖃᐃᒻᒪ 

ᖃᖓᑦᑎᐊᓵᖅ ᓴᓇᕝᕕᓕᕆᔩᑦ ᐊᑐᖅᑕᕕᓂᖏᑦ ᖃᐅᔨᔭᐅᓯᒪᔪᑦ ᐊᓯᖏᓐᓂ ᑕᒪᕐᒥ ᐊᕐᕌᒍᓕᒫᒥ ᐊᖅᑯᑏᑦ 

ᖁᐊᖑᐃᓐᓇᖅᑑᑉ ᖄᖓᓂ ᐃᑳᕐᕕᐅᖃᑦᑕᖅᑐᖏᑦᑕ ᐃᓗᓕᖏᑦ ᖁᐊᖑᓪᓗᑎᒃ (ᓲᕐᓗ ᐃᓅᕕᖕᒥᑦ ᑐᒃᑐᔮᖅᑑᒧᑦ 

ᐊᖅᑯᑎᑯᑖᒃ) ᖃᓄᐃᓕᓂᖓ ᐊᓯᖏᓐᓂᒃ ᐊᔾᔨᖃᔾᔮᖏᑦᑐᖅ ᑕᐃᑯᐊ ᐊᐅᒃᑐᕕᓃᑦ ᐃᑳᕐᕕᐅᖃᑦᑕᖅᑐᑦ ᑕᑯᓪᓗᒋ. 

ᑐᐊᐸᒃᓴᐃᑦ ᓱᓇᒃᑯᑖᑦ ᐊᑐᖅᑕᐅᔪᑦ ᐃᑳᕐᕕᐅᖃᑦᑕᖅᑐᒥᑦ ᓇᑉᐸᖅᑎᕆᓂᕐᒧᑦ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ 

ᐊᖅᑯᑎᒃᓴᒧᑦ ᐃᓗᓕᖃᓪᓗᐊᖅᑐᖅ ᖁᐊᕐᓂᕐᒧᑦ ᐊᒃᑐᖅᑕᐅᙱᑦᑐᓂ ᓱᖁᓯᖅᑕᐅᔪᓐᓇᙱᑦᑐᓂ ᓱᓇᒃᑯᑖᓂᑦ 

(ᓲᕐᓗ ᑕᖏᐅᔮᖅᑐᓂ ᐅᔭᖅᑲᓕᕐᓗᒍ ᓂᓚᖃᕐᓂᖓ ᐊᑦᑎᒃᑑᓗᓂ, ᐅᕝᕙᓘᓐᓃᑦ ᐅᔭᖅᑲᐃᑦ ᓯᖃᓕᓯᒪᔪᓂ). 

3. ᐅᓇ ᐊᑦᑎᓛᖅ ᐃᑳᕐᕕᐅᖃᑦᑕᖅᑑᑉ ᐃᔾᔪᓂᖓ ᐃᓱᒪᒋᔭᐅᑐᐃᓐᓇᕆᐊᓕᒃ ᐱᒋᐊᕈᑎᓄᑦ ᐋᖅᑭᒃᓯᒪᓂᖓᓄᑦ: 

a. ᐃᔾᔪᖅ ᐊᕕᒃᓯᒪᔪᖅ 1a: ᐃᑳᕐᕕᐅᖃᑦᑕᖅᑑᑉ ᐃᔾᔪᓂᖓ ᐆᓇᕐᓂᖓᓂ ᐱᑕᖃᕆᐊᖃᖅᑐᓂ 

ᐊᐅᓚᑕᐅᙱᑦᑐᖅ (ᑕᑯᒋᐊᕈᒃ ᐊᑦᑎᓛᑦ ᐱᑕᖃᕆᐊᖃᖅᑐᑦ ᑐᐊᐸᐅᑉ ᖄᖓᓂ ᐊᖅᑯᑎᐅᑉ 

ᓴᓇᓯᒪᓂᖓᑕ ᐋᖅᑭᒃᓯᒪᓂᖓᓂ). 

b. ᐃᔾᔪᖅ ᐊᕕᒃᑐᖅᓯᒪᓂᖓ 1b ᐊᒻᒪᓗ 2: ᐃᑳᕐᕕᐅᖃᑦᑕᖅᑑᑉ ᐃᔾᔪᓂᖓ 1.8 m 

(ᐃᓚᖃᖅᖢᓂ ᑐᐊᐸᒃ ᐊᖅᑯᑎᐅᑉ ᓇᑉᐸᖅᓯᒪᔾᔪᑎᖓ). ᓯᕘᕋᒋᔭᐅᔪᑦ ᐱᑕᖃᕆᐊᖃᖅᑐᖅ 

ᐊᖅᑯᑎᒃᓴᒧᑦ ᐋᖅᑭᐅᒪᑎᑦᑎᓂᕐᒧᑦ ᖁᕝᕙᕆᐊᕐᓗᓂ ᐊᖏᔪᑲᓪᓚᖕᒥ (ᓲᕐᓗ ᐊᖏᔫᑎᓂ 

ᐋᖅᑭᐅᒪᑎᑦᑎᓂᖅ ᐅᕝᕙᓘᓐᓃᑦ ᐋᖅᑭᒃᓱᐃᓂᖅ) ᐋᖅᑭᒃᓯᒪᓂᖓ ᑐᕌᒐᕆᔭᐅᔪᖅ 

ᑎᑭᑕᐅᔪᓐᓇᐃᓪᓕᑎᓪᓗᒍ (ᓲᕐᓗ, ᐊᐅᖕᓂᖓᑕ ᑎᑭᐅᑎᓂ ᖁᐊᖑᐃᓐᓇᖅᑐᖅ 

ᐱᑕᖃᖅᐸᒌᖅᑐᒧᑦ ᐊᑎᒃᑲᓐᓂᐊᓅᕐᓗᓂ, ᐃᓱᒪᒋᔭᐅᔪᖅ ᑕᐃᒪᐃᓐᓂᐊᕋᓱᒋᔭᐅᓪᓗᓂ 2080 

ᐊᕐᕌᒍᖓᑕ ᖃᓂᒋᔭᖓᓂ). 

c. ᐃᔾᔪᖅ ᐊᕕᒃᑐᖅᓯᒪᓂᖓ 3 ᐊᒻᒪᓗ 4: ᐃᑳᕐᕕᐅᖃᑦᑕᖅᑑᑉ ᐃᔾᔪᓂᖓ 3.0 m (ᐃᓚᖃᖅᖢᓂ 

ᑐᐊᐸᒃ ᐊᖅᑯᑎᐅᑉ ᓇᑉᐸᖅᓯᒪᔾᔪᑎᖓ). ᓯᕘᕋᒋᔭᐅᔪᑦ ᐱᑕᖃᕆᐊᖃᖅᑐᖅ ᐊᖅᑯᑎᒃᓴᒧᑦ 

ᐋᖅᑭᐅᒪᑎᑦᑎᓂᕐᒧᑦ ᖁᕝᕙᕆᐊᕐᓗᓂ ᐊᖏᔪᑲᓪᓚᖕᒥ (ᓲᕐᓗ ᐊᖏᔫᑎᓂ ᐋᖅᑭᐅᒪᑎᑦᑎᓂᖅ 

ᐅᕝᕙᓘᓐᓃᑦ ᐋᖅᑭᒃᓱᐃᓂᖅ) ᐋᖅᑭᒃᓯᒪᓂᖓ ᑐᕌᒐᕆᔭᐅᔪᖅ ᑎᑭᑕᐅᔪᓐᓇᐃᓪᓕᑎᓪᓗᒍ 

(ᓲᕐᓗ, ᐊᐅᖕᓂᖓᑕ ᑎᑭᐅᑎᓂ ᖁᐊᖑᐃᓐᓇᖅᑐᖅ ᐱᑕᖃᖅᐸᒌᖅᑐᒧᑦ ᐊᑎᒃᑲᓐᓂᐊᓅᕐᓗᓂ, 

ᐃᓱᒪᒋᔭᐅᔪᖅ ᑕᐃᒪᐃᓐᓂᐊᕋᓱᒋᔭᐅᓪᓗᓂ 2040 ᐊᕐᕌᒍᖓᑕ ᖃᓂᒋᔭᖓᓂ). ᓯᕘᕋᒋᓗᒍ 

ᐋᖅᑭᐅᒪᑎᑦᑎᒃᑲᓐᓂᕐᓂᕐᒥᑦ ᐊᐅᖕᓂᖓᑕ ᑎᑭᐅᑎᓂ ᖁᐊᖑᐃᓐᓇᖅᑐᖅ ᐱᑕᖃᖅᐸᒌᖅᑐᒧᑦ 

ᖁᐊᖑᐃᓐᓇᖅᑐᒧᑦ (ᐃᓱᒪᒋᔭᐅᔪᖅ ᑕᐃᒪᐃᓐᓂᐊᕋᓱᒋᔭᐅᓪᓗᓂ 2090 ᐊᕐᕌᒍᖓᑕ 

ᖃᓂᒋᔭᖓᓂ). 

4. ᑐᓴᖅᑕᐅᖁᔨᒃᑲᓐᓂᖅᐳᖅ ᐋᖅᑭᐅᒪᑎᑦᑎᓂᕐᒧᑦ ᐱᑕᖃᕆᐊᖃᖅᑐᑦ ᐊᖅᑯᑎᑯᑖᓂᑦ ᖁᐊᖑᐃᓐᓇᖅᑐᒥ 

ᐊᕕᒃᑐᖅᓯᒪᔪᓂ ᑕᒪᐃᓐᓄᑦ ᐱᑕᖃᕐᓂᖏᑦ ᐅᓄᕐᓂᖅᓴᐅᔪᑦ ᑕᐃᒃᑯᓇᙵ ᖁᐊᖑᐃᓐᓇᖅᑐᓂ ᐱᑕᖃᙱᑦᑐᓂ 

ᐊᕕᒃᑐᖅᓯᒪᔪᓂ. ᑲᔪᓯᔪᒥᒃ ᐋᖅᑭᐅᒪᑎᑦᑎᓂᖅ ᓲᕐᓗ ᐊᐳᑏᔭᐃᓂᖅ ᐊᒻᒪᓗ ᓂᓚᐃᔭᐃᓂᖅ, 

ᖃᐃᕋᑎᑦᑎᓇᓱᖕᓂᖅ, ᐊᒻᒪᓗ ᐊᐅᓚᔾᔭᒋᐊᕈᑎᐅᔪᑦ ᓯᐅᕋᐃᑦ ᐃᓱᒪᒋᔭᐅᓪᓗᐊᖅᑐᑦ ᖃᐅᑕᒫᒥᑦ ᖃᐅᑕᒫᓄᑦ 

ᐱᑕᖃᕆᐊᖃᖅᑐᓂ ᐅᕝᕙᓘᓐᓃᑦ ᐱᓕᕆᔭᐅᑦᑕᐃᓐᓇᖅᑐᑦ. ᐊᖏᔫᑏᑦ ᐋᖅᑭᐅᒪᑎᑦᑎᓃᑦ ᓲᕐᓗ ᐃᖏᕐᕋᕝᕕᖕᓄᑦ 

ᒪᓂᕋᕝᕕᖓᓂ ᐃᓗᑐᔪᑦ ᐃᓪᓕᖅᓱᕐᓗᒋᑦ ᐊᒻᒪᓗ ᐊᖅᑯᑎ ᐋᖅᑭᒃᓱᕐᓗᒍ, ᐃᒪᕐᒧᑦ ᑰᒡᕕᐅᔪᓂ ᖃᐅᔨᓴᕐᓂᖅ 

ᐊᒻᒪᓗ ᓴᓗᒻᒪᖅᓴᐃᓂᖅ, ᐊᒻᒪᓗ ᐱᕈᖅᑐᕕᓂᕐᓂ ᐊᐅᓚᑦᑎᓂᖅ ᐃᓱᒪᒋᔭᐅᓪᓗᐊᖅᑐᖅ ᐊᕐᕌᒎᑉ ᐃᓗᐊᑕ 

ᐃᓚᖓᓂ. ᐋᖅᑭᒃᓱᐃᓂᕐᓂ ᖃᓄᐃᓕᐅᕐᓂᐅᔪᑦ ᓲᕐᓗ ᑕᖏᐅᔮᖅᑐᓂ ᐊᖅᑯᑎᒧᑦ ᐃᓕᐅᖅᑲᐃᓂᖅ, 

ᐃᑳᕐᕕᐅᖃᑦᑕᖅᑐᒥᑦ ᐋᖅᑭᒃᓱᐃᒃᑲᓐᓂᕐᓂᖅ, ᐃᑳᕐᕖᑦ ᐃᓂᖏᑦ ᐱᐅᓯᒋᐊᖅᑎᓪᓗᒋᑦ ᐅᕝᕙᓘᓐᓃᑦ ᑰᒡᕕᐅᔪᑦ 

ᐋᖅᑭᒃᓱᕐᓗᒋᑦ ᓯᕘᕋᒋᔭᐅᓪᓗᐊᖅᑐᑦ ᐱᔨᔅᓯᕐᕕᖓᑕ ᐃᓱᓕᕝᕕᒃᓴᖓᓂ ᑎᑭᓪᓗᒍ ᐅᕝᕙᓘᓐᓃᑦ 

ᐱᐅᔪᓐᓃᖅᐸᓪᓕᐊᖅ ᐱᑕᖃᓕᖅᑎᓪᓗᒍ ᓱᒃᑲᓕᓗᐊᖅᑐᒥ. 

1.9.1.3 ᑐᙵᕖᑦ ᓂᕈᐊᒐᒃᓴᐅᔪᑦ ᑰᒐᓛᓂᑦ ᐃᑳᖅᓯᓃᑦ 

ᑰᒐᓛᓂᑦ ᐃᑳᖅᓯᓃᑦ ᐋᖅᑭᒃᓯᒪᓂᖏᓐᓄᑦ ᐱᕙᓪᓕᐊᑎᑦᑎᓃᑦ ᐊᒻᒪᓗ ᖃᐅᔨᓴᕐᓃᑦ ᒫᓐᓇᓵᑦᑎᐊᖅ ᐱᒋᐊᓕᓵᖅᑐᒦᑦᑐᑦ, 

ᐃᒪᓕᕆᓂᕐᒥ ᐊᒻᒪᓗ ᓄᓇᕐᔪᐊᓕᕆᓂᕐᒥ ᖃᐅᔨᓴᕐᓂᐅᔪᑦ ᐱᓕᕆᔭᐅᓚᐅᙱᖦᖢᑎᒃ ᓱᓕ. 44 ᐃᑳᕈᑏᑦ 

ᑐᒃᓯᕋᖅᑕᐅᓯᒪᔪᑦ ᓄᓇᒥᑦ ᖃᐅᔨᓴᕈᑎᓂ ᐋᖅᑭᒃᓯᒪᔪᑦ ᐊᒻᒪᓗ ᐃᑳᖅᓯᓃᑦ ᐱᓕᕆᐊᖑᓂᖓ III ᐅᓂᒃᑳᖅ ᐃᓗᐊᓃᑦᑐᑦ 

ᐊᒻᒪᓗ ᓇᓂᔭᐅᔪᓐᓇᖅᖢᑎ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ ᑐᑭᓕᐊᖅᓯᑎᓯᒪᔪᓂ ᐊᔾᔨᒌᙱᑦᑐᓂ 

ᓄᓇᓂ ᖃᓄᐃᓕᖓᕈᓘᔭᖅᑐᓂ ᐃᓂᖃᖅᖢᑎᒃ. 

ᐊᖏᔪᓂ ᓄᓇᕐᔪᐊᓕᕆᓂᕐᓄᑦ ᐋᖅᑭᒃᓯᒪᓂᐅᔪᑦ ᐃᓱᒪᒋᔭᐅᓯᒪᔪᑦ ᐃᑳᕈᑏᑦ ᑐᙵᕕᖏᓐᓄᑦ ᐃᓚᖃᖅᑐᑦ: 

1. ᖁᐊᖑᐃᓐᓇᖅᑐᒥ ᐱᑕᖃᕐᓂᖓᓂ, ᐃᓱᒪᒋᔭᐅᓪᓗᓂ ᖃᓂᑦᑐᒦᑦᑐᑦ ᖁᐊᖑᐃᓐᓇᖅᑐᑦ ᐃᒪᖃᖅᑐᐃᑦ 

ᖃᓂᒋᔭᖏᓐᓂ (ᓲᕐᓗ ᑕᓕᒃ, ᓯᑯᑐᖃᐃᑦ, ᓂᓚᖕᒥᒃ ᐃᓗᓕᖃᐅᖅᑐᑦ ᖁᐊᖑᐃᓐᓇᖅᑐᑦ) 

2. ᑕᓕᒃ (ᖁᐊᖑᙱᑦᑐᑦ ᐃᓂᐅᔪᑦ ᖁᐊᖑᐃᓐᓇᖅᑑᑉ ᐊᕙᓗᐊᓃᑦᑐᑦ) ᐱᑕᖃᖃᑦᑕᓪᓗᐊᑕᖅᑐᑦ ᐊᖏᔪᓂ 

ᐃᒪᖃᖅᑐᓂ ᒥᑭᓐᓂᖅᓴᐃᑦ ᐃᒪᖃᖅᑐᑦ ᑕᑯᓪᓗᒋ. 

3. ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᒻᒪᓗ ᐆᓇᕐᓂᐅᑉ ᐱᐅᔪᓐᓃᖅᐸᓪᓕᐊᓂᖓᑕ ᐊᒃᑐᐃᓂᖓ ᑐᙵᕕᐅᑉ 

ᐱᓕᕆᔪᓐᓇᕐᓂᖓᓄ, ᐊᒻᒪᓗ ᐱᑕᖃᕆᐊᖃᖅᑐᑦ ᖁᐊᖑᐃᓐᓇᖅᑐᒥ ᓴᐳᑎᓂᕐᒥ ᖃᓄᐃᓕᐅᕈᑎᓂ 

4. ᐱᑕᖃᕐᓂᖓᓂ ᓈᒻᒪᒃᑐᒥ ᖃᓕᕇᖑᔪᒥ ᑐᙵᕕᑦᑎᐊᕙᐅᔪᓐᓇᕐᓂᖓᓂ (ᓲᕐᓗ ᖃᐃᖅᓱᒑᖅ) 

5. ᐅᕕᖓᓂᖓᑕ ᐊᐅᓚᔾᔮᙱᓐᓂᖓ ᐊᒻᒪᓗ ᑰᖃᕐᕕᒃ ᓄᖑᑉᐸᓪᓕᐊᓂᖓ 

6. ᓇᑉᐸᖅᑎᕐᕕᐅᔪᓐᓇᕐᓂᖓ ᑐᙵᕕᖕᓂ ᐃᓇᖏᖅᑐᒃᓴᓂ, ᐃᓱᒪᒋᔭᐅᓪᓗᓂ ᐅᐸᒐᒃᓴᐅᓂᖓ ᐅᖓᓯᖕᓂᖓᓂ, 

ᐃᒪᕐᒦᑦᑐᓂ ᑲᒪᒋᔭᖃᕐᓂᖅ ᐊᖏᔫᑎᓂ ᐃᑳᕈᑎᓂ 

ᑎᑎᕋᖅᓯᒪᔪᑦ ᐋᖅᑭᒃᓱᐃᓂᕐᒧᑦ ᐃᓱᒪᒋᕙᐅᔪᑦ ᑐᓂᔭᐅᓯᒪᔪᑦ ᐆᒥᖓ ᐱᒋᐊᕈᑎᒥ ᐃᑳᕈᑎᓂ ᐃᓇᖏᖅᑐᒃᓴᓂ: 

1. ᐃᒃᑲᑦᑐᒦᑦᑐᖅ ᑐᙵᕕᒃ (ᓇᑉᐸᖓᕝᕕᒃ) 

2. ᕿᑯᖅᑎᑕᐅᓗᑎᒃ ᐃᓂᐊᓂ ᕿᑯᓂ ᑲᑎᓯᒪᔪᓂ 

3. ᐊᖅᑯᑎᒨᖅᑐᓂ ᑲᑎᓯᒪᔪᓂ (ᓴᕕᕋᔭᒃ H−ᓕᐅᖅᓯᒪᔪᖅ/ᓱᓪᓗᐃᑦ ᐃᓚᖏᑦ, ᐅᕝᕙᓘᓐᓃᑦ ᕿᑯᖅ) 

4. ᐅᔭᖅᑲᐃᑦ ᐃᓗᑦᑐᖅᓯᒪᔪᑦ ᑲᑎᓯᒪᔪᑦ (ᓴᕕᕋᔭᐃᑦ ᓱᓪᓗᐃᑦ ᐃᓚᖏᑦ) 

5. ᖁᐊᖑᐃᓐᓇᖅᑐᒥ ᖁᐊᖑᔪᑦ ᑲᑎᓯᒪᔪᑦ (ᓴᕕᕋᔭᐃᑦ ᓱᓪᓗᐃᑦ ᐃᓚᖏᑦ) 

6. ᐆᓇᖅᑐᓄᑦ ᑲᑎᓯᒪᔪᑦ ᐊᒻᒪᓗ/ᐅᕝᕙᓘᓐᓃᑦ ᐃᓚᓕᐅᑎᔪᑦ ᖁᐊᖑᐃᓐᓇᖅᑐᒥ ᖁᐊᖑᔪᑦ ᑲᑎᓯᒪᔪᑦ (ᓴᕕᕋᔭᐃᑦ 

ᓱᓪᓗᐃᑦ ᐃᓚᖏᑦ) 

1.9.1.4 ᐊᑐᓕᖁᔭᐅᔪᑦ ᓯᕗᓂᑦᑎᓐᓂ ᓄᓇᓕᕆᓂᕐᒥ ᖃᐅᔨᓴᕐᓂᐅᔪᓄᑦ 

ᐅᑯᐊ ᓯᕗᓂᑦᑎᓐᓂ ᖃᐅᔨᓴᕐᓃᑦ ᐱᑕᖃᕆᐊᖃᕐᓂᐊᖅᑐᑦ ᐃᑲᔪᖅᑕᐅᖁᓪᓗᒋ ᑎᑎᕋᑦᑎᐊᖅᓯᒪᔪᓂ ᑭᕙᓪᓕᕐᒥ ᓄᓇᓖᑦ 

ᐊᑯᓐᓂᖏᓐᓂ ᐊᖅᑯᑎᒃᓴᐅᑉ ᐋᖅᑭᒃᓱᐃᓂᐅᔪᒧᑦ: 

1. ᓱᓕᔪᒥ ᓇᓗᓇᐃᖅᑕᐅᓂᐅᔪᓄᑦ ᖃᐅᔨᓴᕐᓂᐅᔪᑦ ᓄᓇᒥ ᓄᓇᙳᐊᓕᐅᕐᓂᖅ ᐋᖅᑭᒃᑎᐊᖁᓪᓗᒍ. 

2. ᓄᓇᓕᕆᓂᖅᑎᒍᑦ ᓂᐅᖅᑐᐃᓂᖅ ᐊᒻᒪᓗ ᐆᒃᑑᑎᑖᕐᓂᖅ ᐊᒻᒪᓗ ᓄᓇᙳᐊᑎᒍᑦ ᖃᐅᔨᓴᕐᓂᖅ/LiDAR−ᒥᑦ 

ᑐᒃᓯᕋᖅᑕᐅᔫᑉ ᐊᖅᑯᑎᒃᓴᐅᑉ ᑐᑭᓕᐊᕐᕕᐅᑉ ᐃᓂᖓᓂ, ᑰᒐᓛᓂᑦ ᐃᑳᖅᓯᓂᕐᓂ, ᐊᒻᒪᓗ ᖃᐃᖅᓱᐃᓂᑦ 

ᐅᔭᕋᒃᑕᕐᕕᒃᓴᐅᒐᔭᖅᑐᓂ. 

3. ᐃᖏᕐᕋᖃᑦᑕᖅᑐᑦ ᓇᓚᐅᑦᑖᖅᑕᐅᓂᖏᓐᓂ ᖃᐅᔨᓴᕐᓂᖅ, ᖄᖓᓄᑦ ᐱᒋᐊᕈᑎᒥ ᐊᖅᑯᑎᓂ ᐋᖅᑭᒃᓱᖅᓯᒪᔪᑦ 

ᑐᐊᐸᐅᑉ ᖄᖓ ᐊᖅᑯᑎᓂ ᐋᖅᑭᒃᓯᒪᓂᖓ ᐋᖅᑭᑦᑎᐊᖁᓪᓗᒍ. 

4. ᓯᓚᐅᑉ ᓇᓚᐅᑦᑖᖅᑕᐅᓂᖓᓂ ᖃᐅᔨᓴᕐᓂᖅ, ᐃᓱᒪᒋᓪᓗᒍ ᓯᓚᐅᑉ ᐊᔾᔨᒌᙱᓐᓂᖓᓂ ᑭᕙᓪᓕᕐᒥ ᓄᓇᓖᑦ 

ᐊᑯᓐᓂᖏᓐᓂ ᐊᖅᑯᑎᒃᓴᒧᑦ ᐱᓕᕆᐊᖑᔪᒥ ᐊᖅᑯᑎᒥ ᑐᑭᓕᐊᖅᓯᑎᓯᒪᔪᒥ. 

5. ᐊᐳᑎ ᑎᒃᑕᐅᕙᖕᓂᖓᓄᑦ ᖃᐅᔨᓴᕐᓂᖅ, ᖃᐅᔨᓴᖁᓪᓗᒋ ᐊᐳᑎ ᑲᑎᑉᐸᓪᓕᐊᓂᖓ ᐊᒃᑐᐃᓂᖓᓂ 

ᐃᑳᕐᕕᐅᖃᑦᑕᖅᑑᑉ ᐆᓇᕐᓂᖓᓄᑦ ᐋᖅᑭᒃᓯᒪᓂᖓᓂ. 

6. ᐆᓇᕐᓂᖓᓂ ᐆᒃᑑᑎᓕᕆᓂᖅ ᐃᑳᕐᕕᐅᖃᑦᑕᖅᑑᑉ ᐋᖅᑭᒃᓯᒪᓂᖓ ᐋᖅᑭᑦᑎᐊᖁᓪᓗᒍ. 

1.9.2 ᑕᐅᑦᑐᑎᒍᑦ ᖃᐅᔨᓴᕐᓂᖅ ᐊᒻᒪᓗ ᐋᖅᑭᒃᓯᒪᓂᖓᓄᑦ ᐅᓂᒃᑳᖅ – ᓄᓇᒥ 

ᓄᓇᙳᐊᓕᐅᕐᓂᖅ (ᓄᓇᐅᑉ ᐋᖅᑭᒃᐸᓪᓕᐊᓂᖓ) 

Nunami Stantec−ᒃᑯᑦ ᐱᔭᕇᖅᓯᓚᐅᖅᑐᑦ ᓄᓇᕐᔪᐊᓕᕆᓂᕐᒥ ᓄᓇᒥ ᖃᐅᔨᐅᓯᒪᔪᓂ ᖃᐅᔨᓴᕐᓂᕐᒥ ᐊᒻᒪᓗ 

ᓇᓗᓇᐃᖅᓯᓂᕐᒥ ᐱᑕᖃᑐᐃᓐᓇᕆᐊᖃᖅᑐᓂ ᖃᐃᖅᓱᐃᓂᑦ ᐅᔭᕋᒃᑕᕐᕕᒃᓴᐅᒐᔭᖅᑐᓂ ᐃᑲᔪᖅᑕᐅᖁᓪᓗᒋ 

ᐱᕙᓪᓕᐊᑎᑦᑎᓂᕐᒥ ᐊᒻᒪᓗ ᐸᕐᓇᖕᓂᕐᒥ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᓴᒥ ᐱᓕᕆᐊᖑᔪᒥ. 

ᑕᐅᑦᑐᑎᒍᑦ ᖃᐅᔨᓴᕐᓂᖅ ᐊᒻᒪᓗ ᓄᓇᒥ ᓄᓇᙳᐊᓕᐅᕐᓂᕐᒥ ᐱᔭᒃᓴᐃᑦ (ᓄᓇᐅᑉ ᐋᖅᑭᒃᐸᓪᓕᐊᓂᖓ) 

ᐃᓗᓕᖃᓚᐅᖅᑐᑦ ᐅᑯᓂᖓ ᑐᕌᒐᐅᔪᓂ: 

1. ᓄᓇᒥ ᓄᓇᙳᐊᓕᐅᕐᓂᖅ ᐊᒻᒪᓗ ᓇᓗᓇᐃᖅᓯᓂᖅ ᓄᓇᒥ ᐃᓚᖃᖅᑐᓂ ᑐᓗᖅᑕᕈᑎᓂ ᐊᒻᒪᓗ ᓄᓇᒥ 

ᐊᑦᑕᕐᓇᖅᑐᓂ 

2. ᓇᓗᓇᐃᖅᓯᓂᖅ ᐱᑕᖃᑐᐃᓐᓇᕆᐊᖃᖅᑐᓂ ᑕᖏᐅᔮᖅᑐᓂ ᐊᒻᒪᓗ ᖃᐃᖅᓱᒑᕌᓗᒃ ᖃᐃᖅᓱᐃᓂᑦ 

ᐅᔭᕋᒃᑕᕐᕕᒃᓴᐅᒐᔭᖅᑐᓂ 

3. ᓴᖅᑭᑕᐅᓂᖓ ᐅᓂᒃᑳᖅ ᓇᐃᒡᓕᒋᐊᖅᓯᒪᔪᖅ ᖃᐅᔨᔭᐅᓯᒪᔪᓂ ᖁᓛᓂ ᑎᑎᕋᖅᓯᒪᔪᓂᑦ ᖃᓄᐃᓕᐅᕐᓂᐅᔪᓂ. 

ᐱᓕᕆᐊᖑᔫᑉ ᐃᓂᖓ ᖃᐅᔨᓴᖅᑕᐅᓂᖓ ᐃᓗᓕᖃᖅᑐᖅ 1 km−ᒥ ᓯᓕᖕᓂᓕᖕᒥ ᐃᑳᕈᑎᒥ ᑲᑎᑎᑦᑎᔪᒥ ᐅᑯᓂᖓ 

ᓄᓇᓕᖕᓂ ᐊᕐᕕᐊᑦ, ᑎᑭᕋᕐᔪᐊᖅ, ᑲᖏᖅᖠᓂᖅ, ᐃᒡᓗᓕᒑᕐᔪᒃ, ᐊᒻᒪᓗ ᖃᒪᓂ’ᑐᐊᖅ. ᐃᑳᕈᑎ ᓂᕈᐊᖅᑕᐅᓚᐅᖅᑐᖅ 

ᐱᓕᕆᐊᖑᓂᖓ I ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᐅᑉ (ICHA) ᖃᐅᔨᓴᖅᑕᐅᓂᖓᓂ 

ᐊᒻᒪᓗ ᐊᖅᑯᑎᒃᓴᐃᑦ ᓂᕈᐊᒐᒃᓴᐃᑦ ᐃᓇᖏᖅᑐᒃᓴᐃᑦ. 

ᓄᓇᐅᑉ ᐋᖅᑭᒃᐸᓪᓕᐊᓂᖓᓄᑦ ᓴᓇᓂᐅᔪᑦ ᓴᓇᔨᓄᑦ ᐱᓕᕆᔭᐅᔪᑦ Nunami Stantec ᐊᒻᒪᓗ JD Mollard and 

Associates ᓇᖕᒥᓂᐅᔪᓄᑦ. 

1.9.2.1 ᐅᓂᒃᑳᓂ ᖃᐅᔨᔭᐅᓯᒪᔪᓂᑦ ᓄᐊᑦᑎᓂᖅ ᐊᒻᒪᓗ ᕿᒥᕐᕈᔭᐅᓂᖏᑦ 

ᐅᓂᒃᑳᖅ ᖃᐅᔨᔭᐅᓯᒪᔪᑦ ᑲᑎᖅᓱᖅᑕᐅᓂᖏᓐᓂ ᐊᒻᒪᓗ ᕿᒥᕐᕈᑎᓪᓗᒋ ᐱᓕᕆᔭᐅᓚᐅᖅᑐᖅ ᐱᓕᕆᐊᖑᓂᖓ I 

ᐃᓚᒋᓪᓗᓂᐅ ᐱᓕᕆᐊᖑᔪᒥ ᐃᓚᖃᖅᖢᓂ ᓇᐃᒡᓕᒋᐊᖅᓯᒪᔪᓂᑦ ᑕᐅᑦᑐᒃᑯᑦ ᑕᐅᑐᒐᓕᐊᑎᒍᑦ ᐃᓱᒪᒋᔭᐅᔪᒥ ᐊᒻᒪᓗ 

ᓄᓇᐃᑦ ᐋᖅᑭᒃᓯᒪᓂᖏᓐᓂ, ᖃᐃᖅᓱᒑᑦ ᐃᓗᓕᖏᑦ, ᖄᖓᓃᑦᑐᑦ ᐃᓗᓕᖏᑦ ᐊᒻᒪᓗ ᖁᐊᖑᐃᓐᓇᖅᑐᒥ. ᑖᔅᓱᒥᖓ 

ᐱᔭᒃᓴᐅᔪᒥ ᐱᓇᔪᒃᑕᐅᓚᐅᖅᑐᖅ ᐃᓚᓕᐅᑎᓗᓂ ᖃᐅᔨᔭᐅᓯᒪᔪᓂ ᑲᑎᑕᐅᔪᓂ ᐊᒻᒪᓗ ᕿᒥᕐᕈᔭᐅᔪᓂ 

ᐱᓕᕆᐊᖑᓂᖓ I ᐃᓚᒋᓪᓗᓂᐅᒃ ᐱᓕᕆᐊᖑᔪᒥ, ᐊᒻᒪᑦᑕᐅᖅ ᐃᓚᓕᐅᑎᓪᓗᓂ ᓄᑖᓂ ᖃᐅᔨᔭᐅᓯᒪᔪᓂ ᐱᔭᐅᔪᓂ 

ᐱᓕᕆᐊᖑᓂᖓ III ᐃᓚᒋᓪᓗᓂᐅᒃ. 

ᖃᐅᔨᔭᐅᓯᒪᔪᑦ ᕿᒥᕐᕈᔭᐅᔪᑦ ᐱᓕᕆᐊᖑᓂᖓ I ᐃᓚᒋᓪᓗᓂᐅᒃ ᐃᓚᖃᓚᐅᖅᑐᖅ ᐱᓕᕆᐊᓕᓵᖅᑐᓂ ᖃᐅᔨᔭᐅᓯᒪᔪᓂ 

(ᓲᕐᓗ ᖃᖓᑦᑕᖅᑎᑕᐅᓯᒪᔪᓂ ᐊᔾᔨᕈᐊᓂ, ᖃᕋᓴᐅᔭᑎᒍᑦ ᖃᐅᔨᓴᕐᓂᕐᒧᑦ ᐆᒃᑑᑎᓂ [DEM], ᓄᓇᒥᒃ 

ᓇᖕᒥᓂᖃᕐᓂᓕᕆᓂᕐᒧᑦ ᖃᐅᔨᔭᐅᓯᒪᔪᑦ ᐊᒻᒪᓗ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑏᑦ ᐊᒻᒪᓗ ᐃᑲᔫᑏᑦ ᑎᑎᖅᑲᐃᑦ) 

ᐊᒻᒪᑦᑕᐅᖅ ᓄᓇᒥ ᖃᐅᔨᓴᖃᑦᑕᕐᓂᕐᒥ ᖃᐅᔨᔭᐅᓯᒪᔪᓂ (ᓲᕐᓗ ᑭᖑᓂᑦᑎᓐᓂ ᐊᖅᑯᑎᒃᓴᓂᒃ ᓂᕈᐊᕐᓂᕐᒥ, ᓄᓇᒥ 

ᖃᐅᔨᓴᕐᕕᖕᒥ ᖃᐅᔨᔭᐅᓯᒪᔪᑦ ᓄᓇᓕᕆᓂᕐᒧᑦ ᖃᐅᔨᓴᕐᓃᑦ ᑲᓇᑕᒥ (GSC) ᓴᓇᕝᕕᖓᓂ, ᐊᕕᒃᑐᖅᓯᒪᔪᓂ ᖃᐃᖅᓱᒑᑦ 

ᐊᒻᒪᓗ ᖄᖓᓃᑦᑐᑦ ᐃᓗᓕᖏᓐᓂ ᓄᓇᙳᐊᓕᐅᕐᓂᖅ, ᐃᓄᓕᒫᓄᑦ ᐊᑐᐃᓐᓇᐅᔪᑦ ᐅᖃᓕᒫᒐᐃᑦ, ᐊᒻᒪᓗ 

ᖃᐃᖅᓱᒑᕌᓗᒃ ᖃᐃᖅᓱᐃᑦ ᐅᔭᕋᒃᑕᕐᕕᒃᓴᐅᒐᔭᖅᑐᓄᑦ ᐅᓂᒃᑳᓂ). 

ᐊᓯᖏᑦ ᖃᐅᔨᔭᐅᓯᒪᔪᑦ ᑲᑎᑕᐅᔪᑦ, ᕿᒥᕐᕈᔭᐅᔪᑦ ᐊᒻᒪᓗ ᐃᓚᓕᐅᑎᔭᐅᔪᑦ ᐱᓕᕆᐊᖑᓂᖓ III ᐃᓚᒋᓪᓗᓂᐅᒃ 

ᐃᓚᖃᓚᐅᖅᑐᖅ ᖃᐅᒻᒪᖅᑯᑎᑎᒍᑦ ᓄᓇᙳᐊᓕᐅᕈᑎᓂᑦ (LiDAR) ᖃᐅᔨᔭᐅᓯᒪᔪᓂᑦ ᐊᒻᒪᓗ ᖃᐅᔨᔭᐅᓯᒪᔪᓂᑦ 

ᐱᔭᐅᔪᓂᑦ 2021−ᒥ ᐃᓚᒋᔭᐅᓪᓗᓂ ᑭᕙᓪᓕᕐᒥ ᐃᒪᕐᒥᑦ ᐆᒻᒪᖅᑯᑎᒧᑦ ᐅᐊᔭᓄᓪᓗ ᑲᑎᑎᕝᕕᖕᒧᑦ (KHFL) 

ᐱᓕᕆᐊᖑᔪᒥ, ᓄᑖᖑᔪᑦ ᐱᔭᐅᔪᑦ 2023−ᒥ LiDAR−ᒥᑦ ᖃᐅᔨᔭᐅᓯᒪᔪᑦ, ᐊᒻᒪᓗ ᒪᓂᕋᐅᑉ ᐃᓗᓕᖏᓐᓂ 

ᓄᓇᙳᐊᓕᐅᕐᓂᖅ ᐊᒻᒪᓗ ᐅᓂᒃᑳᑦ ᐹᓪᒧᒧᑦ ᐱᔭᕇᑕᐅᓚᐅᖅᑐᑦ 2020−ᒥ. 

1.9.2.2 ᐱᓕᕆᔾᔪᓯᖅ 

ᓄᓇᒥ ᓄᓇᙳᐊᓕᐅᕐᓂᖅ ᐱᓕᕆᔭᐅᓚᐅᖅᑐᖅ ᐊᔾᔨᙳᐊᓂ ᐊᒻᒪᓗ LiDAR ᖃᐅᔨᔭᐅᓯᒪᔪᓂᑦ ᑐᑭᓕᐅᕆᓂᑎᒍᑦ 

ESRI ArcGIS ᖃᕋᓴᐅᔭᖅᓯᐅᑎᒥ ᐊᑐᖅᖢᑎᒃ. ᐱᓕᕆᐊᖑᓂᖓ I ᐱᒋᐊᕈᑎᓂᑦ ᓄᓇᙳᐊᓕᐅᕐᓂᖅ ᐊᒻᒪᓗ ᐹᓪᒧᒧᑦ 

(2023)ᓄᓇᙳᐊᓕᐅᖅᑕᐅᓂᖓ ᐱᓕᕆᔭᐅᓚᐅᖅᑐᖅ ᑭᕙᓪᓕᕐᒥ ᐃᒪᕐᒥᑦ ᐆᒻᒪᖅᑯᑎᒧᑦ ᐅᐊᔭᓄᓪᓗ ᑲᑎᑎᕝᕕᖕᒧᑦ 

ᐱᓕᕆᐊᖑᔪᒧᑦ ᐃᓚᒋᔭᐅᓪᓗᓂ ᐱᒋᐊᓕᓵᖅᑐᓂ ᖃᐅᔨᔭᐅᓯᒪᔪᓂ ᑐᓂᓯᓚᐅᖅᑐᖅ ᐃᑳᕈᑎᒧᑦ ᐊᒻᒪᓗ 

ᐋᖅᑭᑦᑎᐊᖅᓯᔾᔪᑎᓂᑦ ᓄᓇᙳᐊᓕᐅᕐᓂᕐᒧᑦ ᐱᔭᕇᓚᐅᖅᑐᑦ ᐃᑲᔪᖅᑕᐅᖁᓪᓗᒋ ᐱᓕᕆᐊᖑᔪᒧᑦ ᑐᕌᖓᔪᒧᑦ 

ᐱᑕᖃᕆᐊᖃᖅᑐᓂ ᐱᓕᕆᓂᕐᒥ. 

ᓄᓇᒥ ᐊᕕᒃᓯᒪᔪᑦ (ᑭᑉᐹᕆᒃᑑᔭᐃᑦ) ᓄᓇᙳᐊᑦ ᐊᖏᓂᕆᔭᖏᑦ ᐋᖅᑭᒃᑕᐅᓚᐅᑦᑐᑦ 1:5,000 ᐊᒻᒪᓗ 1:10,000 

ᖁᑦᑎᖕᓂᖃᖅᑐᑦ ᐊᑯᓐᓂᖓᓂ, ᐊᒻᒪᓗ ᐹᓪᒧᒧᑦ (2023) ᐱᓕᕆᔭᐅᓚᐅᖅᑐᑦ ᑭᖑᓂᑦᑎᓐᓂ ᓄᓇᙳᐊᓕᐊᕕᓃᑦ 

ᐃᓚᓕᐅᑎᔭᐅᓪᓗᑎᒃ ᐃᑲᔪᖅᑕᐅᖁᓪᓗᒋ. ᓄᓇᒥ ᐊᕕᒃᓯᒪᔪᑦ ᐊᔾᔨᒌᐸᓗᒃᑐᑦ ᐋᖅᑭᒃᑕᐅᓚᐅᖅᑐᑦ ᐊᒻᒪᓗ 

ᐃᓚᓕᐅᑎᔭᐅᓪᓗᑎᒃ ᑐᐊᐸᒃᑕᕐᕕᒃᓴᐃᑦ ᖃᓄᐃᑦᑑᓂᖏᓐᓂ ᐊᒻᒪᓗ ᖃᓕᕇᖕᓂᖏᓐᓂ ᑕᑎᖃᖅᖢᓂ. ᖄᖓᓃᑦᑐᑦ 

ᐅᔭᖅᑲᐃᑦ ᐊᒻᒪᓗ ᑕᐅᑦᑐᖏᑦ (ᓲᕐᓗ ᓵᑦᑐᐱᐊᑦ (Tv), ᓯᕐᒥᓖᑦ ᑎᒫᓃᑦᑐᑦ ᐳᖅᑐᓃᑦ (GFr)) ᓄᓇᙳᐊᓕᐅᖅᑕᐅᓚᐅᖅᑐᑦ 

ᓯᕗᓪᓕᐅᔪᒥ ᐅᕝᕙᓘᓐᓃᑦ ᑭᖑᓪᓕᐅᔪᒥ ᓱᓇᒃᑯᑖᒃᓴᐅᓪᓗᑎᒃ ᐅᕝᕙᓘᓐᓃᑦ ᖃᓕᕇᖕᓂᖏᓐᓂ ᐃᓚᖃᖅᑐᓂ 

(ᓯᕗᓪᓕᖅᐹᖅ ᐊᕕᒃᓯᒪᔪᖅ ᐊᐃᑉᐸᖓᓂ ᐃᓂᖃᑎᖃᕐᓂᖓᓂ). ᓄᓇᐅᑉ ᐋᖅᑭᒃᐸᓪᓕᐊᓂᖓᑕ ᐱᓕᕆᔾᔪᓯᖏᑦ (ᓲᕐᓗ 

ᖃᓄᐃᓕᐅᑦᑎᐊᖅᓯᒪᔪᖅ ᒪᓂᕋᖅ, ᓴᓇᔭᐅᒃᑲᓐᓂᖅᓯᒪᔪᖅ) ᓇᓗᓇᐃᖅᑕᐅᓚᐅᕐᒥᔪᑦ ᑭᑉᐹᕆᒃᑑᔭᐃᑦ ᐊᕕᒃᓯᒪᔪᑦ 

ᐃᓗᐊᓂ. 

ᓇᓚᐅᑦᑖᕐᓂᕐᒥ ᐊᓱᐃᓛᒃ ᐱᓕᕆᓚᐅᖅᑐᑦ ᐃᔾᔫᑉ ᖃᓄᐃᑦᑑᓂᖏᑦ ᓇᓗᓇᐃᖅᑕᐅᔪᓄᑦ ᐊᔾᔨᒌᙱᑦᑐᓄᑦ ᐃᔾᔪᐃᑦ 

ᖃᓄᐃᓕᖓᓂᖏᓐᓄᑦ ᐋᖅᑭᒃᓯᒪᓂᕐᒥ ᐱᓕᕆᖃᑎᒌᑦ ᐃᑲᔪᖅᑕᐅᖁᓪᓗᒋ ᖃᓄᐃᑦᑐᓂ ᐱᕙᓪᓕᐊᑎᑦᑎᓂᕐᒥ 

ᐃᑳᕐᕕᐅᖃᑦᑕᖅᑐᒥᑦ ᖃᓄᐃᑦᑑᓂᖏᓐᓂ. ᐃᔾᔪᖅ ᖃᓄᐃᑦᑑᓂᖏᑦ ᐊᑐᖅᑕᐅᓚᐅᖅᑐᑦ ᖃᐅᔨᓴᕐᓂᕐᒧᑦ ᐃᓚᖃᓚᐅᖅᑐᑦ 

ᖃᐃᖅᓱᒑᒥ (1a), ᓂᓚᖕᒥᒃ ᐱᑕᖃᑦᑎᐊᙱᑦᑐᒥ ᑕᖏᐅᔮᖅᑐᓂ ᓱᓇᒃᑯᑖᓂ (1b), ᓂᓚᖕᒥᒃ ᐱᑕᖃᑦᑎᐊᙱᑦᑐᒥ 

ᓵᑦᑐᐱᐊᓂ (2), ᓂᓚᖕᒥᒃ ᐃᓗᓕᖃᐅᖅᑐᒥ ᓵᑦᑐᐱᐊᒥ ᐅᕝᕙᓘᓐᓃᑦ ᑕᖏᐅᔮᖅᑐᓂ ᓱᓇᒃᑯᑖᓂ (3), ᓂᓚᖕᒥᒃ 

ᐱᑕᖃᑦᑎᐊᙱᑦᑐᒥ ᐃᓚᐅᕈᑎᓕᒃ ᐊᒻᒪᓗ ᓯᖃᓕᓯᒪᔪᓂ ᓄᔭᙳᐊᓕᖕᓂ ᐃᔾᔪᕐᓂ (4), ᐊᒻᒪᓗ ᐃᓄᖕᓄᑦ 

ᐱᒋᐊᖅᑎᑕᐅᓯᒪᔪᓂᑦ (5). 

ᑕᖏᐅᔮᖅᑐᓂ ᐊᒻᒪᓗ ᖃᐃᖅᓱᒑᕌᓗᓂᑦ ᐅᔭᕋᒃᑕᕐᕕᒃᓴᐅᒐᔭᖅᑐᓂ ᓇᓗᓇᐃᖅᑕᐅᔪᑦ ᐱᓕᕆᐊᖑᓂᖓ I ᐃᓚᒋᓪᓗᓂᐅᒃ 

ᕿᒥᕐᕈᔭᐅᓚᐅᕐᒥᔪᑦ ᐊᒻᒪᓗ ᓄᑖᑦ ᐱᔪᒪᔭᐅᔪᑦ ᓇᓗᓇᐃᖅᑕᐅᓪᓗᑎᒃ. 

1.9.2.3 ᖃᐅᔨᓂᕆᔭᑦ 

ᖃᐅᔨᓴᖅᑕᐅᔪᒥ ᖃᐅᔨᔭᐅᔪᑦ ᓇᓗᓇᐃᖅᓯᓚᐅᖅᑐᑦ ᓵᑦᑐᐱᐊᑦ ᓇᒥᕈᓘᔮᕐᓂᖅᐹᖑᔪᑦ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ 

ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓ ᐃᓗᐊᓂ 36.9% ᐅᓄᕐᓂᖃᖅᖢᑎᒃ, ᐊᓱᐃᓛᒃ ᒪᓕᒃᑕᐅᓪᓗᓂ ᓯᕐᒥᓕᖕᒥ 

ᑕᕆᐅᕐᒥᐅᑕᓂ ᐊᖏᔫᑕᐅᔪᑦ ᓄᔭᙳᐊᓖᑦ (35.5%), ᖃᐃᖅᓱᒑᕌᓗᐃᑦ (8.8%), ᐃᓚᐅᕈᑎᓕᒃ (7.7%), ᓯᕐᒥᓖᑦ 

ᑎᒫᓃᑦᑐᑦ (5.0%), ᑎᒫᓃᑦᑐᑦ (2.4%), ᓯᕐᒥᓕᖕᒥ ᑕᕆᐅᕐᒥᐅᑕᓂ ᓯᖃᓕᓯᒪᔪᑦ ᓄᔭᙳᐊᓖᑦ (1.6%), 

ᑎᓱᕙᓪᓕᐊᔪᕕᓃᑦ (0.3%), ᐊᒻᒪᓗ ᑕᓯᕐᒥᙶᖅᑐᕕᓃᑦ (0.1% ᑐᖔᓂ). ᐅᑯᐊ ᓇᓗᓇᐃᖅᑕᐅᓚᐅᕐᒥᔪᑦᑕᐅᖅ 

ᐃᓄᖕᓄᑦ ᐱᒋᐊᑎᑕᐅᔪᑦ ᐊᕕᒃᓯᒪᔪᑦ (0.5%) ᐊᒻᒪᓗ ᐃᒪᒐᓚᐃᑦ (1.2%). 

ᓄᓇᒥ ᐃᓚᖃᖅᑐᑦ ᑐᓗᖅᑕᕈᑏᑦ ᐊᒻᒪᓗ ᓄᓇᒥ ᐊᑦᑕᕐᓇᖅᑐᑦ ᓇᓗᓇᐃᖅᑕᐅᓚᐅᖅᑐᑦ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ 

ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓᓂ. ᐃᓚᖃᓚᐅᖅᑐᑦ ᓂᓚᖕᒥᒃ ᐃᓗᓕᖃᐅᖅᑐᑦ ᖁᐊᖑᐃᓐᓇᖅᑐᒥ, 

ᓄᖑᑉᐸᓪᓕᐊᔪᓂ, ᐊᒻᒪᓗ ᐅᕕᖓᔪᑦ ᐱᐅᔪᓐᓃᕐᓂᖏᓐᓂ. ᖃᓄᐃᓕᖓᓃᑦ ᖁᐊᖑᐃᓐᓇᖅᑐᒥ ᒪᓂᕋᓖᑦ 

ᓇᓗᓇᐃᖅᑕᐅᔪᑦ ᐃᓚᖃᓚᐅᖅᑐᑦ ᓯᑯᑐᖃᓂᑦ, ᐆᓇᕐᓂᐅᔪᒥ ᓱᖁᓯᖅᑕᐅᔪᒥ, ᐃᓚᐅᕈᑎᓕᖕᓂ ᐃᔾᔪᕐᓂ, ᐊᒻᒪᓗ 

ᐅᔭᕋᒃᑕᕐᕕᒃᓴᓂ. ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓ ᐊᒻᒪᓗ ᐃᓚᐅᕈᑎᓖᑦ ᐃᔾᔪᐃᑦ 

ᐱᑕᖃᒐᔪᓚᐅᖅᑐᑦ ᒪᓂᕋᓂ ᖃᐃᕋᑦᑐᓂ. ᓄᖑᑉᐸᓪᓕᐊᓂᖅ, ᐅᖃᐅᓯᖃᖅᑐᖅ ᖄᖓᓃᑦᑐᑦ ᓱᓇᒃᑯᑖᑦ ᐊᒻᒪᓗ 

ᖃᐃᖅᓱᒑᑦ ᐃᒪᖅ ᖄᖓᓃᑦᑐᖅ ᐊᓯᔾᔨᕆᐊᕐᓂᖏᓐᓂ ᑲᑎᓐᓂᖓ ᓴᖅᑭᑎᑦᑎᖃᑦᑕᖅᑐᖅ ᑲᑎᒍᓐᓇᙱᑦᑐᓂ ᓴᓂᓕᕇᓂ 

ᐊᒻᒪᓗ ᓴᓂᓕᕇᐸᓗᖕᓂ, ᑕᑭᔪᒥ V−ᑐᑦ ᐊᒻᒪᓗ U−ᑐᑦ ᐊᔾᔨᖓᓂ ᑰᖃᕐᕕᖕᓂ, ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ 

ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓ ᐃᑳᖅᑕᐅᓚᐅᖅᑐᖅ ᐊᒃᑐᐃᓂᖃᖅᖢᓂ ᐅᔭᕋᒃᑕᕐᕕᒃᓴᓂ 74−ᓂ ᐃᓂᐅᔪᓂ. 

ᐅᕕᖓᔪᑦ ᐱᐅᔪᓐᓃᕐᓂᖏᑦ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓᓄᑦ ᐃᑳᖅᑕᐅᓚᐅᖅᑐᑦ 

26−ᓂ ᐃᓂᐅᔪᓂ. ᐆᒃᑑᑏᑦ ᐅᕕᖓᔪᑦ ᐱᐅᔪᓐᓃᕐᓂᖏᑦ ᓇᓗᓇᐃᖅᑕᐅᔪᑦ ᐊᐅᒃᑐᓄᑦ ᑰᒡᕖᑦ ᐊᒻᒪᓗ ᓱᕈᕐᓄᑦ 

ᑎᓱᕝᕕᐅᔪᑦ ᑕᐃᒪᐃᓕᕙᒃᖢᓂ ᖁᐊᖑᐃᓐᓇᖅᑐᖅ ᐊᐅᖕᓂᖓ ᐱᐅᔪᓐᓃᕐᓂᖓᓗ ᒪᓕᒃᖢᒍ ᐅᕝᕙᓘᓐᓃᑦ 

ᐱᒋᐊᖅᑎᑕᐅᓪᓗᓂ ᐅᕝᕙᓘᓐᓃᑦ ᐊᐅᓚᔾᔭᒃᑎᑕᐅᓪᓗᓂ ᑎᒫᓃᑦᑐᑦ ᓄᖑᑉᐸᓪᓕᐊᓂᖓᓂ. ᐅᕕᖓᔪᑦ ᐱᐅᔪᓐᓃᕐᓂᖏᑦ 

ᑕᐃᒪᐃᓕᕙᓪᓕᐊᖃᑦᑕᖅᑐᑦ ᓵᑦᑐᐱᐊᓂᑦ ᐊᒻᒪᓗ ᐊᖏᔫᑕᐅᓂᓕᖕᓂ ᓄᔭᙳᐊᓕᖕᓂ ᓯᕐᒥᓕᖕᒥ ᑕᕆᐅᕐᒥᐅᑕᓂ 

ᐅᔭᕋᒃᑕᕐᕕᒃᓴᓂ. 

118 ᖃᐃᖅᓱᒑᓂᑦ ᐅᔭᕋᒃᑕᕐᕕᒃᓴᐅᒐᔭᖅᑐᓄᑦ ᐅᓄᖅᑎᒋᔪᓂ ᓇᓗᓇᐃᖅᓯᓚᐅᖅᑐᑦ ᐱᓕᕆᐊᖑᔫᑉ ᐃᓂᖓ 75−ᖑᔪᑦ 

ᑕᖏᐅᔮᖅᑑᓪᓗᑎᒃ ᐊᒻᒪᓗ 43 ᖃᐃᖅᓱᒑᖑᓪᓗᑎᒃ. ᑕᖏᐅᔮᖅᑐᑦ ᐅᔭᕋᒃᑕᕐᕕᒃᓴᐃᑦ ᓇᓗᓇᐃᖅᑕᐅᔪᑦ 

ᐃᓗᓕᖃᓚᐅᖅᑐᑦ ᖃᑦᑎᒃᑐᑯᑖᓂᑦ ᐊᒻᒪᓗ ᓯᒡᔭᒥ ᐃᓐᓈᕈᓂ, ᐊᒻᒪᓗ ᐊᓯᖏᓐᓂ ᓯᕐᒥᓖᑦ ᑎᒫᓃᑦᑐᓂ ᐅᔭᕋᒃᑕᕐᕕᖕᓂ, 

ᖃᐃᖅᓱᒑᒃᓴᐃᑦ ᐃᓚᖃᓚᐅᖅᑐᑦ ᐊᔾᔨᒌᙱᑦᑐᓂ ᑎᓯᔪᓂᑦ, ᐊᓯᔾᔨᖅᐸᓪᓕᐊᔪᓂ, ᐊᒻᒪᓗ ᕿᖅᓱᓂᑯᓂ ᖃᓄᐃᓕᖓᔪᓂ. 

ᖃᐃᖅᓱᒑᓂᑦ ᐅᔭᕋᒃᑕᕐᕕᒃᓴᐅᒐᔭᖅᑐᑦ ᐱᔪᒪᔭᐅᔪᑦ ᓇᓗᓇᐃᖅᑕᐅᓚᐅᖅᑐᒃ ᓱᓇᒃᑯᑖᓂᑦ ᐱᑕᖃᖁᓪᓗᒋ ᐊᒻᒪᓗ 

ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓᓄᑦ ᖄᑦᑎᐊᕆᖁᓪᓗᒍ ᑭᕙᓪᓕᕐᒥ ᓄᓇᓖᑦ 

ᐊᑯᓐᓂᖏᓐᓂ ᐊᖅᑯᑎᒃᓴᖓ (KICR) ᐊᖅᑯᑎᑯᑖᒃ ᓇᑉᐸᖅᑎᖅᑕᐅᓕᖅᑎᓪᓗᒍ. ᐅᔭᕋᒃᑕᕐᕕᒃᓴᐃᑦ ᐃᓂᖃᒐᔪᓚᐅᖅᑐᑦ 

ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓᑕ ᖃᓂᒋᔭᖏᓐᓂ ᐊᒻᒪᓗ ᐃᓛᓐᓂᒃᑯᑦ 5 km−ᒥ 

ᐅᖓᓯᖕᓂᖃᖅᐸᒃᖢᑎᒃ ᐱᒋᐊᓕᓵᖅᑐᓄᑦ ᑐᑭᓕᐊᖅᑐᖅ ᓴᓂᒨᖓᔪᒧᑦ ᑐᑭᓕᐊᖅᓯᑎᑕᐅᓂᖓᑕ ᐃᓂᐊᓂ. 

1.9.3 30% ᓄᓇᒥ ᖃᐅᔨᓴᕈᑎᓂ ᐊᖅᑯᑎᒃᓴᐅᑉ ᐋᖅᑭᒃᓯᒪᓂᖓ 

1.9.3.1 ᓄᓇᒥ ᖃᐅᔨᓴᕈᑎᓂ ᐋᖅᑭᒃᓯᒪᓂᖓᓄᑦ ᒪᓕᒃᑕᐅᔪᒃᓴᑦ 

ᐊᖅᑯᑎᑦ ᐋᖅᑭᒃᓯᒪᓂᖓ ᑕᑎᖃᖅᑐᖅ 90 km/h−ᒥ ᓱᒃᑲᓂᖓᓂ ᐋᖅᑭᒃᓯᒪᓂᖓᓂ ᑕᑎᖃᖅᖢᓂ, ᐊᒃᑐᐃᓂᖃᖅᖢᓂ 

ᐊᔾᔨᒌᙱᑦᑐᓂ ᖃᓄᐃᓕᐅᕈᑎᓂ ᓲᕐᓗ ᓯᓕᖕᓂᖓ, ᐊᖕᒪᓗᖅᑑᑉ ᕿᑎᐊᓂᙶᖅᑐᖅ, ᐊᒻᒪᓗ ᒥᑭᓕᕇᖕᓂᖏᑦ. 

ᐋᖅᑭᒃᓯᒪᓂᕐᒧᑦ ᒪᓕᒃᑕᐅᔪᒃᓴᑦ ᑐᕌᖅᑐᑦ ᐊᑦᑕᕐᓇᙱᓐᓂᖅ ᐱᐅᓯᑎᑕᐅᖁᓪᓗᒍ ᓇᑉᐸᖅᑎᕆᓂᕐᓄᑦ ᐊᑭᖏᓪᓗ 

ᑲᒪᒋᔭᐅᔪᓐᓇᕐᓗᑎ. ᐊᖅᑯᑎᒥ ᓱᒃᑲᓂᖓ ᐊᑦᑕᖕᓂᓴᐅᔪᖅ ᐊᑭᑭᓐᓂᖅᓴᐅᒐᔪᒃᑐᖅ ᓇᑉᐸᖅᑎᕆᐊᒃᓴᖅ. ᐊᑐᓕᖁᔭᐅᔪᖅ 

ᐋᖅᑭᒃᓯᒪᓂᕐᒧᑦ ᒪᓕᒃᑕᐅᔪᒃᓴᑦ ᐃᓚᖃᖅᑐᖅ ᐊᑦᑎᓛᒥ ᐊᒻᒪᓗ ᐱᔪᒪᔭᐅᔪᒥ ᓴᖑᕝᕖᑦ ᕿᑭᖏᓐᓂ, ᑕᑯᔪᓐᓇᕐᓂᐅᑉ 

ᐅᖓᓯᖕᓂᖓᓂ, ᐊᒻᒪᓗ ᐊᖅᑯᑎᒃᓴᐅᑉ ᐱᐅᓕᕇᖕᓂᖏᑦ ᐊᒻᒪᓗ ᓯᓕᖕᓂᖓᓄᑦ ᐊᑐᖅᑕᐅᔭᕆᐊᖃᖅᑐᓂ. 

1.9.3.2 ᐋᖅᑭᒃᓯᒪᓂᕐᒧᑦ ᐱᓕᕆᔾᔪᓰᑦ 

ᐋᖅᑭᒃᓯᒪᓂᕐᒧᑦ ᐱᓕᕆᔾᔪᓰᑦ ᐃᓗᓕᖃᖅᑐᑦ ᐊᕐᕕᓂᓕᖕᓂ ᐱᓕᕆᐊᖑᔪᓂᑦ ᐃᓗᓕᐅᔪᓂᑦ, ᐊᑐᓂ ᓯᕗᓪᓕᕐᒥ ᐊᒻᒪᓗ 

ᑭᖑᓪᓕᕐᒥ ᑐᑭᓕᐊᖅᑐᖃᖅᖢᑎᒃ. ᓯᕗᓪᓕᕐᒥ ᑐᑭᓕᐊᖅᑐᑦ ᓯᕗᒻᒧᒃᓯᒪᔪᑦ ᐱᒋᐊᕈᑎᓄᑦ ᖁᒻᒧᒃᑕᖅᑐᓄᑦ ᐋᖅᑭᒃᓯᒪᓂᕐᒧᑦ 

ᐱᓕᕆᐊᖑᓂᖓᓄᑦ, ᐃᓚᖃᖅᖢᓂ ᐊᑭᖏᓐᓂᑦ ᓇᓚᐅᑦᑖᕐᓂᕐᒥ ᑕᑎᖃᖅᖢᓂ ᓱᓇᒃᑯᑖᑦ ᐅᓄᖅᑎᒋᓂᖏᓐᓂ ᐊᒻᒪᓗ 

ᑕᑭᓂᖏᓐᓂ. ᑐᓗᖅᑕᕈᑏᑦ ᓲᕐᓗ ᓈᒻᒪᒋᔭᐅᔪᑦ ᖁᕝᕙᓯᖕᓂᖏᑦ ᐊᒻᒪᓗ ᑭᑭᑦᑎᓂᖅ ᐃᓚᖏᓐᓄᑦ ᓄᓇᓂ ᐃᑳᕐᓂᐅᔪᓂᑦ 

ᓇᓗᓇᐃᖅᑕᐅᓯᒪᙱᑦᑐᑦ ᖃᐅᔨᓴᕐᓂᒃᑯᑦ ᑕᕝᕙᓂ ᐅᓂᒃᑳᒥ ᐊᒻᒪᓗ ᐊᒃᑯᐃᓂᖃᕐᓂᐊᖅᖢᑎᑦ ᓱᓇᒃᑯᑖᑦ ᐅᓄᕐᓂᖏᓐᓂ 

ᐊᒻᒪᓗ ᐊᑭᖏᓐᓂ. 

1.9.3.3 ᐱᓕᕆᐊᖑᔪᒧᑦ ᐃᓗᓕᐅᔪᑦ 

ᐱᓕᕆᐊᖑᔪᒧᑦ ᐃᓗᓕᐅᔪᑦ ᐃᒪᐃᑦᑑᔪᑦ: 

ᐃᓗᓕᖅ 1 – ᐊᕐᕕᐊᓂ ᑎᑭᕋᕐᔪᐊᒧᑦ (202 km−ᒥ ᑕᑭᓕᖃᐸᓗᒃᑐᖅ) 

ᐃᓗᓕᖅ 2 – ᑎᑭᕋᕐᔪᐊᒧᑦ ᐊᖅᑯᑎ ᑎᑭᕝᕕᐅᔪᖅ (48 km−ᒥ ᑕᑭᓕᖃᐸᓗᒃᑐᖅ) 

ᐃᓗᓕᖅ 3 – ᑎᑭᕋᕐᔪᐊᒥ ᑲᖏᖅᖠᓂᕐᒧᑦ (96 km−ᒥ ᑕᑭᓕᖃᐸᓗᒃᑐᖅ) 

ᐃᓗᓕᖅ 4 – ᑲᖏᖅᖠᓂᕐᒧᑦ ᐊᖅᑯᑎ ᑎᑭᕝᕕᐅᔪᖅ (5 km−ᒥ ᑕᑭᓕᖃᐸᓗᒃᑐᖅ) 

ᐃᓗᓕᖅ 5 – ᑲᖏᖅᖠᓂᕐᒥ ᐃᒡᓗᓕᒑᕐᔪᖕᒧᑦ (111 km−ᒥ ᑕᑭᓕᖃᐸᓗᒃᑐᖅ) 

ᐃᓗᓕᖅ 6 – ᑲᖏᖅᖠᓂᕐᒥ ᖃᒪᓂ’ᑐᐊᒧᑦ (280 km−ᒥ ᑕᑭᓕᖃᐸᓗᒃᑐᖅ) 

1.9.3.4 ᐊᖅᑯᑎᐅᑉ ᑐᑭᓕᐊᕐᓂᖓ ᐊᒻᒪᓗ ᖃᓄᐃᓕᖓᓂᖓ 

ᐅᓂᒃᑳᖅ ᖃᐅᔨᓴᖅᑐᖅ ᓴᓂᒨᖅᑐᓂ ᐊᒻᒪᓗ ᖁᒻᒧᒃᑕᖅᑐᑦ ᖃᓄᐃᓕᖓᓂᖏᑕ ᒪᓕᑦᑎᐊᕐᓂᖏᓐᓂ ᑕᒪᐃᓐᓂ 

ᐱᓕᕆᐊᖑᔪᒧᑦ ᐃᓗᓕᓕᒫᓂ. ᑕᒪᕐᒥᐸᓗᒃ ᓴᓂᒨᖅᑐᑦ ᑐᑭᓕᐊᖅᑐᑦ ᐃᖅᑲᓇᐃᖅᓯᔪᑦ ᐅᕝᕙᓘᓐᓃᑦ ᖄᖏᖅᓯᔪᑦ 

ᐱᔪᒪᔭᐅᔪᓂ ᐱᓕᕆᔾᔪᓯᓂ, ᐃᓚᖏᑦ ᓯᒡᔭᐃᑦ ᒪᓕᙱᑦᑐᑦ. ᖁᒻᒧᒃᑕᖅᑐᑦ ᐋᖅᑭᒃᓯᒪᓂᖓ ᒪᓕᑦᑎᐊᒐᔪᒃᑐᖅ 90 

ᑭᓗᒦᑕᔅ/ᐃᑲᕐᕋᑕᒫᒥ (km/h) ᑭᒡᓕᐅᔪᓂᑦ, ᓇᓗᓇᐃᖅᓯᓪᓗᓂ ᓱᓇᒃᑯᑖᓂ ᐅᓄᙱᓐᓂᖅᓴᓂ ᐊᑐᕈᓐᓇᕐᓂᖏᓐᓂ. 

ᐃᓚᖏᑦ ᐃᓗᓖᑦ ᖃᐅᔨᓴᖅᑕᐅᔪᑦ, ᓲᕐᓗ ᐊᕐᕕᐊᓂᑦ ᑎᑭᕋᕐᔪᐊᒧᑦ ᐊᖅᑯᑎᒃᓴᖅ, ᑕᑯᑎᑦᑎᔪᖅ ᓄᓇᐅᑉ 

ᖃᓄᐃᑦᑖᓂᖏᓐᓂ ᐊᒻᒪᓗ ᐋᖅᑭᒃᓯᒪᓂᖓ ᖃᓄᐃᑦᑕᕆᐊᖃᕐᓂᖓᓂ. 

1.9.3.5 ᓱᓇᒃᑯᑖᑦ ᐅᓄᕐᓂᖏᑦ ᐊᒻᒪᓗ ᐊᑭᖏᑦ 

ᐅᓂᒃᑳᖅ ᖃᐅᔨᑎᑦᑎᔪᖅ ᐃᑳᕐᕕᐅᖃᑦᑕᖅᑐᓄᑦ ᓱᓇᒃᑯᑖᖏᑕ ᐅᓄᕐᓂᖏᓐᓂ ᓇᓚᐅᖅᑖᖅᑐᒥ, ᑎᓕᐅᕆᓪᓗᓂ 78,000 

ᐃᓗᑐᓂᖓᓂ ᒦᑕᔅᒥ ᐊᑕᐅᓯᕐᒥ ᑭᓗᒦᑕᔅᒥ ᖃᓂᒋᔭᖓᓂ ᑕᒪᐃᓐᓄᑦ ᐱᓕᕆᐊᖑᔪᓕᒫᒧᑦ. ᑖᓐᓇ ᓈᓴᐅᑎ 

ᓯᕘᕋᒋᔭᐅᔪᖅ ᐱᒋᐊᕈᑎᓄᑦ ᐋᖅᑭᒃᓯᒪᓂᖓ ᖃᓄᐃᓕᖓᓂᖓᓂ ᐱᔾᔪᑎᒋᓪᓗᒍ, ᐃᓱᒪᒋᔭᐅᓪᓗᓂ ᐅᓄᖅᑑᓂᖏᑦ 

30%−ᒥ ᐊᑦᑎᒃᓯᒋᐊᕈᓐᓇᕐᓂᖓᓂ ᓈᒻᒪᒃᓯᒋᐊᖅᑎᑕᐅᓕᖅᑎᓪᓗᒋ. ᐊᑐᓂ ᐃᓗᓕᐅᔪᑦ ᓱᓇᒃᑯᑖᒥ ᐱᑕᖃᕆᐊᕐᓂᖏᑦ 

ᑎᑎᕋᑦᑎᐊᖅᓯᒪᔪᑦ, ᐊᑭᖏᑦ ᐃᓚᖃᖅᑐᑦ ᐱᖃᓯᐅᑎᓪᓗᑎᒃ, ᑐᓴᖅᑕᐅᔪᒪᓪᓗᑎᒃ ᐃᑳᕐᕕᐅᖃᑦᑕᖅᑐᑦ ᐃᓗᓕᒃᓴᖏᑦ 

ᐊᖏᔪᒻᒪᕆᒻᒥᑦ ᐱᓚᒋᔭᐅᓪᓗᑎᒃ ᐱᓕᕆᐊᖑᔪᒧᑦ ᐊᑭᓕᖅᓱᕆᐊᓕᖕᓂᑦ. 

1.9.3.6 ᑰᒐᓛᓂᑦ ᐃᑳᖅᓯᓃᑦ 

ᑰᒐᓛᓂᑦ ᐃᑳᖅᓯᓂᕐᓄᑦ ᐱᒋᐊᕈᑎᓄᑦ ᐋᖅᑭᒃᓯᒪᓂᖓᑕ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᔪᑦ ᐊᖏᔪᓄᑦ (ᐃᑳᕈᑎᓂᑦ 

ᐱᑕᖃᕆᐊᖃᖅᑐᓂ) ᐊᒻᒪᓗ ᒥᑭᑦᑐᓄᑦ (ᑯᕕᕕᖕᓂᑦ ᐱᑕᖃᕆᐊᖃᖅᑐᓂ). ᐅᓂᒃᑳᖅ ᑕᑯᑎᑦᑎᔪᖅ ᐃᒪᓕᕆᓂᕐᒧ 

ᖃᐅᔨᓴᕐᓂᕐᒥ ᐱᑕᖃᕆᐊᖃᕐᓂᖓᓂ ᐃᑳᖅᓯᓃᑦ ᐊᖏᓂᖏᑦ ᓇᓗᓇᐃᖅᑕᐅᑦᑎᐊᖁᓪᓗᒋ, ᒫᓐᓇᐅᔪᒥ ᓇᓚᐅᑦᑖᖅᑕᐅᔪᑦ 

ᑕᐅᑦᑐᑎᒍᑦ ᖃᐅᔨᓴᖅᑕᐅᓯᒪᖕᒪᑕ ᐊᒻᒪᓗ ᐃᓱᒪᓕᐅᕆᓯᒪᓪᓗᑎᒃ ᐃᒪᐅᑉ ᑰᒃᐸᓪᓕᐊᓂᖓᓂ. ᓯᕘᕋᒋᔭᐅᔪᑦ ᑕᑭᓂᖏᑦ 

ᐊᒻᒪᓗ ᐊᑭᖏᑦ ᑕᒪᐃᓐᓄᑦ ᐃᑳᕈᑎᓄᑦ ᐊᒻᒪᓗ ᑯᕕᕕᖕᓄᑦ ᑕᑯᑎᑕᐅᔪᑦ, ᓇᓗᓇᐃᖅᓯᓪᓗᓂ ᑖᒃᑯᐊ ᓇᑉᐸᖓᔪᑦ 

ᐱᒻᒪᕆᐅᓂᖏᓐᓂ ᑕᒪᐃᓐᓄᑦ ᐱᓕᕆᐊᖑᔪᒧᑦ ᑮᓇᐅᔭᒃᓴᓄᑦ. 

1.9.3.7 ᐊᑭᑐᔫᑎᓂᑦ ᓇᑉᐸᖅᑎᕆᓂᕐᒧᑦ ᐊᑭᖏᑦ 

1. ᑖᓐᓇ ᑎᑎᖅᑲᖅ ᑎᑎᕋᖅᓯᒪᔪᖅ ᑕᒪᐃᓐᓂ ᐊᑭᑐᔫᑎᓂᑦ ᓇᑉᐸᖅᑎᕆᓂᕐᒧᑦ ᐊᑭᖏᓐᓂ, ᐃᓚᓕᐅᑎᓪᓗᓂ 

ᓱᓇᒃᑯᑖᑦ ᓇᑉᐸᖅᑎᕆᓂᕐᒧᑦ ᐊᑭᖏᑕ ᓇᓚᐅᖅᑖᖅᑕᐅᓯᒪᓂᖏᑦ ᐱᔭᐅᔪᑦ ᖃᐅᔨᓴᕐᓂᒃᑯᑦ ᐊᒻᒪᓗ ᐊᔾᔨᒌᓄᑦ 

ᑕᑯᔭᐅᔪᑎᒍᑦ ᐱᓕᕆᐊᖑᔪᓂᑦ ᐊᔾᔨᖃᐸᓗᒃᑐᓂ ᓄᓇᑦᓯᐊᕐᒥ. ᑎᑎᕋᑦᑎᐊᖅᓯᒪᔪᖅ ᓯᕘᕋᒋᔭᐅᔪᓂᑦ ᐊᑭᓂᑦ 

ᐃᑳᕐᕕᐅᖃᑦᑕᖅᑐᒥᑦ ᓇᑉᐸᖅᑎᕆᓂᕐᒧᑦ, ᐃᑳᕈᑎᓂ ᐊᒻᒪᓗ ᑯᕕᕕᖕᓂ ᐃᓕᐅᖅᑲᐃᓂᕐᒥ, ᐊᒻᒪᓗ ᑭᓱᑐᐃᓐᓇᓂ 

ᐱᖁᑎᓂᑦ, ᐃᓱᓕᔾᔪᑎᖃᖅᖢᑎᒃ ᐱᓕᕆᐊᖑᔪᒧᑦ ᑲᑎᖦᖢᒋᑦ ᐊᑭᖏᓐᓂ ᑕᒪᐃᓐᓄᑦ ᑭᕙᓪᓕᕐᒥ ᓄᓇᓖᑦ 

ᐊᑯᓐᓂᖏᓐᓂ ᐊᖅᑯᑎᒃᓴᓄᑦ ᐱᓕᕆᐊᖑᔪᒧᑦ. 

1.9.3.8 ᖃᓄᐃᓕᖓᓂᐊᕐᓂᖓ ᐊᒻᒪᓗ ᐊᑐᓕᖁᔭᐅᔪᑦ 

ᐅᓂᒃᑳᖅ ᑐᓴᖅᑕᐅᔪᒪᔪᖅ ᐋᖅᑭᒃᓯᒪᓂᕐᒥ ᓯᕗᒻᒧᒋᐊᖅᑎᑦᑎᓂᕐᒥ ᐱᑕᖃᕆᐊᖃᕐᓂᖓᓂ, ᐱᓗᐊᖅᑐᒥ ᖁᒻᒧᒃᑕᖅᑐᓄᑦ 

ᐊᒻᒪᓗ ᐃᒪᓕᕆᓂᕐᒧᑦ ᖃᐅᔨᓴᕐᓂᐅᔪᓂᑦ; ᐊᑭᖏᑦ ᓇᓚᐅᑦᑖᖅᑕᐅᔪᑦ ᐋᖅᑭᒃᑎᐊᖁᓪᓗᒋᑦ ᐊᒻᒪᓗ ᖃᐅᔨᒪᓗᓂ 

ᐱᓕᕆᐊᖑᔪᖅ ᐱᓕᕆᔭᐅᔪᓐᓇᕐᓂᖓᓂ. ᐊᑐᓕᖁᔭᐅᔪᑦ ᐃᓚᖃᖅᑐᑦ: 

1. ᖃᐅᔨᔭᐅᓯᒪᔪᓂ ᐃᒪᓕᕆᓂᕐᒧᑦ ᖃᐅᔨᓴᕐᓂᐅᔪᓂᑦ ᐱᔭᕇᖅᓯᓂᕐᒥ 

2. ᓯᕗᒻᒪᒋᐊᖅᑎᑦᑎᓂᖅ ᐱᒋᐊᕈᑎᓄᑦ ᐃᑳᖅᓯᓃᑦ ᐋᖅᑭᒃᓯᒪᓂᖏᓐᓂ ᐱᓕᕆᐊᖑᔫᑉ ᐊᖏᓂᖓ ᐊᒻᒪᓗ 

ᐊᑭᖏᑕ ᓇᓕᖅᑯᑦᑎᓂᖏᑦ ᐊᒻᒪᓗ ᐱᔭᕆᔭᐅᔪᓐᓇᕐᓂᖓ ᐱᐅᓯᑎᑕᐅᖁᓪᓗᒍ 

3. ᓯᕗᒻᒪᒋᐊᖅᑎᑦᑎᓂᖅ ᐱᒋᐊᕈᑎᓄᑦ ᖁᒻᒧᒃᑕᖅᑐᑦ ᑐᐊᐸᒃᓴᖏᑕ ᐋᖅᑭᒃᓯᒪᓂᖏᓐᓂ ᐱᓕᕆᐊᖑᔫᑉ ᐊᖏᓂᖓ 

ᐊᒻᒪᓗ ᐊᑭᖏᑕ ᓇᓕᖅᑯᑦᑎᓂᖏᑦ ᐊᒻᒪᓗ ᐱᔭᕆᔭᐅᔪᓐᓇᕐᓂᖓ ᐱᐅᓯᑎᑕᐅᖁᓪᓗᒍ 

ᑖᓐᓇ ᐃᓗᐃᑦᑑᔪᖅ ᓇᐃᒡᓕᒋᐊᖅᓯᒪᔪᖅ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᓄᑦ ᐱᓕᕆᐊᖑᔪᖅ 

ᑐᕌᒐᖃᖅᑐᖅ ᑐᓴᖅᑎᑦᑎᓗᓂ ᐱᓇᔪᒃᑕᐅᔪᓂ ᑐᑭᓯᐅᒪᓇᑦᑎᐊᖅᑐᓂ, ᐋᖅᑭᒃᓯᒪᓂᖓᓂ ᐃᓱᒪᒋᔭᐅᔪᓂᑦ, ᐊᒻᒪᓗ 

ᐊᑭᖏᑦ ᓯᕘᕋᒋᔭᐅᔪᓂᑦ, ᑐᙵᕕᖕᒥ ᑎᑎᖅᑲᒥ ᐱᔨᔅᓯᖅᑎᐅᓪᓗᓂ ᓯᕗᓂᑦᑎᓐᓂ ᐱᕙᓪᓕᐊᑎᑦᑎᓂᕐᒧ 

ᐱᓕᕆᐊᖑᓂᐅᔪᓂ. 

1.9.4 ᓇᑉᐸᖅᑎᕆᓂᕐᒧᑦ ᐅᓄᕐᓂᖏᓐᓄᑦ ᓇᓚᐅᑦᑖᖑᔪᑦ ᐊᒻᒪᓗ ᐊᑭᖏᓐᓄᑦ ᓇᓚᐅᑦᑖᖑᔪᑦ 

ᑲᔪᓯᔪᒧᑦ ᐊᕐᕌᒍᑕᒫᑦ ᑎᑎᕋᓕᕆᓂᕐᒧᑦ, ᐊᒻᒪᓗ ᐊᐅᓚᑦᑎᓂᕐᒧᑦ ᐊᒻᒪᓗ 

ᐋᖅᑭᐅᒪᑎᑦᑎᓂᕐᒧᑦ 

1.9.4.1 ᑕᒪᐃᓐᓄᑦ ᐱᓕᕆᐊᖑᔪᒧᑦ ᓇᑉᐸᖅᑎᕆᓂᕐᒧᑦ ᐊᑭᖏᑦ 

ᑕᒪᐃᓐᓄᑦ ᐊᑭᑐᔫᑎᓄᑦ ᓇᑉᐸᖅᑎᕆᓂᕐᒧᑦ ᐊᑭᖏᑦ ᐱᓕᕆᐊᖑᔪᓕᒫᒧᑦ, 2024 ᑮᓇᐅᔭᖁᑎᖏᓐᓂ, ᑕᑯᑎᑕᐅᔪᖅ 

ᐅᕙᓂ ᑎᑎᕋᖅᓯᒪᔪᒥ. ᐱᓕᕆᐊᖑᔪᖅ ᐊᕕᒃᓯᒪᔪᖅ ᐊᕐᕕᓂᓕᖕᓄᑦ ᐱᓕᕆᐊᖑᔪᒧᑦ ᐃᓗᓕᓄᑦ ᐊᑐᓂ ᐊᑭᖏᑦ 

ᐋᖅᑭᒃᓯᒪᓪᓗᑎᒃ. ᐅᖃᐅᓯᒃᓴᓂ ᓇᓗᓇᐃᖅᑕᐅᔪᖅ, ᐃᑳᕐᕕᐅᖃᑦᑕᖅᑐᑦ ᐊᑭᖏᑦ ᑕᑯᑎᑦᑎᔪᖅ ᐅᓄᕐᓂᖏᑕ 

ᓇᓚᐅᑦᑖᖅᑕᐅᓂᖏᓐᓂ ᐊᑦᑎᒃᓯᒋᐊᖅᑎᑦᑎᓂᕐᒥ, ᓯᕘᕋᒋᔭᐅᔪᑦ ᐅᓄᕐᓂᐅᔪᑦ ᐊᑦᑎᒃᓯᒋᐊᕋᔭᖅᑐᑦ ᐱᓕᕆᐊᖑᔪᒧᑦ 

ᐋᖅᑭᒃᓯᒪᓂᖓ ᐱᐅᓯᑎᑕᐅᓂᖏᑎᒍᑦ ᓇᑉᐸᖅᑎᕆᖅᑳᖅᑎᓐᓇᒋᑦ. 

ᐅᓇ ᑎᑎᕋᖅᓯᒪᔪᖅ ᓇᐃᒡᓕᒋᐊᖅᑎᑦᑎᔪᖅ ᑕᒪᐃᓐᓄᑦ ᐱᓕᕆᐊᖑᔪᒧᑦ ᐊᑭᖏᓐᓂ 2024 ᐊᕐᕌᒍᖓᓂ. 

ᑕᒪᐃᓐᓄᑦ ᐱᓕᕆᐊᖑᔪᒧᑦ ᓇᑉᐸᖅᑎᕆᓂᕐᒧᑦ ᐊᑭᖏᑦ 

 ᐊᖅᑯᑏᑦ ᐃᓗᓕᖏᑦ ᑕᑭᓂᖓ 
ᐃᑳᕐᕕᐅᖃᑦᑕᖅᑐᑦ 

ᐊᑭᖏᑦ 

ᐃᑳᕈᑏᑦ 

ᐊᑭᖏᑦ 

ᑯᕕᕖᑦ 

ᐊᑭᖏᑦ 

ᑲᑎᓗᒃᑖᖅᖢᒋᑦ 

ᐊᑭᖓ 

1 ᐊᕐᕕᐊᓂᑦ ᑎᑭᕋᕐᔪᐊᒧᑦ 201+000 $462,790,000 $290,666,000 $39,626,000 $793,083,000 

2 ᑎᑭᕋᕐᔪᐊᒧᑦ ᐊᖅᑯᑎ ᑎᑭᕝᕕᐅᔪᖅ 24+000 $132,666,000 - $13,110,000 $145,777,000 

3 ᑎᑭᕋᕐᔪᐊᒥᑦ ᑲᖏᖅᖠᓂᕐᒧᑦ 96+093 $183,718,000 $146,550,000 $28,001,000 $358,271,000 

4 
ᑲᖏᖅᖠᓂᕐᒧᑦ ᐊᖅᑯᑎ 

ᑎᑭᕝᕕᐅᔪᖅ 
3+080 $3,830,000 - - $3,830,000 

5 ᑲᖏᖅᖠᓂᕐᒥᑦ ᐃᒡᓗᓕᒑᕐᔪᖕᒧᑦ 111+225 $349,313,000 $176,281,000 $11,238,000 $536,832,000 

6 ᑲᖏᖅᖠᓂᕐᒥᑦ ᖃᒪᓂ’ᑐᐊᒧᑦ 268+679 $496,678,000 $319,035,000 $40,420,000 $856,134,000 
       
  704+078 $1,628,995,000 $932,532,000 $132,395,000 $2,693,927,000 

 ᑭᓱᕈᓘᔭᐃᑦ ᐊᓯᖏᑦ ᐱᓕᕆᐊᖑᔪᒧᑦ ᐃᓗᓕᖏᑦ @ 2.0% $53,879,000 

 ᐋᖅᑭᒃᓱᐃᔨᒻᒪᕇᑦ ᐊᒻᒪᓗ ᐱᔪᓐᓇᐅᑏᑦ @ 10% $269,393,000 

      $3,017,198,000 

1.9.4.2 ᑕᒪᐃᓐᓄᑦ ᐱᓕᕆᐊᖑᔪᒧᑦ ᐋᖅᑭᐅᒪᑎᑦᑎᓂᕐᒧᑦ ᐊᑭᖏᑦ 

ᐅᓇ ᑎᑎᕋᖅᓯᒪᔪᖅ ᓇᐃᒡᓕᒋᐊᖅᑎᑦᑎᔪᖅ ᓯᕘᕋᒋᔭᐅᔪᓂᑦ ᐋᖅᑭᐅᒪᑎᑦᑎᓂᕐᒧᑦ ᐊᑭᖏᓐᓂ, 2024 ᐊᕐᕌᒍᖓᑕ 

ᑮᓇᐅᔭᖁᑎᖏᓐᓂ, ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ ᐱᓕᕆᐊᖑᔪᒧᑦ. 

ᑕᒪᐃᓐᓄᑦ ᐱᓕᕆᐊᖑᔪᒧᑦ ᐋᖅᑭᐅᒪᑎᑦᑎᓂᕐᒧᑦ ᐊᑭᖏᑦ ᐊᕐᕌᒍᑕᒫᖅ 

 ᐊᖅᑯᑏᑦ ᐃᓗᓕᖏᑦ ᑯᕕᕖᑦ ᐃᑳᕈᑏᑦ ᐃᑳᕐᕕᐅᖃᑦᑕᖅᑐᑦ 

ᑲᑎᓪᓗᒋᑦ 

ᐊᕐᕌᒍᑕᒫᑦ 

ᐋᖅᑭᐅᒪᑎᑦᑎᓂᕐᒧᑦ 

ᐊᑭᖏᑦ 

1 ᐊᕐᕕᐊᓂᑦ ᑎᑭᕋᕐᔪᐊᒧᑦ $396,000 $2,900,000 $1,080,594 $4,376,594 

2 ᑎᑭᕋᕐᔪᐊᒧᑦ ᐊᖅᑯᑎ ᑎᑭᕝᕕᐅᔪᖅ $131,000 $0 $129,026 $260,026 

3 ᑎᑭᕋᕐᔪᐊᒥᑦ ᑲᖏᖅᖠᓂᕐᒧᑦ $280,000 $900,000 $516,602 $1,696,602 

4 
ᑲᖏᖅᖠᓂᕐᒧᑦ ᐊᖅᑯᑎ 

ᑎᑭᕝᕕᐅᔪᖅ 
$112,000 $1,500,000 $16,561 $1,628,561 

5 ᑲᖏᖅᖠᓂᕐᒥᑦ ᐃᒡᓗᓕᒑᕐᔪᖕᒧᑦ $0 $0 $597,958 $597,958 

6 ᑲᖏᖅᖠᓂᕐᒥᑦ ᖃᒪᓂ’ᑐᐊᒧᑦ $404,000 $2,800,000 $1,444,443 $4,648,443 
      
  $1,323,000 $8,100,000 $3,785,183 $13,208,183 

1.9.5 Climate Lens (ᓯᓚᒥ ᑕᐅᑐᒡᓗᓂ) – ᐳᔫᕐᓗᑐᖃᐃᑦ ᐳᔪᐃᑦ 

ᐱᓗᐊᖅᑕᐃᓕᒪᑎᑦᑎᓂᕐᒥ ᖃᐅᔨᓴᕐᓂᐅᔪᑦ 

Nunami Stantec−ᒃᑯᑦ ᓴᓇᔨᑖᕆᔭᐅᓚᐅᖅᑐᑦ ᓄᓇᕗᒻᒥ ᒐᕙᒪᒃᑯᓐᓄᑦ (GN) ᐱᔭᕇᖅᓯᖁᓪᓗᒋ ᐳᔫᕐᓗᑐᖃᐃᑦ ᐳᔪᐃᑦ 

(GHG) ᐱᓗᐊᖅᑕᐃᓕᒪᑎᑦᑎᓂᕐᒥ ᖃᐅᔨᓴᕐᓂᐅᔪᒥᑦ (ᖃᐅᔨᓴᕐᓂ) ᑕᒪᕐᒥ ᐊᕐᕌᒍᓕᒫᒧᑦ ᑭᕙᓪᓕᕐᒥ ᓄᓇᓖᑦ 

ᐊᑯᓐᓂᖏᓐᓂ ᐊᖅᑯᑎᒃᓴᒥ (KICR; ᐱᓕᕆᐊᖑᔪᖅ) ᐊᑐᖅᖢᑎᒃ ᐃᑲᔫᑎᓂᑦ ᐊᐅᓚᔪᓐᓇᐅᑎᓕᕆᔨᒃᑯᓐᓂᑦ ᑲᓇᑕᒥ 

(INFC) Climate Lens (ᓯᓚᒥ ᑕᐅᑐᒡᓗᓂ) ᐃᑲᔫᑎ (ᐃᑲᔫᑎ) (ᐊᐅᓚᔪᓐᓇᐅᑎᓕᕆᔨᒃᑯᑦ ᑲᓇᑕᒥ, 2023). 

ᖃᐅᔨᓴᕐᓂᖅ ᓇᓚᐅᑦᑖᖅᑐᖅ ᐳᔫᕐᓗᑐᖃᐃᑦ ᐳᔪᐃᑦ ᐳᔪᖅᑕᐅᔪᑦ ᐃᓱᒪᒋᔭᐅᓂᖏᓐᓂ ᓇᑉᐸᖅᑎᕆᑎᓪᓗᒋᑦ ᐊᒻᒪᓗ 

ᐊᐅᓚᑦᑎᑎᓪᓗᒋᑦ ᐱᓕᕆᐊᖑᓂᖏᓐᓂ ᐱᓕᕆᐊᖑᔫᑉ ᐊᑐᖅᑕᐅᔪᓐᓇᕐᓂᖓ 75−ᓄᑦ ᐊᕐᕌᒍᓄᑦ. ᑖᓐᓇ ᖃᐅᔨᓴᕐᓂᖅ 

ᐱᓕᕆᔭᐅᓚᐅᖅᑐᖅ ᐱᓕᕆᐊᖑᔫᑉ ᐱᓕᕆᔭᐅᔪᓐᓇᕐᓂᖓᓂ ᖃᐅᔨᓴᕐᓂᕐᒧ ᐱᓕᕆᐊᖑᓂᖓᓂ. ᐅᓄᕐᓂᖏᑦ 

ᐳᔫᕐᓗᑐᖃᐃᑦ ᐳᔪᐃᑦ ᑐᓴᖅᑎᑦᑎᖁᔨᓪᓗᑎᒃ ᐱᔭᐅᓚᐅᖅᑐᑦ ᐋᖅᑭᒃᓯᒪᓂᖓ ᓴᓇᔭᐅᒐᔭᖅᑐᒥ, ᓴᓇᔨᒻᒪᕆᖕᓄᒃ 

ᐃᓱᒪᓕᐅᕆᔭᐅᔪᒥ ᐱᓕᕆᐊᖑᔪᒧᑦ ᐋᖅᑭᒃᓯᒪᓂᖓᓂ ᐃᓚᒌᓂᑦ, ᐊᒻᒪᓗ ᓇᑉᐸᖅᑎᕆᓂᕐᒥ ᐱᓕᕆᐊᖑᔪᓂ 

ᐊᔾᔨᖃᐸᓗᒃᑐᓂ. 

ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒧᑦ ᐱᓕᕆᐊᖑᔫᑉ ᐃᓂᖓ ᑭᕙᓪᓕᕐᒥ ᐊᕕᒃᓯᒪᔪᒦᑦᑐᖅ ᓄᓇᕗᑦ ᐃᓗᐊᓂ 

ᐊᒻᒪᓗ ᑕᑭᓂᖃᖅᖢᓂ 725 km−ᒥ ᐅᑯᐊ ᓄᓇᓖᑦ ᐊᑯᓐᓂᖏᓐᓂ ᐊᕐᕕᐊᑦ, ᑎᑭᕋᕐᔪᐊᖅ, ᑲᖏᖅᖠᓂᖅ, ᐊᒻᒪᓗ 

ᐃᒡᓗᓕᒑᕐᔪᑦ, ᐃᓂᖃᖅᖢᓂ ᑕᓯᐅᔭᕐᔪᐊᖅ ᐅᐊᖕᓇᖓᓂ, ᐊᒻᒪᓗ ᖃᒪᓂ’ᑐᐊᒥ, ᐃᓂᖃᖅᖢᓂ 320 km−ᒥ ᓄᓇᕕᖕᒧᑦ 

ᑕᓯᐅᔭᕐᔪᐊᒥᙶᖅᖢᓂ. ᓯᕗᓪᓕᖅᐹᖑᓪᓗᓂ ᐃᓄᓕᒫᓄᑦ ᐊᖅᑯᑎᑯᑖᒃ ᓄᓇᕗᑦ ᐃᓗᐊᓂ, ᐱᓕᕆᐊᖑᔪᖅ 

ᐅᖃᐅᓯᖃᖅᑐᖅ ᐃᓗᐃᑦᑐᒥ ᐊᖅᑯᑎᑯᑖᒃ ᓇᑉᐸᖅᑎᕆᕝᕕᐅᑉ ᐃᓂᖓᓂ, ᒫᓐᓇᐅᔪᒥ ᐃᓱᒪᒋᔭᐅᓪᓗᓂ ᐃᓚᖃᕐᓗᓂ 

725 km−ᒥ ᑕᑭᓂᓕᖏᓐᓂ ᒪᕐᕈᐃᓕᖓᔪᓂ ᐃᖏᕐᕋᕕᓕᖕᒥ ᑐᐊᐸᖕᒥ ᐊᖅᑯᑎᑯᑖᒥ ᐊᒻᒪᓗ ᐊᐅᓚᔪᓐᓇᐅᑏᑦ 

ᐃᓚᒋᔭᐅᔪᓂᑦ. 

ᐱᒋᐊᕈᑎᓂᑦ ᓄᓇᒥ ᖃᐅᔨᓴᕐᓂᕐᒥ ᑕᑎᖃᖅᖢᑎᒃ, ᐱᓕᕆᐊᖑᔪᖅ ᐃᓚᖃᓚᐅᕐᒥᔪᖅ 61−ᓂ ᓇᓗᓇᐃᖅᑕᐅᔪᓂ 

ᐃᑳᕈᑎᓂ ᐊᒻᒪᓗ 177 ᐃᒪᖅᓱᖕᓂ ᐃᑳᕐᕕᖕᓂ ᑯᕕᕕᖕᓂ ᐱᑕᖃᕆᐊᖃᖅᑐᓂ. ᐃᑳᕈᑏᑦ ᐊᒻᒪᓗ ᐃᒪᖅᓱᖕᓄᑦ 

ᐃᑳᖅᓯᓃᑦ ᐃᓱᒪᒋᔭᐅᔪᑦ ᓄᑖᙳᕆᐊᖅᑎᑕᐅᓗᑎᒃ ᑭᖑᓂᑦᑎᓐᓂ ᐋᖅᑭᒃᓯᒪᓂᕐᒧᑦ ᐱᓕᕆᐊᖑᓂᐅᔪᓂ. 

ᐃᓱᒪᒋᔭᐅᖕᒥᔪᖅ ᑎᓴᓂ ᐊᖅᑯᑎᓂᑦ ᐋᖅᑭᐅᒪᑎᑦᑎᓂᕐᒧᑦ ᐃᒡᓗᖁᑎᓂᑦ ᐱᑕᖃᐃᓐᓇᕐᓂᐊᖅᑐᓂ (ᑕᐃᔭᐅᓪᓗᑎᒃ 

“ᐋᖅᑭᒃᓯᕕᐅᔪᑦ ᐃᒡᓗᖏᓐᓂ”) ᐋᖅᑭᒃᓱᖅᑕᐅᓂᐊᖅᑐᑦ. ᑖᔅᓱᒧᖓ ᖃᐅᔨᓴᕐᓂᕐᒥᑦ ᐱᔾᔪᑎᖃᖅᖢᑎᒃ, ᐃᓱᒪᒋᔭᐅᓚᐅᖅᑐᖅ 

ᐊᑐᓂ ᐋᖅᑭᒃᓯᕕᐅᔪᑦ ᐃᒡᓗᐃᑦ ᐃᓗᓕᖃᕐᓗᑎᒃ ᐋᖅᑭᐅᒪᑎᑦᑎᓂᕐᒧᑦ ᓴᓇᕝᕕᖕᒥ, ᑐᖅᑯᐃᕝᕕᖕᒥ ᐃᒡᓗᒥ ᐊᒻᒪᓗ 

ᐃᓄᖕᓄᑦ ᐃᓂᒋᔭᐅᒐᔭᖅᑐᓂ ᐋᖅᑭᐅᒪᑎᑦᑎᓂᖅ ᐊᒻᒪᓗ ᐊᐅᓚᑦᑎᓂᖅ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᖅ 

ᐃᑲᔪᖅᑕᐅᖁᓪᓗᒍ. 

ᖃᐅᔨᓴᕐᓂᖅ ᐃᓱᒪᒋᔭᖃᖅᑐᖅ ᑕᕝᕙᑲᐅᑎᒋ (ᑐᕌᒐᖅ 1) ᐳᔫᖅᑕᐅᔪᖅ ᓇᑉᐸᖅᑎᕆᓂᕐᒧᑦ ᐊᖅᑯᑎᑯᑖᒥ ᐊᐅᓚᑦᑎᓂᕐᒧᑦ 

ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ, ᐊᒻᒪᑦᑕᐅᖅ ᐃᓛᒃᑰᖅᑐᓂ (ᑐᕌᒐᖅ 3) ᐳᔫᖅᑕᐅᔪᓂ ᑰᑉ ᑎᒫᓃᑦᑐᓂ ᑐᔪᖅᓯᕕᐅᔪᓂ 

ᐊᒻᒪᓗ ᓴᖅᑭᑦᑎᕕᐅᔪᒥ ᐊᖏᔫᑎᓂ ᓱᓇᒃᑯᑖᓂᑦ, ᓲᕐᓗ ᑐᐊᐸᓂ, ᕿᑯᕐᓂ, ᐊᒻᒪᓗ ᓴᕕᕋᔭᖕᓂ. ᑖᓐᓇ ᐱᓕᕆᐊᖑᔪᖅ 

ᓯᕘᕋᙱᑦᑐᖅ ᑐᕌᒐᖅ 2−ᒥ ᐳᔫᖅᑕᐅᔪᓂ ᐱᑕᖃᙱᓐᓂᖓᓂ ᓲᖃᐃᒻᒪ ᐆᒻᒪᖁᑏᑦ ᓂᐅᕕᖅᑕᐅᔪᑦ ᐅᕝᕙᓘᓐᓃᑦ 

ᑎᑭᑎᑕᐅᔪᑦ ᐱᓕᕆᐊᖑᔪᒧᑦ ᐊᑐᖅᑕᐅᓂᖓᕐᓂᖏᓐᓂ. ᐳᔫᖅᑕᐅᔪᑦ ᐊᓯᖏᓐᓂ ᐳᔫᖅᑎᑦᑎᔪᓐᓇᖅᑐᓂ, ᓲᕐᓗ 

ᐃᖏᕐᕋᔪᓄᖅ ᐳᔫᖅᑕᐅᔪᑦ ᑐᕌᒐᒥ ᐃᓚᒋᔭᐅᙱᑦᑐᑦ ᑖᔅᓱᒥᖓ ᖃᐅᔨᓴᕐᓂᕐᒥ. 

ᐃᑲᔫᑎ ᒪᓕᒃᖢᒍ, ᐅᓄᖅᑑᓕᖅᑎᓪᓗᒋᑦ ᐳᔫᕐᓗᑐᖃᐃᑦ ᐳᔪᐃᑦ ᐳᔫᖅᑕᐅᔪᑦ ᐊᑦᑎᒃᓯᒋᐊᖅᑎᑕᐅᓂᖏᑦ 

ᐱᓗᐊᖅᑕᐃᓕᒪᑎᑦᑎᓂᕐᒥᑦ ᖃᓄᐃᓕᕈᑎᓂ ᐊᑐᖅᖢᑎᒃ ᓂᕈᐊᒐᒃᓴᐅᔪᖅ ᐊᒻᒪᓗ ᑕᐃᒪᐃᒻᒪ ᑖᔅᓱᒥᖓ ᖃᐅᔨᓴᕐᓂᕐᒥ 

ᐃᓚᒋᔭᐅᙱᑦᑐᑦ, ᑕᐃᒪᐃᒻᒪ ᐊᓯᔾᔨᖅᓴᕋᐃᑦᑐᑦ ᓇᓚᐅᑦᑖᖅᑕᐅᔪᓂ ᐳᔪᕐᓂ. ᑲᑎᖦᖢᒋᑦ ᑕᒪᕐᒥ ᐱᓕᕆᐊᖑᔪᒧᑦ 

ᐳᔫᕐᓗᑐᖃᐃᑦ ᐳᔪᐃᑦ ᐳᔫᖅᑕᐅᔪᑦ ᐃᓱᒪᒋᕙᐅᔪᖅ 1,431,000 tCO2e−ᓂᒃ. ᑎᑎᕋᖅᓯᒪᔪᖅ 1 ᑕᑯᑎᑦᑎᔪᖅ 

ᐳᔫᕐᓗᑐᖃᐃᑦ ᐳᔪᐃᑦ ᐳᔫᖅᑕᐅᔪᑦ ᐱᓕᕆᐊᖑᔫᑉ ᐊᕕᒃᓯᒪᔭᖓᓂ ᐊᒻᒪᓗ ᐱᓕᕆᐊᖑᓂᖓᓂ. 

ᐱᓕᕆᐊᖑᔪᒧᑦ ᐊᕕᒃᓯᒪᔪᑦ ᐃᓚᓕᐅᑎᑎᑦᑎᔪᑦ ᑕᒪᐃᓐᓂᐸᓗᒃ ᐳᔪᖅᑕᐅᔪᓂ ᐃᓚᖃᖅᑐᑦ ᓴᖅᑭᑕᐅᔪᒧᑦ ᐊᕕᒃᓯᒪᔪᒥ 

(A1-A3), ᓇᑉᐸᖅᑎᕆᓂᕐᒧ ᐱᓕᕆᔾᔪᓯᐅᑉ ᐸᕕᒃᓯᒪᓂᖓᓂ (A4 ᐊᒻᒪᓗ A5), ᐊᒻᒪᓗ ᐋᖅᑭᐅᒪᑎᑦᑎᓂᕐᒥ ᐊᒻᒪᓗ 

ᐃᓇᖐᔪᓂᑦ (B2-B5). 

ᑎᑎᕋᖅᓯᒪᔪᖅ 1 ᓇᐃᓈᖅᓯᒪᔪᑦ ᐳᔫᕐᓗᑐᖃᐃᑦ ᐳᔪᐃᑦ ᐳᔫᖅᑕᐅᓂᖏᑦ ᑲᑎᓪᓗᒋ ᓇᓚᐅᑦᑖᖅᑕᐅᔪᑦ 

ᐱᓕᕆᐊᖑᔫᑉ ᐊᕕᒃᓯᒪᓂᖓᓂ 

ᓈᓴᐅᑕ ᐊᕕᒃᓯᒪᓂᖓ %−ᖓ ᑲᑎᓪᓗᒍ 

ᐱᓕᕆᐊᖑᔪᒧᑦ ᐳᔫᖅᑕᐅᔪᑦ 

ᑲᑎᓪᓗᒋ ᐱᓕᕆᐊᖑᔪᒧᑦ 

ᑕᑯᓐᓇᙳᐊᖅᑕᐅᔪᑦ ᐳᔫᖅᑕᐅᔪᑦ 

ᐊᒻᒪᓗ ᐲᖅᑕᐅᔪᑦ (tCO2e) 

ᐱᓕᕆᐊᖑᔪᒧᑦ ᓇᑉᐸᖅᑎᕆᓂᕐᒥ ᐳᔫᖅᑕᐅᔪᑦ 

1  
ᓄᓇᒥ ᐊᑐᕐᓂᖅ ᐊᓯᔾᔨᕆᐊᖅᑐᑦ – 

ᐆᒪᔪᐃᑦ ᐅᕿᙱᓐᓂᖏᓐᓂ ᐊᓯᐅᔨᓂᖅ 
1%  14,600 

2  
ᓄᓇᒥ ᐊᑐᕐᓂᖅ ᐊᓯᔾᔨᕆᐊᖅᑐᑦ – ᐃᔾᔪᕐᒥ 

ᓱᖁᓯᖅᓯᓂᖅ 
0.4% 5,700 

3  
ᓄᓇᒥ ᐊᑐᕐᓂᖅ ᐊᓯᔾᔨᕆᐊᖅᑐᑦ – 

ᐳᔪᕐᓗᐃᑦ ᑎᒃᑕᐅᔪᑦ 
0.1% 700 

4  ᓴᖅᑭᑕᒃᓴᐃᑦ ᐊᕕᒃᓯᒪᓂᖏᑦ (A1-A3) 30% 429,000 

5  
ᓇᑉᐸᖅᑎᕆᓂᕐᒧᑦ ᐱᓕᕆᔾᔪᓯᐅᑉ 

ᐊᕕᒃᓯᒪᓂᖓ (A4 ᐊᒻᒪᓗ A5) 
24% 340,100 

ᐱᓕᕆᐊᖑᔪᒧᑦ ᐊᐅᓚᑦᑎᓂᕐᒧᑦ ᐳᔫᖅᑕᐅᔪᑦ 

6 
ᐳᔪᕐᓗᓕᐅᖅᑐᑦ ᐃᑳᕈᑎᓂ (B1) -0.2% -3,200 

7 
ᐋᖅᑭᐅᒪᑎᑦᑎᓂᕐᒥ ᐊᒻᒪᓗ ᐃᓇᖐᔪᓂᑦ 

(B2-B5) 

36% 517,100 

8 
ᐊᐅᓚᑦᑎᓂᕐᒧᑦ ᓄᑭᒃᓴᖓ (B6) 9% 127,000 

ᐊᑐᖅᑕᐅᔪᓐᓇᕐᓂᖓ ᑲᑎᓪᓗᒋᑦ - 1,431,000 

1.9.6 ᓯᓚᐅᑉ ᐊᓐᓇᐅᒪᔪᓐᓇᕐᓂᖓᓂ ᖃᐅᔨᓴᕐᓂᖅ 

ᓄᓇᕗᒻᒥ ᒐᕙᒪᒃᑯᑦ Nunami Stantec−ᒃᑯᓐᓂ ᑳᓐᑐᕌᒃᑎᑖᓚᐅᖅᑐᑦ ᑕᐅᑦᑐᖏᓐᓂ ᖃᐅᔨᓴᕐᓂᕐᒥ ᐊᒻᒪᓗ 

ᐋᖅᑭᒃᓯᒪᓂᖓᓂ ᖃᐅᔨᓴᕐᓂᕐᒥ ᐱᔭᕇᖅᓯᖁᓪᓗᒋ ᑐᒃᓯᕋᖅᑕᐅᔪᒥ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒥᒃ. 

ᓇᑉᐸᖅᑎᖅᑕᐅᓚᐅᖅᑎᓪᓗᒍ, ᐊᖅᑯᑎᒃᓴᖅ ᑲᑎᑎᑦᑎᒐᔭᖅᑐᖅ ᖃᔅᓯᒐᓚᖕᓂ ᓄᓇᓕᖕᓂ ᐃᒡᓕᓂᒃᓴᒥ ᐊᕐᕕᐊᓂᑦ 

ᐃᒡᓗᓕᒑᕐᔪᖕᒧᑦ ᑲᖏᖅᖠᓂᒃᑯᑎᒍᑦ ᐊᒻᒪᓗ ᖃᒪᓂ’ᑐᐊᒥ ᑲᑎᑎᑦᑎᔪᒥ. ᖃᐅᔨᓴᕐᓂᕐᒧᑦ ᐱᒻᒪᕆᐅᔪᖅ ᐃᓗᓕᖓ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂ ᐊᓐᓇᐅᒪᔪᓐᓇᕐᓂᕐᒧᑦ ᖃᐅᔨᓴᕐᓂᖅ (CCRA). ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ 

ᐊᓐᓇᐅᒪᔪᓐᓇᕐᓂᕐᒧᑦ ᖃᐅᔨᓴᕐᓂᖅ ᐃᑲᔫᑎᔪᖅ ᐱᓕᕆᐊᖑᓂᖓ III−ᒥ ᑭᕙᓪᓕᕐᒥ ᓄᓇᓖᑦ ᐊᑯᓐᓂᖏᓐᓂ ᐊᖅᑯᑎᒃᓴᒥ 

ᐱᓕᕆᐊᖑᔪᒧᑦ ᖃᐅᔨᓴᕐᓂᕐᒥ ᐃᒪᐃᓕᐅᕐᓗᓂ ᓇᓗᓇᐃᖅᓯᓗᓂ ᐊᑦᑕᕐᓇᕈᓐᓇᖅᑐᓂ ᓯᕗᓂᑦᑎᓐᓂ 

ᐊᖅᑯᑎᒃᓴᐅᓂᐊᖅᑐᒥ ᓯᓚᒥ ᐊᑦᑕᕐᓇᖅᑐᓂ ᐃᓂᐅᑉ ᖃᓂᒋᔭᖏᓐᓂ ᐊᒻᒪᓗ ᐊᓐᓇᐅᒪᔪᓐᓇᕐᓂᕐᒥ ᐃᓱᒪᒋᔭᐅᔪᓐᓇᖅᑐᑦ 

ᑖᒃᑯᐊ ᐊᑦᑕᕐᓇᖅᑐᑦ ᐊᑦᑎᒃᓯᒋᖅᑎᑕᐅᓗᑎᒃ. 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᐊᓐᓇᐅᒪᔪᓐᓇᕐᓂᕐᒧᑦ ᖃᐅᔨᓴᕐᓂᐅᑉ (CCRA) ᐱᓇᔪᒃᑕᖏᑦ ᐃᒪᐃᓐᓇᓱᒃᑐᑦ:  

1. ᓇᓗᓇᐃᖅᓯᓗᑎᒃ ᓯᓚᒥ ᐊᑦᑕᕐᓇᖅᑐᓂ ᐊᒃᑯᑎᑯᑖᒃ ᐅᓗᕆᐊᓇᖅᓯᑎᑕᐅᔪᓐᓇᕐᓂᖓ ᓇᑉᐸᖅᑕᐅᓯᒪᓕᕈᓂ.  

2. ᓇᓗᓇᐃᖅᓯᓗᓂ ᐊᒃᑐᐃᓂᐅᔪᓐᓇᖅᑐᓂ ᓯᓚᒥ ᐊᑦᑕᕐᓇᖅᑐᓂ ᐱᓕᕆᐊᖑᔪᒧᑦ ᐊᐅᓚᔪᓐᓇᐅᑎᓄᑦ.  

3. ᓇᓗᓇᐃᖅᓯᓗᓂ ᐊᑦᑕᕐᓇᖅᑐᓂ ᑖᒃᑯᓂᖓ ᓯᓚᒥ ᐅᓗᕆᐊᓇᖅᑐᒥ ᐊᐅᓚᔪᓐᓇᐅᑎᓄᑦ ᐱᓕᕆᖃᑎᒌᒃᑐᓂ.  

4. ᐊᑐᓕᖁᔨᓗᓂ ᐃᓚᓕᐅᑎᔪᓐᓇᖅᑐᓄᑦ ᖃᓄᐃᓕᐅᕈᑎᓄᑦ ᐃᓱᒪᒋᔭᐅᓂᐊᖅᑐᖅ ᐋᖅᑭᒃᓯᒪᓂᖓᓂ,

ᓇᑉᐸᖅᑎᕆᓂᖓᓂ ᐊᒻᒪᓗ/ᐅᕝᕙᓘᓐᓃᑦ ᐊᖅᑯᑎᒃᓴᐅᑉ ᐊᐅᓚᑦᑎᓂᖓᓂ.

ᑖᓐᓇ ᐅᓂᒃᑳᖅ ᓇᐃᓇᖅᓯᒪᔪᓂ ᑐᓂᓯᔪᖅ ᐱᓕᕆᔾᔪᓯᓂ, ᖃᐅᔨᔭᐅᓯᒪᔪᓂ, ᐊᒻᒪᓗ ᐊᑐᓕᖁᔭᐅᔪᓂ ᐱᔭᕇᖅᓯᒪᔪᒧᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᐊᓐᓇᐅᒪᔪᓐᓇᕐᓂᕐᒧᑦ ᖃᐅᔨᓴᕐᓂᕐᒥ. 

ᑖᓐᓇ ᖃᐅᔨᓴᕐᓂᖅ ᓇᓗᓇᐃᖅᓯᓚᐅᖅᑐᖅ 15−ᓂ ᓯᓚᒥ ᐊᑦᑕᕐᓇᖅᑐᓂᑦ. ᖃᐅᔨᔭᐅᓯᒪᔪᑦ ᐊᑦᑕᕐᓇᖅᑐᓂᒃ 

ᖃᐅᔨᓴᐃᓂᕐᒥ ᑕᑯᑎᑦᑎᔪᑦ 14−ᓂ ᓯᓚᒥ ᐊᑦᑕᕐᓇᖅᑐᓂ ᖃᐅᔨᓴᖅᑕᐅᔪᓂ ᑭᕙᓪᓕᖅ ᐊᕕᒃᑐᖅᓯᒪᔪᒥᑦ 

ᐊᑦᑕᕐᓇᖅᑎᑦᑎᔪᑦ ᕿᑎᕋᖅᑐᒥ ᐅᕝᕙᓘᓐᓃᑦ ᖁᑦᑎᒃᑐᒥ ᐊᑦᑕᕐᓇᖅᑐᒥ ᐊᑕᐅᓯᕐᒥ ᐊᐅᓚᔪᓐᓇᐅᑏᑦ ᐃᓗᓕᖓᓂ ᓄᓇᓖᑦ 

ᐊᑯᓐᓂᖏᓐᓂ ᐊᖅᑯᑎᒧᑦ ᐊᕐᕌᒍᑦ 2080−ᖏᑦ ᑎᑭᓪᓗᒍ. ᐊᑦᑕᕐᓇᖅᑐᑦ ᖁᑦᑎᖕᓂᖅᐹᒥ ᐊᑦᑕᕐᓇᖅᑎᑦᑎᔪᑦ ᐅᑯᐊᖑᔪᑦ 

ᐅᖅᑰᓗᐊᕐᓂᖓ, ᐅᖅᑰᔪᖅ ᐃᖏᕐᕋᓂᖓ, ᐊᕐᕌᒍᑕᒫᑦ ᖁᐊᖅᐸᒃᑐᖅ ᐊᐅᒃᐸᒃᑐᓄᑦ, ᐊᑯᓂᐅᔪᒥ ᒪᖁᖕᓂᕐᒥ, 

ᐊᓄᕌᖅᑐᓂ ᓴᙱᔪᒥ, ᐊᒻᒪᓗ ᖁᐊᖑᐃᓐᓇᖅᑐᖅ ᐊᓯᔾᔨᕐᓂᖓᓂ. ᐊᑦᑕᕐᓇᖅᑐᑦ ᐊᒃᑐᐃᓂᐅᔪᑦ ᐅᓄᕐᓂᖅᐹᓂ 

ᐊᐅᓚᔪᓐᓇᐅᑏᑦ ᐃᓗᓕᖏᓐᓂ ᕿᓚᒻᒥᐅᔪᓂᑦ ᐊᒃᓱᕈᖅᑐᒥ ᒪᖁᖕᓂᕐᒥ, ᐊᑯᓂᐅᔪᒥ ᒪᖁᖕᓂᕐᒥ, ᐊᒻᒪᓗ 

ᖁᐊᖑᐃᓐᓇᖅᑐᖅ ᐊᓯᔾᔨᕐᓂᖓᓂ. ᐊᑦᑕᕐᓇᖅᑐᑦ ᖁᕝᕙᕆᐊᑐᑦ ᑕᐃᒪᐃᓂᖅᓴᐅᒐᔭᖅᑐᑦ ᐅᖅᑰᓗᐊᕐᓂᖅ 

ᐱᑕᖃᕈᓐᓇᕐᓂᖓᓂ, ᐅᖅᑯᔪᖅ ᐃᖏᕐᕋᓂᖓᓂ, ᕿᓚᒻᒥᐅᔪᒥ ᐊᒻᒪᓗ ᐊᑯᓂᐅᔪᒥ ᒪᖁᖕᓂᐊᓂ, ᐊᓄᕆᓗᐊᖅᑐᒥ, 

ᒪᖁᒃ ᖁᐊᖅᑐᒥ, ᐊᒻᒪᓗ ᖁᐊᖑᐃᓐᓇᖅᑐᖅ ᐊᓯᔾᔨᕐᓂᖓᓂ. ᐊᑦᑕᕐᓇᖅᑐᑦ ᐊᑦᑕᕐᓇᕐᓂᖓ ᐊᑦᑎᒃᓯᒐᔭᖅᑐᖅ 

ᐱᔾᔪᑎᖃᖅᖢᓂ ᓂᒡᓚᓱᓗᐊᕐᓂᖓᓂ, ᖁᐊᕐᓇᖅᑐᓂ ᐅᓪᓗᓂ, ᓯᒡᔭᒥ ᐃᒻᒥᓗᐊᕐᓂᖅ/ᑕᕆᐅᑉ ᐃᒪᖅᑯᖅᑐᓂᖓ 

ᐊᓯᔾᔨᕐᓗᓂ, ᐊᒻᒪᓗ ᖁᐊᖅᑎᑦᑎᔪᓐᓇᖅᑐᑦ ᐅᓪᓗᓂ. ᐊᑦᑕᕐᓇᖅᑐᑦ ᐅᓗᕆᐊᓇᖅᑐᒻᒪᕇᑦ ᓇᓗᓇᐃᖅᑕᐅᓚᐅᖅᑐᑦ 

ᖁᐊᖑᐃᓐᓇᖅᑑᑉ ᐊᓯᔾᔨᕐᓂᖓᓂ ᐃᓚᖃᖅᑐᓂ. 

ᐃᓚᓕᐅᑎᔪᓐᓇᕐᓂᕐᒧᑦ ᐊᑐᓕᖁᔭᐅᔪᑦ ᐋᖅᑭᒃᓱᖅᑕᐅᓚᐅᖅᑐᑦ ᑲᒪᒋᔭᖃᖁᓪᓗᒋ ᕿᑎᕋᖅᑐᓂ ᐊᒻᒪᓗ ᖁᑦᑎᒃᑐᓂ 

ᐊᑦᑕᕐᓇᖅᑐᓂ ᓇᓗᓇᐃᖅᑕᐅᔪᓂ. ᐊᖅᑯᑎᒃᓴᖅ ᓲᖃᐃᒻᒪ ᓄᑖᖑᓪᓗᓂ ᓇᑉᐸᖅᑎᖅᑕᐅᒐᒥ, ᑖᒃᑯᐊ ᐊᑐᓕᖁᔭᐅᔪᑦ 

ᐃᓱᒪᒃᓴᖅᓯᐅᕈᑕᐅᓚᐅᖅᑐᑦ ᐋᖅᑭᒃᓯᒪᓂᖓᓂ ᐊᒻᒪᓗ ᐊᐅᓚᑦᑎᓂᕐᒥ ᐊᒻᒪᓗ ᐋᖅᑭᐅᒪᑎᑦᑎᓂᕐᒥᑦ (O&M), ᓲᕐᓗ 

ᐃᓕᓯᓂᖅ ᓄᖑᑉᐸᓪᓕᐊᓂᖓᓂ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᓂᑦ, ᐋᖅᑭᒃᓯᓂᖅ ᐊᐅᓚᑦᑎᓂᕐᒥ ᐊᒻᒪᓗ 

ᐋᖅᑭᐅᒪᑎᑦᑎᓂᕐᒥᑦ ᐊᑐᐊᒐᓂᑦ ᑲᔪᓯᔪᓂᑦ ᖃᐅᔨᓴᕐᓂᐅᔪᓄᑦ, ᐊᒻᒪᓗ ᐆᓇᖅᑐᒥ ᐱᓗᐊᖅᑕᐃᓕᒪᑎᑦᑎᓂᕐᒥᑦ 

ᐋᖅᑭᒃᓱᖅᓯᒪᔪᓂ ᐃᓂᐅᔪᓄᑦ ᖁᐊᖑᐃᓐᓇᖅᑐᒥ ᐊᐅᒃᐸᓪᓕᐊᓲᑦ ᐃᓱᒫᓘᑕᐅᓂᖅᐹᖑᔪᓂ. 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

1. ᐱᓕᕆᐊᒃᓴᐅᔪᒧᑦ ᐅᖃᐅᓯᖃᖅᓯᒪᓂᖏᑦ
ᒫᓐᓇᓕ, ᐊᕐᕌᒍᓕᒫᒧᑦ ᐊᑐᖅᑕᐅᔪᓐᓇᖅᑐᒥᒃ ᐊᖅᑯᑎᖃᖏᓯᐊᖅᑐᑦ ᐅᐃᒍᐃᔪᓂᒃ ᓄᓇᓕᓐᓂᒃ ᑭᕙᓪᓕᖅ ᓄᓇᓕᖃᕐᕕᖏᓐᓂ 
ᓄᓇᕘᒥ. ᐊᓯᐊᒍᑦ ᐃᓛᓐᓃᓇᒃᑯᑦ ᐅᒥᐊᕐᔪᐊᖅᑕᐅᕙᑦᑐᑎᒃ ᐱᓯᒪᑯᑖᑦᑕᐅᔪᓐᓇᖅᑐᓂᒃ ᓱᓇᑐᐃᓐᓇᕐᓂᒃ, ᐃᓘᓐᓇᑎᒃ 
ᓇᓕᐊᓐᓄᕋᐅᑎᐅᕙᑦᑐᑦ ᓄᓇᓕᓐᓄᑦ ᐊᑐᖅᑕᐅᕙᑦᑐᑦ ᖃᖓᑕᓲᒃᑯᑦ. ᑕᒪᐅᓇ ᓄᓇᓕᓐᓅᖅᑕᐅᒋᐊᖃᖅᐸᓐᓂᖏᓐᓄᑦ ᓱᓇᑐᐃᓐᓇᐃᑦ 
ᐊᒻᒪ ᑭᒃᑯᑐᐃᓐᓇᐃᑦ ᐊᑭᓖᒋᐊᖃᖅᐸᑦᑐᑦ ᐊᖏᔪᑲᓪᓚᓐᓂᒃ ᐊᒻᒪ ᐱᔭᕆᐊᑐᔫᓗᓂ. ᐊᑐᖅᑕᐅᓕᖅᐸᑦᑐᖅ ᐃᓅᓇᓱᐊᕈᑎᐅᕙᑦᑐᑦ 
ᐊᑭᑐᔪᒻᒪᕆᐅᓕᖅᐸᑦᑐᑎᒃ ᑭᕙᓪᓕᕐᒥᐅᑕᓄᑦ ᐊᒻᒪ ᐊᑦᓱᕉᑎᐅᕙᑦᑐᖅ ᓯᓚᐅᑉ ᖃᓄᐃᓐᓂᕆᕙᑦᑕᖓ ᐱᓪᓗᒍ ᓄᓇᓕᓐᓄᑦ 
ᑮᓇᐅᔭᓕᐅᕋᓱᐊᕈᑎᓕᕆᓂᒃᑯᑦ ᐱᕙᓪᓕᐊᑎᑦᓯᔾᔪᑎᒋᓇᓱᐊᖅᑐᒍ. 

2019-ᖑᑎᓪᓗᒍ, ᒐᕙᒪᒃᑯᑦ ᓄᓇᕘᒧᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᔪᓐᓇᕐᓯᓚᐅᖅᑐᑦ ᑮᓇᐅᔭᓂᒃ ᐊᖅᑯᑎᖃᖅᑐᑎᒃ 
ᐅᑯᓂᖓ ᑲᓇᑕᒥ ᑕᐅᕐᓰᓂᒃᑯᑦ ᐊᖅᑯᑎᑦᓴᓄᑦ ᑮᓇᐅᔭᓂᒃ ᖃᐅᔨᓴᐅᑎᒋᔪᒪᓪᓗᒋᑦ ᐊᑐᕆᐊᑦᓴᒥᒃ ᓴᓇᒍᓐᓇᕐᓂᐊᕐᒪᖔᑕ 
ᐅᐃᒍᐃᓂᐊᖅᑐᒥᒃ ᑕᓪᓕᒪᓂᒃ ᓄᓇᓕᓐᓂᒃ ᑭᕙᓪᓕᕐᒥ ᓄᓇᓕᖃᕐᕕᐊᓂ. ᐅᓇ 725 ᑭᓛᒥᑕᓂᒃ ᑕᑭᓂᖃᕋᔭᖅᑐᖅ ᐊᑐᕆᐊᖅ 
ᐊᖅᑯᑎᓕᐅᕋᔭᖅᑐᖅ ᐊᕐᕕᐊᓄᑦ, ᑎᑭᕋᕐᔪᐊᖅ, ᑲᖏᖅᖠᓂᖅ, ᐊᒻᒪ ᐃᒡᓗᓕᒑᕐᔪᒃ ᑭᓪᓕᖓᒎᖓᓗᓂ ᐱᖓᖕᓇᖓᑕ ᑕᓯᐅᔭᖅᔪᐊᑉ  
ᐊᒻᒪ ᖃᒪᓂ’ᑐᐊᕐᒧᑦ, ᓄᓇᖅᐸᓯᒻᒦᑦᑐᖅ 320 ᑭᓛᒥᑕᓂᒃ ᐅᖓᓯᓐᓂᓕᒻᒥ.  

2022-ᒥ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ (EDT) ᐱᓕᕆᑎᑦᓯᓕᓚᐅᖅᑐᑦ ᓄᓇᒥ ᓯᑖᓐᑕᒃᑯᓐᓂᒃ (Nunami Stantec) 
ᐱᓕᕆᐊᖑᔪᓐᓇᕐᒪᖔᖅ ᖃᐅᔨᓴᖁᔭᐅᓗᑎᒃ ᐊᑦᑐᐊᔪᓂᒃ ᑖᑦᓱᒧᖓ ᐊᑐᕆᐊᓕᐊᖑᔪᒪᔪᒧᑦ. ᖃᐅᔨᓴᕐᓂᐅᔪᖅ ᐱᖓᓱᐃᓕᖓᓚᐅᖅᑐᖅ; 
ᓯᕗᓪᓕᕐᒥ, ᐱᔭᕇᖅᑕᐅᓯᒪᓕᖅᑐᖅ, ᓇᓗᓇᐃᔭᐃᓚᐅᖅᑐᑦ ᐊᑐᕆᐊᓕᐊᖑᔪᒪᔪᒥᒃ ᐊᒻᒪ ᓈᒻᒪᑦᑐᓂᒃ ᖃᓄᖅ ᓴᓇᔭᐅᒐᔭᕐᓂᖓᓄᑦ 
ᐱᔾᔪᓯᒍᑦᐊᑐᕆᐊᑦᓴᖅ. ᑐᓪᓕᐊᓂ ᐱᓕᕆᐊᖑᓚᐅᖅᑐᑦ ᓄᓇᓕᕐᒥᐅᑕᓂᒃ ᐊᒻᒪ ᑐᓴᐅᒪᒍᒪᔪᓂᒃ ᐱᓕᕆᖃᑎᖃᕐᓂᐅᔪᖅ, 
ᐱᓕᕆᔾᔪᑎᐅᓚᐅᖅᑐᑦ ᐱᓪᓗᐊᑕᖏᑦ ᓇᓗᓇᐃᔭᖅᑕᐅᓯᒪᔪᑦ ᐅᕙᓂ ᐅᓂᒃᑳᓕᐊᒥ. ᐱᖓᔪᐊᓂ ᐱᓕᕆᐊᖃᓚᐅᖅᑐᑦ ᓄᓇᓕᕆᓪᓗᑎᒃ 
ᐱᓕᕆᔾᔪᑎᑦᓴᖏᑦ ᖃᓄᖅ ᓴᓇᔭᐅᒋᐊᖃᕐᓂᖏᓐᓄᑦ, ᓯᕗᓂᐊᒍᑦ ᖃᐅᔨᒪᔨᑕᓄᑦ ᖃᓄᖅ ᓴᓇᔭᐅᒐᔭᕐᓂᖓᓄᑦ ᐊᒻᒪ ᐊᑭᑦᓴᖏᓐᓂᒃ 
ᓇᓚᐅᑦᑖᖃᖅᑐᑎᒃ ᐊᑐᕆᐊᓕᐊᖑᔪᒪᔪᒧᑦ. 

ᐊᖅᑯᑎᑦ ᐋᖅᑭᒃᓱᖅᓯᒪᓂᒃᓴᖏᑦ 
ᐊᑐᕆᐊᓕᐊᖑᔪᒪᔪᖅ ᐃᒪᐃᑦᑑᒐᔭᖅᑐᖅ: 

• ᒪᕐᕈᐃᓕᖓᒐᔭᖅᑐᖅ ᐊᑐᕆᐊᓕᐊᖑᔪᒪᔪᖅ ᑐᐊᐸᔭᐅᓗᓂ ᐊᕐᕌᒍᓕᒫᒧᑦ ᐊᑐᖅᑕᐅᔪᓐᓇᕐᓗᓂ;
• ᓯᓕᖕᓂᖃᕋᔭᙳᐊᖅᑐᖅ 7 ᒦᑕᓂᒃ ᓴᓂᒧᑦ ᐊᒥᓛᖑᓂᖏᒍᑦ;
• ᓴᓇᔭᐅᓯᒪᓗᓂ ᐃᖏᕐᕋᕕᐅᔪᓐᓇᖁᓪᓗᒍ ᓱᒃᑲᓂᖃᖅᑐᓄᑦ 80 ᑭᓛᒥᑕᓄᑦ ᐃᑲᕐᕋᒧᑦ;
• 47 ᐃᑳᕈᑎᖃᕆᐊᖃᕋᔭᖅᑐᑦ (31ᖑᓗᑎᒃ ᑕᑭᓂᖅᓴᐅᓗᑎᒃ, ᑐᖓᕕᙱᓗ ᐅᓄᖅᓂᕐᓴᐅᓗᑎᒃ ᐃᑳᕈᑏᑦ); ᐊᒻᒪ
• 171 ᑰᕝᕕᓕᐅᖅᑕᐅᓗᑎᒃ ᑰᓐᓂᖏᒍᑦ.

ᐊᑐᕆᐊᓕᐅᕐᕕᐅᔪᒪᓂᐊᖅᑐᖅ 
ᕿᒥᕐᕈᐊᖅᑕᐅᓚᐅᖅᑐᑎᒃ ᓯᕗᓪᓕᕐᓂ ᐊᖅᑯᑎᑦᓴᓂᒃ ᖃᐅᔨᓴᐅᑎᐅᓯᒪᔪᑦ, ᐊᓯᔾᔨᕈᓐᓇᖅᑐᖅ ᓄᓇᕗᑦ ᓄᓇᐅᑉ 
ᐊᑐᖅᑕᐅᔪᓐᓇᕐᓂᖓᓄᑦ ᐸᕐᓇᐅᑎᑦᓴᖅ ᐊᒻᒪ ᑐᑭᓯᒋᐊᕈᑎᑦᓴᑦ ᐱᔾᔪᑎᖃᖅᑐᑦ ᓄᓇᐅᑉ ᐃᑭᐊᖓᒍᑦ ᖁᐊᖑᐃᓐᓇᖅᑐᖅ, ᓄᓇᐅᑉ 
ᓯᕕᖓᓂᖏᑦ, ᓄᓇᐅᑉ ᖃᓄᐃᓕᖓᓂᖏᑦ, ᐊᒻᒪ ᑰᖃᕐᓂᖏᑦ, ᑕᓯᖃᕐᓂᖏᑦ ᐊᒻᒪ ᒪᓴᐅᓗᐊᕐᓂᖏᑦ, 10 ᑭᓛᒥᑕᓕᒃ ᐊᖅᑯᑎᑦᓴᖅ 
ᓇᓗᓇᐃᖅᑕᐅᓚᐅᖅᑐᖅ ᐊᑐᕆᐊᓕᐊᖑᔪᒪᓂᐊᖅᑐᓂ. ᐃᓚᖏᓐᓂ ᐃᓂᑦᓴᓂ, ᐊᖅᑯᑎᑦᓴᐃᑦ ᓇᓖᕌᕈᑎᖃᕐᓂᖏᑦ 
ᐃᓱᒪᑦᓴᕐᓯᐅᕈᑎᐅᕙᓚᐅᖅᑐᑦ. ᓄᓇᙳᐊᑦ, ᑕᑯᔭᐅᔪᓐᓇᖅᑐᑦ ᐅᐃᒍᖓᓂ A ᐆᒪ ᐅᓂᒃᑳᓕᐊᑉ ᑕᑯᑦᓴᐅᑎᑦᓯᔪᑦ ᐊᖅᑯᑎᑦᓴᐅᑉ 
ᓇᓖᕌᕈᑎᑦᓴᖏᓐᓂᒃ ᐊᒻᒪ ᐅᐃᒍᔭᐅᕕᑦᓴᖏᓐᓂᒃ ᐊᑐᓂ ᓄᓇᓕᓐᓄᑦ. 



ᒪᒃᐱᒐᖅ 2 ᐅᑯᓇᓂ 27 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

2. ᐃᓚᐅᑎᑦᑎᓂᕐᒥ ᓇᐃᒡᓕᒋᐊᖅᓯᒪᔪᖅ
ᖃᓄᐃᒻᒪᑦ? 
ᑭᕙᓪᓕᖅ ᐊᑐᕆᐊᖅ ᐱᓕᕆᐊᑦᓴᖅ ᓯᕗᒧᐊᒋᐊᕈᓐᓇᔾᔮᖏᑦᑐᖅ ᐱᓕᕆᖃᑕᐅᕙᖏᒃᑯᑎᒃ ᑐᑭᓯᕕᐅᑦᓯᐊᕋᓱᓪᓗᑎᒃ ᐊᒻᒪ 
ᑐᑭᓯᑎᑕᐅᑦᓯᐊᕐᓗᑎᒃ ᓄᓇᓕᕐᒥᐅᑕᐃᑦ, ᒪᓕᒐᓕᐅᖅᑏᑦ, ᓴᓇᕖᑦ, ᓄᓇᓕᓐᓂ ᓇᖕᒥᓂᖃᖅᑎᐅᔪᑦ, ᒐᕙᒪᓕᕆᔨᐅᔪᑦ, ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᒻᒪ ᐊᓯᖏᑦ ᑐᓴᐅᒪᒍᒪᓂᐊᖅᑐᑦ ᐱᓕᕆᐊᑦᓴᒥᒃ. ᓇᒧᑐᐃᓐᓇᖅ, ᐱᔾᔪᑎᒋᓗᐊᓚᐅᖅᑕᖓ ᐱᓕᕆᖃᑎᖃᕐᓂᒃᑯᑦ 
ᐱᓕᕆᐊᑦᓴᐅᑉ ᐅᑯᐊ ᐃᓱᒪᒋᔭᐅᓗᑎᒃ:  

• ᑐᑭᓯᒋᐊᖅᑎᑦᓯᔪᒪᓂᖅ ᐱᓕᕆᐊᑦᓴᖅ ᐱᓪᓗᒍ

• ᑐᑭᓯᓇᓱᐊᕐᓗᑎᒃ ᐅᑯᓂᖓ:

− ᓄᓇᓕᕐᒥᐅᑕᓄᑦ ᐱᕚᓪᓕᕈᑎᑦᓴᐅᔪᓐᓇᖅᑐᓂᒃ ᐊᒻᒪ ᓄᓇᓕᕐᒥᐅᑕᓄᑦ ᐃᓱᒫᓘᑎᐅᔪᓂᒃ

− ᐊᑦᓱᕉᑎᐅᒐᔭᖅᑐᑦ ᓴᓇᔭᐅᕙᓪᓕᐊᓕᖅᐸᑦ ᑭᕙᓪᓕᖅ ᐊᑐᕆᐊᑦᓴᖅ ᐃᓗᐊᒍᑦ ᑐᑭᓕᐊᕐᕕᐅᔪᒪᔪᒃᑯᑦ

− ᑮᓇᐅᔭᓕᐅᕈᑎᐅᔪᓐᓇᑐᐃᓐᓇᕆᐊᓕᐅᔪᑦ ᐊᒻᒪ ᓄᓇᓕᕐᒥᐅᑕᐃᑦ ᓇᓪᓕᖏᑦ ᐊᖅᑯᑎᖃᕋᔭᕐᓂᖏᑦ

− ᐱᐅᓂᖏᑦ ᐊᒻᒪ ᐱᐅᖏᓐᓂᖏᑦ ᐊᖅᑯᑎᑦᓴᓄᑦ ᓇᓖᕌᕈᑎᑦᓴᑦ, ᐱᓗᐊᖅᑐᒥ ᖃᓂᒋᔭᖏᓐᓂ ᓄᓇᓕᐅᔪᑦ

− ᓄᓇᓕᕐᒥᐅᑕᐃᑦ ᐊᒻᒪ ᐱᖅᑯᓯᑐᖃᒃᑯᑦ ᖃᐅᔨᒪᔭᑐᖃᐅᔪᑦ ᐊᑑᑎᖃᕐᓂᖏᑦ ᐱᓕᕆᐊᑦᓴᒧᑦ

− ᓄᓇᐅᑉ ᐊᕙᑎᐊᓄᑦ ᐊᑦᑐᐃᔾᔪᑎᐅᑐᐃᓐᓇᕆᐊᓕᐅᔪᑦ ᐊᒻᒪ ᐱᓗᐊᔾᔭᐃᑯᑎᑦᓴᓂᒃ ᐱᓕᕆᐊᑦᓴᐃᑦ

− ᐱᕚᓪᓕᕈᑎᑦᓴᐅᔪᓐᓇᖅᑐᑦ ᑲᑎᑕᐅᓂᕈᑎᒃ ᐊᑐᕆᐊᑦᓴᒥᒃ ᐱᓕᕆᐊᑦᓴᖅ ᐊᒻᒪ ᑭᕙᓪᓕᕐᒥ ᐃᒫᒍᑦ ᐅᐊᔭᓕᐅᕐᕕᐅᔪᒪᔪᖅ
ᑐᓴᐅᒪᑎᑦᓯᔾᔪᑎᑦᓴᓂᒃ

ᑭᒃᑯᑦ? 
ᑲᑎᖃᑎᖃᓚᐅᖅᑐᒍᑦ ᐅᖓᑖᓃᑦᑐᓂᒃ 240 ᑭᒃᑯᑐᐃᓐᓇᕐᓂᒃ ᐱᖃᓯᐅᔾᔭᐅᓗᑎᒃ: 

• ᓂᕈᐊᖅᑕᐅᓯᒪᔪᓂᑦ ᓯᕗᓕᖅᑎᓂᒃ ᐊᒻᒪ ᓄᓇᓕᓐᓂᒃ ᐊᐅᓚᑦᓯᔨᓄᑦ ᐃᖅᑲᓇᐃᔭᖅᑎᓂᒃ

• ᐊᖑᓇᓱᑦᑏᑦ ᐊᒻᒪ ᒥᑭᒋᐊᕐᓂᐊᖅᑏᑦ ᑲᑐᔾᔨᖃᑎᒌᑦ

• ᑭᒡᒐᖅᑐᐃᔨᓂᒃ ᐱᓯᒪᔪᓂᒃ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ

• ᓄᓇᓕᕐᒥᐅᑕᓂᑦ ᐊᒻᒪ ᓄᓇᓕᖃᕐᕕᓐᓄᑦ ᓇᖕᒥᓂᖃᕐᓂᒃᑯᑦ ᑭᒡᒐᖅᑐᐃᔨᐅᔪᓂᒃ

• ᑭᕙᓪᓕᖅ ᑲᑐᔾᔨᖃᑎᒌᖓᑦ ᑮᓇᐅᔭᓕᐅᕐᓂᕐᒧᑦ ᐊᒻᒪ ᓄᓇᕗᑦ ᑲᑐᔾᔨᖃᑎᒌᖓᑦ ᐅᔭᕋᕐᓂᐊᖅᑎᓂᒃ

• ᒪᓕᒐᓕᐅᖅᑎᓂᒃ ᐊᒻᒪ ᐊᔾᔨᒌᖏᑦᑐᓂᒃ ᐱᔨᑦᓯᕋᖅᑎᐅᔪᓂᒃ

• ᓄᓇᓕᕐᒥᐅᑕᓂᑦ ᐱᖃᓯᐅᔾᔭᐅᓗᑎᒃ ᒪᒃᑯᑦᑐᐃᑦ ᐊᒻᒪ ᐃᓐᓇᑐᖃᐃᑦ

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

ᖃᓄᖅ? 
ᐃᓄᑑᖃᑎᖃᖅᐸᑦᑐᑎᒃ ᑲᑎᒪᖃᑎᖃᖅᐸᓚᐅᖅᑐᑦ ᑕᓪᓕᒪᓕ ᓄᓇᓕᓐᓂ. ᓇᓗᓇᐃᔭᖅᑕᐅᕙᓚᐅᖅᑐᑦ ᑐᓴᖅᑎᑦᓯᔾᔪᑎᒍᑦ 
ᑭᒃᑯᑐᐃᓐᓇᐃᑦ ᑲᑎᒪᑎᑕᐅᓂᐊᖅᑎᓪᓗᒋᑦ ᓄᓇᕘᓕᒫᒧᑦ ᓴᖅᑭᑕᐅᓗᑎᒃ ᐊᒻᒪ ᓄᓇᓕᓐᓂ ᐱᕙᓪᓕᐊᔪᓂᒃ ᐅᖃᓕᒫᒐᒃᑯᑦ, ᕙᐃᔅᐳᒃ 
(Facebook) ᑐᓴᐅᒪᑎᑦᓯᔾᔪᑎᒍᑦ, ᓈᓚᐅᑎᒃᑯᑦ/ᑐᓴᐅᑎᒃᑯᑦ, ᐊᒻᒪ ᑎᑎᖅᑲᑎᒍᑦ ᓴᖅᑭᖅᑕᐅᕙᑦᑐᑎᒃ.  

ᐊᒻᒪᑦᑕᐅᖅ, ᐅᖓᑖᓃᓗᐊᖅᑐᑦ 190 ᑭᒡᒐᖅᑐᐃᔨᐅᔪᑦ ᐱᓯᒪᔪᑦ ᓄᓇᓕᓐᓂᒃ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐊᒻᒪ ᒐᕙᒪᒃᑯᑦ 
ᐱᓕᕆᕝᕕᖏᓐᓂᒃ ᐃᕐᖐᓇᖅᑕᐅᑎᒃᑯᑦ ᑎᑎᕋᕐᕕᐅᕙᓚᐅᖅᑐᑦ ᐊᒻᒪ ᐅᖄᓚᕕᐅᕙᑦᑐᑎᒃ ᖃᐃᓛᖁᔭᐅᕙᑦᑐᑎᒃ 
ᐱᓕᕆᖃᑕᐅᓂᐊᖁᓪᓗᒋᑦ ᐱᓕᕆᔾᔪᑎᐅᔪᖅ ᐱᓪᓗᒍ. ᑲᑎᒪᖃᑕᐅᕙᓚᐅᖅᑐᑦ ᑐᓴᐅᒪᖃᑕᐅᒍᒪᓂᐊᖅᑐᑦ ᖃᕋᑕᐅᔭᒃᑯᑦ ᐊᒻᒪ 
ᐃᓄᑑᖃᑕᐅᓗᑎᒃ.  

ᐃᓱᒪᒋᔭᐅᕙᓚᐅᖅᑐᑦ ᓄᐊᑕᐅᕙᓚᐅᖅᑐᑦ ᑲᑎᒪᑎᓪᓗᒋᑦ ᑎᑎᕋᖅᐸᑦᑐᑎᒃ, ᖃᕋᑕᐅᔭᒃᑯᑦ ᖃᐅᔨᓴᖅᑐᑎᒃ 64-ᓄᑦ ᑭᐅᔭᐅᓚᐅᖅᑐᑎᒃ, 
ᖃᕋᑕᐅᔭᒃᑯᑦ ᐅᖃᐅᑎᑦᓴᓕᓐᓂᒃ ᑎᑎᕋᕐᕕᖃᖅᑐᑎᒃ, ᐊᒻᒪ ᐃᕐᖐᓇᖅᑕᐅᑎᒃᑯᑦ ᑎᑎᕋᖅᐸᑦᑐᑎᒃ.  

ᖃᖓ? 
ᐱᓕᕆᖃᑎᖃᕐᓂᒃᑯᑦ ᑲᑎᒪᖃᑎᖃᖅᐸᓚᐅᖅᑐᑦ ᐱᒋᐊᖅᑐᑎᒃ ᓅᕕᐱᕆ 2023 ᑎᑭᒐᓱᓐᓂᖓᓄᑦ ᒫᕐᓯ 2024. 
ᐃᓄᑑᖃᑎᖃᖅᐸᑦᑐᑎᒃ ᓄᓇᓕᓐᓂ ᑲᑎᒪᕕᐅᕙᓚᐅᖅᑐᑦ ᐅᑯᐊ ᐅᑯᓇᓂ ᐅᓪᓗᕐᓂ:  

• ᐊᕐᕕᐊᑦ ᔮᓄᐊᕆ 30, 2024 

• ᖃᒪᓂ’ᑐᐊᖅ ᔮᓄᐊᕆ 31, 2024 

• ᐃᒡᓗᓕᒑᕐᔪᒃ ᕕᕝᕗᐊᕆ 2, 2024 

• ᑎᑭᕋᕐᔪᐊᖅ ᕕᕝᕗᐊᕆ 5, 2024 

• ᑲᖏᖅᖠᓂᖅ ᕕᕝᕗᐊᕆ 6, 2024 



ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

3. ᐱᓪᓗᐊᑕᖏᑦ ᑐᓴᓚᐅᖅᑕᑦᑕ
ᐱᓕᕆᖃᑎᒌᑉᐸᑎᓪᓗᒋᑦ, ᐊᐱᕆᕙᓚᐅᖅᑐᒍᑦ ᐊᐱᖅᑯᑎᓂᒃ ᐃᑲᔫᑎᒋᔪᒪᓪᓗᒋᑦ ᖃᓄᖅ ᐊᑐᕆᐊᑦᓴᖅ ᐊᑐᖅᑕᐅᔪᓐᓇᕋᔭᕐᒪᖔᖅ 
ᓯᕗᓂᑦᑎᓐᓂ ᐊᒻᒪ ᓇᓗᓇᐃᔭᐃᒍᒪᓪᓗᑕ ᐱᕚᓪᓕᕈᑎᐅᔪᓐᓇᑐᐃᓐᓇᕆᐊᓕᓐᓂᒃ, ᐅᓗᕆᐊᓇᕈᓐᓇᖅᑐᓂᒃ, ᐊᑦᑐᐃᔾᔪᑎᐅᔪᓐᓇᖅᑐᓂᒃ, 
ᐅᕝᕙᓘᓐᓃᑦ ᒪᕐᕈᕈᓯᐅᑎᐅᔪᓐᓇᖅᑐᓂᒃ ᐃᑉᐱᒋᔭᐅᑐᐃᓐᓇᕆᐊᓕᓐᓂᒃ ᐃᓱᒪᑦᓴᕐᓯᐅᕈᑎᐅᒋᐊᖃᕋᔭᕐᓂᖏᓐᓄᑦ ᐅᕝᕙᓘᓐᓃᑦ 
ᐅᖃᐅᓯᐅᓗᑎᒃ.  

ᐱᓪᓗᐊᑕᐃᑦ ᐃᓱᒪᒋᔭᐅᓗᐊᓚᐅᖅᑐᑦ 
ᑐᓴᖅᑕᐅᓚᐅᖅᑐᑦ ᐱᔾᔪᑎᐅᓗᑎᒃ ᐃᓄᖕᓂᒃ ᑲᑎᖃᑎᖃᖅᐸᑦᑐᑎᒃ ᐊᒻᒪ ᖃᕋᑕᐅᔭᒃᑯᑦ ᐱᓕᕆᖃᑎᒌᒍᑎᐅᓚᐅᖅᑐᑦ, ᐱᖓᓲᔪᖅᑐᓂᒃ 
ᐃᓱᒪᒋᔭᐅᓚᐅᖅᑐᓂᒃ ᓇᓗᓇᐃᕆᓚᐅᖅᑐᑦ:  

ᐃᓱᒪᐃᓐᓇᕿᓂᕐᓴᐅᓕᕐᓂᖏᑦ ᐊᒻᒪ ᖃᓄᖅᑑᕈᓐᓇᓕᕐᓂᕆᒐᔭᖅᑕᖏᑦ ᐊᑐᖅᑕᐅᔪᒪᔪᒃᑯᑦ 

ᐊᑐᕆᐊᖅ ᑭᒃᑯᑐᐃᓐᓇᕐᓂᒃ ᓇᓕᐊᓐᓄᕋᐅᑎᐅᔪᓐᓇᓕᕋᔭᖅᑐᖅ ᐃᖏᕐᕋᔾᔪᑎᒃᑯᑦ ᐊᑯᓐᓂᖏᒍᑦ ᓄᓇᓕᖃᕐᕕᐅᔫᑉ 
ᐃᓱᒪᐃᓐᓇᕿᓂᕐᓴᐅᓕᕐᓗᑎᒃ, ᑮᓇᐅᔭᐃᔭᖏᓂᕐᓴᐅᓕᕐᓗᑎᒃ, ᐊᒻᒪ ᐊᕐᕌᒎᑉ ᐃᓗᐊᓂ ᖃᖓᑐᐃᓐᓇᒃᑯᑦ ᐊᑲᐅᓂᕐᓴᐅᓕᕐᓗᓂ. 

ᐱᕚᓪᓕᕐᓗᓂ ᐃᓅᖃᑎᒌᓐᓄᑦ ᑲᑎᓐᓂᕐᓴᐅᔪᓐᓇᓕᕐᓂᖏᑦ 

ᐊᑐᕆᐊᖅ ᑲᑎᒃᑲᓐᓂᕈᑎᐅᒐᔭᖅᑐᖅ ᐃᓚᒌᓂᒃ ᐊᒻᒪ ᐱᖃᑎᒌᓂᒃ ᓄᓇᓕᐅᔪᓂᒃ ᑕᕝᕙᓂᑦᓴᐃᓐᓇᐅᖏᑦᑐᖅ ᓄᓇᓕᖃᕐᕕᐅᑉ ᐃᓗᐊᓂ 
ᐊᒻᒪ ᓄᓇᓕᕐᒥᐅᑕᐃᑦ ᐅᐸᒍᓐᓇᓂᕐᓴᐅᕙᓕᕐᓗᑎᒃ ᐃᓅᖃᑎᒌᑦ ᑲᑎᑦᑎᑕᐅᑎᓪᓗᒋᑦ, ᐃᓕᖅᑯᓯᓕᕆᔪᓄᑦ, ᐊᒻᒪ ᐱᙳᐊᓂᒃᑯᑦ 
ᑲᑎᕝᕕᐅᕙᑦᑐᓄᑦ. 

“ᑕᒪᓐᓇ ᐱᙳᐊᓂᕐᒥᒃ ᐊᓯᔾᔨᐅᑎᓪᓚᕆᐅᓂᐊᖅᑐᖅ, ᖃᐅᑉᐸᐅᑉ ᐃᓗᓕᖏᑦ ᐊᓯᔾᔨᑦᓯᐊᕈᓐᓇᓂᐊᖅᑐᑦ.” 

ᐃᓅᓇᓱᐊᕈᑎᓄᑦ ᐊᑭᓕᐅᑎᐅᕙᑦᑐᑦ ᒥᑭᓪᓕᑲᓐᓂᕈᓐᓇᖅᑐᑦ 

ᐱᔾᔪᑎᐅᓗᓂ ᑕᑎᒋᔭᐅᓂᕆᕙᑦᑕᖏᑦ ᖃᖓᑕᓲᑦ ᐊᒻᒪ ᖃᖓᑦᑕᐅᑎᖏᓐᓄᑦ ᐊᑭᓕᕆᐊᖃᖅᐸᑦᑐᑦ, ᐃᓅᓇᓱᐊᕈᑎᓄᑦ 
ᐊᑭᓕᐅᑎᐅᕙᑦᑐᑦ ᖁᕝᕙᓯᑦᑐᒻᒪᕆᐅᕙᑦᑐᑦ ᓄᓇᓕᖃᕐᕕᓐᓂ; ᐊᑐᕆᐊᓕᐅᕈᑎᒃ, ᐃᓱᒪᒋᔭᐅᔪᑦ ᐃᓅᓇᓱᐊᕈᑎᓄᑦ ᐊᑭᓕᕆᐊᖃᖅᐸᑦᑐᑦ 
ᐊᑦᓯᓪᓕᒐᔭᕐᓂᖏᓐᓄᑦ ᐊᑭᓕᐅᑎᑦᓴᐅᔪᑦ ᖃᖓᑦᑕᐅᑎᓄᑦ ᐊᒻᒪ ᓱᓇᑐᐃᓐᓇᕐᓄᑦ ᐃᓚᙵᕋᔭᕐᒪᑕ. 

ᐱᐅᖏᑐᒃᑯᑦ ᐊᑦᑐᐃᔾᔪᑎᐅᒐᔭᖅᑐᑦ ᑐᑦᑐᐃᑦ ᐱᓪᓗᒋᑦ 

ᓴᓇᔭᐅᓕᖅᐸᑦ ᐊᒻᒪ ᐃᓄᖃᖅᐸᓐᓂᖓᓄᑦ ᐊᑐᕆᐊᓕᐊᑉ ᐱᐅᖏᑐᒃᑯᑦ ᐊᑦᑐᐃᔪᓐᓇᖅᑐᑦ ᑐᑦᑐᐃᑦ ᐱᓪᓗᒋᑦ 
ᐊᑐᕆᐊᒃᑰᕆᐊᖃᓕᕋᔭᕐᒪᑕ ᓄᓇᓕᐅᑉ ᐃᓗᐊᓂ ᓇᓕᐊᓐᓄᕋᓕᖅᑎᓪᓗᒋᑦ. ᓄᓇᒃᑰᔫᖅᑐᑦ ᐊᑐᕆᐊᒃᑯᑦ ᓂᐱᖃᖃᑦᑕᕋᔭᕐᒥᔪᑦ, 
ᖃᐅᒪᑎᑦᓯᕙᓪᓗᑎ, ᐊᒻᒪ ᐳᔪᕐᓗᐊᕿᓕᕐᓗᓂ; ᐊᒻᒪ ᐸᕝᕕᓴᑐᐃᓐᓇᕆᐊᖃᕐᒥᔪᑦ ᑐᑦᑐᐃᑦ ᕿᑐᕐᖏᐅᕐᕕᖏᓐᓂᒃ ᐊᒻᒪ ᑭᖑᓂᐊᒍᑦ 
ᓄᖅᑲᖃᕐᕕᐅᓕᖅᑐᓂᒃ. 

ᐃᒥᐊᓗᖃᓕᐅᒥᒐᔭᖅᑐᖅ ᓄᓇᓕᓐᓂ 

ᐊᑐᕆᐊᖅ ᐊᐅᓚᑦᓯᔾᔪᑎᐅᔪᓐᓇᓕᕋᔭᖅᑐᖅ ᐃᒥᐊᓗᓐᓂᒃ ᓄᓇᓕᓐᓅᖅᑕᐅᓇᓱᐊᖅᑐᓂᒃ ᐱᑕᖃᑦᑕᐃᓕᒪᑎᑦᓯᔾᔪᑎᒍᑦ ᐅᕝᕙᓘᓐᓃᑦ 
ᑲᑎᒪᔨᕋᓛᑎᒍᑦ ᐃᒥᐊᓗᒃ ᐱᓪᓗᒍ ᐱᑐᐃᓐᓇᐅᖏᔾᔪᑎᓕᐅᕐᓗᑎᒃ, ᑕᐃᒃᑯᓇᙵᑦ ᓄᓇᓕᓐᓃᖓᖅᑐᓂᒃ 
ᐱᑐᐃᓐᓇᐅᖏᔾᔪᑎᖃᖏᑦᑐᓂᒃ ᐃᒥᐊᓗᓕᕆᕙᑦᑐᓂᒃ. ᐊᒻᒪᑦᑕᐅᖅ, ᐃᒥᐊᓗᑦᑐᑦ ᐊᒻᒪ ᓄᓇᒃᑰᔫᓕᖅᑐᑦ ᐊᑦᑕᓇᖅᑐᒦᑎᑦᓯᔪᓐᓇᕐᒪᑕ 
ᐊᑐᖅᐸᑦᑐᓂᒃ. 

ᒪᒃᐱᒐᖅ 4 ᐅᑯᓇᓂ 27 



ᒪᒃᐱᒐᖅ 5 ᐅᑯᓇᓂ 27 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

ᐱᑕᖃᖏᓐᓂᖓ ᐊᓪᓚᐃᑦ ᓄᓇᖏᓐᓄᑦ ᑐᓴᐅᒪᑎᑦᓯᔾᔪᑎᐅᔪᒥᒃ ᑲᓇᑕᐅᑉ ᓂᒋᐊᓄᑦ 

ᐊᕐᕌᒍᒐᓵᓗᓐᓂ ᐅᖃᒪᔭᐅᑎᐅᖏᓐᓇᑎᓪᓗᒍ ᐱᔾᔪᑎᐅᓗᓂ ᐅᓇ ᐊᑐᕆᐊᖅ, ᐊᓪᓚᐃᑦ ᓄᓇᓕᖏᓐᓅᕆᐊᖅ ᑲᓇᑕᐅᑉ ᓂᒋᐊᓄᑦ, 
ᐱᓗᐊᖅᑐᒥ ᒫᓇᑑᐸᒧᑦ, ᓱᓕ ᓴᖅᑭᖁᔭᐅᓪᓚᕆᒃᑲᓗᐊᕐᒪᑦ ᐱᔭᕆᐊᑭᓪᓕᖁᓪᓗᒍ ᐊᒻᒪ ᐊᑲᐅᓂᕐᓴᐅᓕᕐᓗᑎᒃ ᑎᑭᑎᑕᐅᓇᓱᐊᕐᓂᖏᑦ 
ᓱᓇᑐᐃᓐᓇᐃᑦ ᐊᒻᒪ ᓂᐅᕐᕈᒍᒪᕙᑦᑐᓄᑦ ᑰᒡᔪᐊᕌᓗᖕᒥ ᐊᒻᒪ ᐅᐃᓂᐸᐃᒡ. 

ᖃᓄᖅ ᐊᑐᕆᐊᖅ ᐊᑐᖅᑕᐅᒐᔭᕐᒪᖔᖅ. 

• ᐊᐅᓪᓚᖅᑎᑕᐅᕙᓕᕋᔭᖅᑐᑦ ᓱᓇᑐᐃᓐᓇᐃᑦ ᐊᔾᔨᒌᖏᑦᑐᑦ ᐊᖏᓂᖏᒍᑦ, ᐊᕐᕌᒍᓕᒫᒥ ᐊᑐᖅᑕᐅᓗᓂ, ᐊᑭᑭᓐᓂᕐᓴᐅᔪᓂᒃ.

­ ᕿᓚᒥᐅᓂᕐᓴᖅ, ᑕᑎᒋᔭᕐᓂᕐᓴᐅᓕᕐᓗᑎᒃ ᐃᖏᕐᕋᔾᔪᑎᑦᓴᐃᑦ ᐃᓘᓐᓇᖏᓐᓂᒃ ᓱᓇᑐᐃᓐᓇᑦᓯᐊᑦ, ᐱᖃᓯᐅᔾᔭᐅᓗᑎᒃ
ᓱᕋᑦᓴᕋᐃᑦᑐᑦ ᓱᓇᑐᐃᓐᓇᐃᑦ, ᓄᓇᓕᓐᓄᑦ.

­ ᐊᐅᓪᓚᖅᑎᑕᐅᒍᓐᓇᓕᕐᓗᑎᒃ ᐃᓪᓗᑦᓴᐃᑦ ᓴᓇᓯᒪᓯᓐᓇᖅᑐᑦ ᐋᖅᑭᑦᓱᑐᐃᓐᓇᕆᐊᓕᓐᓂᒃ, ᑕᒪᒃᑯᐊ, ᐱᒋᐊᖅᑕᐅᓗᑎᒃ 2030,
ᓴᓇᔭᐅᖃᑦᑕᓛᕐᓂᐊᖅᑐᑦ ᐊᕐᕕᐊᓂ ᐊᒻᒪ ᐊᐅᓪᓚᖅᑎᑕᐅᕙᓪᓗᑎᒃ ᓇᒧᑐᐃᓐᓇᖅ ᓄᓇᕘᑉ ᐃᓗᐊᓃᑦᑐᓄᑦ ᐃᓚᒋᔭᐅᔪᓄᑦ 
ᓄᓇᕗᑦ 3000, ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ ᐸᕐᓇᒍᑎᒋᓯᒪᔭᖏᑦ. 

• ᐊᑐᕈᓐᓇᓕᕐᓗᑎᒃ ᐱᔭᕆᐊᑭᓐᓂᕐᓴᓂᒃ ᐊᖅᑯᑎᓂᒃ ᐊᒻᒪ ᐊᑐᐃᓐᓇᖃᖅᐸᓕᕐᓗᑎᒃ/ᓂᐅᕕᐊᑦᓴᖃᕈᓐᓇᓕᕐᓗᑎᒃ ᓱᓇᑐᐃᓐᓇᕐᓂᒃ
ᐅᕝᕙᓘᓐᓃᑦ ᐱᔨᑦᓯᕋᐅᑎᓂᒃ ᐊᓯᖏᓐᓂ ᓄᓇᓕᓐᓄᑦ.

• ᓅᑎᕆᓂᖅ ᖃᐅᔨᓴᐅᑎᑦᓴᓂᒃ ᐊᒻᒪ ᐅᔭᕋᕐᓂᐊᕈᑎᑦᓴᓂᒃ ᓱᓇᒃᑯᑖᓂᒃ.

• ᖃᓄᖅᑑᕈᑎᐅᔪᓐᓇᓕᕐᓴᐅᓕᕐᓗᑎᒃ ᐊᒻᒪ ᐊᑭᑭᓐᓂᕐᓴᐅᓕᕐᓗᑎᒃ ᖃᖓᑦᑕᐅᑎᑦᓴᐃᑦ: ᓂᐅᕐᕈᒍᒪᓂᐊᕐᓗᓂ ᐃᓚᒋᔭᕐᓄᑦ ᐊᒻᒪ
ᐱᖃᓐᓂᕆᔭᓄᑦ, ᐅᐸᒍᓐᓇᓂᕐᓴᐅᓕᕐᓗᑎᒃ ᑲᑎᑦᑐᓄᑦ ᐅᕝᕙᓘᓐᓃᑦ ᖃᓄᐃᓕᐅᖅᑐᓄᑦ ᓲᕐᓗ ᐱᙳᐊᕕᔾᔪᐊᕐᕕᓐᓄᑦ ᐅᕝᕙᓘᓐᓃᑦ
ᐃᓕᖅᑯᓯᓕᕆᔪᓄᑦ ᓇᓪᓕᐅᓂᕐᓯᐅᑎᑦᓯᔪᓄᑦ.

• ᐃᓚᒋᐊᕐᓗᑎᒃ ᐊᖅᑯᑎᑦᓴᐃᑦ ᐊᖑᓇᓱᕝᕕᓐᓄᑦ, ᐃᖃᓪᓕᐊᕐᕕᓐᓄᑦ, ᓄᓂᕙᒋᐊᕐᕕᓐᓄᑦ/ᐊᕝᕗᓂᐊᕐᕕᓐᓄᑦ, ᐊᒻᒪ
ᐃᓪᓗᕋᓛᖃᕐᕕᐅᔪᓄᑦ.

• ᐅᐸᒋᐊᖃᖅᐸᓐᓂᐅᔪᖅ ᐋᓐᓂᐊᕕᓐᓄᑦ ᐅᕝᕙᓘᓐᓃᑦ ᐅᐸᒋᐊᖃᓪᓚᕆᑦᑐᓄᑦ ᐃᓂᑦᓴᓕᐅᕈᑎᐅᓯᒪᔪᓄᑦ.

­ ᑕᐃᒃᑯᓄᖓ ᓇᖕᒥᓂᖅ ᓄᓇᒃᑰᔫᕈᓐᓇᖏᑦᑐᓄᑦ, ᐃᓄᑦᑕᐅᑎᒥᒃ ᐅᕝᕙᓘᓐᓃᑦ ᐹᓯᒥᒃ ᐊᑐᕆᐊᖃᕋᔭᖅᑐᑦ
ᖃᖓᑕᓲᖃᕈᓐᓃᖅᑎᑕᐅᒍᑎᒃ ᓄᓇᓕᓐᓅᐸᑦᑐᓂᒃ. 

ᓄᓇᓕᓐᓅᖓᔪᒥᒃ ᐊᑐᕆᐊᕐᒥᒃ ᑕᑯᓐᓇᖅᑕᐅᒐᓗᐊᖅᑎᓪᓗᒍ ᐱᕚᓪᓕᕈᑎᐅᔪᓐᓇᕐᓂᖓᓄᑦ, ᓱᓕ ᑕᑯᔪᒪᓪᓚᕆᑦᑐᑦ ᓯᕗᓂᑦᑎᓐᓂ 
ᐅᐃᒍᔭᐅᑎᓪᓗᒍ ᐅᓇ ᐊᑐᕆᐊᑦᓴᖅ ᑲᓇᑕᐅᑉ ᓂᒋᐊᓄᑦ, ᐱᓗᐊᖅᑐᒥ ᒫᓇᑑᐸᒧᑦ. 

ᓱᓇᐅᒐᔭᕐᓂᖏᑦ ᐱᕚᓪᓕᕈᑎᐅᑐᐃᓐᓇᕆᐊᓖᑦ. 

“ᐊᑐᕆᐊᖅ ᐅᐃᒍᓯᒪᓂᐊᖏᒃᑯᓂ ᒫᓇᑑᐸᒧᑦ, ᓱᕙᓕᑭᐊᖑᔾᔮᖏᒻᒫᑦ?” 

“ᓱᓇᑐᐃᓐᓇᕐᓂᒃ ᓴᓇᓂᒃᑯᑦ ᐱᓕᕆᐊᑦᓴᖃᖅᐸᑦᑐᑦ ᐅᑕᖅᑭᒋᐊᖃᖅᐸᑦᑐᑦ ᓱᓇᒃᑯᑖᑦᓴᓂᒃ ᐅᒥᐊᕐᔪᐊᑰᑐᑦᓴᓂᒃ 
ᐊᐅᔭᕈᕋᓱᓐᓂᖓᓂ ᐊᒻᒪ ᑕᒪᐅᓇ ᐊᑦᓱᕉᓴᓐᓇᓕᖅᐸᑦᑐᖅ ᐃᓱᒪᒃᑯᑦ.” 



ᒪᒃᐱᒐᖅ 6 ᐅᑯᓇᓂ 27 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

• ᐊᑐᕆᐊᖅ ᐊᑦᑐᐃᒐᔭᖅᑐᖅ ᓇᐅᒃᑯᑐᐃᓐᓇᑦᓯᐊᖅ ᓄᓇᓕᓐᓂ ᐃᓅᓯᐅᕙᑦᑐᓂᒃ, ᐱᐅᔪᓂᒃ ᐊᒻᒪ ᐱᐅᖏᑦᑐᓂᒃ.

• ᑕᒪᓐᓇ ᐃᓱᒪᐃᓐᓇᕿᓂᕐᓴᐅᓕᕈᑎᐅᔪᖅ ᐊᒻᒪ ᖃᓄᖅᑑᕈᑎᐅᔪᓐᓇᕋᔭᖅᑐᖅ ᓇᓪᓕᐊᓐᓄᕋᐅᑎᓂᒃ ᐊᓯᔾᔨᐅᑎᐅᔪᒻᒪᕆᐅᒐᔭᖅᑐᖅ
ᓄᓇᓕᕐᒥᐅᑕᐃᑦ ᐃᓅᓯᕆᕙᑦᑕᖏᒍᑦ, ᐃᑉᐱᒋᔭᐅᖏᒋᐊᑦᓴᖅ ᐃᓱᒪᕙᒍᓐᓃᕐᓗᑎᒃ ᓄᓇᓕᑑᓂᑯᖏᓐᓄᑦ.

­ ᐱᕚᓪᓕᕐᓗᓂ ᐃᓅᖃᑎᒌᓐᓄᑦ ᑲᑎᓐᓂᕐᓴᐅᔪᓐᓇᓕᕐᓂᖏᑦ.

­ ᐃᓚᙵᓪᓗᐊᑐᐃᓐᓇᕆᐊᓖᑦ ᐊᕝᕕᐊᕈᑎᐅᕙᑦᑐᑦ ᐃᓱᒪᑦᓴᕐᓯᐅᕈᑎᖃᓕᖅᑐᓂ ᓅᑦᓴᕆᐊᑦᓴᖅ ᓄᓇᓕᐅᑉ ᐊᓯᐊᓄᑦ
ᐃᓕᓐᓂᐊᕆᐊᕐᓗᑎᒃ ᐅᕝᕙᓘᓐᓃᑦ ᐃᖅᑲᓇᐃᔭᕆᐊᕐᓗᑎᒃ, ᐊᖅᑯᑎᖓ ᐱᔭᕆᐊᑭᓐᓂᕐᓴᐅᓕᕈᓂ ᐊᖏᕐᕋᒧᑦ 
ᓂᐅᕐᕈᖃᐃᓐᓇᖅᑐᖃᕈᒪᓐᓂᕈᓂ. 

­ ᖃᓄᖅᑑᕈᑎᐅᔪᓐᓇᓕᕐᓴᐅᓕᕐᓂᖓ ᐊᒻᒪ ᓇᓗᓇᖏᓂᕐᓴᐅᓕᕐᓂᖓ ᖃᓄᐃᓕᖓᒐᔭᕐᓂᖏᓐᓄᑦ ᓇᓕᐊᓐᓄᕋᐅᑎᒍᑦ 
ᓄᓇᓕᕐᒥᐅᑕᐃᑦ ᑕᑎᒋᔭᖃᖏᓂᕐᓴᐅᓕᕋᔭᕐᒪᑕ ᖃᖓᑕᓲᑦ ᑎᑭᕝᕕᑦᓴᖏᓐᓂᒃ ᐅᓪᓗᕐᓯᐅᑎᒍᑦ, ᑭᖑᕙᕆᐊᖅᑕᐅᕙᑦᑐᓂᒃ 
ᐊᒻᒪ ᖁᔭᓈᖅᑕᐅᕙᑦᑐᓂᒃ. 

• ᓱᓇᑐᐃᓐᓇᐃᑦ ᖃᓄᑐᐃᓐᓇᑦᓯᐊᖅ ᐊᖏᓂᖃᕈᓐᓇᓕᕐᓗᑎᒃ ᐊᐅᓪᓚᖅᑎᑕᐅᒍᓐᓇᓕᕋᔭᖅᑐᑦ ᐊᒻᒪ ᐱᔭᐅᕙᓕᕐᓗᑎᒃ
ᖃᖓᑐᐃᓐᓇᓯᐊᒃᑯᑦ ᐊᕐᕌᒎᑉ ᐃᓗᐊᓂ ᖃᓄᖅᑑᕈᑎᐅᔪᓐᓇᓂᕐᓴᐅᓕᕐᓗᑎᒃ ᐊᒻᒪ ᓇᓗᓇᖏᓂᕐᓴᐅᓕᕐᓗᑎᒃ ᐅᓪᓗᕐᓯᐅᑎᒍᑦ
ᐋᖅᑭᑦᑕᐅᓯᒪᔪᑦ, ᐊᑭᑭᓐᓂᕐᓴᐅᓕᕐᓗᑎᒃ.

­ ᐱᐅᓯᑎᒋᐊᕈᑎᐅᔪᖅ ᓇᓗᓇᖏᓂᕐᓴᐅᓕᕈᓐᓇᕐᓂᖏᒍᑦ ᐃᑲᔫᑎᐅᒐᔭᖅᑐᑦ ᑲᑐᔾᔨᖃᑎᒌᓄᑦ ᐸᕐᓇᐅᑎᖃᕈᓐᓇᓂᕐᓴᐅᓕᕐᓗᑎᒃ
ᑮᓇᐅᔭᒃᑯᑦ ᐊᑐᖅᑐᑦᓴᖁᑎᒥᓂᒃ ᐊᒻᒪ ᑐᑦᓯᕋᕈᓐᓇᕐᓯᓗᑎᒃ ᐃᑲᔫᑎᑦᓴᓂᒃ ᓂᐅᕕᕈᓐᓇᕐᓯᒐᔭᕐᒪᑕ ᐊᕐᕌᒎᑉ ᐃᓗᐊᓂ 
ᖃᖓᑐᐃᓐᓇᓯᐊᒃᑯᑦ. 

• ᐃᓅᓇᓱᐊᕈᑎᓄᑦ ᐊᑭᓕᐅᑎᐅᕙᑦᑐᑦ ᐊᑦᓯᓕᒋᐊᖁᒥᓇᕋᔭᖅᑐᑦ ᖃᖓᑦᑕᐅᑎᖏᑦ ᐊᑭᑭᓐᓂᕐᓴᐅᓕᕈᑎᒃ, ᐊᒻᒪ ᖃᖓᑕᓲᒃᑯᑦ
ᓂᐅᕐᕈᓂᐅᔪᖅ ᑭᙴᒪᔭᐅᖏᓂᕐᓴᐅᓕᕐᓗᓂ.

­ ᐃᓱᒫᓘᑎᖃᖅᐸᓚᐅᖅᑐᑦ ᓂᖀᑦ ᐊᑭᑦᓴᖏᒍᑦ ᐃᑲᔫᓯᐊᕈᑎᐅᖃᑦᑕᕋᔭᕐᒪᖔᑕ ᑕᐃᒪᐃᑉᐸᒻᒪᑕ ᒫᓐᓇᐅᔪᖅ,
ᐊᑐᕆᐊᓕᐅᖅᑐᖃᑦᑕᓂᖅᐸᑦ. 

• ᐱᔭᕆᐊᑭᓐᓂᕐᓴᐅᓗᓂ, ᐊᑲᐅᓂᕐᓴᐅᓕᕐᓗᓂ ᐊᑐᖅᑕᐅᔪᒪᕙᑦᑐᑦ ᐱᔭᐅᔪᓐᓇᕐᓂᖏᑦ ᐱᔨᑦᓯᕋᐅᑏᑦ ᐊᓯᖏᓐᓂᒃ ᓄᓇᓕᓐᓃᐸᑦᑐᑦ
ᓲᕐᓗ ᐃᓗᓯᓕᕆᔨᒃᑯᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ.

• ᐅᐸᒍᓐᓇᓂᕐᓴᐅᓕᕐᓂᖅ ᐊᖑᓇᓱᕝᕕᓐᓄᑦ, ᐃᖃᓪᓕᐊᕐᕕᓐᓄᑦ, ᐊᒻᒪ ᓄᓂᕙᒋᐊᕐᕕᓐᓄᑦ/ᐊᕝᕗᒋᐊᕐᕕᓐᓄᑦ
ᐱᔭᕆᐊᑭᓐᓂᕐᓴᐅᓕᕋᔭᖅᑐᖅ, ᐊᑲᐅᓂᕐᓴᐅᓕᕐᓗᓂ, ᐅᕝᕙᓘᓐᓃᑦ ᐊᑲᕐᕆᔮᕐᓂᕐᓴᐅᓕᕐᓗᑎᒃ.

ᑭᓱᑐᐃᓇᐃᑦ ᓴᖅᑭᕈᓐᓇᑐᐃᓐᓇᕆᐊᓖᑦ. 

• ᓄᑖᑦ ᐅᕝᕙᓘᓐᓃᑦ ᐱᐅᓯᑎᒋᐊᖅᑕᐅᓗᑎᒃ ᑮᓇᐅᔭᓕᐅᕈᑎᑦᓴᐅᔪᓐᓇᖅᑐᑦ ᓲᕐᓗ ᑕᐅᕐᓰᖃᑎᒌᕝᕕᑦᓴᑦ ᐃᑭᐊᖅᑭᕖᑦ
ᐊᖏᓪᓕᒋᐊᖅᑕᐅᓗᑎᒃ ᐊᒻᒪ ᓄᑖᓂᒃ ᓴᓇᕕᑦᓴᓂᒃ ᓴᖅᑭᖅᑐᖃᑐᐃᓐᓇᕆᐊᖃᖅᑐᓂ (ᓲᕐᓗ ᓴᓂᕐᕙᐃᓯᒪᕕᑦᓴᑦ ᓱᓇᑐᐃᓐᓇᕐᓂᒃ,
ᑭᒃᑯᑐᐃᓐᓇᕐᓂᒃ ᐃᖏᕐᕋᔾᔪᑎᓕᕆᓂᖅ, ᐊᑐᕆᐊᒥᒃ ᖃᐅᔨᓴᖅᑎᑦᓴᑦ, ᐊᒻᒪ ᓄᓇᒥᒃ ᕿᙴᓵᒃᑯᑦ ᖃᐅᔨᓴᖅᑎᑦᓴᑦ).

“ᐊᒥᓲᒐᔭᖅᑐᑦ ᐱᐅᓂᖏᑦ, ᐊᒻᒪ ᖃᖓᑐᐃᓐᓇᒃᑯᑦ ᐅᓗᕆᐊᓇᖅᑐᑕᖃᕐᓂᐅᓴᑐᐃᓐᓇᕐᒪᑦ; ᑭᓯᐊᓂ 
ᖃᓄᐃᒐᔭᖏᓯᐊᖅᑐᖅ ᐱᑕᖃᕐᓂᕈᓂ.” 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

• ᓄᑖᑦ ᐃᖅᑲᓇᐃᔮᑦᓴᐃᑦ ᐊᒻᒪ ᐱᓕᒻᒪᓴᕐᕕᑦᓴᐃᑦ:

­ ᐊᑐᕆᐊᓕᐊᖑᔪᖅ ᐱᔾᔪᑎᐅᓗᓂ (ᓲᕐᓗ ᖃᓄᖅ ᓴᓇᔭᐅᒐᔭᕐᓂᖓᓄᑦ, ᓴᓇᔭᐅᓂᖓᓄᑦ, ᐊᒻᒪ ᒪᑭᒪᑎᑕᐅᓂᖓᓄᑦ) ᐊᒻᒪ

­ ᐊᓯᖏᒍᑦ ᓴᖅᑭᓚᕿᒐᔭᖅᑐᓄᑦ (ᓲᕐᓗ, ᒐᕙᒪᒃᑯᑦ ᐃᖅᑲᓇᐃᔮᑦᓴᓂᒃ ᓄᑖᒥ ᒐᕙᒪᒃᑯᑦ ᓄᓇᕗᑦ ᐊᑐᕆᐊᓕᕆᔨᖏᓐᓂ,
ᐃᓗᓯᓕᕆᕝᕕᓐᓂ, ᐅᒥᐊᕐᔪᐊᓕᕆᕝᕕᓐᓂ, ᓱᓇᑐᐃᓐᓇᕐᓂᒃ ᓂᐅᕋᐃᔨᓂᑦ/ᐃᑭᐅᕋᐃᔨᓂ, ᓱᓇᑐᐃᓐᓇᕐᓂᒃ 
ᓴᓂᕐᕙᐃᓯᒪᕕᑦᓴᓂ, ᐸᓖᓯᒃᑯᑦ (RCMP) ᐸᓖᓯᒃᑯᓐᓂ, ᐅᔭᕋᕐᓂᐊᕕᑦᓴᓂᒃ ᕿᓂᖅᑎᓂ, ᐊᒻᒪ ᐆᒪᔪᓂᒃ ᓂᕐᔪᑎᓂᒃ 
ᖃᐅᔨᓴᖅᑎᑦᓴᓂᒃ).  

• ᑲᑐᔾᔨᖃᑎᒌᒍᑎᑦᓴᐃᑦ ᓴᖅᑭᑲᓐᓂᕋᔭᖅᑐᑦ ᐊᑐᖅᑕᐅᖁᓪᓗᒋᑦ ᐱᐅᓂᖅᐹᑦ ᐱᓕᕆᔾᔪᑎᐅᔪᑦ ᐊᒻᒪ ᐃᓕᓐᓂᐊᕈᑎᐅᔪᑦ
ᐃᓕᑕᐅᓚᐅᖅᑐᑦ ᖃᓄᖅ ᓴᓇᔭᐅᓂᖓᓄᑦ ᖃᓄᐃᓕᖓᒐᔭᕐᓂᖓ ᐊᑐᕆᐊᑉ, ᓴᓇᔭᐅᑎᓪᓗᒍ, ᐊᐅᓚᑦᓯᔾᔪᑎᖏᒍᑦ,
ᖃᐅᔨᓴᐅᑎᖏᒍᑦ, ᐊᒻᒪ ᒪᑭᒪᑎᑦᓯᔾᔪᐅᔪᓂᒃ ᐊᑐᕆᐊᕐᒥᒃ. ᐃᓱᒪᓕᐅᕆᔾᔪᑎᐅᕙᓚᐅᖅᑐᖅ ᖃᐅᔨᒋᐊᖁᔭᐅᓗᑎᒃ ᐊᒡᓃᑯ ᐄᒍᓪ
ᐅᔭᕋᕐᓂᐊᖅᑏᑦ (Agnico Eagle Mines) ᐊᒻᒪ ᒐᕙᒪᒃᑯᑦ ᓄᓇᑦᓯᐊᕐᒧᑦ ᐊᒻᒪ/ᐅᕝᕙᓘᓐᓃᑦ ᖃᓄᖅ ᓴᓇᔭᐅᒐᔭᕐᓂᖓᓄᑦ
ᐊᑐᕆᐊᖅ ᓴᓇᔨᐅᓚᐅᖅᑐᓂᒃ ᐱᓕᕆᐊᖃᓚᐅᖅᑐᓂᒃ ᐃᓅᕕᒻᒥᒃ ᑐᒃᑐᔮᖅᑐᒧᑦ ᐊᑐᕆᐊᕐᒥᒃ.

• ᐱᐅᓯᑎᒋᐊᖅᑕᐅᓗᓂ ᐳᓚᕋᖅᑐᓕᕆᓂᕐᒨᖓᔪᖅ.

• ᑐᐊᕕᕐᓇᖅᑐᓄᑦ ᐅᐸᓗᖓᐃᔭᐅᑎᐅᔪᑦ ᐱᐅᓯᑎᒋᐊᖅᑕᐅᓗᑎᒃ ᓄᑖᓂᒃ ᓄᓇᓕᕆᔾᔪᑎᐅᔪᑦ ᓇᓖᕌᕈᑎᑦᓴᓂᒃ ᐊᒻᒪ ᐱᓕᕆᐊᑦᓴᓂᒃ
ᐊᒥᖅᑲᖃᑎᒌᓐᓂᒃᑯᑦ ᓄᓇᓕᐅᔪᑦ (ᓲᕐᓗ, ᔭᓄᕋᐃᑐᒃᑯᑦ, ᐊᑭᓕᕐᓱᖅᑕᐅᒐᑎᒃ ᐃᑲᔪᖅᑎᐅᓂᒃᑯᑦ).

• ᓄᓇᓕᕐᒦᑦᑐᑦ ᐱᕈᖃᓯᐅᑎᒋᐊᖃᕋᔭᕐᒥᔪᑦ ᐊᑐᖅᑕᐅᔭᕆᐊᖃᕐᓂᐊᖅᑐᑦ ᓄᑖᓄᑦ ᓴᓇᔭᐅᕙᓐᓂᐊᖅᑐᓄᑦ ᓲᕐᓗ
ᐊᖏᓪᓕᒋᐊᖅᑕᐅᓗᑎᒃ ᐱᔨᑦᓯᕋᐅᑏᑦ, ᐃᓚᔭᐅᓗᑎᒃ ᐃᒪᖃᐅᑎᐅᔪᑦ, ᐊᒻᒪ ᐊᓯᖏᓐᓂᒃ ᐊᑦᓯᕕᓕᐅᕆᐊᖃᖅᐸᓕᕐᓗᑎᒃ.

ᓱᓇᐅᒐᔭᕐᒪᖔᑕ ᐱᐅᖏᑐᒃᑯᑦ ᐊᑦᑐᐃᔾᔪᑎᐅᑐᐃᓐᓇᕆᐊᓖᑦ. 

• ᑐᑦᑐᐃᑦ ᐱᐅᖏᑐᒃᑯᑦ ᐊᑦᑐᖅᑕᐅᑐᐃᓐᓇᕆᐊᓖᑦ. ᐊᑐᕆᐊᖃᓕᖅᐸᑦ ᐃᑳᖅᑕᐅᒋᐊᖃᓕᕋᔭᖅᑐᒥᒃ ᑐᑦᑐᐃᑦ ᓇᓕᐊᓐᓄᕋᖅᑎᓪᓗᒋᑦ
ᐊᑦᑐᐃᒐᔭᖅᑐᑦ ᑕᒪᒃᑯᓂᖓ. ᐃᑳᕐᕕᖏᑦ ᐱᔭᕆᐊᑐᓂᕐᓴᐅᓕᕋᔭᕐᒪᑕ ᐱᔾᔪᑎᒋᓪᓗᒍ ᐊᑐᕆᐊᖅ ᐳᖅᑐᓯᒋᐊᕈᑎᐅᒐᔭᕐᓂᖓᓄᑦ
ᓄᓇᒥᒃ ᐊᒻᒪ ᐅᔭᖅᑲᐃᑦ ᐱᔾᔪᑎᐅᓗᑎᒃ ᐊᑐᖅᑕᐅᒐᔭᖅᑐᑦ ᐊᑐᕆᐊᓕᐅᕐᓂᖏᓐᓂ. ᑎᐱᓖᑦ ᐱᓕᐅᒥᓗᑎᒃ, ᓂᐱᖃᓕᐅᒥᓗᓂ,
ᖃᐅᒪᓕᐅᒥᓗᓂ, ᐊᒻᒪ ᐳᔪᕐᓗᒃᑯᑦ ᐸᕝᕕᓴᐅᑎᑦᓴᑦ ᐱᓕᕋᔭᖅᑐᑦ ᐱᐅᖏᑐᒃᑯᑦ ᐊᑦᑐᐃᓗᑎᒃ ᑐᑦᑐᐃᑦ ᓇᓕᐊᓐᓄᕋᐅᑎᖏᓐᓂᒃ.

­ ᐃᓱᒪᑦᓴᕐᓯᐅᕈᑎᐅᑎᓪᓗᒋᑦ ᓇᓪᓕᖏᑦ ᐊᖅᑯᑎᑦᓴᐃᑦ ᓂᕈᐊᖅᑕᐅᔪᓐᓇᕐᒪᖔᑕ, ᑐᑦᑐᓄᑦ ᕿᑐᕐᖏᐅᕐᕕᐅᔪᑦ ᐊᒻᒪ ᓄᕐᕋᓄᑦ
ᐱᕈᕐᕕᐅᔪᑦ ᓴᐳᔾᔭᐅᓯᒪᒋᐊᖃᕐᓂᐊᖅᑐᑦ.

­ ᑐᑦᑐᐃᑦ ᓇᓕᐊᓐᓄᕋᖅᑎᓪᓗᒋᑦ ᓄᓇᒃᑯᑦ, ᐊᑐᕆᐊᖅ ᒪᑐᐃᔭᐅᓯᒪᖃᑦᑕᕆᐊᖃᕐᓂᐊᖅᑐᖅ ᑐᑦᑐᐃᑦ ᐃᑳᕋᓱᓐᓂᖏᓐᓄᑦ
ᐃᓱᒪᐃᓐᓇᕿᑦᓯᐊᕐᓗᑎᒃ, ᑕᐃᒫᓪᓕ ᐊᒡᓃᑯ ᐄᒍᓪ ᐅᔭᕋᕐᓂᐊᖅᑏᑦ ᒥᓕᐊᑏᓐ ᐊᑐᕆᐊᖓ ᐊᐅᓚᑕᐅᔪᖅ ᒫᓐᓇᒃᑯᑦ.

­ ᐊᑐᕆᐊᖅ ᐊᖑᓇᓱᑦᑏᑦ ᐊᑐᐃᓐᓇᖃᕐᓂᕐᓴᐅᓕᕈᑎᒋᒐᔭᕐᒪᐅᒃ ᑐᑦᑐᓄᑦ ᐊᐅᓚᑕᐅᑦᓯᐊᕆᐊᖃᕐᓂᐊᖅᑐᖅ ᑐᑦᑐᐃᑦ
ᐊᒥᓲᓗᐊᖅᑐᑦ ᑐᖁᑕᐅᖁᓇᒋᑦ. 

• ᐊᑐᕆᐊᖅ ᐱᐅᖏᑐᒃᑯᑦ ᐊᑦᑐᐃᒐᔭᖅᑐᖅ ᓄᓇᐅᑉ ᐊᕙᑎᐊᓂᒃ ᒪᐅᓇ:

­ ᓯᐅᕋᖅᑕᓕᕈᑎᒃ ᐊᒻᒪ ᖄᖅᑎᑦᓯᖃᑦᑕᓕᕈᑎᒃ ᓱᓇᒃᑯᑖᑦᓴᓂᒃ ᓴᓇᔾᔪᑎᑦᓴᓂᒃ ᐊᒻᒪ ᒪᑭᒪᑎᑦᓯᔾᔪᑎᑦᓴᓂᒃ ᐊᑐᕆᐊᕐᒥᒃ,

­ ᐳᔪᕐᔪᐊᓕᕿᕐᓴᐅᓕᕐᓗᓂ,

­ ᓄᓇᒃᑰᔫᓂᒃ ᐊᓂᐊᔪᑦ ᐳᔪᕈᔪᐃᑦ ᐊᓂᐊᓂᕐᓴᐅᓕᕐᓗᑎᒃ ᑕᒪᐅᖓᑐᐃᓐᓇᖅ,

“ᓴᓇᔭᐅᓗᓂ ᓄᓇᕗᑦ ᐃᓗᐊᓂᒃ ᓄᓇᕗᑦ. ᐄ, ᐃᓵᑎᑕᐅᓗᑎᒃ ᓯᓚᑎᑦᑎᓐᓂ ᖃᐅᔨᒪᔨᑕᐃᑦ, ᑭᓯᐊᓂ ᐅᕙᑦᑎᓐᓂᒃ 
ᐊᑐᕐᓗᓯ – ᑕᒫᓃᑦᑐᒍᑦ.” 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

­ ᐃᓪᓗᕋᓛᓕᐅᒥᑐᐃᓐᓇᕆᐊᓖᑦ,  

­ ᑕᒪᐅᖓᑐᐃᓐᓇᖅ ᓴᓂᓕᐅᖅᐸᓪᓗᑎᒃ, ᐊᒻᒪ 

­ ᐸᕝᕕᓴᑦᑕᐅᓕᕐᓗᑎᒃ ᑲᓇᑕᐅᑉ ᑰᑐᖃᕆᔭᖏᑦ ᓴᓇᔭᐅᕙᓪᓕᐊᑎᓪᓗᒋᑦ ᐃᑳᕐᕕᐅᖃᑦᑕᕋᔭᖅᑐᑦ. 

• ᓄᓇᓕᕋᓛᖑᓂᕐᓴᐃᑦ ᖃᐅᔨᑐᐃᓐᓇᕆᐊᓖᑦ ᓄᓇᖏᓐᓂ ᓅᑉᐸᓪᓕᐊᔪᓂᒃ ᓄᓇᓕᕐᒥᐅᑕᐃᑦ ᐅᐸᒍᓐᓇᓂᕐᓴᐅᓕᕐᓂᕈᑎᒃ
ᐃᓄᖃᕐᓂᕐᓴᓄᑦ ᓄᓇᓕᓐᓄᑦ.

• ᓇᖕᒥᓂᖃᖅᑎᐅᔪᑦ ᓄᓇᓕᕋᓛᖑᓂᕐᓴᓂ ᐊᓯᐅᔨᑐᐃᓐᓇᕆᐊᓖᑦ ᓂᐅᕕᖅᑎᒋᕙᑦᑕᖏᓐᓂᒃ ᐱᔾᔪᑎᖃᕐᓗᑎᒃ ᐊᑭᕋᖅᑑᑎᐅᔪᑦ
ᐱᓕᐅᒥᒐᔭᕐᓂᖏᓐᓄᑦ ᐊᓯᖏᓐᓃᑦᑐᑦ ᓄᓇᓕᐅᔪᑦ, ᐅᕝᕙᓘᓐᓃᑦ ᓵᙵᓕᐅᒥᓗᑎᒃ ᐊᐅᓚᑦᓯᔾᔪᑎᑦᓴᓄᑦ ᐊᑭᓕᕆᐊᓕᓐᓂᒃ, ᐊᒻᒪ
ᒪᑐᔭᕆᐊᖃᓕᕐᓗᑎᒃ ᐱᒐᔭᖅᑐᑦ.

• ᐱᖅᑯᓯᑐᖃᑎᒍᑦ ᐃᓅᓯᐅᕙᑦᑐᖅ ᐱᐅᖏᑐᒃᑯᑦ ᐊᑦᑐᖅᑕᐅᑐᐃᓐᓇᕆᐊᓕᒃ, ᓄᓂᕙᒋᐊᕐᕕᐅᕙᑦᑐᑦ ᐸᐅᕐᖓᖅᑕᕆᐊᕐᕕᐅᕙᑦᑐᑦ
ᐊᑦᓱᕉᓴᖅᐸᓕᕐᓗᑎᒃ ᐅᕝᕙᓘᓐᓃᑦ ᐊᖑᓇᓱᒋᐊᕐᕕᐅᕙᑦᑐᑦ, ᐊᒻᒪ ᐃᓪᓗᕋᓛᓕᐅᖅᑐᑦ ᐊᒥᓱᕈᖅᐸᓪᓕᐊᑐᐃᓐᓇᕐᓗᑎᒃ.

• ᖃᖓᑕᓲᑦ ᐃᓚᙵᐃᑐᐃᓐᓇᕆᐊᓖᑦ ᖃᖓᑕᓲᓂᒃ ᖃᓄᑎᒋ ᓄᓇᓕᓐᓅᐸᓐᓂᖏᓐᓄᑦ ᖃᐅᑕᒫᑦ. ᓄᓇᓕᕐᒥᐅᑕᓄᑦ ᐊᒻᒪ
ᓇᖕᒥᓂᖃᖅᑎᐅᔪᓄᑦ ᑕᑎᒋᔭᖃᖅᐸᑦᑐᓄᑦ ᑕᒪᒃᑯᓂᖓ ᖃᖓᑕᓲᓂᒃ, ᐱᐅᖏᑐᐃᓐᓇᕆᐊᓕᐅᔪᖅ.

ᓱᓇᐅᒻᒪᖔᑕ ᐅᓗᕆᐊᓇᑐᐃᓐᓇᕆᐊᓖᑦ. 

• ᐊᖁᑉᐸᑦᑐᑦ ᐊᑦᑕᓇᖅᑐᒦᒋᐊᖃᖏᓐᓂᖏᓐᓄᑦ.

­ ᓄᓇᒃᑰᔫᒃᑯᑦ ᐱᕐᕈᓗᐊᕿᕙᑦᑐᑦ ᓱᒃᑲᓕᓗᐊᖅᑐᑎᒃ ᐃᖏᕐᕋᓐᓂᕈᑎᒃ ᐅᓗᕆᐊᓇᕈᓐᓇᑐᒻᒪᕆᐅᔪᖅ ᐊᒻᒪ ᑭᓪᓕᖃᖅᑐᑎᒃ
ᑐᐊᕕᕐᓇᖅᑐᓕᕆᔾᔪᑎᐅᔪᑦ ᐃᓅᓕᓴᐅᑎᑦᓴᑦ ᐅᕝᕙᓘᓐᓃᑦ ᐋᓐᓂᐊᔪᓕᕆᔾᔪᑎᐅᔪᑦ ᐊᑐᐃᓐᓇᐅᖏᓗᐊᕐᓂᖏᓐᓄᑦ 
ᐅᐸᒍᓐᓇᖅᑐᑦ. 

­ ᓯᓚᕈᔪᒻᒪᕆᐅᑎᓪᓗᒍ ᐊᓯᔾᔩᔪᓐᓇᑐᒻᒪᕆᐅᒻᒪᑦ ᐊᑐᕆᐊᑦ ᖃᓄᐃᓕᖓᓂᖏᓐᓂᒃ ᐊᒻᒪ ᐱᕐᓯᕈᓐᓇᖅᑐᓂ ᐃᓛᓐᓂᒃᑯᑦ 
ᐅᓪᓗᓄᑦ ᑕᓪᓕᒪᓄᑦ. ᖃᓄᖅᑑᕈᑎᖃᕆᐊᖃᕋᔭᖅᑐᑦ ᒪᑐᔭᐅᒋᐊᖃᓕᕐᓂᖅᐸᑦ ᐊᑐᕆᐊᖅ ᐊᒻᒪ ᖃᓄᖅ 
ᑐᓴᐅᒪᔭᐅᔪᓐᓇᕋᔭᕐᒪᖔᑕ ᐅᓗᕆᐊᓇᖅᑐᑦ ᐊᖁᑉᐸᓂᐊᖅᑐᓄᑦ. 

­ ᐊᖁᑦᑐᑦ ᑕᒫᓂᖅᑭᓕᑐᐃᓐᓇᕆᐊᓕᐅᔪᑦ; ᐅᐸᓗᖓᐃᕐᓯᒪᑦᓯᐊᕐᓗᑎᒃ ᑭᓯᐊᓂᐅᕙᓪᓗᓂ ᓇᒧᙵᓕᕋᐃᒍᑎᒃ ᐊᑐᕆᐊᒃᑯᑦ 
ᖃᐅᔨᓴᖅᐸᓪᓗᑎᒃ ᒑᓯᖃᑦᓯᐊᕋᓗᐊᕐᒪᖔᑕ, ᐃᓚᖏᓐᓂᒃ ᖃᐅᔨᒪᑎᑦᓯᕙᓪᓗᑎᒃ ᐊᐅᓪᓚᓚᐅᖏᓂᕐᒥᓂ, ᐊᒻᒪ 
ᓇᓗᓇᐃᕐᓯᒪᒋᐊᖅᐸᓪᓗᑎᒃ ᑐᐊᕕᕐᓇᖅᑐᑕᖃᓕᖅᐸᑦ ᐅᖄᓚᐅᑎᕋᓛᖃᑦᓯᐊᕋᓗᐊᕐᒪᖔᑕ ᐅᕝᕙᓘᓐᓃᑦ ᑐᐊᕕᕐᓇᑐᒃᑯᑦ 
ᑐᓴᐅᒪᑎᑦᓯᔾᔪᑎᖃᑦᓯᐊᕋᓗᐊᕐᒪᖔᑕ ᐃᖏᕐᕋᑎᓪᓗᒋᑦ. ᑐᐊᕕᕐᓇᖅᑐᑕᖃᓕᕐᓂᖅᐸᑦ ᐊᑐᖅᑕᐅᔪᑦᓴᓂᒃ 
ᐅᖅᑯᐃᕕᓕᐅᕆᐊᖃᕋᔭᖅᑐᑦ ᓱᑐᐃᓐᓇᕐᒥ ᐊᑐᕆᐊᕐᒥ. 

• ᐊᑐᕆᐊᕐᒥᒃ ᐊᐅᓚᑦᓯᓂᖅ, ᒪᑭᒪᑎᑦᓯᓂᖅ ᐊᒻᒪ ᐊᑐᓕᖅᑎᑦᓯᓇᓱᐊᕈᑏᑦ.

­ ᐊᑐᕆᐊᖅ ᒪᑐᔭᐅᒋᐊᖃᐃᓐᓇᕋᔭᖅᑐᑦᓴᐅᔪᖅ ᓯᓚᕈᔫᓗᐊᓕᕋᐃᑉᐸᑦ, ᑐᑦᑐᐃᑦ ᓇᓕᐊᓐᓄᕋᓕᕋᐃᑉᐸᑕ, ᐊᒻᒪ ᐅᐱᕐᖓᓵᒃᑯᑦ
ᓄᓇᐅᑉ ᖃᓄᐃᓐᓂᖓ ᒪᓕᑦᑐᒍ ᖄᖓ ᐊᑦᑕᓇᕐᓯᒐᐃᑉᐸᑦ.

­ ᐊᑐᕆᐊᖅ ᖃᐅᔨᓴᖅᑕᐅᒋᐊᖃᕋᔭᕐᒥᔪᖅ ᓇᓗᓇᐃᕐᓯᒪᖁᓪᓗᒋᑦ ᐊᑐᕆᐊᒃᑯᑦ ᐊᑦᑕᓇᔾᔭᐃᕐᓯᒪᒐᓗᐊᕐᒪᖔᑕ ᐊᒻᒪ
ᐊᑐᖅᑕᐅᓗᐊᖁᓇᒋᑦ ᐊᑲᐅᖏᓕᐅᕈᑎᐅᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᐱᕐᕈᓗᐊᕿᔾᔪᑎᐅᑐᐃᓐᓇᕆᐊᓖᑦ.

­ ᐊᖅᑯᑉᐸᓂᐊᖅᑐᑦ ᓚᐃᓴᖃᕆᐊᖃᖅᐸᓂᐊᖅᑐᑦ ᐊᒻᒪ ᐃᓕᓐᓂᐊᕐᓯᒪᑦᓯᐊᐸᓪᓗᑎᒃ ᖃᓄᖅ ᐊᖁᒋᐊᒥ ᐊᑐᕆᐊᒃᑯᑦ.

­ ᐃᓘᓐᓇᑎᒃ ᓄᓇᒃᑰᔫᑦ ᐊᑐᖅᑕᐅᕙᓐᓂᐊᖅᑐᑦ ᓇᓗᓇᐃᕐᓯᒪᑦᓯᐊᕆᐊᖃᖅᐸᓂᐊᖅᑐᑦ, ᓇᓪᓕᐅᒃᑯᒫᖃᑦᓯᐊᕐᓗᑎᒃ, ᐊᒻᒪ
ᓱᕋᑦᓯᒪᕙᖏᓪᓗᑎᒃ ᓇᐅᒃᑯᑐᐃᓐᓇᖅ. 

“ᑕᑯᓐᓇᖅᑕᕋᓕ ᓱᕋᐃᔭᖅᑕᐅᓂᐊᖅᑐᑦ ᓄᓇᐅᓂᖓ ᑕᑯᒐᐃᒐᒃᑯᑦ ᐊᑐᕆᐊᖅ, ᑕᒪᓐᓇᑐᐊᖅ ᑕᑯᕙᑦᑕᕋ.” 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

­ ᐊᑐᕆᐊᒃᑯᑦ ᖃᓄᑎᒋ ᓱᒃᑲᓕᒋᐊᖃᕐᒪᖔᑕ ᑭᓪᓕᖃᖅᑎᑕᐅᒋᐊᖃᕐᓂᐊᖅᑐᑦ ᐊᑐᖅᑎᑕᐅᓇᓱᐊᖅᐸᓪᓗᑎᒃ. 

• ᐱᓕᐅᒥᒐᔭᕐᓂᖏᑦ ᖃᓄᐃᒍᑎᐅᕙᑦᑐᑦ ᐃᒥᐊᓗᒃ ᐱᓪᓗᒍ.

­ ᓄᓇᓕᐅᔪᑦ ᐱᑕᖃᕆᐊᖃᖏᑦᑐᑦ ᐅᕝᕙᓘᓐᓃᑦ ᐱᑐᐃᓐᓇᐅᖏᔾᔪᑎᓖᑦ
ᐃᒥᐊᓗᓕᕆᔾᔪᑎᖏᓐᓂᒃ ᐊᑦᓱᕉᓴᑐᐃᓐᓇᕆᐊᓖᑦ ᐊᑐᖅᑎᑦᓯᓇᓱᐊᕐᓂᒃᑯᑦ 
ᐱᓕᕆᔾᔪᑎᐅᔪᒥᒃ, ᐱᓗᐊᖅᑐᒥ ᐃᒥᐊᓗᐃᑦ ᐃᓵᓕᐅᒥᒐᔭᕐᓂᖏᓐᓄᑦ ᓄᓇᓕᓐᓄᑦ 
ᐊᒻᒪ ᐱᐅᖏᑐᒃᑯᑦ ᓴᖅᑮᒍᑎᐅᓕᕋᔭᕐᓗᑎᒃ ᐃᓗᓯᒃᑯᑦ, ᐃᓅᖃᑎᒌᓐᓂᒃᑯᑦ, ᐊᒻᒪ 
ᐊᑦᑕᓇᑦᑕᐃᓕᒪᔪᓕᕆᓂᒃᑯᑦ ᐊᑦᑐᐃᔾᔪᑎᑦᓴᓂᒃ.  

­ ᐊᖅᑯᑉᐸᓂᐊᖅᑐᑦ ᐊᑐᕆᐊᒃᑯᑦ ᐃᒥᐊᓗᑦᓯᒪᑐᐃᓐᓇᕆᐊᖃᕐᓂᐊᕐᒪᑕ ᐃᓚᖏᑦ. 

­ ᐃᒥᐊᓗᖃᓕᖅᐸᓪᓕᐊᑐᐃᓐᓇᕈᓂ ᓄᓇᓕᐅᔪᑦ ᐃᒥᐊᓗᖃᕆᐊᖃᖏᓐᓂᖏᓐᓄᑦ ᐅᕝᕙᓘᓐᓃᑦ ᐱᑐᐃᓐᓇᐅᖏᔾᔪᑎᓕᓐᓄᑦ 
ᐃᒥᐊᓗᓕᕆᔾᔪᑎᖏᒍᑦ, ᐱᑕᖃᓯᓐᓇᖅᑐᑦ ᐱᓕᕆᐊᑦᓴᐃᑦ ᐊᒻᒪ ᐱᓕᕆᕝᕖᑦ ᐱᓕᕆᔾᔪᑎᐅᓇᓱᐊᖅᑐᑦ ᐱᐅᖏᑐᒃᑯᑦ 
ᐱᔾᔪᑎᐅᕙᑦᑐᓂᒃ ᐊᑦᑐᐊᔪᓂᒃ ᓱᕐᕋᓇᖅᑐᓄᑦ ᐊᒻᒪ ᐃᒥᐊᓗᒻᒥᒃ ᐊᑐᖅᐸᓂᕐᒧᑦ ᐊᖏᓪᓕᒋᐊᖅᑕᐅᔭᕆᐊᖃᕋᔭᖅᑐᑦᓴᐅᒻᒥᔪᑦ 
(ᓲᕐᓗ, ᑲᒪᒋᔭᐅᕝᕖᑦ ᐊᒻᒪ ᒪᒥᓴᕐᕖᑦ, ᐊᓂᕐᕋᒥᐅᖃᑎᒌᒃᑯᑦ ᐱᑦᑎᐊᖃᑦᑕᐅᑎᖕᖏᑦᑐᓂᒃ ᐃᑲᔪᕐᓱᐃᕕᐅᔪᑦ, 
ᐸᓖᓯᓕᕆᔾᔪᑎᐅᔪᑦ). 

• ᐊᑐᕆᐊᖅ ᓵᙵᖃᑦᑕᕋᔭᖅᑐᖅ ᓯᓚᕈᔪᒻᒪᕆᓐᓂᒃ ᐊᒻᒪ ᐊᑦᓱᕉᓴᓐᓇᖅᑐᓂᒃ ᓄᓇᓂᒃ, ᐊᒻᒪ ᐊᑐᖅᑕᐅᕙᓪᓗᓂ ᐊᔾᔨᒌᖏᑦᑐᓄᑦ
ᓄᓇᒃᑰᔫᕈᑎᓄᑦ; ᓲᕐᓗ, ᓴᓇᔭᐅᑦᓯᐊᕐᓗᓂ ᐊᒻᒪ ᐃᑉᐱᒋᔭᐅᑦᓯᐊᕐᓗᓂ ᒪᑭᒪᑎᑕᐅᕙᓪᓗᓂ ᐊᑐᖅᑕᐅᒋᐊᖃᕋᔭᖅᑐᑦ.

• ᑮᓇᐅᔭᓕᐅᕈᑎᒍᑦ ᐱᕚᓪᓕᕈᑎᐅᔪᓐᓇᕋᔭᖅᑐᑦ ᑐᕌᖓᓗᐊᖅᑐᑦᓴᐅᒐᔭᖅᑐᑦ ᑲᒻᐸᓂᐅᔪᓄᑦ ᓯᓚᑖᓂ ᓄᓇᕗᑦ ᑐᙵᕕᓕᓐᓄᑦ,
ᐱᓗᐊᖅᑐᒥ ᓄᓇᓕᕐᒥᐅᑕᐃᑦ ᐱᓕᒻᒪᓴᖅᑎᑕᐅᖏᒃᑯᑎᒃ ᐊᑐᖅᑕᐅᒋᐊᓕᓐᓂᒃ ᐱᖃᑕᐅᑦᓯᐊᕐᓂᐊᕈᑎᒃ ᐱᓕᕆᐊᑦᓴᒧᑦ
ᑐᑭᖃᑦᓯᐊᑐᒃᑯᑦ.

“ᐊᑐᕆᐊᓕᐅᕐᓂᕈᑎᒃ, 
ᓂᐅᕕᐊᑦᓴᓂᒃ ᐃᒥᐊᓗᓐᓂᒃ 
ᓄᖅᑲᑎᑦᓯᖅᑳᕈᓐᓇᖅᐸᑦ 
ᑲᖏᖅᖠᓂᕐᒥ?” 

4. ᓱᓇᐃᑦ ᑐᓴᓚᐅᖅᑕᕗᑦ ᓄᓇᓕᖃᕐᕕᓐᓂ ᑲᑎᙵᕙᑦᑐᓂᒃ
ᑭᒃᑯᑦ ᑲᑎᒪᖃᑎᒋᓚᐅᕐᒪᖔᑦᑎᒍ: 

• ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ

• ᑭᕙᓪᓕᕐᒥ ᓇᖕᒥᓂᖅ ᐃᖅᑲᓇᐃᔭᕐᕕᓖᑦ ᑲᑐᔾᔨᖃᑎᒌᖏᑦ

• ᓄᓇᕗᑦ ᑲᑐᔾᔨᖃᑎᒌᖓᑦ ᐅᔭᕋᕐᓂᐊᕐᕕᓐᓄᑦ

• ᐅᓯᑲᖅᑕᑎᒃᑯᑦ ᐅᑯᐊ (Desgagnés Transarctik Inc)

• ᕆᑉᑕᐃᑦ ᐱᓕᕆᔾᔪᑎᓕᕆᔩᑦ (Riptyde Resources)

• ᓄᑭᒃ ᑯᐊᐳᕇᓴᒃᑯᑦ

• ᓴᒃᑰᑉ ᐱᕈᐃᔭᖏᓂ ᐊᐅᓚᑦᑎᔩᑦ

• ᐸᓖᓯᒃᑯᑦ (RCMP) ᐸᓖᓯᒃᑯᑦ, ᐃᖃᓗᓐᓂ V ᐱᓕᕆᕝᕕᖓᑕ
ᑐᙵᕕᖓᑦ

• ᕿᑭᖅᑖᓗᒃ ᐊᕙᑎᓕᕆᔩᑦ

• ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)

• ᐱᕗᓕ ᐊᒻᒪ ᖃᒪᓂᕐᔪᐊᖅ ᑐᑦᑐᓕᕆᓂᕐᒥᒃ ᐊᐅᓚᑦᓯᔩᑦ ᐊᒻᒪ
ᑲᑎᒪᔩᑦ (ᑭᒡᒐᖅᑐᐃᔩᑦ)

• ᑭᐅᐃᑎᓐᒥ ᓄᓇᓕᖃᕐᕕᖏᓐᓄᑦ ᒪᐃᔭᐃᑦ

ᖃᓄᐃᓕᐅᕈᑎᐅᕙᓚᐅᖅᑐᑦ ᐅᐸᑦᑕᐅᕙᓚᐅᖅᑐᑦ ᐅᖃᐅᓯᖃᕆᐊᖅᑐᖅᑐᑎᒃ ᐊᒻᒪ ᑐᓴᕆᐊᖅᑐᖅᑐᑎᒃ 
ᑐᑭᓯᒋᐊᕈᑎᑦᓴᓂᒃ ᐊᒻᒪ ᓄᐊᑦᓯᒍᒪᓪᓗᑎᒃ ᐅᖃᐅᓯᐅᕙᓚᐅᖅᑐᓂᒃ:  
• ᓄᓇᕗᑦ ᐅᔭᕋᕐᓂᐊᖅᑎᓄᑦ ᑲᑎᒪᕕᔾᔪᐊᕐᓂᖅ, ᐃᖃᓗᐃᑦ ᓄᓇᕗᑦ, ᐊᐃᕐᕆᓕ 2024

• ᑭᕙᓪᓕᖅ ᓇᖕᒥᓂᖃᖅᑎᓂᒃ ᑕᑯᑦᓴᐅᑎᑦᓯᓂᖅ, ᑲᖏᖅᖠᓂᖅ ᓄᓇᕗᑦ, ᓯᑎᐱᕆ 2023

• ᑭᕙᓪᓕᖅ ᐃᓄᓕᕆᔾᔪᑎᒍᑦ ᑮᓇᐅᔭᓕᐅᕈᑎᓂᒃ ᖃᐅᔨᓴᖅᑎᐅᔪᑦ ᑲᑎᒪᔨᕋᓛᑦ ᑲᑎᒪᓂᖓᑦ, ᑲᖏᖅᖠᓂᕐᒥ,
ᓄᓇᕗᑦ ᐊᐅᒍᓯ 2024

ᐅᖃᐅᓯᓪᓗᐊᑕᐅᓚᐅᖅᑐᑦ 

• ᐊᑦᑐᐊᖃᑎᒌᓐᓂᐅᔪᖅ ᐊᒻᒪ ᐊᑐᖅᑕᐅᔪᓐᓇᕋᔭᕐᓂᖓᓅᖓᔪᑦ
ᐊᒥᓱᐃᑦ ᑕᑯᓐᓇᖅᑐᑦ ᐊᑐᕆᐊᕐᒥᒃ ᐱᒻᒪᕆᐅᓂᖓᓄᑦ ᐊᑦᑐᐃᑎᑦᓯᓂᐊᕐᓂᖓᓄᑦ ᑭᕙᓪᓕᕐᒥ ᓄᓇᓕᐅᔪᓂᒃ,
ᑕᑎᒋᔭᐅᖏᓂᕐᓴᐅᓕᕈᓐᓇᖅᑐᑎᒃ ᐊᑭᑐᔪᒃ ᖃᖓᑕᓲᒃᑰᕈᑎᐅᔪᑦ ᐊᒻᒪ ᐱᔭᕆᐊᑭᓪᓕᓂᕐᓴᐅᓗᓂ ᓇᓕᐊᓐᓄᕋᐅᑎᒋᔪᓐᓇᖅᑕᖏᑦ
ᑭᒃᑯᑐᐃᓐᓇᐃᑦ ᐊᒻᒪ ᓱᓇᑐᐃᓐᓇᐃᑦ. ᐊᑐᕆᐊᓕᐊᖑᒍᓂ ᐃᓚᙵᐅᑎᐅᑐᐃᓐᓇᕆᐊᓕᒃ ᖃᖓᑕᓲᓂᒃ ᑎᑭᑉᐸᑦᑐᓂᒃ ᐊᑐᓂ
ᓄᓇᓕᓐᓄᑦ, ᐱᐅᖏᑐᒃᑯᑦ ᐊᑦᑐᐃᓂᖃᕈᓐᓇᖅᑐᓂ.

• ᒪᑭᒪᓇᓱᐊᕈᑎᓂᒃ ᐱᕙᓪᓕᐊᑎᑦᑎᓂᖅ
ᐊᑐᕆᐊᖅ ᖁᕝᕙᐹᓕᕈᑎᐅᔪᓐᓇᕋᓗᐊᖅᑐᓂ ᓄᓇᓕᓐᓂ ᑮᓇᐅᔭᓕᐅᕈᑎᒍᑦ ᓱᓇᑐᐃᓐᓇᐃᑦ ᓅᑕᐅᔪᓐᓇᓕᕋᔭᕐᓂᖏᓐᓄᑦ
ᐱᔭᕆᐊᑭᓐᓂᓴᒃᑯᑦ, ᑕᐅᕐᓰᖃᑎᒌᒍᑎᓂᒃ ᓴᖅᑮᓗᓂ, ᐊᒻᒪ ᐃᑲᔪᕐᓱᐃᑎᐅᓗᓂ ᓄᓇᓕᓐᓂ ᓇᖕᒥᓂᖃᖅᑎᐅᔪᑦ
ᖃᓄᐃᓕᐅᕈᑎᒋᕙᑦᑕᖏᒍᑦ. ᐃᓚᖏᑦ ᑲᑎᙵᕙᑦᑐᑦ ᑕᑯᔪᒪᕙᓚᐅᖅᑐᑦ ᐊᖅᑯᑎᓕᐊᖑᔪᒪᔪᖅ ᐊᑦᑐᐊᓂᖃᕐᓂᕐᓴᐅᖁᔭᐅᓗᓂ
ᐊᕙᑎᓄᑦ ᐅᔭᕋᕐᓂᐊᕐᕕᐅᔪᓐᓇᑐᐃᓐᓇᕆᐊᓕᓐᓄᑦ. ᑲᑎᙵᕙᑦᑐᑦ ᖃᐅᔨᒪᓂᕋᓚᐅᖅᑐᑦ ᐃᓚᖏᑦ ᓇᖕᒥᓂᕆᔭᐅᔪᑦ
ᖃᐅᔨᓂᕐᓴᐅᒐᔭᕐᓂᖏᓐᓄᑦ ᐱᕚᓪᓕᕈᑎᐅᔪᓂᒃ ᐊᓯᖏᑦ ᐱᐅᖏᑐᒃᑯᑦ ᐊᑦᑐᖅᑕᐅᑎᓪᓗᒋᑦ; ᐊᒻᒪ ᑕᒪᒃᑯᐊ ᐊᑦᑐᐃᔾᔪᑎᐅᒐᔭᖅᑐᑦ
ᑐᑭᓯᒪᔭᐅᑦᓯᐊᖏᑐᐃᓐᓇᕆᐊᖃᕐᒪᑕ ᐊᑐᕆᐊᖅ ᐱᔭᕇᖅᑕᐅᓚᐅᖏᓐᓂᖓᓂ.

• ᓄᓇᓕᐅᑉ ᐊᒃᑐᐃᒍᑎᑦ
ᐊᑐᕆᐊᖅ ᐱᐅᓂᖃᑐᐃᓐᓇᕆᐊᓕᒃ ᐊᒻᒪ ᐱᐅᖏᓐᓂᖃᑐᐃᓐᓇᕆᐊᓕᒃ ᐊᑦᑐᐃᔾᔪᑎᒃᑯᑦ ᓄᓇᓕᓐᓂᒃ; ᐃᓚᒌᖑᔪᑦ
ᖃᓂᒌᓐᓂᕐᓴᐅᔮᓕᖅᑎᓪᓗᒋᑦ ᐊᒻᒪ ᐱᐅᓯᑎᒋᐊᖅᑕᐅᓗᓂ ᐃᓅᖃᑎᒌᓂᒃ ᐊᑦᑐᐊᖃᑎᒌᒍᑎᖏᒍᑦ ᐊᑕᐅᑦᓯᒃᑯᑦ
ᓴᖅᑮᑐᐃᓐᓇᕆᐊᖃᖅᑐᑎᒃ ᐅᕝᕙᓘᓐᓃᑦ ᐃᓚᒋᐊᕆᓗᑎᒃ ᐅᓗᕆᐊᓇᖅᑐᓂᒃ ᓄᓇᓕᓐᓄᑦ ᓲᕐᓗ ᑕᐃᒃᑯᐊ ᐊᑦᑐᐊᓂᖃᖅᐸᑦᑐᑦ

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

ᓱᕐᕋᓇᖅᑐᓄᑦ ᐊᒻᒪ ᐃᒥᐊᓗᒻᒧᑦ. ᐊᒻᒪᑦᑕᐅᖅ, ᐊᔾᔨᒌᖏᔾᔪᑎᖃᓕᕋᔭᖅᑐᖅ, ᐃᓚᖏᑦ ᐱᕚᓪᓕᕈᑎᖃᖅᑎᓪᓗᒋᑦ ᐊᑐᕆᐊᕐᒥᒃ, ᐊᒻᒪ 
ᑕᐃᒃᑯᐊ ᐱᐅᖏᑐᒃᑯᑦ ᐊᑦᑐᖅᑕᐅᓂᕐᓴᐅᒐᔭᖅᑐᑦ.  

• ᓴᓇᓂᖅ, ᐊᐅᓚᑦᓯᓂᖅ, ᐊᒻᒪ ᒪᑭᒪᑎᑦᓯᓂᖅ
ᐊᑐᕆᐊᖅ ᓴᓇᔭᐅᔪᓐᓇᖏᑐᐃᓐᓇᕆᐊᓕᒃ ᐊᒻᒪ ᐱᔭᕆᐊᑐᓗᓂ ᒪᑭᒪᑎᒐᓱᒋᐊᖓ; ᐃᓱᒫᓘᑎᐅᓚᐅᖅᑐᑦ ᐊᑦᑐᐊᔪᑦ
ᐃᖅᑲᓇᐃᔭᖅᑎᑦᓴᖃᕆᐊᖃᕐᓂᖅ ᐊᑐᕆᐊᓕᐅᖅᑎᑦᓴᓂᒃ, ᐊᑦᑐᐃᔾᔪᑎᐅᒐᔭᖅᑐᑦ ᐱᓪᓗᒋᑦ ᐊᑐᕆᐊᓕᐅᕈᑎᐅᓯᒪᔪᑦ ᐱᓪᓗᒋᑦ
ᑐᑦᑐᐃᑦ, ᐊᒻᒪ ᐊᑭᑐᒐᔭᕐᓂᖓᓄᑦ ᐊᑐᕆᐊᒥᒃ ᒪᑭᒪᑎᑦᓯᔾᔪᑎᐅᔪᑦ.

• ᒐᕙᒪᒃᑯᓐᓂᒃ ᐃᑲᔪᕐᓱᐃᔾᔪᑎᑦᓴᑦ ᐊᒻᒪ ᑮᓇᐅᔭᐃᑦ

ᐃᓚᖏᑦ ᓄᓇᓕᖃᕐᕕᓐᓄᑦ ᑲᑎᙵᕙᑦᑐᑦ ᖁᕕᐊᖏᔾᔪᑎᒥᓂᒃ ᓴᖅᑮᕙᓚᐅᖅᑐᑦ ᐱᑕᖃᖏᓐᓂᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ
ᑮᓇᐅᔭᓂᒃ ᐊᒻᒪ ᐃᑲᔪᕐᓱᐃᔾᔪᑎᖏᓐᓂᒃ ᐱᓕᕆᐊᑦᓴᒥᒃ ᓴᓇᔭᐅᓇᓱᐊᕐᓂᖓᓄᑦ.

• ᓴᓇᔭᐅᔪᓐᓇᕋᔭᕐᓂᖓᓄᑦ ᐊᒻᒪ ᐊᓯᖏᓐᓂᒃ ᖃᐅᔨᓴᐅᑏᑦ
ᑕᑯᔭᐅᔪᒪᕙᓚᐅᖅᑐᑦ ᖃᐅᔨᓴᒃᑲᓐᓂᖁᔭᐅᓗᑎᒃ ᐱᔾᔪᑎᒋᓪᓗᒍ ᐊᑐᕆᐊᓕᐊᖑᔪᓐᓇᕋᔭᕐᒪᖔᖅ, ᐊᑭᑦᓴᖏᑦ, ᐊᒻᒪ
ᒪᓕᒐᓕᕆᔾᔪᑎᐅᒋᐊᖃᕐᓂᐊᖅᑐᑦ ᐱᓕᕆᐊᑦᓴᒧᑦ. ᐊᒻᒪᑦᑕᐅᖅ, ᑲᑎᙵᕙᑦᑐᑦ ᐅᖃᐅᓯᖃᖅᐸᓚᐅᖅᑐᑦ ᓄᐊᑦᓯᑐᐃᓐᓇᖁᔨᓪᓗᑎᒃ
ᐃᓱᒪᒋᔭᐅᔪᓂᒃ ᐊᒻᒪ ᑕᑯᓐᓇᖅᑕᐅᔪᓂᒃ ᐱᒻᒪᕆᐅᓂᐊᕆᐊᖓ. ᖃᓄᐃᒍᑎᐅᓯᒪᔪᑦ ᐊᑐᕆᐊᓕᐊᖑᓯᒪᔪᓐᓄᑦ ᐊᔾᔨᐸᓗᖏᓐᓂᒃ
ᐃᓱᒪᑦᓴᕐᓯᐅᕈᑎᐅᒋᐊᖃᕐᓂᐊᖅᑐᑦ, ᐊᒻᒪ ᐃᓕᓐᓂᐊᕈᑎᐅᓯᒪᔪᑦ ᐊᑐᖅᑕᐅᕙᓪᓗᑎᒃ ᐱᑦᓯᐊᑲᓐᓂᕈᑎᐅᔪᑦ ᓈᒻᒪᓐᓂᖏᑎᒍᑦ.
ᐊᒥᓱᑲᓪᓚᐃᑦ ᑲᑎᙵᕙᑦᑐᑦ ᐃᓱᒪᓕᐅᕆᕙᓚᐅᖅᑐᑦ ᐊᑐᕆᐊᓕᐊᖑᔪᓐᓇᕋᔭᕐᒪᖔᑕ ᐊᑐᓂ ᐃᓱᒪᑦᓴᕐᓯᐅᕈᑎᐅᒋᐊᖃᕐᓂᐊᕐᒪᑕ
ᐊᑐᓂ; ᐃᓚᖏᑕ ᓇᐅᒃᑰᖓᓂᖏᑦ ᐊᑲᐅᓂᕐᓴᐅᑐᐃᓐᓇᕆᐊᖃᕐᒪᑕ ᐊᓯᖏᓐᓂᒃ.

• ᓄᓇᓕᓐᓂ ᐸᓖᓯᓕᕆᓂᖅ
ᐸᓖᓯᒃᑯᑦ (RCMP) ᐸᓖᓯᒃᑯᑦ ᖃᖓᑕᓲᒃᑯᑦ ᑎᑭᑎᑦᓯᒐᔪᑦᑐᑦ ᐃᖅᑲᓇᐃᔭᖅᑎᓂᒃ ᐊᒻᒪ ᑎᒍᔭᐅᖅᑲᔪᓂᒃ ᓄᓇᓕᓐᓄᑦ ᐊᒻᒪ
ᐃᓱᒪᒋᔭᖃᖏᑦᑐᑦ ᑕᒪᓐᓇ ᐊᓯᔾᔨᓗᐊᕋᔭᕐᓂᖓᓄᑦ ᓴᓇᔭᐅᓐᓂᕈᓂ ᐊᑐᕆᐊᖅ. ᐸᓖᓯᒃᑯᑦ (RCMP) ᐸᓖᓯᒃᑯᑦ
ᐃᓱᒫᓘᑎᖃᓚᐅᖅᑐᑦ ᐊᓯᔾᔨᕆᐊᖃᕋᔭᕐᓂᖏᓐᓄᑦ ᐃᖅᑲᓇᐃᔭᖅᑎᖏᑕ ᖃᓄᐃᓪᓗᐊᕐᓂᖏᑦ ᐊᒻᒪ ᓄᓇᒃᑰᔫᖏᒍᑦ
ᐅᐸᒋᐊᖃᓕᕐᓂᕈᑎᒃ ᐱᕐᕈᓗᐊᕿᔪᖃᕐᓂᖅᐸᑦ ᐊᑐᕆᐊᕐᒥ ᐊᒻᒪ ᐱᔾᔪᑎᐅᓗᓂ ᐃᒥᐊᓗᓕᐅᒥᖃᕋᔭᕐᓂᖓ
ᐱᕐᕈᓗᐊᕿᔪᖃᕐᓂᐅᓴᑐᐃᓐᓇᕋᔭᕐᒪᑦ ᓄᓇᓕᓐᓂ ᓯᓚᑎᖏᓐᓂ ᑲᖏᖅᖠᓂᐅᑉ ᐃᒥᐊᓗᒃ ᑕᐃᑲᓂ ᑭᓪᓕᖃᖅᑎᑕᐅᕙᒻᒪᑦ.
ᐊᑐᕆᐊᓕᐅᕈᑎᒃ, ᐸᓖᓯᒃᑯᑦ (RCMP) ᐸᓖᓯᒃᑯᑦ ᐃᓕᑦᑐᕆᐊᖃᕋᔭᖅᑐᑦ ᑕᒪᒃᑯᓂᖓ ᓄᑖᓂᒃ ᖃᓄᐃᓕᖓᒍᑎᐅᕙᓐᓂᐊᖅᑐᓂᒃ.

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

5. ᓱᓇᐃᑦ ᑐᓴᓚᐅᖅᑕᕗᑦ ᐊᕐᕕᐊᕐᓂ
ᑭᒃᑯᑦ ᑲᑎᒪᖃᑎᒋᓚᐅᕐᒪᖔᑦᑎᒍ 
• ᕼᐋᒪᓚᖓᓂᒃ ᐊᕐᕕᐊᑦ ᒪᐃᔭ, ᑲᑎᒪᔨᖏᑦ, ᐊᒻᒪ ᑎᒥᐅᔪᒥᒃ

ᐊᐅᓚᑦᓯᔨᒻᒪᕆᐅᔪᖅ

• ᐊᕐᕕᐊᑦ ᐊᖑᓇᓱᑦᑏᑦ ᐊᒻᒪ ᒥᑭᒋᐊᕐᓂᐊᖅᑏᑦ ᑲᑐᔾᔨᖃᑎᒌᑦ

• ᓄᓇᓕᓐᓂ ᑲᑎᒪᓂᖅ
(ᐅᐸᓚᐅᖅᑐᑦ 25−ᓗᐊᑦ)

ᐅᖃᐅᓯᓪᓗᐊᑕᐅᓚᐅᖅᑐᑦ 

• ᑐᑦᑐᓂᒃ ᐊᒃᑐᖅᑕᐅᓂᖓ
ᐃᓱᒫᓘᑎᐅᓚᐅᖅᑐᑦ ᐊᑐᕆᐊᓕᐊᖑᔪᒪᔪᑦ ᐊᑦᑐᐃᒐᔭᕐᓂᖏᓐᓄᑦ ᑐᑦᑐᓂᒃ, ᐱᓗᐊᖅᑐᒥ ᓴᐳᔾᔭᐅᒋᐊᖃᕐᓂᖏᓐᓄᑦ
ᕿᑐᕐᖏᐅᕐᕕᖏᑦ ᐊᒻᒪ ᓄᕐᕋᓄᑦ ᐱᕈᕐᕕᐅᔪᑦ, ᐊᒻᒪ ᐊᑦᑐᐃᔾᔪᑎᐅᑐᐃᓐᓇᕆᐊᓖᑦ ᑐᑦᑐᐃᑦ ᐊᖅᑯᑎᖏᑦ ᓄᓇᒃᑯᑦ ᐊᒻᒪ
ᐱᐅᓯᕆᕙᑦᑕᖏᑦ.

• ᐊᖅᑯᑎᒥᒃ ᓂᕈᐊᕐᓂᖅ ᐊᒻᒪ ᐊᑦᑐᐊᖁᔭᐅᓂᖓ ᑰᒡᔪᐊᕌᓗᖕᒥ
ᐊᕐᕕᐊᕐᒥᐅᑕᐃᑦ ᑕᑯᔪᒪᕙᓚᐅᖅᑐᑦ ᐊᑐᕆᐊᖅ ᐊᑦᑐᐊᓂᖃᖅᑎᓪᓗᒍ ᑰᒡᔪᐊᕌᓗᖕᒥ, ᐊᒻᒪ ᖁᕕᐊᒋᔭᖃᖏᓐᓂᕋᖅᐸᓚᐅᖅᑐᑦ
ᐃᓱᒪᒋᔭᐅᔪᑦ ᐱᓪᓗᒋᑦ ᑮᓇᐅᔭᐃᔭᐅᑎᐅᖏᓐᓂᖓᓄᑦ ᐊᒻᒪ ᓱᒃᑲᐃᓐᓂᖏᓐᓄᑦ ᖃᐅᔨᓴᖅᑐᑦ ᐊᑐᕆᐊᓕᐊᖑᔪᓐᓇᕋᔭᕐᒪᖔᖅ
ᐊᑐᕆᐊᓕᐊᖑᔪᒪᔪᖅ.

• ᐊᑐᕆᐊᒃᑯᑦ ᐊᑦᑕᓇᑦᑕᐃᓕᒪᔪᓕᕆᓂᖅ
ᐃᓱᒫᓘᑎᑕᖃᖅᐸᓚᐅᖅᑐᖅ ᐅᓗᕆᐊᓇᓕᕋᔭᕐᓂᖏᓐᓄᑦ ᓄᓇᒃᑰᔫᑦ ᐊᔪᓕᕐᓂᖅᐸᑕ ᐱᔾᔪᑎᐅᓗᓂ ᓯᓚᕈᔪᒃ, ᓄᓇᒃᑰᔫᖅᑐᑦ
ᐃᓕᓐᖓᐅᑎᒐᐃᑉᐸᑕ, ᐊᒻᒪ ᖃᓄᐃᒍᑎᐅᔪᓐᓇᖅᑐᑦ/ᐱᓕᕆᔾᔪᑎᐅᒋᐊᓖᑦ ᐱᓪᓗᒋᑦ ᓱᒃᑲᓕᓗᐊᖅᑐᑎᒃ ᓄᓇᒃᑰᔫᖅᑐᑎᒃ
ᐱᕐᕈᓗᐊᕿᔪᖃᕐᓂᕋᐃᑉᐸᑦ.

• ᐃᓄᖕᓂᒃ ᐊᑦᑐᐃᒐᔭᖅᑐᑦ
ᐃᓱᒫᓘᑎᐅᔪᑦ ᖁᕝᕙᒋᐊᕋᔭᕐᓂᖏᓐᓄᑦ ᐊᒻᒪ ᖃᓄᐃᓕᐅᕈᑎᐅᓕᐅᒥᓗᓂ ᐃᒥᐊᓗᒃ ᐱᓪᓗᒍ ᓄᓇᓕᓐᓂ, ᐱᖃᓯᐅᔾᔭᐅᓗᑎᒃ
ᓄᓇᓕᓐᓂ ᐱᓕᕆᔾᔪᑎᖃᖏᓗᐊᕐᓂᖏᓐᓄᑦ ᐱᓕᕆᔾᔪᑎᐅᔪᓐᓇᕋᔭᖅᑐᓂᒃ ᐊᑦᑐᐃᔾᔪᑎᐅᑐᐃᓐᓇᕆᐊᓕᓐᓂᒃ.
ᐃᓱᒫᓘᑎᐅᓚᐅᕐᒥᔪᑦ ᐱᐅᖏᑐᒃᑯᑦ ᐊᑦᑐᐃᑐᐃᓐᓇᕆᐊᓕᐅᔪᑦ ᓄᓇᓕᕐᒥᐅᑕᓂᒃ ᓄᓇᓕᓐᓂ ᐱᔨᑦᓯᕋᐅᑎᐅᔪᑦ ᐊᒻᒪ
ᓇᖕᒥᓂᖃᖅᑎᐅᔪᑦ ᒪᑐᕙᓪᓕᐊᓕᕐᓂᕈᑎᒃ ᑲᖏᖅᖠᓂᐅᑉ ᐊᑐᐃᓐᓇᐅᓂᕐᓴᐅᓕᕐᓂᖓᓄᑦ. ᓲᕐᓗ, ᐃᓱᒫᓘᑎᖃᓚᐅᖅᑐᑦ
ᖃᐅᑕᒫᖅᑐᖅᓯᐅᑏᑦ ᑭᙴᒪᔭᐅᕙᑦᑐᑦ (ᓲᕐᓗ, ᓂᖀᑦ ᓂᐅᕕᕐᕕᔭᐃᑦ, ᐊᖏᕐᕋᒥ ᓱᓇᒃᑯᑖᑦᓴᑦ, ᐋᓐᓂᐊᔪᓕᕆᔨᐅᔪᑦ)
ᐃᓚᙵᖅᑕᐅᒍᑎᒃ ᐊᕐᕕᐊᕐᒥ, ᓄᓇᓕᕐᒥᐅᑕᐃᑦ ᓄᓇᒃᑰᔫᕆᐊᖃᓕᕋᔭᖅᑐᑦ ᑲᖏᖅᖠᓂ. ᑕᒪᓐᓇ ᑕᑯᓐᓇᖅᑕᐅᔪᖅ
ᐅᓗᕆᐊᓇᕈᓐᓇᕐᓂᖓᓄᑦ ᐊᒻᒪ ᐊᑐᓕᖅᑎᑦᓯᓗᓂ ᐊᔾᔨᒌᖏᓂᕐᒥᒃ, ᐃᓚᐃᓐᓇᖏᑦ ᓄᓇᓕᕐᒥᐅᑕᐃᑦ ᓄᓇᒃᑰᔫᖃᐅᕐᒪᑕ.

• ᐱᐅᓯᒋᐊᒃᑲᓐᓂᕋᔭᕐᓂᖓ ᐅᐸᑦᑕᐅᔾᔪᑎᐅᔪᓐᓇᖅᑐᑦ ᐃᓚᒌᓄᑦ, ᐱᖃᓐᓂᕆᔭᓄᑦ ᐊᒻᒪ ᐱᔨᑦᓯᕋᐅᑎᓄᑦ
ᐊᒥᓱᐃᑦ ᓄᓇᓕᕐᒥᐅᑕᐃᑦ ᖁᕕᐊᒋᔭᖃᓚᐅᖅᑐᑦ ᐱᐅᓯᒋᐊᒃᑲᓐᓂᕋᔭᕐᓂᖏᓐᓄᑦ ᐊᑦᑐᐊᔾᔪᑎᐅᔪᑦ ᓄᓇᓕᓐᓄᑦ, ᐱᓗᐊᖅᑐᒥ
ᑕᑯᓂᐊᖅᑕᐅᔪᓐᓇᓂᕐᓴᐅᓕᕋᔭᕐᒪᑕ ᐃᓚᒋᔭᐅᔪᑦ/ᐱᖃᓐᓂᕆᔭᐅᔪᑦ/ᐃᓐᓇᐅᓂᕐᓴᐃᑦ, ᐅᕝᕙᓘᓐᓃᑦ ᐊᑐᐃᓐᓇᐅᓂᕐᓴᐅᓕᕐᓗᑎᒃ
ᐋᓐᓂᐊᔪᓕᕆᔨᐅᔪᑦ ᐊᒻᒪ ᓂᐅᕕᕆᐊᕐᕕᑦᓴᐃᑦ ᑲᖏᖅᖠᓂᕐᒥ. ᑕᒪᓐᓇ ᐱᐅᓯᑎᑕᐅᒋᐊᕋᔭᖅᑐᑦ ᐊᑦᑐᐊᔾᔪᑎᐅᔪᖅ ᐃᓱᒪᒋᔭᐅᒻᒥᔪᖅ
ᐊᑭᑭᓪᓕᒋᐊᕈᑎᐅᔪᓐᓇᕐᓂᖓᓄᑦ ᐃᓅᓇᓱᐊᕈᑎᓂᒃ ᐊᑐᖅᑕᐅᒋᐊᖃᖅᐸᑦᑐᓂᒃ ᐱᔭᕆᐊᑭᓐᓂᕐᓴᐅᓕᕈᓂ ᓇᓕᐊᓐᓄᕋᐃᓂᐅᔪᖅ
ᐊᑑᑎᖃᕐᓂᖏᓐᓂᒃ ᓱᓇᑐᐃᓐᓇᕐᓂᒃ ᐊᒻᒪ ᐱᔨᑦᓯᕋᐅᑎᓂᒃ.

• ᑮᓇᐅᔾᔭᓴᕐᓂᕐᒧᑦ ᐱᕕᒃᓴᖃᕐᓂᐅᔪᑦ
ᐊᑐᕆᐊᖅ ᑕᑯᓐᓇᖅᑕᐅᓚᐅᖅᑐᖅ ᑮᓇᐅᔭᓕᐅᕈᑎᒍᑦ ᐱᔾᔪᑎᐅᔪᓐᓇᑦᓯᐊᕐᓂᐊᕐᓂᖓᓄᑦ ᐊᐅᓚᔾᔭᐃᒍᓂ ᑕᐅᕐᓰᔾᔪᑎᓂᒃ ᐊᒻᒪ
ᓇᖕᒥᓂᖃᕐᓂᒃᑯᑦ ᖃᓄᐃᓕᐅᕈᑎᐅᔪᓐᓇᖅᑐᓂᒃ, ᐱᔭᕆᐊᑭᓐᓂᕐᓴᐅᓕᕐᓗᓂ ᓄᑎᕆᒋᐊᒥ ᓱᓇᑐᐃᓐᓇᕐᓂᒃ ᑎᑭᑎᒋᐊᖃᖅᐸᑦᑐᓂᒃ
(ᐱᖃᓯᐅᔾᔭᐅᓗᑎᒃ ᑕᐃᒃᑯᐊ ᐋᖅᑭᑦᓱᑐᐃᓐᓇᕆᐊᖃᕋᔭᖅᑐᑦ ᐃᓪᓗᑦᓴᐃᑦ ᓴᓇᔭᐅᕙᓪᓕᐊᔪᑦ ᐊᕐᕕᐊᕐᒥ), ᐊᒻᒪ
ᐃᑲᔪᕐᓱᐃᔾᔪᑎᐅᓗᓂ ᓄᓇᓕᓐᓂ ᓇᖕᒥᓂᖃᖅᑎᐅᔪᓂᒃ.

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

ᐅᖃᐅᓯᐅᕙᓚᐅᖅᑐᑦ ᑭᐅᓚᐅᖅᑐᓂᒃ ᐊᕐᕕᐊᕐᒥᒃ ᐱᔾᔪᑎᒋᓪᓗᒍ ᐊᑐᕆᐊᓕᐊᖑᔪᒪᔫᑉ ᑐᑭᓕᐊᖓᓂᕆᓛᖅᑕᖓ 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

6. ᓱᓇᐃᑦ ᑐᓴᓚᐅᖅᑕᕗᑦ ᑎᑭᕋᕐᔪᐊᕐᒥ
ᑭᒃᑯᑦ ᑲᑎᒪᖃᑎᒋᓚᐅᕐᒪᖔᑦᑎᒍ 
• ᒪᐃᔭ ᐊᒻᒪ ᑎᒥᐅᔪᒥᒃ ᐊᐅᓚᑦᓯᔨᒻᒪᕆᒃ, ᑭᕙᓪᓕᕐᒥ

ᓄᓇᓕᖃᕐᕕᓐᓂ ᒪᐃᔭᐃᑦ ᑲᑎᒪᓂᖃᖅᑎᓪᓗᒋᑦ

• ᐃᔅᓴᑎᒃ ᐊᖑᓇᓱᑦᑏᑦ ᐊᒻᒪ ᒥᑭᒋᐊᕐᓂᐊᖅᑏᑦ ᑲᑐᔾᔨᖃᑎᒌᑦ

• ᓄᓇᓕᓐᓂ ᑲᑎᒪᓂᖅ
(ᐅᐸᓚᐅᖅᑐᑦ 19−ᓗᐊᑦ)

ᐅᖃᐅᓯᓪᓗᐊᑕᐅᓚᐅᖅᑐᑦ 

• ᑐᑦᑐᓂᒃ ᐊᒃᑐᖅᑕᐅᓂᖓ
ᐃᓱᒫᓘᑎᐅᓚᐅᖅᑐᑦ ᐊᑦᑐᐃᒐᔭᖅᑐᑦ ᑐᑦᑐᓂᒃ, ᐱᓗᐊᖅᑐᒥ ᑐᑦᑐᐃᑦ ᐊᑲᕐᕆᔮᖅᑐᑎᒃ ᐃᑳᖅᐸᓐᓂᖏᑦ ᐊᑐᕆᐊᒃᑯᑦ.

• ᐊᖅᑯᑎᑦᓴᒥᒃ ᓂᕈᐊᕐᓂᖅ
ᒫᓇᑑᐸᒨᖓᔪᒥᒃ ᐊᑐᕆᐊᓕᐅᖁᔨᕙᓚᐅᖅᑐᑦ, ᐱᓗᐊᖅᑐᒥ ᐅᐃᓂᐸᐃᒡᒧᑦ, ᐊᒻᒪ ᑎᑭᕋᕐᔪᐊᕐᒥᒃ ᑲᖏᖅᖠᓂᕐᒧᑦ
ᓯᕗᓪᓕᖅᐹᖑᓗᓂ ᐱᒋᐊᕐᕕᐅᓗᓂ ᐊᑐᕆᐊᕐᒧᑦ ᓴᓇᔭᐅᒍᓂ.

• ᒪᑭᒪᔪᑎᑉ ᐊᒃᑐᖅᑕᐅᓂᖓ
ᐊᑐᕆᐊᖅ ᑕᑯᓐᓇᖅᑕᐅᕙᓚᐅᖅᑐᑦ ᓄᓇᓕᕐᒥᐅᑕᐃᑦ ᐃᖅᑲᓇᐃᔮᑦᓴᓂᒃ ᓴᖅᑭᕐᕕᐅᑲᓐᓂᕋᔭᕐᓂᖏᓐᓄᑦ ᐊᒻᒪ
ᐱᐅᓯᑎᒋᐊᖅᑕᐅᓗᑎᒃ ᐊᐅᓚᑎᑦᓯᔾᔪᑎᐅᕙᑦᑐᑦ ᓱᓇᑐᐃᓐᓇᕐᓂᒃ.

• ᐊᕙᑎᑦᑕ ᐊᒃᑐᖅᑕᐅᓂᖓ
ᐳᔫᓕᒃᑲᓐᓂᕋᔭᕐᓂᖓ ᓯᐅᕋᕐᒥᒃ ᓇᓗᓇᐃᖅᑕᐅᓚᐅᖅᑐᖅ ᐃᓱᒫᓘᑎᐅᓂᖓᓄᑦ ᐊᑦᑐᐃᔪᓐᓇᕐᓂᖓᓄᑦ ᑭᒃᑯᑐᐃᓐᓇᐃᑦ
ᐃᓗᓯᖏᑎᒍᑦ ᓯᓚ ᐊᓂᖅᓵᑐᖅᑕᐅᕙᑦᑐᖅ ᐱᐅᖏᓕᒃᑲᓐᓂᕋᔭᕐᓂᖓᓄᑦ, ᐊᒻᒪ ᓄᐊᑉᐸᓪᓗᓂ ᐱᕈᖅᑐᓄᑦ ᐊᒻᒪ ᐸᐅᕐᖓᓄᑦ.

• ᓴᓇᓂᖅ, ᐊᐅᓚᑦᓯᓂᖅ, ᐊᒻᒪ ᒪᑭᒪᑎᑦᓯᓂᖅ
ᐃᓕᓐᓂᐊᕐᕕᐅᔪᓐᓇᕋᔭᕐᓂᖏᓐᓄᑦ ᐱᓕᕆᔨᐅᔪᑦ ᓴᓇᓚᐅᖅᑐᑦ ᐊᒻᒪ ᐊᐅᓚᑦᓯᓚᐅᖅᑐᑦ ᑐᒃᑐᔮᖅᑐᖅ ᐊᑐᕆᐊᕐᒥᒃ ᐊᒻᒪ ᐊᒡᓃᑯ
ᐄᒍᓪ ᐅᔭᕋᕐᓂᐊᖅᑏᑦ ᐅᔭᕋᕐᓂᐊᑎᒃᑯᑦ ᐊᑐᕆᐊᖏᓐᓂᒃ ᐅᖃᐅᓯᐅᓚᐅᕐᒥᔪᑦ.



ᒪᒃᐱᒐᖅ 15 ᐅᑯᓇᓂ 27 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

ᐅᖃᐅᓯᐅᕙᓚᐅᖅᑐᑦ ᑭᐅᓚᐅᖅᑐᓂᒃ ᑎᑭᕋᕐᔪᐊᕐᒥ ᐱᔾᔪᑎᒋᓪᓗᒍ ᐊᑐᕆᐊᓕᐊᖑᔪᒪᔫᑉ ᑐᑭᓕᐊᖓᓂᕆᓛᖅᑕᖓ 



ᒪᒃᐱᒐᖅ 16 ᐅᑯᓇᓂ 27 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

7. ᓱᓇᐃᑦ ᑐᓴᓚᐅᖅᑕᕗᑦ ᑲᖏᖅᖠᓂᕐᒥ
ᑭᒃᑯᑦ ᑲᑎᒪᖃᑎᒋᓚᐅᕐᒪᖔᑦᑎᒍ 
• ᕼᐋᒪᓚᖓᓂᒃ ᑲᖏᖅᖠᓂᖅ ᑐᓪᓕᐊ ᒪᐃᔭᐅᑉ, ᑲᑎᒪᔨᖏᑦ,

ᐊᒻᒪ ᐊᐅᓚᑦᓯᔨᒻᒪᕆᐅᔪᖅ

• ᐸᓖᓯᒃᑯᑦ (RCMP) ᐸᓖᓯᒃᑯᑦ ᑲᖏᖅᖠᓂᕐᒥ ᐱᓕᕆᕝᕕᖓᑦ

• ᓄᓇᓕᓐᓂ ᑲᑎᒪᖃᑎᖃᕐᓂᖅ ᓄᓇᓕᕐᒥᐅᑕᓂᒃ
(ᐅᐸᓚᐅᖅᑐᑦ 17 ᑲᑎᒪᓂᕐᒧᑦ)

ᐅᖃᐅᓯᓪᓗᐊᑕᐅᓚᐅᖅᑐᑦ 

• ᓄᓇᓕᐅᔪᑦ ᐃᓄᒋᐊᑦᓯᕙᓪᓕᐊᓂᖏᑦ
ᐊᑐᕆᐊᓕᐅᕐᓂᕈᑎᒃ, ᑐᑭᓯᔭᐅᓯᒪᔪᑦ ᑲᖏᖅᖠᓂᖅ ᐊᑦᓱᕉᓴᓕᒃᑲᓐᓂᕋᔭᕐᓂᖓᓄᑦ ᓄᓇᓕᖓᑦ ᐃᓄᒋᐊᑦᓯᑲᓪᓚᑉᐸᑦ, ᓲᕐᓗ
ᑭᙴᒪᔭᐅᓕᒃᑲᓐᓂᕋᔭᕐᓂᖏᓐᓄᑦ ᓱᓇᑐᐃᓐᓇᐃᑦ ᐱᔨᑦᓯᕋᐅᑎᐅᒋᐊᓖᑦ ᐃᓄᒋᐊᓐᓂᕐᓴᓂᒃ ᐊᒻᒪ ᐊᑦᑐᐊᔪᓂᒃ
ᓴᓇᒋᐊᕆᐊᖃᖅᐸᓕᕐᓗᑎᒃ ᓄᓇᓕᓐᓂ ᐱᔨᑦᓯᕋᕈᑎᓂᒃ, ᑕᒪᒃᑯᐊᓗ ᑐᑭᓯᒪᔭᐅᑦᓯᐊᕆᐊᖃᖅᐸᓂᐊᖅᑐᑎᒃ ᐊᒻᒪ
ᐸᕐᓇᐅᑎᐅᑦᓯᐊᐸᓪᓗᑎᒃ.

• ᐊᑐᕆᐊᒃᑯᑦ ᐊᑦᑕᓇᑦᑕᐃᓕᒪᔪᓕᕆᓂᖅ
ᐊᖅᑯᑎᓄᑦ ᐊᑦᑕᓇᑦᑕᐃᓕᒪᐅᑎᑦᓴᑦ ᓇᓗᓇᐃᖅᑕᐅᓚᐅᖅᑐᑦ ᐃᓱᒫᓘᑎᐅᓂᖏᓐᓄᑦ ᐅᓗᕆᐊᓇᖅᑐᓄᑦ ᐊᑦᑐᐊᔪᓄᑦ
ᓯᓚᕈᔫᓕᕐᓂᕈᓂ ᐊᒻᒪ ᓱᒃᑲᓕᓗᐊᖅᑐᑎᒃ ᐱᕐᕈᓗᐊᕿᑐᐃᓐᓇᕆᐊᓖᑦ ᐱᓗᐊᖅᑐᒥ ᑕᐃᒎᖅᑕᐅᕙᓚᐅᖅᑐᑦ.

• ᐃᑲᔪᕐᓱᐃᔾᔪᑏᑦ ᒥᑭᓂᕐᓴᓄᑦ ᓄᓇᓕᓐᓂᒃ
ᐃᓱᒫᓘᑎᐅᓚᐅᖅᑐᑦ ᐊᑐᕆᐊᓕᐊᖑᒍᓂ ᐱᔨᑦᓯᕋᐅᑏᑦ ᓄᐊᑕᐅᒐᔭᕐᓂᖏᓐᓄᑦ ᑲᖏᖅᖠᓂᕐᒧᑦ, ᓄᓇᓕᕋᓛᖑᓂᕐᓴᓂᒃ
ᐱᑕᖃᕈᓐᓃᐸᓪᓕᐊᓗᑎᒃ.

• ᐃᓱᒪᐃᓐᓇᕿᓂᕐᓴᐅᓕᕐᓂᖅ ᐊᒻᒪ ᐃᓅᖃᑎᒌᑦ ᐊᑦᑐᐊᖃᑎᒌᓐᓂᕐᓴᐅᓕᕐᓂᖏᑦ
ᐊᑐᕆᐊᖅ ᑕᑯᓐᓇᖅᑕᐅᔪᖅ ᓄᓇᓕᕐᒥᐅᑕᓄᑦ ᐱᐅᓯᒋᐊᕋᔭᕐᓂᖓᓄᑦ ᐃᓱᒪᐃᓐᓇᕿᓂᕐᓴᐅᓂᐅᔪᖅ ᐊᒻᒪ ᐃᓅᖃᑎᒌᑦ
ᐊᑦᑐᐊᖃᑎᒌᓐᓂᕐᓴᐅᓕᕈᓐᓇᕐᓂᖏᓐᓄᑦ; ᐱᔭᕆᐊᑭᓐᓂᕐᓴᐅᓕᕐᓗᓂ ᓇᒧᑦ ᓂᐅᕐᕈᒍᒪᔪᖃᓕᕐᓂᕈᓂ
ᖃᓄᖅᑑᕈᑎᖃᕐᓂᕐᓴᐅᓕᕐᓗᑎᒃ ᐅᓪᓗᕐᓯᐅᑎᒍᑦ ᐊᒻᒪ ᐊᑭᑭᓐᓂᕐᓴᐅᓕᕐᓗᓂ ᓂᐅᕐᕈᒍᒪᔪᖃᕐᓂᕈᓂ ᐱᖃᓐᓂᕆᔭᓄᑦ ᐊᒻᒪ
ᐃᓚᒋᔭᓄᑦ ᐊᒻᒪ ᓇᒥᑐᐃᓐᓇᖅ ᖃᓄᐃᓕᐅᖅᑐᓄᑦ ᐅᐸᒍᓐᓇᓂᕐᓴᐅᓕᕐᓗᑎᒃ. ᑕᒪᓐᓇ ᖃᓄᖅᑑᕈᑎᐅᔪᓐᓇᓂᕐᓴᐅᓂᐊᖅᑐᖅ
ᐊᓯᔾᔩᑐᐃᓐᓇᕆᐊᓕᑦᓯᐊᖑᔪᖅ ᓄᓇᓕᕐᒥᐅᑕᐃᑦ ᖃᓄᖅ ᑕᑯᓐᓇᐸᓐᓂᖏᓐᓄᑦ ᓅᑦᓴᕆᐊᑦᓴᖅ ᐊᓯᐊᓄᑦ ᓄᓇᓕᒻᒧᑦ, ᖃᐅᔨᒪᒍᑎᒃ
ᐅᑎᕋᓱᓕᕈᑎᒃ ᐱᔭᕆᐊᑭᓐᓂᕐᓴᐅᒐᔭᕐᓂᖓᓄᑦ.

• ᑐᑦᑐᓂᒃ ᐊᒃᑐᖅᑕᐅᓂᖓ
ᐊᖅᑯᑎᑦᓴᐅᔪᖅ ᑕᑯᓐᓇᖅᑕᐅᒐᓗᐊᖅᑐᓂ ᓈᒻᒪᓐᓂᖓᓄᑦ, ᐃᓱᒫᓘᑎᐅᕙᓚᐅᖅᑐᑦ ᑐᑦᑐᐃᑦ ᐊᑲᕐᕆᔮᕈᑎᒋᕙᑦᑕᖏᑦ
ᐃᑳᕋᓱᑦᑎᓪᓗᒋᑦ ᐊᑐᕆᐊᕐᒥᒃ.

• ᑮᓇᐅᔾᔭᓴᕐᓂᕐᒧᑦ ᐱᕕᒃᓴᖃᕐᓂᐅᔪᑦ
ᐅᖃᐅᓯᐅᕙᓚᐅᖅᑐᑦ ᖃᓄᖅ ᐊᑐᕆᐊᖅ ᐱᕚᓪᓕᕈᑎᐅᔪᓐᓇᕋᔭᕐᒪᖔᖅ ᑮᓇᐅᔭᓕᐅᕈᑎᒍᑦ ᐱᐅᓯᑎᒋᐊᖅᑕᐅᓗᓂ
ᐊᑦᑐᐊᓂᖃᕐᓂᐅᔪᖅ ᐅᔭᕋᕐᓂᐊᖅᑎᓄᑦ, ᒥᑭᓪᓕᒋᐊᕐᓗᑎᒃ ᖃᖓᑦᑕᐅᑎᓄᑦ ᐊᑭᓕᕆᐊᓖᑦ ᓱᓇᑐᐃᓐᓇᕐᓄᑦ, ᐊᒻᒪ
ᐃᑲᔪᕐᓱᐃᔾᔪᑎᐅᓗᓂ ᓄᓇᓕᓐᓂ ᓇᖕᒥᓂᖃᖅᑎᐅᔪᓂᒃ.



ᒪᒃᐱᒐᖅ 17 ᐅᑯᓇᓂ 27 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

• ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ
ᒪᑭᒪᑎᑕᐅᔭᕆᐊᖃᕐᓂᕆᒐᔭᖅᑕᖓ ᐊᑐᕆᐊᑉ ᓇᓗᓇᐃᖅᑕᐅᓚᐅᖅᑐᖅ ᐃᓱᒫᓘᑎᐅᓗᓂ ᐱᔾᔪᑎᐅᓗᓂ ᓯᓚᐅᑉ
ᖃᓄᐃᓐᓂᕆᕙᑦᑕᖓ ᓄᓇᓕᖃᕐᕕᓐᓄᑦ ᐊᑐᖅᑕᐅᓯᒪᔪᑦ ᐱᓪᓗᒋᑦ, ᐊᒻᒪ ᖃᓄᐃᑦᑐᑦ ᓄᓇᒃᑰᔫᑦ ᐊᑐᖅᑕᐅᕙᓐᓂᐊᕐᓂᖏᓐᓄᑦ
ᐊᑐᕆᐊᒃᑯᑦ. ᐊᐱᕆᔭᐅᓚᐅᖅᑐᖅ ᑕᒪᒃᑯᐊ ᐱᓪᓗᐊᑕᐅᔪᑦ ᖃᓄᐃᒍᑎᐅᔪᓐᓇᖅᑐᑦ ᐃᓱᒪᕐᓴᑦᓯᐅᕈᑎᐅᒐᔭᕐᒪᖔᑕ ᖃᓄᖅ
ᓴᓇᔭᐅᒐᔭᕐᓂᖓ ᐱᓪᓗᒍ, ᓴᓇᔭᐅᓕᖅᐸᑦ, ᐊᒻᒪ ᒪᑭᒪᑎᑦᓯᔾᔪᑎᒍᑦ ᐊᑐᕆᐊᕐᒥᒃ.

• ᐊᖅᑯᑎᑦᓴᒥᒃ ᓂᕈᐊᕐᓂᖅ ᐊᒻᒪ ᐊᑦᑐᐊᓂᑦᓴᖓ ᒫᓇᑑᐸᒧᑦ
ᑕᑯᔭᐅᔪᒪᓚᐅᖅᑐᖅ ᐊᑐᕆᐊᑦ ᐊᑦᑐᐊᓂᖃᖅᑎᓪᓗᒍ ᒫᓇᑑᐸᒧᑦ, ᒪᓕᑦᑐᒍ ᖃᐅᔨᓴᕐᓂᐅᓚᐅᖅᑐᖅ ᐊᑯᓂᑲᓪᓚᒃ ᐅᕙᑦᓯᐊᕈ, ᐊᒻᒪ
ᐊᐱᖅᑯᑎᐅᕙᓚᐅᖅᑐᑦ ᐱᑕᖃᓯᓐᓇᖅᑐᑦ ᐊᑐᕆᐊᑦ ᐊᑐᖅᑕᐅᔪᓐᓇᕋᔭᕐᒪᖔᑕ ᓴᓇᔭᐅᑎᓪᓗᒋᑦ ᓄᑖᑦ ᐊᖅᑯᑎᑦᓴᑦ.
ᐃᑲᔪᕐᓱᐃᕙᓚᐅᖅᑐᑦ ᓴᓇᔭᐅᒐᔭᖅᐸᑕ ᐊᑕᐅᓯᖅ ᐅᕝᕙᓘᓐᓃᑦ ᐊᒥᓲᓂᕐᓴᐃᑦ ᐅᐃᒍᖏᑦ ᐊᑐᕆᐊᒧᑦ ᐊᑐᓂ,
ᐊᑕᐅᑦᓯᒃᑰᖅᑕᐅᖏᓗᑎᒃ ᐊᑕᐅᓯᐅᓗᓂ ᐱᓕᕆᐊᑦᓴᖅ.



ᒪᒃᐱᒐᖅ 18 ᐅᑯᓇᓂ 27 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

ᐅᖃᐅᓯᐅᕙᓚᐅᖅᑐᑦ ᑭᐅᓚᐅᖅᑐᓂᒃ ᑲᖏᖅᖠᓂᕐᒥ ᐱᔾᔪᑎᒋᓪᓗᒍ ᐊᑐᕆᐊᓕᐊᖑᔪᒪᔫᑉ ᑐᑭᓕᐊᖓᓂᕆᓛᖅᑕᖓ 



ᒪᒃᐱᒐᖅ 19 ᐅᑯᓇᓂ 27 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

8. ᓱᓇᐃᑦ ᑐᓴᓚᐅᖅᑕᕗᑦ ᖃᒪᓂ’ᑐᐊᕐᒥ
ᑭᒃᑯᑦ ᑲᑎᒪᖃᑎᒋᓚᐅᕐᒪᖔᑦᑎᒍ 
• ᒪᐃᔭ, ᑭᕙᓪᓕᕐᒥ ᓄᓇᓕᖃᕐᕕᓐᓂᒃ ᒪᐃᔭᐃᑦ

ᑲᑎᒪᓂᖃᖅᑎᓪᓗᒋᑦ

• ᖃᒪᓂ’ᑐᐊᖅ ᐊᖑᓇᓱᑦᑏᑦ ᐊᒻᒪ ᒥᑭᒋᐊᕐᓂᐊᖅᑏᑦ
ᑲᑐᔾᔨᖃᑎᒌᑦ

• ᐲᑕᐅᑉ ᐊᐅᓚᑎᑦᓯᔾᔪᑎᖓ (Peter’s Expediting)

• ᓄᓇᓕᓐᓂ ᑲᑎᒪᖃᑎᖃᕐᓂᖅ ᓄᓇᓕᕐᒥᐅᑕᓂᒃ
(ᐅᐸᓚᐅᖅᑐᑦ 63 ᑲᑎᒪᓂᕐᒧᑦ)

ᐅᖃᐅᓯᓪᓗᐊᑕᓚᐅᖅᑐᑦ 

• ᐊᖅᑯᑎᑦᓴᒥᒃ ᓂᕈᐊᕐᓂᖅ, ᑐᑦᑐᓂᒃ ᐊᒻᒪ ᐃᑦᑕᕐᓂᓴᖃᕐᕕᓐᓂᒃ ᓴᐳᔾᔨᓂᖅ
ᓄᓇᓕᕐᒥᐅᑕᐃᑦ ᑕᑎᒋᔭᖃᖅᐸᓐᓂᖏᑦ ᑐᑦᑐᓂᒃ ᓇᓗᓇᐃᖅᑕᐅᓚᐅᖅᑐᑦ ᐊᒻᒪ ᑐᑦᓯᕋᕐᕕᐅᓗᑎᒃ ᒐᕙᒪᒃᑯᑦ ᓄᓇᕘᒧᑦ
ᖃᐅᔨᓴᖁᔭᐅᓗᑎᒃ ᐊᓯᐊᒍᑦ ᐊᖅᑯᑎᑦᓴᐅᔪᓐᓇᖅᑐᒥᒃ, ᐅᐊᓐᓇᖓᒍᑦ ᓯᔾᔭᖓᒎᖓᓗᓂ ᖃᒪᓂ’ᑐᐊᑉ, ᐱᐅᖏᑐᒃᑯᑦ ᐊᑦᑐᐃᖁᓇᒋᑦ
ᑐᑦᑐᓂᒃ ᐊᒻᒪ ᐊᑦᑐᖅᑕᐅᖁᓇᒋᒃ ᒪᕐᕉᒃ ᑰᑐᖃᐅᓕᖅᑑᒃ, ᑲᔮᓐ ᑰᒃ (Kazan) ᐊᒻᒪ ᖡᓇᓐ ᑰᒃ (Thelon).
ᓇᐅᒃᑰᕐᓂᐊᕋᓗᐊᖅᑎᓪᓗᒍ ᐊᖅᑯᑎᑦᓴᖅ, ᐊᑦᑐᐃᒐᔭᕐᓂᖓᓄᑦ ᐃᑦᑕᕐᓂᓴᖃᕐᕕᓐᓂᒃ ᓇᓗᓇᐃᖅᑕᐅᓚᐅᖅᑐᖅ
ᐃᓱᒫᓘᑎᐅᓂᖓᓄᑦ.

• ᐃᓅᖃᑎᒌᒃᑯᑦ ᐱᕚᓪᓕᕈᑎᑦᓴᑦ
ᐱᐅᓯᒋᐊᕋᔭᕐᓂᖓ ᐃᓅᖃᑎᒌᒃᑯᑦ ᐊᑦᑐᐊᖃᑎᒌᓐᓂᕐᓴᐅᓕᕋᔭᕐᓂᖏᑦ ᑕᑯᓐᓇᖅᑕᐅᓚᐅᖅᑐᖅ ᐱᕚᓪᓕᕈᑎᓪᓚᕆᐅᒐᔭᕐᓂᖓᓄᑦ
ᐊᑐᕆᐊᓕᐅᕈᑎᒃ.

• ᑮᓇᐅᔾᔭᓴᕐᓂᕐᒧᑦ ᐱᕕᒃᓴᖃᕐᓂᐅᔪᑦ
ᐊᑐᕆᐊᑉ ᐊᓐᓂᕐᓇᐅᑎᒋᒐᔭᖅᑕᖓ ᖁᕝᕙᒋᐊᖅᑕᐅᓂᕆᒐᔭᖅᑕᖏᑦ ᓄᓇᓕᓐᓂ ᑮᓇᐅᔭᓕᐅᕈᑎᐅᕙᑦᑐᑦ ᐅᖃᐅᓯᐅᕙᓚᐅᖅᑐᑦ,
ᐱᖃᓯᐅᔾᔭᐅᓗᑎᒃ ᐊᑐᐃᓐᓇᐅᓂᕐᓴᐅᒐᔭᕐᓂᖏᑦ ᐃᓕᓐᓂᐊᕈᑎᐅᔪᑦ, ᐱᓕᒻᒪᑦᓴᐅᑎᐅᔪᑦ, ᐊᒻᒪ ᐃᖅᑲᓇᐃᔮᑦᓴᐅᔪᑦ ᓴᓇᕕᓕᒫᓂ,
ᐊᒻᒪᑦᑕᐅᖅ ᐊᑑᑎᒋᒐᔭᖅᑕᖓ ᐃᑲᔪᕐᓱᐃᓂᒃᑯᑦ ᖃᐅᔨᓴᕐᓂᐅᔪᓂᒃ ᐊᒻᒪ ᐅᔭᕋᕐᓂᐊᕈᑎᐅᔪᓂᒃ ᖃᓄᐃᓕᐅᕈᑎᓂᒃ.

• ᐃᓗᓯᓕᕆᓂᒃᑯᑦ ᐊᒻᒪ ᐊᑦᑕᓇᑦᑕᐃᓕᒪᔪᓕᕆᓂᒃᑯᑦ ᐅᓗᕆᐊᓇᐅᑎᖏᑦ
ᐊᑐᕆᐊᒃᑯᑦ ᐊᑦᑕᓇᑦᑕᐃᓕᒪᔪᓕᕆᓂᖅ ᓇᓗᓇᐃᖅᑕᐅᓚᐅᖅᑐᖅ ᐃᓱᒫᓘᑎᐅᓂᖓᓄᑦ, ᐱᓪᓗᒋᑦ ᓱᑲᓗᐊᖅᑐᑎᒃ
ᓄᓇᒃᑰᔫᖃᑦᑕᕋᔭᖅᑐᑦ ᐊᐳᓚᕿᔪᐃᑦ ᐊᒻᒪ ᓄᓇᓕᕐᒥᐅᑕᐃᑦ ᐅᐸᒍᓐᓇᕋᔭᕐᓂᖏᓐᓄᑦ ᑕᐃᒪᐃᑦᑐᓂᒃ ᑐᐊᕕᕐᓇᖅᑐᑕᖃᓕᕐᓂᖅᐸᑦ.
ᐱᐅᖏᑐᒃᑯᑦ ᖃᓄᐃᒍᑎᐅᑐᐃᓐᓇᕆᐊᓕᐅᔪᑦ ᐱᔾᔪᑎᐅᓗᓂ ᐃᒥᐊᓗᐃᑦ ᓄᓇᓕᓐᓅᖅᐸᓕᕋᔭᖅᑐᑦ ᐃᓱᒪᕐᓲᑎᐅᓂᕐᓴᐅᓕᕐᓗᑎᒃ
ᐅᖃᐅᓯᐅᓚᐅᕐᒥᔪᑦ ᐃᓱᒫᓘᑎᐅᓂᖏᓐᓄᑦ.

• ᐊᑭᓕᕆᐊᖃᖅᐸᑦᑐᑦ ᐃᓅᓇᓱᐊᕈᑎᓄᑦ
ᒥᑭᓪᓕᒋᐊᕈᓐᓇᕋᔭᕐᓂᖏᑦ ᖃᖓᑦᑕᐅᑎᐅᕙᑦᑐᑦ ᓱᓇᑐᐃᓐᓇᕐᓂᒃ ᐊᐅᓪᓚᑎᑦᓯᒍᒪᓂᐊᕐᓗᓂ ᓇᒧᑐᐃᓐᓇᖅ ᐊᑭᓕᕆᐊᖃᖅᐸᑦᑐᑦ
ᐊᒻᒪ ᐊᑭᑭᓐᓂᕐᓴᐅᓕᕈᓐᓇᕐᓂᖏᑦ ᓱᓇᑐᐃᓐᓇᐃᑦ ᐊᒻᒪ ᐱᔨᑦᓯᕋᐅᑏᑦ ᑕᑯᔭᐅᕙᓚᐅᖅᑐᑦ ᐱᕚᓪᓕᕈᑎᐅᔪᓐᓇᕋᔭᕐᓂᖏᓐᓄᑦ
ᐊᑐᕆᐊᓕᐅᕈᑎᒃ – ᒥᑭᓪᓕᒋᐊᖅᑕᐅᓗᑎᒃ ᐊᑭᓕᕆᐊᖃᖅᐸᑦᑐᑦ ᐃᓅᓇᓱᐊᕈᑎᓄᑦ ᓄᓇᓕᕐᒥᐅᑕᓄᑦ.

• ᐊᕙᑎᑦᑕ ᐊᒃᑐᖅᑕᐅᓂᖓ
ᐃᓱᒫᓘᑎᐅᓚᐅᕐᒥᔪᖅ ᐳᔫᓕᒃᑲᓐᓂᕋᔭᕐᓂᖓᓄᑦ ᓄᓇ ᐊᒻᒪ ᖃᓄᖅ ᐊᑦᑐᐃᒐᔭᕐᓂᖓ ᑐᑦᑐᓂᒃ, ᑰᓐᓂᒃ, ᐃᖃᓗᓐᓂᒃ, ᑐᑦᑐᓄᑦ
ᓂᕿᓂᒃ, ᓂᕿᓂᒃ ᕿᒪᐃᕕᐅᕙᑦᑐᓂᒃ, ᓄᓂᕙᒋᐊᕐᕕᓐᓂᒃ/ᐸᐅᕐᖓᓂᒃ ᐊᕝᕗᒋᐊᕐᕕᓐᓂᒃ, ᐊᒻᒪ ᑭᒃᑯᑐᐃᓐᓇᐃᑦ ᐃᓗᓯᖏᓐᓂᒃ,
ᐊᒻᒪᑦᑕᐅᖅ ᑯᕕᑐᐃᓐᓇᕆᐊᓕᓐᓄᑦ ᑭᓂᖅᑐᓂᒃ ᐅᕐᓱᐊᓗᑦᓴᔭᓂᒃ. ᐊᐱᖅᑯᑎᑕᖃᖅᐸᓚᐅᕐᒥᔪᖅ ᐱᔾᔪᑎᐅᓗᓂ ᐊᑐᕆᐊᑉ
ᐊᑦᑐᐃᒐᔭᕐᓂᖓᓄᑦ ᑰᑐᖃᕐᓂᒃ.



ᒪᒃᐱᒐᖅ 20 ᐅᑯᓇᓂ 27 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

ᐅᖃᐅᓯᐅᕙᓚᐅᖅᑐᑦ ᑭᐅᓚᐅᖅᑐᓂᒃ ᖃᒪᓂ’ᑐᐊᒥ ᐱᔾᔪᑎᒋᓪᓗᒍ ᐊᑐᕆᐊᓕᐊᖑᔪᒪᔫᑉ ᑐᑭᓕᐊᖓᓂᕆᓛᖅᑕᖓ 



ᒪᒃᐱᒐᖅ 21 ᐅᑯᓇᓂ 27 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

9. ᓱᓇᐃᑦ ᑐᓴᓚᐅᖅᑕᕗᑦ ᐃᒡᓗᓕᒑᕐᔪᒻᒥ
ᑭᒃᑯᑦ ᑲᑎᒪᖃᑎᒋᓚᐅᕐᒪᖔᑦᑎᒍ 
• ᕼᐋᒪᓚᖓᓂᒃ ᐃᒡᓗᓕᒑᕐᔪᑉ ᑐᓪᓕᐊ ᒪᐃᔭᐅᑉ, ᑲᑎᒪᔨᖏᑦ,

ᐊᒻᒪ ᑎᒥᐅᔪᒥᒃ ᐊᐅᓚᑦᓯᔨᒻᒪᕆᒃ

• ᐊᕿᒋᖅ ᐊᖑᓇᓱᑦᑏᑦ ᐊᒻᒪ ᒥᑭᒋᐊᕐᓂᐊᖅᑏᑦ ᑲᑐᔾᔨᖃᑎᒌᑦ

• ᓄᓇᓕᓐᓂ ᑲᑎᒪᖃᑎᖃᕐᓂᖅ ᓄᓇᓕᕐᒥᐅᑕᓂᒃ
(ᐅᐸᓚᐅᖅᑐᑦ 10 ᑲᑎᒪᓂᕐᒧᑦ)

ᐅᖃᐅᓯᓪᓗᐊᑕᐅᓚᐅᖅᑐᑦ 

• ᐊᖅᑯᑎᑦᓴᒥᒃ ᓂᕈᐊᕐᓂᖅ ᐊᒻᒪ ᐃᑦᑕᕐᓂᓴᖃᕐᕕᓐᓂᒃ ᐊᑦᑐᐃᔾᔪᑎᑦᓴᑦ
ᐊᖅᑯᑎᑦᓴᖅ ᑕᑯᔭᐅᔪᒪᓂᕐᓴᐅᓚᐅᖅᑑᒐᓗᐊᖅ ᖃᓂᑦᓴᓂᕐᓴᐅᑎᓪᓗᒍ ᓯᔾᔭᕐᐸᓯᕐᒥᒃ ᓴᐳᔾᔭᐅᖁᓪᓗᒋᑦ ᐃᒥᖃᐅᑎᐅᕙᑦᑐᑦ ᑕᓰᑦᑰᑦ
ᐊᒻᒪ ᓇᓕᐊᓐᓄᕋᐅᑎᐅᕙᑦᑐᑦ ᓄᓇᒃᑯᑦ ᑐᑦᑐᓄᑦ, ᓇᓄᕐᓄᑦ, ᐊᒻᒪ ᑎᖕᒥᐊᓄᑦ. ᐃᓱᒫᓘᑎᐅᕙᓚᐅᕐᒥᔪᑦ ᐊᖅᑯᑎᓕᐊᖑᔪᒪᔪᖅ
ᐱᓪᓗᒍ ᐱᐅᖏᑐᒃᑯᑦ ᐊᑦᑐᐃᒐᔭᕐᓂᖓᓄᑦ ᓇᓗᓇᐃᖅᑕᐅᓯᒪᖏᓐᓂᖏᓐᓂᒃ ᐃᑦᑕᕐᓂᓴᖃᕐᕕᓐᓂᒃ.

• ᐃᑲᔪᕐᓱᐃᓂᖅ ᐱᐅᓯᑎᒋᐊᕋᔭᕐᓂᖏᓐᓄᑦ ᐊᑦᑐᐊᖃᑎᒌᓐᓂᐅᕙᑦᑐᑦ
ᐃᒡᓗᓕᒑᕐᔪᒃ ᐅᐃᒍᐃᕙᓪᓕᐊᓯᒪᔪᒻᒪᕆᐅᓕᖅᑐᑦ ᐊᑐᕆᐊᓕᕆᔾᔪᑎᖏᓐᓂᒃ ᓂᒋᕐᒨᖓᔪᒥᒃ; ᑕᒪᓐᓇ ᐱᓪᓗᒍ, ᐃᑲᔪᕐᓱᖅᑕᐅᔪᖅ
ᐊᑐᕆᐊᖅ ᐊᑲᐅᓂᕐᓴᐅᓕᕋᔭᕐᓂᖓᓄᑦ ᓂᐅᕐᕈᒍᒪᓂᐊᕐᓗᓂ ᑲᖏᖅᖠᓂᕐᒧᑦ, ᐱᐅᓯᑎᒋᐊᕈᑎᐅᓗᓂ ᐃᓅᖃᑎᒌᒃᑯᑦ
ᐊᑦᑐᐊᖃᑎᒌᒍᑎᓂᒃ ᐊᒻᒪ ᐱᔭᐅᔪᓐᓇᓂᕐᓴᐅᓕᕐᓗᑎᒃ ᓱᓇᑐᐃᓐᓴᐃᑦ ᐊᒻᒪ ᐱᔨᑦᓯᕋᐅᑏᑦ ᐊᔾᔨᒌᖏᑦᑐᑦ.

• ᑮᓇᐅᔾᔭᓴᕐᓂᕐᒧᑦ ᐱᕕᒃᓴᖃᕐᓂᐅᔪᑦ
ᐅᒥᐊᕐᔪᐊᓄᑦ ᓂᐅᕋᐃᕕᑦᓴᒥᒃ ᐃᒡᓗᓕᒑᕐᔪᒻᒥ ᓴᓇᒍᓐᓇᕋᔭᖅᑐᑦ, ᐊᒻᒪ ᐊᖏᓪᓕᒋᐊᕈᑎᐅᓗᓂ ᐃᑲᔪᕐᓱᐃᓂᒃᑯᑦ ᓴᓇᕕᓐᓂᒃ,
ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓕᐅᕋᓱᐊᕈᑎᓕᕆᓂᒃᑯᑦ ᐱᔾᔪᑎᐅᔪᓐᓇᕐᓂᖓᓄᑦ ᐊᑦᑐᐊᔪᓂᒃ ᐊᑐᕆᐊᕐᒧᑦ.

• ᐃᓗᓯᓕᕆᓂᒃᑯᑦ ᐊᒻᒪ ᐊᑦᑕᓇᑦᑕᐃᓕᒪᔪᓕᕆᓂᒃᑯᑦ ᐊᑦᑐᐃᔾᔪᑎᑦᓴᑦ
ᐱᓕᐅᒥᒐᔭᕐᓂᖏᑦ ᐃᒥᐊᓗᐃᑦ ᓄᓇᓕᓐᓅᓂᕐᓴᐅᓕᕋᔭᖅᑐᑦ, ᐊᒻᒪ ᐱᔾᔪᑎᐅᔪᑦ ᐊᑦᑐᐊᔪᑦ ᐊᑐᕆᐊᒃᑯᑦ ᐊᑦᑕᓇᑦᑕᐃᓕᒪᓂᕐᒥᒃ
(ᓲᕐᓗ, ᓚᐃᓴᖃᕆᐊᓖᑦ ᐊᖁᑎᐅᔪᑦ, ᓄᓇᒃᑰᔫᑦ ᓇᓪᓕᐅᒃᑯᒫᖃᕆᐊᖃᕐᓂᖏᑦ, ᖃᓄᑎᒋ ᓱᒃᑲᓕᒋᐊᖃᕐᓂᒃᑯᑦ
ᐊᑐᓕᖅᑎᑦᓯᓇᓱᐊᕐᓂᖅ, ᐊᒻᒪ ᐃᒥᐊᓗᒋᐊᖃᖏᓐᓂᖅ ᓄᓇᒃᑰᔫᕐᓗᓂ) ᓇᓗᓇᐃᖅᑕᐅᓯᒪᔪᑦ ᐃᓱᒫᓘᑎᐅᒐᔭᕐᓂᖏᓐᓄᑦ
ᐊᑦᑐᐃᒐᔭᕐᓂᖏᓐᓄᑦ ᓄᓇᓕᕐᒥᐅᑕᐃᑦ ᐃᓗᓯᖏᓐᓂᒃ ᐊᒻᒪ ᐊᑦᑕᓇᔾᔭᐃᕐᓯᒪᒋᐊᖃᕐᓂᖏᓐᓄᑦ.
ᖃᓄᐃᓕᐅᕈᑎᐅᑐᐃᓐᓇᕆᐊᓕᐅᔪᑦ ᐃᑭᒪᑎᑕᐅᔪᑦ ᐊᒻᒪ ᓄᓇᒃᑰᔫᒃᑯᑦ ᐅᓯᑎᑕᐅᔪᓂᒃ ᐅᓗᕆᐊᓇᖅᑐᓂᒃ ᓱᓇᑐᐃᓐᓇᕐᓂᒃ
ᐃᓱᒫᓘᑎᐅᕙᓚᐅᕐᒥᔪᑦ ᐱᖃᑕᐅᔪᓄᑦ.

• ᐊᕙᑎᑦᑕ ᐊᒃᑐᐃᒍᑎᑦ
ᐃᓱᒫᓘᑎᐅᕙᓚᐅᖅᑐᑦ ᐊᔾᔨᒌᖏᑦᑐᑦ ᓄᓇᐅᑉ ᐊᕙᑎᐊᓂᒃ ᐊᑦᑐᐃᔪᓐᓇᖅᑐᑦ; ᑭᒃᑯᑐᐃᓐᓇᐃᑦ ᐱᓗᐊᖅᑐᒥ
ᐅᖃᐅᓯᖃᖅᐸᓚᐅᖅᑐᑦ ᐅᕐᓱᐊᓗᐃᑦ ᑭᓂᖅᑐᑦ ᑯᕕᖃᑦᑕᕋᔭᕐᓂᖏᓐᓄᑦ ᐊᒻᒪ ᓴᓃᑦ ᐃᒋᑕᐅᑐᐃᓐᓇᖃᑦᑕᕋᔭᕐᓂᖏᓐᓄᑦ
ᑭᓪᓗᖓᓄᑦ ᐊᑐᕆᐊᑉ. ᐱᐅᔪᓂᒃ ᐊᑦᑐᐃᔾᔪᑎᑦᓴᓂᒃ ᓇᓗᓇᐃᕐᓯᕙᓚᐅᕐᒥᔪᑦ – ᐱᓗᐊᖅᑐᒥ ᐊᑐᕆᐊᖃᓕᖅᐸᑦ ᐅᒥᐊᕐᔪᐊᑦ
ᐃᓚᙵᓪᓗᐊᕋᔭᕐᓂᖏᓐᓄᑦ ᑎᑭᑉᐸᑦᑐᑦ, ᐱᐅᖏᑦᑐᓂᒃ ᐊᑦᑐᐃᔾᔪᑎᑦᓴᐃᑦ ᐱᑕᖃᖏᓂᕐᓴᐅᒐᔭᖅᑐᑦ ᐃᒪᕐᒥᐅᑕᐃᑦ ᐃᓱᒪᒋᓪᓗᒋᑦ
(ᓲᕐᓗ, ᓇᑦᑏᑦ, ᕿᓚᓗᒐᐃᑦ).

• ᖃᓄᖅ ᓴᓇᔭᐅᒐᔭᕐᓂᖓ, ᓴᓇᔭᐅᒐᔭᕐᓂᖓ, ᐊᒻᒪ ᐊᐅᓚᑕᐅᒐᔭᕐᓂᖓ
ᐃᓱᒫᓘᑎᑕᖃᖅᑐᖅ ᖃᓄᖅ ᐊᑐᕆᐊᑦᓴᖅ ᓴᓇᔭᐅᒐᔭᕐᓂᖓᓄᑦ ᐱᔾᔪᑎᒋᓪᓗᒍ ᐱᔭᕆᐊᑐᓂᖃᖅᑐᖅ ᓄᓇ ᐊᒻᒪ ᓅᑦᑕᕐᓂᖓ
ᓄᓇᐅᑉ; ᐊᒻᒪᑦᑕᐅᖅ ᐊᐳᑎ ᐊᐅᑲᓪᓚᑦᑐᒥᓂᐅᑎᓪᓗᒍ ᑰᒍᔾᔭᐅᓂᐅᓴᒐᔭᖅᑐᑦ.



ᒪᒃᐱᒐᖅ 22 ᐅᑯᓇᓂ 27 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

ᐅᖃᐅᓯᐅᕙᓚᐅᖅᑐᑦ ᑭᐅᓚᐅᖅᑐᓂᒃ ᐃᒡᓗᓕᒑᕐᔪᕐᒥᒃ ᐱᔾᔪᑎᐅᓗᓂ ᐊᑐᕆᐊᑉ ᓇᐅᒃᑯᑦ ᑐᑭᓕᐊᕐᓯᒪᒐᔭᕐᓂᖓ 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

10. ᖃᕋᑕᐅᔭᒃᑯᑦ ᐊᐱᖅᑯᑎᐅᓚᐅᖅᑐᒥᒃ ᐱᓪᓗᐊᑕᐅᔪᑦ
ᐅᑯᐊ ᓇᓪᓕᖏᑦ ᐱᕚᓪᓕᕈᑎᐅᔪᓐᓇᖅᑐᑦ ᑭᕙᓪᓕᖅ ᐊᑐᕆᐊᓕᐊᖑᔪᒪᔪᖅ ᐱᔾᔪᑎᒋᓪᓗᒍ ᐃᓕᓐᓄᑦ ᐱᒻᒪᕆᐅᓂᖅᐹᖑᕙᑦ? 

ᖃᕋᑕ

ᐊᑐᐃᓐᓇᐅᓂᕐᓴᐅᔪᓐᓇᓕᕋᔭᖅᑐᑦ ᐃᓕᓐᓂᐊᕈᑎᑦᓴᑦ ᐅᕝᕙᓘᓐᓃᑦ ᐱᓕᒻᒪᑦᓴᐅᑎᑦᓴᑦ 
ᓇᒦᒃᑲᓗᐊᕈᑎᒃ  

ᐊᑐᐃᓐᓇᐅᓂᕐᓴᐅᔪᓐᓇᓕᕋᔭᖅᑐᑦ ᐃᖅᑲᓇᐃᔭᕐᕕᐅᔪᓐᓇᖅᑐᑦ ᓄᓇᓕᓐᓂ ᐊᓯᖏᓐᓂ 

ᐊᑐᐃᓐᓇᐅᓂᕐᓴᐅᔪᓐᓇᓕᕋᔭᖅᑐᑦ ᐃᓚᒋᔭᐅᔪᓅᕈᑎᑦᓴᑦ/ᐱᖃᓐᓂᕆᔭᓅᕈᑎᑦᓴᑦ 

ᐊᑐᐃᓐᓇᐅᓂᕐᓴᐅᔪᓐᓇᓕᕋᔭᖅᑐᑦ ᐃᓗᓯᓕᕆᔾᔪᑎᑦᓴᐃᑦ ᑭᙴᒪᔭᐅᔪᑦ 

ᐊᑐᐃᓐᓇᐅᓂᕐᓴᐅᔪᓐᓇᓕᕋᔭᖅᑐᑦ ᓄᓇᐃᑦ ᐊᑐᖅᑕᐅᕙᑦᑐᑦ ᐱᖅᑯᓯᑐᖃᑎᒍᑦ 
ᖃᓄᐃᓕᐅᕐᕕᐅᕙᑦᑐᑦ  

ᑐᐊᕕᕐᓇᖅᑐᓕᕆᔨᓄᑦ ᐅᐸᑦᑕᐅᓴᕋᐃᓐᓂᕐᓴᐅᔪᓐᓇᓕᕐᓗᑎᒃ ᐱᒐᔭᖅᑐᑦ 

ᐱᐅᓯᒋᐊᕐᓗᓂ/ᐊᒥᓲᓂᕐᓴᐅᕙᓕᕐᓗᑎᒃ ᐃᖅᑲᓇᐃᔮᖑᔪᓐᓇᖅᑐᑦ 

ᐊᑭᑭᓐᓂᕐᓴᐅᓗᓂ ᖃᖓᑕᓲᒃᑰᕈᑎᓂᒃ 

ᐃᓅᓇᓱᐊᕈᑎᓄᑦ ᐊᑭᓕᕐᓱᕆᐊᖃᖅᐸᑦᑐᑦ ᐃᓚᙵᕋᔭᖅᑐᑦ ᖃᖓᑦᑕᐅᑎᑦᓴᖏᑦ 
ᐃᓚᖓᕈᑎᒃ/ᓴᓇᔭᐅᕙᑦᑐᑦ ᐊᑭᖏᑦ ᐃᓚᙵᕈᑎᒃ  

ᐊᑦᑕᓇᖅᑐᒦᖏᓂᕐᓴᐅᓕᕈᓐᓇᖅᑐᑦ ᓄᓇᓕᐅᔪᑦ 

ᐱᒻᒪᕆᐊᓘᔪᖅ ᐱᒻᒪᕆᐅᕗᖅ ᖃᓄᑐᐃᓐᓇᖅ/ᓇᓗᔪᖅ ᐱᒻᒪᕆᐸᓗᒃ ᐱᒻᒪᕆᐅᖏᑦᑐᖅ 

ᐅᖃᐅᓯᒃᓴᑦ 

• ᐱᐅᓯᒋᐊᖅᑎᑕᐅᓗᓂ ᓄᓇᓕᐅᔪᑦ ᐊᑦᑐᐊᖃᑎᒌᒍᓐᓇᕐᓂᖏᑦ, ᐃᓅᖃᑎᒌᑦ ᑲᑎᖃᑎᒌᒍᓐᓇᓂᕐᓴᐅᓕᕐᓗᑎᒃ, ᐃᓕᖅᑯᓯᓕᕆᔪᓂᒃ
ᑕᐅᕐᓰᖃᑎᒌᒍᓐᓇᓂᕐᓴᐅᓕᕐᓗᑎᒃ, ᐊᒻᒪ ᑲᑐᔾᔨᖃᑎᒌᓐᓂᒃᑯᑦ ᐱᓕᕆᖃᑎᒌᒍᓐᓇᓂᕐᓴᐅᓕᕐᓗᑎᒃ.

• ᐊᑐᕆᐊᖅ ᐃᑲᔫᑎᖃᑐᐃᓐᓇᕆᐊᓕᒃ ᐊᓯᐅᔨᑦᑕᐃᓕᒪᐅᑎᑦᓴᓄᑦ ᐊᒻᒪ ᐊᑐᖅᑕᐅᖁᔨᔾᔪᑎᒍᑦ ᓄᓇᓕᓐᓂ ᐃᓕᖅᑯᓯᓕᕆᔪᓂᒃ.

• ᐱᐅᓯᒋᐊᖅᑎᑕᐅᓗᓂ ᐊᑦᑐᐊᖃᑎᒌᓐᓂᒃᑯᑦ ᐃᑲᔪᕐᓱᐃᔾᔪᑎᐅᔪᓐᓇᕋᔭᖅᑐᖅ ᐃᓱᒪᓕᕆᔾᔪᑎᒍᑦ ᐊᒻᒪ ᖃᓄᐃᖏᑦᓯᐊᕆᐊᖃᕐᓂᒃᑯᑦ,
ᓇᐅᒃᑯᑐᐃᓐᓇᖅ ᖃᓄᐃᒋᐊᖃᖏᓐᓂᖏᓐᓄᑦ ᐃᑲᔫᑎᖃᕐᓗᓂ ᐊᒻᒪ ᑲᑎᒪᑎᑕᐅᓂᕐᓴᐅᓕᕐᓗᑎᒃ ᓄᓇᓕᐅᔪᑦ ᑭᓪᓕᖓᒎᖓᓂᖏᑦ ᐊᖅᑯᑎᐅᑉ.

• ᐊᑐᕆᐊᖅ ᐊᐅᓚᔾᔭᐃᑐᐃᓐᓇᕆᐊᓕᒃ ᑮᓇᐅᔭᓕᐅᕋᓱᐊᕈᑎᓕᕆᓂᒃᑯᑦ ᐱᕙᓪᓕᐊᒍᑎᑦᓴᓂᒃ ᓄᓇᓕᖃᕐᕕᓐᓂ ᐊᐅᓚᔾᔭᐃᓗᓂ ᓱᓇᑐᐃᓐᓇᕐᓂᒃ
ᑕᐅᕐᓰᔾᔪᑎᓕᕆᓂᕐᒥᑦ, ᐳᓚᕋᑦᑐᓕᕆᓂᕐᒥᑦ, ᐊᒻᒪ ᐱᓕᕆᔾᔪᑎᑦᓴᓂᒃ ᐃᖏᕐᕋᔾᔪᑎᓕᕆᔾᔪᑎᑦᓴᓂᒃ.

• ᐊᑐᕆᐊᑦ ᑕᑎᒋᔭᕐᓂᓂᕐᓴᐅᒻᒪᑕ ᐊᒻᒪ ᐊᔾᔨᒌᓐᓂᕐᓴᐅᓗᑎᒃ ᐃᖏᕐᕋᔾᔪᑎᐅᓗᑎᒃ ᖃᖓᑕᓲᓂᒃ, ᑕᒪᒃᑯᐊ ᑕᑎᒋᔭᕆᐊᖃᖅᐸᒻᒪᑕ ᓯᓚᐅᑉ
ᖃᓄᐃᓕᖓᓂᖓᓂᒃ ᐅᓪᓗᕐᓂ ᖃᖓᑕᕕᐅᓂᐊᖅᑐᓂ.

• ᖃᐅᔨᓴᕈᒥᓇᕐᓂᕐᓴᐅᓕᕋᔭᖅᑐᖅ ᓴᓇᔭᐅᔪᓐᓇᕋᔭᕐᒪᖔᖅ ᐊᒥᓱᓄᑦ ᓄᓇᓕᓐᓄᑦ ᐊᑐᖅᑕᐅᔪᓐᓇᕐᓗᓂ ᐆᒻᒪᖅᑯᑎᖃᐅᑎᑦᓴᑦ.

• ᐊᑭᑭᓐᓂᕐᓴᐅᓕᕐᓗᑎᒃ ᐃᓪᓗᑦᓴᐃᑦ ᐃᖏᕐᕋᔾᔪᑎᖏᑦ ᐊᑭᑭᓐᓂᕐᓴᐅᓕᖅᐸᑕ ᐊᑭᓕᕆᐊᖃᖅᐸᑦᑐᑦ.

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

ᖃᑦᑎᐊᑎᖅᑐᑎᒃ ᐊᕐᕌᒍᓕᒫᒥ ᖃᖓᑕᓲᒃᑰᕆᐊᖃᖅᐸᑉᐱᑦ ᓄᓇᓕᓐᓄᑦ 
ᑭᕙᓪᓕᐅᑉ ᓄᓇᓕᖃᕐᕕᐊᓂ, ᖃᓄᑐᐃᓐᓇᑦᓯᐊᖅ ᐱᔾᔪᑎᖃᖅᑐᑎᑦ? 

ᓴᓇᔭᐅᒍᒪᔪᖅ ᑭᕙᓪᓕᕐᒥ ᐊᑐᕆᐊᓕᐊᖑᑉᐸᑦ, 
ᖃᖓᑕᓲᒃᑰᖏᓂᕐᓴᐅᓕᕋᔭᖅᐱᑦ ᓄᓇᓕᓐᓅᕐᓗᑎᑦ 
ᓇᓪᓕᐊᓐᓄᑦ ᑭᕙᓪᓕᐅᑉ ᓄᓇᓕᖃᕐᕕᐊᓂ? 

ᓇᖕᒥᓂᖃᖅᑎᐅᒍᕕᑦ, ᐃᓱᒪᒋᔭᖃᖅᐱᑦ ᑭᕙᓪᓕᕐᒥ ᐊᑐᕆᐊᓕᐊᖑᔪᒪᔪᖅ ᐃᕝᕕᑦ ᓇᖕᒥᓂᖁᑎᖓᓄᑦ ᐱᕚᓪᓕᕈᑎᐅᒐᔭᕐᓂᖓᓄᑦ? 

ᐅᖃᐅᓯᒃᓴᑦ: 

• ᐊᑭᓕᕐᓱᖅᑕᐅᒍᓐᓇᓂᕐᓴᐅᓕᕐᓗᑎᒃ ᖃᖓᑦᑕᐅᑎᖏᑦ/ᐊᑭᖏᑦ
ᓱᓇᒃᑯᑖᑦᓴᐃᑦ/ᐊᐅᓪᓚᑎᑦᓯᓂᐊᕐᓗᓂ ᓱᓇᑐᐃᓐᓇᕐᓂᒃ.

• ᒥᑭᓪᓕᒋᐊᕈᓐᓇᓕᕐᓗᑎᒃ ᓂᐅᕕᖅᐸᑦᑐᓄᑦ ᐊᑭᓕᖅᑕᐅᕙᑦᑐᑦ.

• ᓄᓇᓕᓐᓅᐸᓐᓂᖏᓐᓄᑦ ᓂᐅᕐᕈᕙᑦᑐᑦ ᓂᐅᕕᖅᑐᑦᓴᐃᑦ ᐊᒥᓱᕈᒃᑲᓐᓂᕋᔭᖅᑐᑦ.

• ᐊᑯᓂᐅᓂᕐᓴᖅ ᐃᖅᑲᓇᐃᔭᕈᓐᓇᖅᑐᓂᒃ ᐃᖅᑲᓇᐃᔭᖅᑎᑖᕈᓐᓇᓂᕐᓴᐅᓕᕐᓗᑎᒃ.

• ᐊᑭᓖᖏᓂᕐᓴᐅᔪᓐᓇᓕᕋᔭᖅᑐᑦ ᓇᒧᑐᐃᓐᓇᖅ ᓂᐅᕐᕈᒍᒪᓐᓂᕈᑎᒃ ᐊᒻᒪ
ᐊᑐᖅᑕᐅᖁᔭᐅᓂᕐᓴᐅᓕᕐᓗᓂ ᓇᖕᒥᓂᕆᔭᐅᔪᖅ.

• ᐃᓱᒫᓘᑎᐅᓚᐅᖅᑐᑦ ᐃᓚᙵᓪᓗᐊᕋᔭᕐᓂᖏᓐᓄᑦ ᐅᒥᐊᕐᔪᐊᒃᑯᑦ ᐊᒻᒪ ᖃᖓᑕᓲᒃᑯᑦ
ᐊᖅᑯᑎᒋᔭᐅᕙᑦᑐᓄᑦ ᑳᓐᑐᕌᑎᒍᑦ ᐱᓕᕆᐊᑦᓴᖅᑖᕆᔪᓐᓇᖅᑕᖏᑦ.

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

ᐅᑯᐊ ᓇᓪᓕᖏᑦ ᐱᐅᖏᑐᒃᑯᑦ ᐊᑦᑐᐃᑐᐃᓐᓇᕆᐊᖃᖅᑑᔮᖅᐸᑦ ᐱᔾᔪᑎᒋᓪᓗᒍ ᑭᕙᓪᓕᖅ ᐊᑐᕆᐊᓕᐊᖑᔪᒪᔪᖅ 
ᐃᓱᒫᓘᑎᒋᓂᖅᐹᕆᔮᖅᑕᑎᑦ? 

ᐊᑭᑦᓴᖏᑦ ᓴᓇᔾᔪᑎᑦᓴᑦ 

ᐊᑭᑦᓴᖏᑦ ᒪᑭᒪᑎᑦᓯᔾᔪᑎᑦᓴᑦ 

ᐊᕙᑎᑦᑕ ᐊᒃᑐᖅᑕᐅᓂᖓ 

ᐊᑦᑐᐊᔾᔪᑎᑦᓴᑦ ᐆᒪᔪᓄᑦ ᓂᕐᕈᑎᓄᑦ 

ᓄᓇᓕᓐᓂ ᓇᖕᒥᓂᖃᖅᑎᐅᔪᑦ ᐊᑭᕋᖅᑑᑎᓂᕆᒐᔭᖅᑕᖏᑦ 

ᐊᖅᑯᑎᖃᕐᓂᕐᓴᐅᓕᕋᔭᕐᓂᐅᔪᖅ ᐊᖑᓇᓱᕝᕕᓐᓄᑦ/ᐃᖃᓪᓕᐊᕐᕕᓐᓄᑦ 

ᒪᓕᒐᕐᓂᒃ ᓱᕋᐃᔪᓂᒃ ᖃᓄᐃᓕᐅᕈᑎᖃᖅᐸᑦᑐᑦ ᖁᕝᕙᒋᐊᕋᔭᕐᓂᖏᓐᓄᑦ 

ᓄᑖᑦ ᑭᒃᑯᑐᐃᓐᓇᐃᑦ ᑎᑭᖃᑦᑕᓕᕋᔭᕐᓂᖏᓐᓄᑦ ᓄᓇᓕᓐᓄᑦ ᓴᓇᔭᐅᓂᖓᓂ 

ᐊᑐᕆᐊᒃᑯᑦ ᐊᑦᑕᓇᑦᑕᐃᓕᒪᔪᓕᕆᓂᖅ/ᓄᓇᒃᑰᔫᖅᑐᑦ 
ᐱᕐᕈᓗᐊᕿᖃᑦᑕᓕᕋᔭᕐᓂᖏᑦ  

ᐊᑦᓱᑲᓪᓚᒃ ᐃᓱᒫᓘᑎᐅᔪᑦ ᐃᓱᒫᓘᓇᖅᑐᑦ ᖃᓄᑐᐃᓐᓇᖅ/ᓇᓗᔪᖅ ᐃᓱᒫᓘᓇᐸᓗᑦᑐᑦ ᐃᓱᒫᓘᓇᖏᓯᐊᖅᑐᑦ 

ᐃᓱᒪᓕᐅᕆᔾᔪᑎᑦᓴᑦ ᖃᓄᖅ ᒥᑭᓪᓕᒋᐊᖅᑎᑕᐅᓯᒪᔪᓐᓇᕋᔭᕐᒪᖔᑕ ᐱᐅᖏᑐᒃᑯᑦ ᐊᑦᑐᐃᒐᔭᖅᑐᑦ ᑭᕙᓪᓕᖅ ᐊᑐᕆᐊᖅ 
ᐱᓕᕆᐊᑦᓴᐅᔪᒪᔪᖅ ᐱᓪᓗᒍ: 

• ᓴᓇᓗᑎᒃ ᑮᓇᐅᔭᐃᔭᐅᑎᑦᓴᓂᒃ ᐸᕐᓇᒍᑎᑦᓴᓂᒃ ᐊᑐᖅᑕᐅᔪᑦᓴᓂᒃ ᐱᓕᒻᒪᑦᓴᐅᑎᓄᑦ, ᐃᓕᓐᓂᐊᕈᑎᓄᑦ, ᓇᖕᒥᓂᕆᔭᐅᔪᑦᓴᓂᒃ, ᓄᓇᓕᓐᓂ
ᒪᑭᒪᔾᔪᑎᑦᓴᓂᒃ ᐱᓕᕆᔾᔪᑎᒍᑦ, ᐊᒻᒪ ᐱᔨᑦᓯᕋᐅᑎᓂᒃ ᓄᓇᓕᓐᓂ ᓇᖕᒥᓂᕆᔭᐅᔪᑦ ᐊᒻᒪ ᓄᓇᓕᕐᒥᐅᑕᐅᔪᑦ ᐊᑲᐅᓂᕐᓴᒦᓕᖁᓪᓗᒋᑦ
ᐱᓇᓱᐊᖃᑕᐅᓂᕐᒥᒃ ᑕᒪᒃᑯᓂᖓ ᐱᔾᔪᑎᐅᔪᓐᓇᖅᑐᓂᒃ ᖃᓄᐃᓕᐅᕈᑎᑦᓴᕈᓘᔭᕐᓂᒃ.

• ᑮᓇᐅᔭᐃᔭᐅᑎᒋᓗᒋᑦ ᐃᓕᓐᓂᐊᕈᑎᒍᑦ ᓄᓇᓕᕐᒥᐅᑕᐃᑦ ᐃᓘᓐᓇᖏᓐᓂᒃ ᐱᓕᕆᐊᖃᕈᓐᓇᓂᐊᕐᒪᑕ ᐱᒋᐊᕈᑎᖏᓐᓂᒃ ᐱᔭᕇᕋᓱᓐᓂᖏᓐᓄᑦ,
ᐱᒋᐊᕈᑎᑐᐃᓐᓇᐅᖏᑦᑐᓂᒃ ᐃᖅᑲᓇᐃᔮᑦᓴᓄᑦ – ᖃᐅᔨᒪᔨᑕᐅᓂᕐᒧᑦ, ᓄᓇᓕᕆᔨᐅᓂᕐᒧᑦ, ᐊᐅᓚᐅᓯᕆᔨᐅᓂᕐᒧᑦ, ᐃᓗᓯᓕᕆᔨᐅᓂᕐᒧᑦ, ᐊᒻᒪ
ᒪᓕᒐᓕᕆᔨᐅᓂᕐᒧᑦ.

• ᓴᙵᑎᑉᐸᓪᓕᐊᑎᑕᐅᓗᑎᒃ ᑎᒍᓯᔾᔪᑎᐅᔪᑦ ᓱᓇᑐᐃᓐᓇᕐᓂᒃ ᐊᑐᐊᒐᐃᑦ ᓇᓗᓇᐃᕐᓯᒪᖁᓪᓗᒋᑦ ᑮᓇᐅᔭᐃᔭᐅᑎᖃᑦᓯᐊᐸᓐᓂᖏᓐᓄᑦ ᓄᓇᕘᒥ
ᓇᖕᒥᓂᕆᔭᐅᔪᓄᑦ ᐊᒻᒪ ᑭᒃᑯᑐᐃᓐᓇᕐᓄᑦ, ᐱᓗᐊᖅᑐᒥ ᐃᓄᖕᓄᑦ.

• ᓯᕗᓪᓕᐅᔭᐅᕙᓪᓗᑎᒃ ᐊᑐᕆᐊᒃᑯᑦ ᐊᑦᑕᓇᑦᑕᐃᓕᒪᐅᑎᑦᓴᑦ ᐃᓕᓐᓂᐊᖅᑎᑕᐅᕙᓪᓗᑎᒃ ᐊᖁᑉᐸᓂᐊᖅᑐᑦ ᐊᑐᕆᐊᑦ ᖃᓄᐃᒍᑎᒋᔪᓐᓇᖅᑕᖏᓐᓂᒃ
ᐱᔾᔪᑎᖃᕐᓗᑎᒃ ᐊᒻᒪ ᐅᖃᓯᓐᓂᐅᔪᓂᒃ ᐅᐸᓗᖓᐃᕐᓯᒪᑦᓯᐊᐸᓐᓂᐊᕐᒪᑕ ᓂᐅᕐᕈᓕᕋᐃᒍᑎᒃ ᐊᑐᕆᐊᒃᑯᑦ. ᓴᓇᕙᓪᓗᑎᒃ ᐊᒻᒪ
ᐊᑐᓕᖅᑎᑦᓯᕙᓪᓗᑎᒃ ᐊᖁᑎᓄᑦ ᒪᓕᒐᕐᓂᒃ (ᓲᕐᓗ, ᓚᐃᓴᓕᕆᔪᓂᒃ, ᓱᕐᕋᓯᒪᓪᓗᑎᒃ ᐊᖁᑦᑐᑦ), ᖃᐅᔨᓴᖅᑕᐅᕙᓪᓗᑎᒃ ᐊᑐᕆᐊᑦ
ᖃᓄᐃᓕᖓᓂᖏᑦ ᐊᒻᒪ ᑭᓪᓕᖃᖅᑎᑕᐅᕙᓪᓗᑎᒃ ᐊᖅᑯᑎᑦᓴᐃᑦ ᐊᑦᑕᓇᓗᐊᓕᕋᐃᑉᐸᑕ ᐊᑐᕆᐊᑦ, ᓴᓇᓗᑎᒃ ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ
ᑐᓴᐅᒪᑎᑦᓯᔾᔪᑎᑦᓴᓂᒃ ᐊᒻᒪ ᐅᖅᑯᐃᕕᑦᓴᓂᒃ ᓱᑐᐃᓐᓇᕐᒥ ᑭᓪᓕᖏᓐᓂ ᐊᖅᑯᑎᐅᑉ.

• ᓴᓇᔭᐅᒐᔭᕐᓗᓂ ᐊᑐᕆᐊᖅ ᐃᑉᐱᒋᔭᐅᑦᓯᐊᕋᓱᓪᓗᑎᒃ ᐃᑦᑕᕐᓂᓴᖃᕐᓂᖏᑦ ᓲᕐᓗ ᐃᓗᕕᑐᖃᕐᓂᒃ, ᐊᒻᒪ ᐃᓪᓗᕋᓛᖃᕐᕕᐅᕙᑦᑐᓂᒃ.

• ᖃᐅᔨᓴᖅᑕᐅᕙᓪᓗᑎᒃ ᐊᒻᒪ ᑭᓪᓕᖃᖅᑎᑕᐅᕙᓪᓗᑎᒃ ᐊᖑᓇᓱᑉᐸᑦᑐᑦ ᖃᓂᒋᓗᐊᖅᑕᖏᓐᓂᒃ ᐊᑐᕆᐊᑉ.

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

ᐃᓱᒪᒋᔭᖃᖅᐱᑦ ᑭᕙᓪᓕᖅ ᐊᑐᕆᐊᑦᓴᖅ ᐊᑦᑐᐃᒐᔭᕐᓂᖓᓄᑦ ᐱᖅᑯᓯᑐᖃᒃᑯᑦ ᖃᓄᐃᓕᐅᕈᑎᐅᕙᑦᑐᓂᒃ ᓄᓇᒥ, ᐱᐅᔪᒃᑯᑦ 
ᐅᕝᕙᓘᓐᓃᑦ ᐱᐅᖏᑐᒃᑯᑦ? 

ᐅᖃᐅᓯᒃᓴᑦ: 

• ᐱᐅᔪᓂᒃ ᐊᒻᒪ ᐱᐅᖏᑦᑐᓂᒃ ᐊᑦᑐᐃᔾᔪᑎᖃᕐᓂᐅᓴᑐᐃᓐᓇᖅᑐᖅ.

• ᐃᓕᖅᑯᓯᓕᕆᓂᒃᑯᑦ ᑕᐅᕐᓰᖃᑎᖃᕈᓐᓇᓕᕋᔭᖅᑐᑦ ᐊᒻᒪ ᐱᔭᕆᐊᑭᓐᓂᕐᓴᐅᓕᕐᓗᓂ
ᐅᐸᑦᑕᐅᔪᓐᓇᕐᓂᖏᓐᓄᑦ ᖃᓄᐃᓕᐅᕈᑎᐅᔪᑦ ᐊᓯᖏᓐᓂ ᓄᓇᓕᓐᓂ.

• ᐊᖅᑯᑎᖃᕐᓂᕐᓴᐅᓕᕋᔭᖅᑐᑦ ᓄᓇᒧᑦ ᐊᖑᓇᓱᒋᐊᖅᑐᑦ ᐊᒻᒪ ᐃᖃᓪᓕᐊᖅᑐᑦ.

• ᓂᕿᓕᕆᓂᕐᓴᐅᓕᕐᓗᑎᒃ ᐱᖅᑯᓯᑐᖃᕐᓂᒃ ᐊᑐᖕᖏᒃᑲᓗᐊᕐᓗᑎᒃ.

• ᐊᑦᑐᐃᓂᐊᖅᑐᑦ ᑐᑦᑐᓂᒃ ᐊᒻᒪ ᓄᓇᒥ ᓇᓕᐊᓐᓄᕋᐅᑎᒋᕙᑦᑕᖏᓐᓂᒃ ᐊᖅᑯᑎᓂᒃ.

• ᓴᓂᕐᓂᒃ ᐃᒋᐊᖅᑲᐃᖃᑦᑕᑐᐃᓐᓇᕆᐊᓕᒃ ᑕᒪᐅᖓᑐᐃᓐᓇᖅ ᐊᒻᒪ ᓴᓃᑦ
ᓄᐊᓯᒪᓕᕐᓗᑎᒃ ᑭᓪᓕᖓᒍᑦ ᐊᑐᕆᐊᑉ.

• ᑐᐊᕕᕐᓇᖅᑐᑕᖃᓕᕐᓂᖅᐸᑦ ᐱᔭᕆᐊᑭᓐᓂᕐᓴᐅᓕᕋᔭᖅᑐᖅ ᐅᐸᑦᑕᐅᔪᓐᓇᓕᕐᓗᑎᒃ
ᓄᓇᒦᓐᓂᕈᑎᒃ ᑭᙴᒪᑦᓯᓕᕐᓂᖅᐸᑕ.

ᐃᓱᒪᒋᕕᐅᓕ ᑭᕙᓪᓕᖅ ᐊᑐᕆᐊᓕᐊᖑᔪᒪᔪᖅ ᓈᒻᒪᓐᓂᖓᓄᑦ? – ᖃᓄᕐᓕ ᐱᐅᓯᒋᐊᒃᑲᓐᓂᕈᓐᓇᖅᐸ? 

ᐅᖃᐅᓯᒃᓴᑦ: 

• ᓄᓇᓕᕐᒥᐅᑕᓂᒃ ᓄᓇᓕᕆᖃᑎᖃᕆᐊᓕᐅᔪᑦ ᓱᓕ ᐊᖅᑯᑎᑦᓴᓕᐊᖑᔪᒪᔪᑦ
ᓇᓗᓇᐃᓚᐅᖏᓐᓂᖏᓐᓂ.

• ᐃᓐᓇᑐᖃᐃᑦ ᐃᓱᒪᒋᔭᖏᓐᓂᒃ ᑐᓴᕋᓱᓐᓂᐊᕐᓗᑎᒃ ᖃᓄᓪᓚᑦᑖᖅ
ᑐᑭᓕᐊᕐᓯᒪᒋᐊᖃᕐᓂᖏᓐᓄᑦ.

• ᓄᓇᓕᕐᒥᐅᑕᓂᒃ ᐃᖅᑲᓇᐃᔭᖅᑎᑖᕐᓗᑎᒃ ᐊᑐᕆᐊᓕᕆᔨᑦᓴᓂᒃ ᐊᒻᒪ ᓄᓇᐅᑉ
ᐊᕙᑎᐊᓂᒃ ᖃᐅᔨᓴᖅᑎᑦᓴᓂᒃ ᖃᓄᐃᑕᐅᓕᖏᒃᑲᓗᐊᕐᒪᖔᖅ.

• ᐃᓱᒫᓘᑎᐅᔪᑦ ᖃᓄᖅ ᐊᑦᑐᖅᑕᐅᓂᐊᕐᓂᖏᓐᓄᑦ ᒪᕐᕉᒃ ᑰᑐᖃᐅᔫᒃ: ᖡᓇᓐ ᑰᒃ
ᐊᒻᒪ ᑲᔮᓐ ᑰᒃ.

• ᑕᑯᔪᒪᔪᑦ ᐊᖅᑯᑎᑦᓴᒥᒃ ᒫᓇᑑᐸᐅᑉ ᓄᓇᓕᖃᕐᕕᖓᓄᑦ.

ᐋᒃᑲ,
43%ᐄ 

(ᓇᓗᓇᐃᕐᓗᒍ 
ᐊᖏᕈᑏᑦ),

57%

ᐄ, ᐊᖅᑯᑎᑦᓴᖅ 
ᓈᒻᒪᑦᑐᖅ
80%

ᐋᒃᑲ, ᐊᖅᑯᑎᑦᓴᖅ 
ᓈᒻᒪᖏᑦᑐᖅ

20%



ᒪᒃᐱᒐᖅ 27 ᐅᑯᓇᓂ 27 

ᑭᕙᓪᓕᖅ ᐊᑐᕆᐊᒧᑦ ᐱᓕᕆᐊᑦᓴᖅ 
ᓱᓇᓂᒃ ᑐᓴᓚᐅᕐᒪᖔᑦᑕ ᐱᓕᕆᖃᑎᖃᖅᐸᑦᑐᑕ 

11. ᐱᖃᑖᓂ ᐱᓕᕆᐊᖑᔭᕆᐊᓖᑦ
ᐱᓕᕆᐊᑦᓴᖅ ᓯᕗᒧᐊᑉᐸᓪᓕᐊᑎᓪᓗᒍ, ᐱᓕᕆᖃᑎᖃᕐᓂᐅᔪᖅ ᑲᔪᓯᒋᐊᖃᕐᓂᐊᖅᑐᑦ ᓄᓇᓕᓐᓂᒃ, ᑭᒃᑯᑐᐃᓐᓇᕐᓂᒃ, ᐊᒻᒪ 
ᑐᓴᐅᒪᒍᒪᓂᐊᖅᑐᓂᒃ ᑭᕙᓪᓕᕐᒥ ᓄᓇᓕᖃᕐᕕᓐᓂ ᐅᖃᐅᓯᐅᖃᑦᑕᕐᓗᑎᒃ ᑐᓴᕋᑦᓴᑦ ᓴᖅᑭᐸᓪᓕᐊᔪᑦ ᐱᓕᕆᐊᑦᓴᓕᕆᔪᑦ ᐊᒻᒪ 
ᓄᐊᑦᓯᕙᓪᓗᑎᒃ ᐃᓱᒪᒋᔭᐅᔪᓂᒃ ᐸᕐᓇᐅᑎᐅᔪᑦ ᓇᓗᓇᐃᔭᖅᑕᐅᕙᓪᓕᐊᓂᖏᓐᓄᑦ ᒪᓕᓪᓗᑎᒃ. ᐊᑐᖁᔭᐅᓯᒪᒻᒥᔪᑦ 
ᑲᑐᔾᔨᖃᑎᒌᓐᓂᓴᒃᑯᑦ ᑲᑎᒪᖃᑎᖃᕈᒪᓪᓗᑎᒃ ᐃᓘᓐᓇᖏᓐᓂᒃ ᑭᕙᓪᓕᕐᒥ ᐊᖑᓇᓱᑦᑏᑦ ᐊᒻᒪ ᒥᑭᒋᐊᕐᓂᐊᖅᑏᑦ ᑲᑐᔾᔨᖃᑎᒌᓂᒃ 
(HTO) ᑲᑐᔾᔨᖃᑎᒌᓐᓂᕐᓴᐅᓗᑎᒃ ᐃᓘᓐᓇᑎᒃ ᐅᖃᖃᑎᐅᓛᕐᓗᑎᒃ ᐃᓚᒋᔭᐅᔪᑦ. 

ᐊᒻᒪᑦᑕᐅᖅ ᐱᕕᖃᑎᑕᐅᓂᖏᑦ ᑭᕙᓪᓕᕐᒥ ᓄᓇᓕᕐᖃᕐᕕᐅᔪᑦ, ᑐᓴᐅᒪᑎᑕᐅᒋᐊᖃᕋᔭᕐᒥᔪᑦ ᐊᓯᖏᑦ ᑲᑎᑉᐸᑦᑐᑦ ᓯᓚᑖᓂᕐᒥᐅᑕᐃᑦ 
ᓄᓇᓕᖃᕐᕕᐅᑉ, ᓄᓇᐃᑦ ᐊᒻᒪ ᐃᑉᐱᒋᔭᐅᔪᒪᔪᑦ ᐱᔾᔪᑎᐅᕙᓪᓗᑎᒃ ᐊᑦᑐᖅᑕᐅᑐᐃᓐᓇᕆᐊᓕᐅᔪᑦ ᐱᓕᕆᐊᑦᓴᒧᑦ. 
ᐱᓕᖃᑕᐅᔪᓐᓇᕋᔭᕐᒥᔪᑦ ᑕᓇᐃ ᐊᓪᓚᐃᑦ ᒫᓇᑑᐸᒥᐅᑦ, ᓵᓯᑳᓱᐊᓐᒥᐅᑦ, ᐊᒻᒪ ᓄᓇᑦᓯᐊᕐᒥᐅᑦ; ᓄᓇᑦᓯᐊᕐᒥᐅᑦ ᐊᓪᓚᖓᔪᐃᑦ; 
ᐅᕝᕙᓘᓐᓃᑦ ᒐᕙᒪᒃᑯᑦ ᒫᓇᑑᐸᒧᑦ. ᓯᕗᓪᓕᐅᔾᔭᐅᒋᐊᓖᑦ, ᓲᕐᓗ ᐊᑦᑐᐃᔾᔪᑎᐅᒐᔭᖅᑐᑦ ᑐᑦᑐᓂᒃ ᐅᕝᕙᓘᓐᓃᑦ ᑮᓇᐅᔭᓕᕆᔾᔪᑎᒍᑦ 
ᐱᓕᕆᖃᑎᒌᒐᔭᖅᑐᑦ, ᐊᑐᖅᑕᐅᖃᑦᑕᓂᐊᖅᑐᑦ ᐊᑐᐊᒐᐅᓗᑎᒃ ᐱᓕᕆᖃᑎᒌᒍᑎᓂᒃ ᑕᐃᒃᑯᓂᖓ ᓯᓚᑖᓂ ᓄᓇᓕᖃᕐᕕᒻᒥᐅᑕᓂᒃ 
ᐊᒻᒪ ᑐᕌᒐᕆᔭᐅᓗᓂ ᐱᕙᓪᓕᐊᑎᑕᐅᓂᖏᑦ ᑲᑐᔾᔨᖃᑎᒌᓐᓂᒃᑯᑦ ᐋᖅᑭᒍᑎᑦᓴᐅᔪᓐᓇᕋᔭᖅᑐᑦ. 

